
Улсын Их Хурлын 2014 оны намрын ээлжит чуулганы 12 дугаар
сарын 25-ны өдөр /Пүрэв гараг/-ийн хуралдааны гар тэмдэглэл

Улсын Их Хурлын дарга З.Энхболд ирц, хэлэлцэх асуудлыг танилцуулан хуралдааныг даргалав.


Хуралдаан ирвэл зохих 76 гишүүнээс 39 гишүүн ирж, 51,3 хувийн ирцтэйгээр Төрийн ордны чуулганы нэгдсэн хуралдааны танхимд 10 цаг 18 минутад эхлэв.


Чөлөөтэй: М.Батчимэг, Б.Болор, А.Тлейхан, Б.Чойжилсүрэн.


Өвчтэй: Н.Алтанхуяг, М.Зоригт.


Тасалсан: Н.Батбаяр, Х.Баттулга, Ц.Дашдорж, Я.Санжмятав, Н.Энхболд.


Хоцорсон: С.Баярцогт-17 минут, Д.Ганхуяг-11 минут, Ц.Даваасүрэн-9 минут, С.Дэмбэрэл-21 минут, Н.Номтойбаяр-1 цаг 4 минут, Д.Оюунхорол-16 минут, Д.Сумъяабазар-43 минут, Х.Тэмүүжин-22 минут, Г.Уянга-1 цаг 6 минут, Л.Цог-8 минут, Ж.Эрдэнэбат-1 цаг 36 минут.


Нэг. “Төрөөс боловсролын талаар баримтлах бодлого”-ыг шинэчлэн батлах тухай Улсын Их Хурлын тогтоолын төсөл /анхны хэлэлцүүлэг, үргэлжлэл/.


Хуралдаанд Боловсрол, соёл, шинжлэх ухааны яамны Стратегийн бодлого, төлөвлөлтийн газрын дарга Б.Насанбаяр,  Боловсрол, соёл, шинжлэх ухааны сайдын зөвлөх Р.Бат-Эрдэнэ, Боловсролын хүрээлэнгийн секторын эрхлэгч Н.Бэгз нар оролцов.


Хэлэлцэж буй асуудалтай холбогдуулан  Улсын Их Хурлын Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх О.Баяраа, референт Р.Болормаа нар байлцав.

Улсын Их Хурлын дарга З.Энхболд “Төрөөс боловсролын талаар баримтлах бодлого”-ыг шинэчлэн батлах тухай Улсын Их Хурлын тогтоолын төслийн талаар Нийгмийн бодлого, боловсрол, соёл, шинжлэх ухааны байнгын хорооноос гаргасан зарчмын зөрүүтэй саналын томьёоллоор санал хураалтыг үргэлжлүүлэн явуулав.

З.Энхболд: 4.Төслийн 2.1.2-ыг  “уламжлалт зан заншил, түүх, соёлын онцлогийг шингээсэн ерөнхий боловсролыг иргэн бүр заавал эзэмших, малчин өрхийн хүүхдийн хэрэгцээ, шаардлагыг харгалзан бодлого явуулна” гэж найруулан өөрчлөх саналыг дэмжье.
Зөвшөөрсөн

36

Татгалзсан

6

Бүгд


42

85,7 хувийн саналаар санал дэмжигдлээ.
5. Төслийн 2.1 дэх заалтад “бүх шатны боловсролын үйл ажиллагаанд иргэдийн эрх ашиг, эрүүл мэнд, ёс суртахуун, нийгмийн аюулгүй байдалд сөрөг нөлөө үзүүлж болзошгүй хүмүүнлэг бус үзэл, онол сурталчлах, аль нэг нам, эвслийн үзэл суртал тулгах, мансууруулах бодис, хүн болон байгаль орчинд ноцтой сөрөг нөлөө үзүүлэхүйц үйлдвэрлэл, ажил, үйлчилгээг зохион байгуулахыг хориглох.” гэсэн агуулгатай 2.1.10 дахь дэд заалт нэмэх гэсэн саналыг дэмжье.

Зөвшөөрсөн

38

Татгалзсан

5

Бүгд


43

88,4 хувийн саналаар санал дэмжигдлээ. 

6.Төслийн 3.3-ыг “Бага боловсролыг эх хэлний суурь чадамжийг эзэмших боломжийг бүрдүүлэн бүтээлч, сурах арга барилтай монгол хүүхэд төлөвших үе хэмээн хөгжүүлнэ.” гэж өөрчлөн найруулах саналыг дэмжье.

Зөвшөөрсөн

43
Татгалзсан

3
Бүгд


46
93,5 хувийн саналаар санал дэмжигдлээ. 
Дээрх саналтай холбогдуулан Улсын Их Хурлын гишүүн Ц.Нямдорж санал хэлж, ажлын хэсгээс Я.Содбаатар, Ё.Отгонбаяр нар тайлбар хийв.
7.Төслийн 3.4-ийг “Суурь боловсролыг амьдрах ухаан, шинжлэх ухааны суурь мэдлэг, чадвар, бие даан бүтээлчээр суралцах чадамж эзэмших үе хэмээн хөгжүүлнэ.” гэж өөрчлөх саналыг дэмжье.
Зөвшөөрсөн

25

Татгалзсан

27
Бүгд


52

51,9 хувийн саналаар санал дэмжигдсэнгүй.

З.Энхболд:  -Дээрх санал хураалтыг хүчингүй болгох санал хураалт явуулъя.
Зөвшөөрсөн

42

Татгалзсан

10

Бүгд


52

80,8 хувийн саналаар дээрх саналыг хүчингүй болголоо.

7.Төслийн 3.4-ийг “Суурь боловсролыг амьдрах ухаан, шинжлэх ухааны суурь мэдлэг, чадвар, бие даан бүтээлчээр суралцах чадамж эзэмших үе хэмээн хөгжүүлнэ.” гэж өөрчлөх саналыг дэмжье гэдгээр дахин санал хураая.
Зөвшөөрсөн

46

Татгалзсан

5

Бүгд


51

90,2 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн Ө.Энхтүвшин “6 нас гэдгээс ухралт хийж болохгүй, үүнийг тэгж ойлгож тэмдэглээд, хуульд өөрчлөлт оруулахдаа бодолцох ёстой” гэсэн санал хэлж, хуралдааны тэмдэглэлд тусгайлан тэмдэглүүлэв.
8.Төслийн Гурав дахь хэсэгт “Ерөнхий боловсрол нь 12 жилийн тогтолцоотой байна. Бага боловсролыг тав, суурь боловсролыг дөрөв, бүрэн дунд боловсролыг гурван жилд эзэмшүүлнэ.” гэсэн агуулгатай 3.8 дахь заалт нэмэх гэсэн саналыг дэмжье. 

Зөвшөөрсөн

32
Татгалзсан

20
Бүгд


52

61,5 хувийн саналаар санал дэмжигдлээ.

9.Төслийн Гурав дахь хэсэгт “Багш болон суралцагчдын хүйсийн тооны харьцааг тэнцвэржүүлэх бодлого боловсруулж, үе шаттай хэрэгжүүлнэ.” гэсэн 3.10 дахь заалт нэмэх гэсэн саналыг дахин сайжруулах үүрэгтэйгээр саналаа хураая.
Зөвшөөрсөн

40
Татгалзсан

12
Бүгд


52

76,9 хувийн саналаар санал дэмжигдлээ.

10.Төслийн Гурав дахь хэсэгт “Боловсролын хөгжлийн стратегийг тодорхойлох, нийтлэг зохицуулалтын чиглэлээр мэргэжлийн гишүүдээс бүрдсэн зөвлөх эрх бүхий боловсролын зөвлөлийг тухайн асуудлыг хариуцсан төрийн захиргааны төв байгууллагын дэргэд байгуулж тогтвортой ажиллуулна.” гэсэн агуулгатай 3.13 дахь заалт нэмэх гэсэн саналыг дэмжье.

Зөвшөөрсөн

33

Татгалзсан

9

Бүгд


52

63,5 хувийн саналаар санал дэмжигдлээ.

11.Төслийн 4.13, 4.14, 4.15 дахь хэсгүүдийг “3.14.Насан туршийн боловсролын үйлчилгээний төрөл, хэлбэр, сургалтын байгууллагыг өргөжүүлэн бэхжүүлнэ.

3.15.Боловсролын байгууллагын хараат бус, бие даасан байдал, дээд болон мэргэжлийн боловсролын байгууллагуудын академик эрх чөлөөг хангана.
3.16.Дээд боловсролын байгууллагын судалгааны үйл ажиллагааг дэмжинэ.

3.17.Дээд болон мэргэжлийн боловсролыг хөгжлийн бодлого, хөдөлмөрийн зах зээлийн эрэлт нийлүүлэлттэй уялдуулна.

3.18.Бүх шатны боловсролын байгууллагын үйл ажиллагаанд өөрийн үнэлгээ, доотоод мониторингийн тогтолцоог хөгжүүлнэ.” гэж өөрчлөн найруулах гэсэн саналыг дэмжье.

Зөвшөөрсөн

42

Татгалзсан

10

Бүгд


52

80,8 хувийн саналаар санал дэмжигдлээ.

12. Төслийн 4.4-ийг “Бүх шатны сургалтыг төрийн албан ёсны хэл, бичгээр явуулж, уламжлалт монгол бичгийн сургалт, хэрэглээг үе шаттай нэмэгдүүлнэ. Суралцагчдын дийлэнх олонх нь хүн амын өөр хэл бүхий үндэсний цөөнх байвал эх хэлээрээ бага боловсрол эзэмших нөхцөл боломжоор хангаж, хос хэлний сургалтын бодлого, хөтөлбөр хэрэгжүүлнэ.” гэж өөрчлөн найруулах гэсэн саналыг дэмжье.

Зөвшөөрсөн

38

Татгалзсан

14

Бүгд


52

75,0 хувийн саналаар санал дэмжигдлээ.

13. Төслийн 4.5-ыг “Гадаадад амьдарч байгаа Монгол болон олон соёлт гэр бүл, Монгол Улсад амьдарч буй олон соёлт гэр бүл, гадаад гэр бүлийн хүүхдэд суурь боловсрол эзэмшүүлэх талаар хөтөлбөр хэрэгжүүлнэ.” гэж өөрчлөн найруулах гэсэн саналыг дэмжье.

Зөвшөөрсөн

32

Татгалзсан

19

Бүгд


51

62,7 хувийн саналаар санал дэмжигдлээ.

14. Төслийн 4.6-г “Бүх шатны сургалтын хөтөлбөр агуулга, арга зүйд монголын түүх, хэл, соёл, үндэсний өв уламжлал, зан заншил, эх оронч сэтгэлгээ, хувь хүний төлөвшил, хөгжил, хүн төрөлхтний нийтлэг үнэт зүйлсийг тусган хэрэгжүүлнэ.” гэж өөрчлөн найруулах гэсэн саналыг дэмжье.

Зөвшөөрсөн

40

Татгалзсан

11

Бүгд


51

78,4 хувийн саналаар санал дэмжигдлээ.

15. Төсөлд “Гадаад хэлний сургалтыг эх хэлний суурь чадамжийг бүрэн эзэмшүүлэхтэй уялдуулан зохион байгуулна. Сургуульд заах үндсэн гадаад хэл нь англи хэл байна.” гэсэн агуулгатай 4.7 дахь хэсэг нэмэх гэсэн саналыг дэмжье.

Зөвшөөрсөн

36

Татгалзсан

15

Бүгд


51

70,6 хувийн саналаар санал дэмжигдлээ.

16. Төслийн 4.9-ийг “Бүх шатны боловсролын хөтөлбөрт сайн дурын үйл ажиллагааны төрөл, агуулга, хэлбэрийг тодорхойлж хэрэгжүүлнэ.” гэж өөрчлөх гэсэн саналыг дэмжье.

Зөвшөөрсөн

40

Татгалзсан

11

Бүгд


51

78,4 хувийн саналаар санал дэмжигдлээ.

17. Төслийн 4.10-ыг “Дээд болон мэргэжлийн боловсролын сургалтын хөтөлбөрийг хөгжлийн бодлого, хөдөлмөрийн зах зээлийн эрэлт нийлүүлэлт, шинжлэх ухаан, технологийн дэвшил, иргэдийн сурах хэрэгцээ, ажлын байранд тавигдах шаардлагатай уялдуулан тасралтгүй хөгжүүлнэ.” гэж өөрчлөн найруулах гэсэн саналыг дэмжье.

Зөвшөөрсөн

38

Татгалзсан

13

Бүгд


51

74,5 хувийн саналаар санал дэмжигдлээ.

18. Төслийн 6.5-ыг “Боловсролын салбарт улсын төсвөөс зарцуулах хөрөнгийн хэмжээг дотоодын нийт бүтээгдэхүүний таван хувиас багагүйгээр тогтоон, тогтвортой нэмэгдүүлнэ.” гэж өөрчлөн найруулах гэсэн саналыг дэмжье.

Зөвшөөрсөн

21


Татгалзсан

18
Бүгд


49
42,9 хувийн саналаар санал дэмжигдсэнгүй.

Төслийн 18 дахь санал дэмжигдээгүй тул ажлын хэсэг төслийн 6.6-г “Боловсролын салбарт төвлөрлийг сааруулах замаар хүртээмжийг нэмэгдүүлж, захиран зарцуулах зарим эрх мэдлийг орон нутаг болон сургуулийн удирдлагад шилжүүлнэ.” гэж өөрчлөн найруулах гэсэн 19 дэх саналыг татаж авлаа.

20. Төслийн Зургаа дахь хэсэгт “Сургуулийн өмнөх болон ерөнхий боловсролын үндсэн зардлыг төрөөс санхүүжүүлж, хоол, дотуур байр, сурах бичиг, сургалтын хэрэгслийн зардлыг эцэг эх, асран хамгаалагч нар хуваалцах зарчим баримтална.” гэсэн агуулгатай 6.7 дахь заалт нэмэх гэсэн саналыг дэмжье.

Зөвшөөрсөн

25

Татгалзсан

23

Бүгд


48

52,1 хувийн саналаар санал дэмжигдлээ.

Улсын Их Хурлын дарга З.Энхболд “хоёр өөр төрлийн сургуулийн өмнөх болон ерөнхий боловсрол гээд хуваасныг Байнгын хороон дээр ойлгомжтойгоор дахиж томьёолох хэрэгтэй” гэв.
Найруулгын саналын томьёолол:

1.Төслийн 2.1.3-ын “Боловсролыг” гэснийг “Боловсролын үйл хэргийг” гэж, 2.1.7-ийн “хэрэгцээг” гэснийг “хэрэгцээ” гэж, 3.1-ийн “Боловсролын хөгжилд” гэснийг “Боловсролын хэргийг удирдахад” гэж, 3.2-ын “чухал үе” гэснийг “суурь үе” гэж, 3.5-ын “мэргэжлийн бэлтгэл үе” гэснийг “мэргэжлийн суурь баримжаа олгох үе” гэж, 3.6-ийн “Мэргэжлийн болон дээд боловсролыг иргэдийг” гэснийг “Дээд болон мэргэжлийн боловсрол нь” гэж, “чадамжтай болгох үе” гэснийг “чадамж эзэмших үе” гэж өөрчлөх.

2.Төслийн 2.1.3-ын “зохицуулалт” гэсний өмнө “нэгдсэн бодлого,” гэж, 3.6-ийн “асуудлыг” гэсний дараа “үндэсний онцлогт тулгуурлан” гэж, 4.3-ын “хэрэглэгдэхүүн” гэсний өмнө “сурах бичиг, бусад” гэж, 4.8-ын “стандартаас” гэсний өмнө “ахлах ангид” гэж, 5.3-ын “бэлтгэх,” гэсний дараа “дадлагажуулах,” гэж, Долоо дахь хэсэгт “Боловсролд мэдээллийн технологи, нээлттэй агуулга, хөтөлбөрийг хөгжүүлсэн байна.” гэж нэмэх.

3.Төслийн 4.2-ын “хэрэглээний” гэснийг “үйлийн” гэж, 4.3-ын “мөрдөх” гэснийг “мөрдөж” гэж, 5.3-ын “ажилтан /удирдах болон бусад/-ыг” гэснийг “удирдах болон бусад ажилтныг” гэж, Долоо дахь хэсгийн “түншлэлийг дэмжих,” гэснийг “түншлэл,” гэж, 7.3-ын “нэгдэнэ,” гэснийг “нэгдэн орохыг дэмжинэ.” Гэж, 7.9-ийг “Ерөнхий боловсролын нийт багшийн 70-аас доошгүй хувь нь заах арга зүй, сургалтын технологиор мэргэшсэн магистр зэрэгтэй болсон байна.” Гэж, 7.10-ын “боломжийг бүрдүүлнэ.” Гэснийг “боломж бүрдсэн байна,” гэж, 7.11-ийн “бүрэн нэвтрүүлнэ.” Гэснийг “бүрэн нэвтрүүлсэн байна” гэж, 7.12-ыг “Тэргүүлэх чиглэлийн дээд болон мэргэжлийн боловсролын 20-иос доошгүй хөтөлбөр олон улсад магадлан итгэмжлэгдсэн байна.” Гэж 7.13-ын “хүргэнэ.” Гэснийг “хүрсэн байна.” гэж өөрчлөх.

4.Төслийн 3.2-оос “суурь” гэснийг, 7.2-оос “боловсролын” гэснийг, 7.6-аас “сургуульд элсэхээс өмнө” гэснийг 7.9-өөс “Ерөнхий боловсролын сургуульд” гэснийг, 7.10-аас “Төрийн өмчийн” гэснийг хасах.

5.Төслийн 5.2-ыг “Багшийн мэргэжлийн ур чадвар, нэр хүнд, ёс зүй, шаардлага, хариуцлагыг өндөржүүлэн, хөдөлмөрийг бодитой үнэлэх тогтолцоог бүрдүүлнэ.” гэж өөрчлөн найруулах.

6.Төслийн 6.1-ийг “Бүх шатны боловсролын байгууллагын үйл ажиллагааны санхүүжилт, хөрөнгө оруулалтын хэмжээг үйлчилгээний стандарт, чанар, хүрэх үр дүнтэй уялдуулан тогтооно” гэж өөрчлөн найруулах.

7.Төслийн 7.1-ийг “Иргэдийн насан туршийн боловсрол эзэмших, үйл хэргийг хөгжүүлэхэд төр, дотоод, гадаадын олон нийт, мэргэжлийн байгууллага, аж ахуйн нэгж, иргэдийн оролцоо, хувь нэмрийг хөхиүлэн дэмжиж, түншлэлийг өргөжүүлэн хүлээх үүрэг, хариуцлагыг дээшлүүлнэ.” гэж өөрчлөн найруулах.

8.Төслийн 2.1 дэх заалтад “Боловсролын байгууллагын багш, ажилтан, ажиллагчид, суралцагчдын эрхийг хүндэтгэж, тэдний эрх зөрчигдөхөөс урьдчилан сэргийлэх,” гэсэн 2.1.6 дахь дэд заалт болон 7.5-ын дараа “В.Бодлогын хэрэгжилтийн шалгуур үзүүлэлт.” гэж нэмэх.

9.Төслийн 3.9-ийг “Боловсролын байгууллагын орчинд суралцагчид эрсдэлд өртөхөөс урьдчилан сэргийлж, нийгмийн сөрөг үзэгдлээс хамгаалах нөхцөл, боломж бүрдүүлнэ.” гэж өөрчлөн найруулах.

10.Төслийн 7.6-г “Монгол хүүхэд бүр үндсэн, цагийн, улирлын, ээлжийн, явуулын багшийн, нүүдлийн зэрэг хэлбэрээр сургуулийн өмнөх боловсролын үйлчилгээнд хамрагдсан байна.” гэж өөрчлөн найруулах саналуудаар санал хураалт явагдаагүй бөгөөд саналуудыг дахин салган томьёолж оруулж ирэхийг даалгав.
Хуулийн төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв.

Уг асуудлыг 12 цаг 06 минутад хэлэлцэж дуусав.

Хоёр. Санхүүгийн зохицуулах хорооны дарга, гишүүдийг чөлөөлөх, томилох тухай.

Хуралдаанд нэр дэвшигч З.Нарантуяа, Х.Бум-Эрдэнэ, Э.Батболд, Д.Ганбат, Ж.Цэдэнрагчаа нар оролцов.

Хэлэлцэж буй асуудалтай холбогдуулан Улсын Их Хурлын Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг, Хууль зүйн байнгын хорооны ажлын албаны референт Б.Хонгорзул нар байлцав.

Санхүүгийн зохицуулах хорооны гишүүнийг үүрэгт ажлаас нь чөлөөлөх талаар мөн Санхүүгийн зохицуулах хорооны гишүүнд нэр дэвшүүлэх асуудлаар гаргасан Хууль зүйн байнгын хорооны санал, дүгнэлтийг Улсын Их Хурлын гишүүн Х.Тэмүүжин, Санхүүгийн зохицуулах хорооны дарга, зарим гишүүнийг чөлөөлөх, мөн хорооны дарга, гишүүнд нэр дэвшүүлэх асуудлаар гаргасан Эдийн засгийн байнгын хорооны санал, дүгнэлтийг Улсын Их Хурлын гишүүн Б.Гарамгайбаатар нар тус тус танилцуулав.

Байнгын хороодын санал, дүгнэлттэй холбогдуулан Улсын Их Хурлын гишүүн Ц.Нямдорж, Ж.Энхбаяр, З.Баянсэлэнгэ, Д.Дэмбэрэл, Д.Ганбат нарын тавьсан асуултад Улсын Их Хурлын гишүүн Б.Гарамгайбаатар, нэр дэвшигч З.Нарантуяа нар хариулж, тайлбар хийв.

З.Энхболд: Санхүүгийн зохицуулах хорооны даргын үүрэгт ажлаас Д.Баярсайханыг, Санхүүгийн зохицуулах хорооны орон тооны гишүүний үүрэгт ажлаас Б.Даажамба, Г.Хэрлэнг, Санхүүгийн зохицуулах хорооны орон тооны бус гишүүний үүрэгт ажлаас Б.Лхагвасүрэн, Б.Батбаяр  нарыг чөлөөлөх саналыг дэмжье.

Зөвшөөрсөн

42

Татгалзсан

11

Бүгд


53

79,2 хувийн саналаар санал дэмжигдлээ.

Үдээс өмнөх хуралдаан 13 цаг 30 минутад завсарлав.
Үдээс хойших хуралдаан ирвэл зохих 76 гишүүнээс 40 гишүүн ирж, 52,6 хувийн ирцтэйгээр 15 цаг 22 минутад Төрийн ордны чуулганы нэгдсэн хуралдааны танхимд эхлэв.
Чөлөөтэй: Г.Амаржаргал, М.Батчимэг, Б.Болор, Ч.Сайханбилэг, А.Тлейхан, Б.Чойжилсүрэн.

Өвчтэй: Н.Алтанхуяг, М.Зоригт, Ч.Хүрэлбаатар, Д.Тэрбишдагва.

Тасалсан: Н.Батбаяр, Х.Баттулга, Б.Бат-Эрдэнэ, Л.Болд, Д.Ганбат, Ц.Дашдорж, Б.Наранхүү, Д.Оюунхорол, Н.Энхболд.

Хоцорсон: Г.Баярсайхан-1 цаг 20 минут, Д.Сумъяабазар, Ч.Улаан нар-8 минут, Ц.Нямдорж, Ө.Энхтүвшин нар-10 минут.
Үдээс хойших хуралдаан Санхүүгийн зохицуулах хорооны дарга, гишүүдийг чөлөөлөх, томилох тухай асуудлаар үргэлжлэв.
З.Энхболд: 1.Загдхүүгийн Нарантуяаг Санхүүгийн зохицуулах хорооны даргаар томилох саналыг дэмжье.

Зөвшөөрсөн

53

Татгалзсан

6

Бүгд


59

89,8 хувийн саналаар санал дэмжигдлээ.

2.Харьюугийн Бум-Эрдэнийг Санхүүгийн зохицуулах хорооны орон тооны гишүүнээр томилох саналыг дэмжье.

Зөвшөөрсөн

57

Татгалзсан

3

Бүгд


60

95,0 хувийн саналаар санал дэмжигдлээ.

3.Эрдэнэбилэгийн Батболдыг Санхүүгийн зохицуулах хорооны орон тооны гишүүнээр томилох саналыг дэмжье.

Зөвшөөрсөн

54

Татгалзсан

6

Бүгд


60

90,0 хувийн саналаар санал дэмжигдлээ.

4.Данжилаагийн Ганбатыг Санхүүгийн зохицуулах хорооны орон тооны бус гишүүнээр томилох саналыг дэмжье.

Зөвшөөрсөн

54

Татгалзсан

5

Бүгд


59

91,5 хувийн саналаар санал дэмжигдлээ.

5.Жалцангийн Цэдэнрагчааг Санхүүгийн зохицуулах хорооны орон тооны бус гишүүнээр томилох саналыг дэмжье.

Зөвшөөрсөн

55

Татгалзсан

3

Бүгд


58

94,8 хувийн саналаар санал дэмжигдлээ.

Санхүүгийн зохицуулах хорооны дарга, зарим гишүүний чөлөөлөх тухай болон Санхүүгийн зохицуулах хорооны дарга, зарим гишүүдийг томилох тухай санал дэмжигдсэн тул Санхүүгийн зохицуулах хорооны дарга, зарим гишүүнийг чөлөөлөх тухай, Санхүүгийн зохицуулах хорооны дарга, зарим гишүүдийг томилох тухай Улсын Их Хурлын тогтоол батлагдсанд тооцов.

Улсын Их Хурлын дарга З.Энхболд Улсын Их Хурлын тогтоолыг уншиж танилцуулав. 
Улсын Их Хурлын тогтоолын эцсийн найруулгатай холбогдуулан Улсын Их Хурлын гишүүдээс  асуулт болон санал гараагүй.
Улсын Их Хурлын гишүүд Улсын Их Хурлын тогтоолын эцсийн найруулгыг сонсов.

Уг асуудлыг 15 цаг 29 минутад хэлэлцэж дуусав.
Гурав. Монгол Үндэсний олон нийтийн радио, телевизийн Үндэсний зөвлөлийн зарим гишүүдийг томилох тухай.

Хуралдаанд Монгол Улсын Ерөнхийлөгчийн Олон нийтийн харилцааны бодлогын зөвлөх А.Ганбаатар, Монголын Үндэсний олон нийтийн радио, телевизийн  Үндэсний зөвлөлийн дарга Л.Пүрэвдорж, Монголын Үндэсний олон нийтийн радио, телевизийн Үндэсний зөвлөлийн гишүүнд нэр дэвшигч Д.Нямсамбуу, Б.Батбаяр, Д.Оюун-Эрдэнэ, Д.Цэндсүрэн, Б.Энхмандах, З.Энхболд нар оролцов.
Хэлэлцэж буй асуудалтай холбогдуулан Улсын Их Хурлын Төрийн байгуулалтын байнгын хорооны ажлын албаны ахлах зөвлөх Ч.Ариунхур, референт О.Цолмон нар байлцав.

Монголын Үндэсний олон нийтийн радио, телевизийн Үндэсний зөвлөлийн гишүүнд нэр дэвшүүлэх тухай Монгол Улсын Ерөнхийлөгчийн саналыг Монгол Улсын Ерөнхийлөгчийн Олон нийтийн харилцааны бодлогын зөвлөх А.Ганбаатар, Монголын Үндэсний олон нийтийн радио, телевизийн Үндэсний зөвлөлийн гишүүнд нэр дэвшүүлэх тухай Засгийн газрын саналыг  Монгол Улсын сайд, Засгийн газрын Хэрэг эрхлэх газрын дарга С.Баярцогт нар танилцуулав.
Монголын Үндэсний олон нийтийн радио, телевизийн Үндэсний зөвлөлийн гишүүнд нэр дэвшүүлэх, гишүүнээр томилох тухай асуудлаар гаргасан Төрийн байгуулалтын байнгын хорооны санал, дүгнэлтийг Улсын Их Хурлын гишүүн Су.Батболд танилцуулав.

Танилцуулгатай холбогдуулан Улсын Их Хурлын гишүүн О.Баасанхүүгийн тавьсан асуултад Улсын Их Хурлын гишүүн Су.Батболд, Төрийн байгуулалтын байнгын хорооны дарга А.Бакей нар хариулж, тайлбар хийв.

“Хэлэлцэж буй асуудалтай холбогдуулан Улсын Их Хурлын гишүүд асуулт болон үг хэлнэ” гэсэн хуулийн заалтын талаар Улсын Их Хурлын гишүүн Ц.Даваасүрэнгийн хэлсэн үгтэй холбогдуулан Улсын Их Хурлын Тамгын газрын Ерөнхий нарийн бичгийн дарга Б.Болдбаатар Улсын Их Хурлын чуулганы хуралдааны дэгийн тухай хуулийн 45 дугаар зүйлийн 45.4 дэх заалтыг уншиж танилцуулав.
Улсын Их Хурлын гишүүн Ё.Отгонбаяр, Ц.Нямдорж, Ц.Оюунбаатар, Ж.Энхбаяр, Р.Гончигдорж, О.Баасанхүү, Ө.Энхтүвшин, С.Баярцогт, Г.Батхүү нар санал хэлэв.

З.Энхболд: -Батжаргалын Батбаярыг Монголын Үндэсний олон нийтийн радио, телевизийн Үндэсний зөвлөлийн гишүүнээр томилох саналыг дэмжье.

Зөвшөөрсөн

46
Татгалзсан

10

Бүгд


56

82,1 хувийн саналаар санал дэмжигдлээ.

2.Баастын Золбаярыг Монголын Үндэсний олон нийтийн радио, телевизийн Үндэсний зөвлөлийн гишүүнээр томилох саналыг дэмжье.

Зөвшөөрсөн

46

Татгалзсан

9

Бүгд


55

83,6 хувийн саналаар санал дэмжигдлээ.

3.Дэндэвийн Нямсамбууг Монголын Үндэсний олон нийтийн радио, телевизийн Үндэсний зөвлөлийн гишүүнээр томилох саналыг дэмжье.

Зөвшөөрсөн

44

Татгалзсан

10

Бүгд


54

81,5 хувийн саналаар санал дэмжигдлээ.

4. Дэшигрэнцэнгийн Оюун-Эрдэнийг Монголын Үндэсний олон нийтийн радио, телевизийн Үндэсний зөвлөлийн гишүүнээр томилох саналыг дэмжье.

Зөвшөөрсөн

45

Татгалзсан

9

Бүгд


54

83,3 хувийн саналаар санал дэмжигдлээ.

5.Довдонгийн Цэндсүрэнг Монголын Үндэсний олон нийтийн радио, телевизийн Үндэсний зөвлөлийн гишүүнээр томилох саналыг дэмжье.

Зөвшөөрсөн

46

Татгалзсан

8

Бүгд


54

85,2 хувийн саналаар санал дэмжигдлээ.

6. Балдангийн Энхмандахыг Монголын Үндэсний олон нийтийн радио, телевизийн Үндэсний зөвлөлийн гишүүнээр томилох саналыг дэмжье.

Зөвшөөрсөн

45

Татгалзсан

9

Бүгд


54

83,3 хувийн саналаар санал дэмжигдлээ.

7. Зургаанжингийн Энхболдыг Монголын Үндэсний олон нийтийн радио, телевизийн Үндэсний зөвлөлийн гишүүнээр томилох саналыг дэмжье.

Зөвшөөрсөн

45

Татгалзсан

9

Бүгд


54

83,3 хувийн саналаар санал дэмжигдлээ.

Байнгын хорооны саналаар Монголын Үндэсний олон нийтийн радио, телевизийн Үндэсний зөвлөлийн гишүүнээс  Шагдарын Батцэцэг, Баасанжавын Ганболд, Дамбын Гантөмөр, Цэрэнпилийн Гомбосүрэн, Чойжилжавын Дамбажав, Цэрэнчимидийн Зоригтбаатар, Сүрэнгийн Цэрэндорж нарыг чөлөөлөх саналыг дэмжье.

Зөвшөөрсөн

43

Татгалзсан

13

Бүгд


56

78,2 хувийн саналаар санал дэмжигдлээ.

Монголын Үндэсний олон нийтийн радио, телевизийн Үндэсний зөвлөлийн гишүүнийг чөлөөлөх тухай болон Монголын Үндэсний олон нийтийн радио, телевизийн Үндэсний зөвлөлийн гишүүнийг томилох санал дэмжигдсэн тул Монголын Үндэсний олон нийтийн радио, телевизийн Үндэсний зөвлөлийн гишүүнийг чөлөөлөх, томилох тухай Улсын Их Хурлын тогтоол батлагдсанд тооцов.

Улсын Их Хурлын дарга З.Энхболд Монголын Үндэсний олон нийтийн радио, телевизийн Үндэсний зөвлөлийн гишүүнээр томилох тухай Улсын Их Хурлын тогтоолыг уншиж танилцуулав.
Улсын Их Хурлын тогтоолын эцсийн найруулгатай холбогдуулан Улсын Их Хурлын гишүүдээс асуулт болон санал гараагүй.

Улсын Их Хурлын гишүүд Улсын Их Хурлын тогтоолын эцсийн найруулгыг сонсов.

Улсын Их Хурлын дарга З.Энхболд Монголын Үндэсний олон нийтийн радио, телевизийн Үндэсний зөвлөлийн гишүүнээс чөлөөлөх тухай Улсын Их Хурлын тогтоолыг уншиж танилцуулав.

Улсын Их Хурлын тогтоолын эцсийн найруулгатай холбогдуулан Улсын Их Хурлын гишүүдээс асуулт болон санал гараагүй.

Улсын Их Хурлын гишүүд Улсын Их Хурлын тогтоолын эцсийн найруулгыг сонсов.

Уг асуудлыг 16 цаг 45 минутад хэлэлцэж дуусав.

Дөрөв. Байнгын хороодын дарга нарыг сонгох тухай.

Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Г.Батхүү, Байгаль орчин, хүнс, хөдөө аж ахуйн байнгын хорооны санал, дүгнэлтийг Улсын Их Хурлын гишүүн Г.Баярсайхан, Төсвийн байнгын хорооны санал, дүгнэлтийг Улсын Их Хурлын гишүүн Л.Эрдэнэчимэг, Төрийн байгуулалтын байнгын хорооны санал, дүгнэлтийг Улсын Их Хурлын гишүүн Су.Батболд, Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн А.Бакей, Эдийн засгийн байнгын хорооны санал, дүгнэлтийг Улсын Их Хурлын гишүүн Б.Гарамгайбаатар нар танилцуулав.
Улсын Их Хурлын дарга З.Энхболд Байнгын хороодын дарга нарыг сонгох тухай асуудлаар гаргасан Байнгын хороодын саналаар санал хураалт явуулав.
З.Энхболд:  1. Аюулгүй байдал, гадаад бодлогын байнгын хорооны даргаар Улсын Их Хурлын гишүүн Ж.Энхбаярыг томилох саналыг дэмжье.

Зөвшөөрсөн

49

Татгалзсан

7

Бүгд


56

87,5 хувийн саналаар санал дэмжигдлээ.

2. Байгаль орчин, хүнс, хөдөө аж ахуйн байнгын хорооны даргаар Улсын Их Хурлын гишүүн Су.Батболдыг томилох саналыг дэмжье.

Зөвшөөрсөн

43

Татгалзсан

13

Бүгд


56

78,2 хувийн саналаар санал дэмжигдлээ.

3. Төрийн байгуулалтын байнгын хорооны даргаар Улсын Их Хурлын гишүүн А.Бакейг улируулан томилох саналыг дэмжье.

Зөвшөөрсөн

49

Татгалзсан

7

Бүгд


56

87,5 хувийн саналаар санал дэмжигдлээ.

4. Төсвийн байнгын хорооны даргаар Улсын Их Хурлын гишүүн Б.Болорыг томилох саналыг дэмжье.

Зөвшөөрсөн

50

Татгалзсан

6

Бүгд


56

89,3 хувийн саналаар санал дэмжигдлээ.

5. Эдийн засгийн байнгын хорооны даргаар Улсын Их Хурлын гишүүн Ж.Батсуурийг томилох саналыг дэмжье.

Зөвшөөрсөн

49

Татгалзсан

7

Бүгд


56

87,5 хувийн саналаар санал дэмжигдлээ.

6. Нийгмийн бодлого, боловсрол, соёл, шинжлэх ухааны байнгын хорооны даргаар Улсын Их Хурлын гишүүн Д.Батцогтыг улируулан томилох саналыг дэмжье.

Зөвшөөрсөн

50

Татгалзсан

6

Бүгд


56

89,3 хувийн саналаар санал дэмжигдлээ.

Монгол Улсын Их Хурлын чуулганы хуралдааны дэгийн тухай хуулийн 15.2-т заасны дагуу олонхын санал авсан нэр дэвшигчийг Байнгын хорооны даргаар сонгох тухай Улсын Их Хурлын тогтоол батлагдсанд тооцож, Улсын Их Хурлын дарга уг тогтоолыг уншиж танилцуулав.

Улсын Их Хурлын тогтоолын эцсийн найруулгатай холбогдуулан Улсын Их Хурлын гишүүдээс асуулт болон санал гараагүй.

Улсын Их Хурлын гишүүд Улсын Их Хурлын тогтоолын эцсийн найруулгыг сонсов.

Улсын Их Хурлын дарга З.Энхболд Байнгын хорооны даргаар сонгогдсон Улсын Их Хурлын гишүүдэд баяр хүргэв.

Уг асуудлыг 17 цаг 04 минутад хэлэлцэж дуусав.

Тав. Тогтоолын хавсралтуудад нэмэлт, өөрчлөлт оруулах тухай” Улсын Их Хурлын тогтоолын төсөл /хэлэлцэх эсэх/.
Хуралдаанд Уул уурхайн сайд Р.Жигжид, Уул уурхайн сайдын зөвлөх Д.Бат-Эрдэнэ, Уул уурхайн яамны Бодлогын хэрэгжилтийг зохицуулах газрын дарга Б.Батхүү, Ашигт малтмалын газрын Уул уурхайн хэлтсийн дарга С.Баттулга, Уул уурхайн яамны Бодлогын хэрэгжилтийг зохицуулах газрын мэргэжилтэн Б.Дашбал нар оролцов.

Хэлэлцэж буй асуудалтай холбогдуулан Улсын Их Хурлын Эдийн засгийн байнгын хорооны ажлын албаны зөвлөх Л.Батмөнх, референт Н.Эрдэнэцэцэг нар байлцав.

Хууль санаачлагчийн илтгэлийг Уул уурхайн сайд Р.Жигжид, тогтоолын төслийн хэлэлцэх эсэх асуудалтай холбогдуулан Эдийн засгийн байнгын хорооны гаргасан санал, дүгнэлтийг Улсын Их Хурлын гишүүн Д.Ганхуяг нар танилцуулав.

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Б.Бат-Эрдэнэ, С.Одонтуяа, Х.Болорчулуун, Д.Зоригт, З.Баянсэлэнгэ, С.Баярцогт, О.Баасанхүү, Л.Цог, Ё.Отгонбаяр, Д.Ганхуяг, Д.Сумъяабазар нарын тавьсан асуултад Уул уурхайн сайд Р.Жигжид хариулж, тайлбар хийв.

Улсын Их Хурлын гишүүн С.Баярцогт ”... стратегийн ордод оруулахдаа орон нутгуудаас нь ямар хэмжээний дэмжлэг, зөвшөөрөл авсан” талаар Уул уурхайн сайдаас асууж хуралдааны тэмдэглэлд тусгайлан тэмдэглүүлэв.

Хэлэлцэж буй асуудалтай холбогдуулан санал хэлэх гишүүдийг дараагийн чуулганы нэгдсэн хуралдаанаар үргэлжлүүлэхээр тогтон энэ өдрийн нэгдсэн хуралдаан өндөрлөв.
Бусад. Хил хамгаалах ерөнхий газрын 2014 оны тэргүүний ажилтнууд шалгаруулах ёслолын ажиллагаанд оролцож буй 42 ажилтан, Хүний нөөцийн удирдлагын цахим институт, төрийн бус байгууллагын сургалтын төвийн багш 31 оюутан,  Улсын Их Хурлын гишүүн Л.Болд, Ц.Оюунгэрэл нарын урилгаар Нийслэлийн Хан-Уул дүүргийн 5 дугаар хорооны ахмад настан 42 иргэн, Улсын Их Хурлын гишүүн, Монголын автомашин, мотоциклийн спортын холбооны ерөнхийлөгч Г.Батхүүгийн урилгаар авто мотоспортын 22 тамирчид, Улсын Их Хурлын гишүүн А.Бакей, А.Тлейхан нарын урилгаар Баян-Өлгий аймгийн Оюутны холбооны төлөөлөл болох 25 оюутан Улсын Их Хурлын үйл ажиллагаа, Төрийн ордонтой танилцав.

Хуралдаан зохион байгуулах хэлтсийн дарга Н.Цогтсайхан, шинжээч Б.Баярсайхан, А.Болортуяа нар энэ өдрийн чуулганы нэгдсэн хуралдааны зохион байгуулалтыг хариуцан ажиллав.

Хуралдаан 71,1 хувийн ирцтэйгээр 18 цаг 30 минутад өндөрлөв.

Тэмдэглэлтэй танилцсан:
ТАМГЫН ГАЗРЫН ЕРӨНХИЙ НАРИЙН БИЧГИЙН ДАРГА




Б.БОЛДБААТАР

Тэмдэглэл хөтөлсөн:

ПРОТОКОЛЫН АЛБАНЫ ШИНЖЭЭЧ







Б.БАТГЭРЭЛ
УЛСЫН ИХ ХУРЛЫН 2014 ОНЫ НАМРЫН ЭЭЛЖИТ ЧУУЛГАНЫ

12 ДУГААР САРЫН 25-НЫ ӨДРИЙН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ


З.Энхболд:  -Гишүүдэд өглөөний мэнд хүргэе. 2014 оны намрын ээлжит чуулганы 12 дугаар сарын 25-ны өдрийн нэгдсэн хуралдаан ирц 39 хүрсэн, 51,3 хувийн ирцтэй тул нээгдлээ.

Хэлэлцэх асуудлыг танилцуулъя. Өнөөдөр 12 асуудал байна.


1. “Төрөөс боловсролын талаар баримтлах бодлогыг шинэчлэн батлах тухай” Улсын Их Хурлын тогтоолын төслийн анхны хэлэлцүүлэг үргэлжилнэ/;
2. Санхүүгийн зохицуулах хорооны дарга, гишүүдийг чөлөөлөх, томилох тухай асуудал;
3. Монголын Үндэсний олон нийтийн радио, телевизийн Үндэсний зөвлөлийн зарим гишүүнийг томилох тухай асуудал;
4. Байнгын хорооны дарга нарыг сонгох тухай асуудал;

5. “Тогтоолын хавсралтуудад нэмэлт, өөрчлөлт оруулах тухай”  Улсын Их Хурлын тогтоолын төсөл /Засгийн газар өргөн мэдүүлсэн, Гацууртын ордыг стратегийн ордод хамааруулах тухай, хэлэлцэх эсэх/;

6. Хуулийн этгээдийн улсын бүртгэлийн тухай хуулийн шинэчилсэн найруулга болон холбогдох бусад хуулиудын төслийн анхны хэлэлцүүлэг;

7. Тамхины хяналтын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлэг/;
8. Эрүүл мэндийн албан журмын даатгалын тухай хуулийн шинэчилсэн найруулга болон холбогдох бусад хуулиудын төсөл ,анхны хэлэлцүүлэг/;

9. Хүүхэд харах үйлчилгээний тухай болон Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулиудын төсөл, анхны хэлэлцүүлэг/;

10. Хөгжлийн бодлого, төлөвлөлтийн тухай болон холбогдох бусад хуулиудын төсөл /Засгийн газар өргөн мэдүүлсэн, хэлэлцэх эсэх/;
11. Монгол Улсын Хүний эрхийн Үндэсний Комиссын тухай хуульд нэмэлт, өөрчлөлт оруулах тухай хуулийн төсөл /Улсын Их Хурлын гишүүн С.Дэмбэрэл нарын гишүүд өргөн мэдүүлсэн, хэлэлцэх эсэх/;

12.Барьцаалан зээлдэх журмаар зээл олгох үйл ажиллагааны тухай болон холбогдох бусад хуулийн төсөл /Улсын Их Хурлын гишүүн Г.Уянга өргөн мэдүүлсэн, хэлэлцэх эсэх/;


Хэлэлцэх асуудалтай холбогдуулан саналтай гишүүд байна уу? 


-Алга байна.


Хэлэлцэх асуудлаа баталъя.


Эхний асуудал:


1. “Төрөөс боловсролын талаар баримтлах бодлогыг шинэчлэн батлах тухай” Улсын Их Хурлын тогтоолын төслийн анхны хэлэлцүүлэг үргэлжилнэ/.

Ажлын хэсгийн гишүүд: 

Насанбаяр
-Боловсрол, соёл, шинжлэх ухааны яамны Стратегийн бодлого, төлөвлөлтийн газрын дарга

Бат-Эрдэнэ
-Сайдын зөвлөх
Бэгз
-Боловсролын хүрээлэнгийн секторын эрхлэгч.

Зарчмын зөрүүтэй саналын томьёоллын 4 дүгээр саналаас эхлэн санал хураалт үргэлжилнэ.

4. Төслийн 2.1.2-ыг “уламжлалт зан заншил, түүх, соёлын онцлогийг шингээсэн ерөнхий боловсролыг иргэн бүр заавал эзэмших, хүүхэд бүр сургуульд элсэх насандаа үе тэнгийнхнээсээ хоцрохгүй байх нөхцөл, боломжийг бүрдүүлэх” гэж өөрчлөх. Санал гаргасан ажлын хэсэг, Байнгын хороо дэмжсэн.

-Ажлын хэсгийн ахлагч Содбаатар гишүүн.

Я.Содбаатар: -Гишүүдийнхээ энэ өглөөний мэндийг дэвшүүлье. 4 дүгээр санал, төслийн 1.2-ыг бид ажлын хэсэг дээр яриад, өмнөх чуулган дээр ярьж байхад гишүүдийн гаргасан санал байгаа. Тэгээд энэ дээр зогссон учраас энэ асуудлыг хэдэн талаас нь яриад, өчигдөр бас манай Байнгын хороон дээр бид мэдээллийн чанартай ярилцсан. Ингээд дараах томьёоллыг найруулгын чанартай жаахан өөрчлөлт хийгээд оруулж ирж байгаа юм. “... уламжлалт зан заншил, түүх, соёлын онцлогийг шингээсэн ерөнхий боловсролыг иргэн бүр заавал эзэмших, малчин өрхийн хүүхдийн хэрэгцээ, шаардлагыг харгалзан бодлого явуулна” гэж томьёолж оруулахаар найруулгын өөрчлөлт орж байгаа юм. Үүнийг найруулгын саналтай авч баталж өгнө үү гэж Их Хурлын даргаас хүсэж байна.
З.Энхболд:  -Таслалаас хойших хэсгийг өөрчлөх юм байна, тийм ээ?

Я.Содбаатар: -Тийм, таслалаас хойш “үе тэнгийнхнээс хоцрохгүй байх нөхцөл боломж” гэдгийг өөрчилж байна.
З.Энхболд:  -Ажлын хэсэг саналаа өөрчилж байгаа юм байна.

-Санал хураая. Содбаатар гишүүний уншсаны дагуу, эхний хэсэг хэвээрээ, таслалаас хойших хэсэг дээр тодорхой өөрчлөлт орж байна. Дэмжье гэдгээр санал хураая.

Санал хураалт.

Санал хураалтад 42 гишүүн оролцож, 36 гишүүн зөвшөөрч, 85,7 хувийн саналаар 4 дэх санал зохих өөрчлөлттэйгөөр дэмжигдлээ.
5. Төслийн 2.1 дэх заалтад “бүх шатны боловсролын үйл ажиллагаанд иргэдийн эрх ашиг, эрүүл мэнд, ёс суртахуун, нийгмийн аюулгүй байдалд сөрөг нөлөө үзүүлж болзошгүй хүмүүнлэг бус үзэл, онол сурталчлах, аль нэг нам, эвслийн үзэл суртал тулгах, мансууруулах бодис, хүн болон байгаль орчинд ноцтой сөрөг нөлөө үзүүлэхүйц үйлдвэрлэл, ажил, үйлчилгээг зохион байгуулахыг хориглох.” гэсэн агуулгатай 2.1.10 дахь дэд заалт нэмэх. Санал гаргасан ажлын хэсэг, Байнгын хороо дэмжсэн.
5-ыг дэмжье гэдгээр санал хураая.

Санал хураалт.

Санал хураалтад 43 гишүүн оролцож, 38 гишүүн зөвшөөрч, 88,4 хувийн саналаар 5 дахь санал зохих өөрчлөлттэйгөөр дэмжигдлээ.

6.Төслийн 3.3-ыг “Бага боловсролыг эх хэлний суурь чадамжийг эзэмших боломжийг бүрдүүлэн бүтээлч, сурах арга барилтай монгол хүүхэд төлөвших үе хэмээн хөгжүүлнэ.” гэж өөрчлөн найруулах. 
-Отгонбаяр гишүүн.

Ё.Отгонбаяр: -Баярлалаа. Бага, суурь боловсролын тухай хоёр заалт орж ирж байна. Бага, суурь боловсролынхоо энэ заалтыг хэлэлцэхдээ 7.7-д байгаа бага, дунд боловсролын хөтөлбөрийг олон улсын хөтөлбөрийн магадлан итгэмжлэлд хамруулна гэсэн заалт дээр жаахан тодорхой болгочихмоор байгаа юм. Яагаад гэвэл олон улсын стандартад нийцсэн боловсролтой болно гэж яриад байгаа мөртлөө аль стандартаа мөрдөх тухай тодорхой заалтгүй явчхаад байна. Тийм болохоор энэ хоёр заалттай уялдуулаад 7.7-г ерөнхий боловсролын сургуулийг олон улсын IGS стандарттай дүйцэхүйц үндэсний стандарт нэвтрүүлнэ гэсэн заалт хийчихмээр байгаа юм. Хэрвээ бид энэ бодлогоо үргэлжлүүлээд явбал 2018, 2019 оны хичээлийн жилд магадлан итгэмжлэлд хамрагдаад манай ерөнхий боловсролын сургуулийн гэрчилгээ олон улсын IGS-ын стандарттай тэнцэнэ гэсэн заалттай болчихвол манай ерөнхий боловсролын сургуулийг төгсөж байгаа хүүхдүүд дэлхийн 3800 их сургуульд англи хэлний шалгалтаа өгөөд, бусад шалгалтаа өгөхгүйгээр тэнцэх ийм бололцоо бүрдэх юм. Тэгэхээр энэ найруулгыг хийх нь зүйтэй гэж үзэж байна.

З.Энхболд:  -Нямдорж гишүүн.

Ц.Нямдорж: -Батчимэг гишүүн, бусад гишүүдийн оруулаад Монгол хэлний хууль дотор 5 дугаар ангиас эхэлж гадаад хэл заана гэсэн тийм заалт явж байсан шүү дээ. 

Хоёрдугаарт, энэ заалт дотор “эх хэлний суурь чадамжийг эзэмших” гэдэг чинь юу гэсэн үг юм бэ? Эх хэлний суурь чадамж гэж юм байдаг л юм байх даа. Эх хэл эзэмших гэдгээрээ явчхаж болдоггүй юм уу? Ер нь үүнтэй холбогдуулаад хэлэх нэг юм байна. Гадаад хэл мэдэх, гадаадад амьдрах, гадаадын их сургуулиудад сурч төгсөх гээд сайхан л байдаг байх. Би ч болсон, болоогүй одоо Оросыг гадаадаас хасчихсан юм, эс бол нэг юм сурсан болоод явж л байсан юм. Ер нь монгол хүнийг монголоор нь байлгах бодлогыг Монголын төр цаашид хэрэгжүүлэх юм уу, үгүй юу? Монгол хэл мэддэггүй хүнийг ямар монгол хүн гэдэг юм бэ? Тийм учраас Гантөмөр сайд энэ дотор бага сургуульд нь монгол хэлийг яс заадаг хэлбэрт энэ баримт бичгийнхээ юмыг дөхүүлсэн нь дээр байх. Дагуулаад өөр хэлээ үзнэ л биз. Гэхдээ нэг дэх буюу анхдагч шаардлага бол эх хэлэнд нь ус цас шиг болгох асуудал байгаа шүү дээ. Баахан харь сэтгэлгээтэй, харь хэлтэй, харахад монгол хүн бий болчих вий дээ. Бий болж байна шүү. Явах нь хүртэл өөр, нүднийх нь харц хүртэл өөр ийм хүүхдүүд зөндөө бий болж байна шүү дээ. Хоёр хажуу талд юу болоод байна, харж байгаа биз? Ийм учраас энэ ажлын хэсэг хоёрдугаар хэлэлцүүлгийн явцад Монголд сурч байгаа хүүхдүүд монгол хэлээ яс эзэмшсэн байх хатуу заалтыг энэ бодлого дотроо зайлшгүй оруулж өгөх хэрэгтэй.
Суурь гэдэг чинь болохгүй байна. Сул үг л явж байна шүү дээ. Үүнийгээ нэг хараарай. Цаашдаа Монгол хэлний хуулиа одоо хэлэлцэхдээ үзэх юм байгаа биз. Одоогийн хүүхдүүд бичиж ч чадахаа болилоо, уншиж ч чадахаа болилоо. Ерөөсөө энэ компьютерээс гарахаа байлаа шүү дээ. Телевиз ч үзэхээ байлаа. Техник чинь хүүхдийг ингэж эвдээд байна шүү дээ. Нэг настайгаасаа эхлээд гар утаснаас салахаа байчхаад байна шүү дээ. Энэ техникийн сул талыг яаж цааш нь далд хийх юм бэ. Ийм, ийм юмнуудаа хэлний асуудал, боловсролын асуудал дээр их сайн ярьж, ойлголцож авахгүй бол хэдхэн жилийн дараа цөмөөрөө гадаадаар ярьсан, монгол ч юм уу, монгол биш ч юм уу нэг л ийм үндэстэн болох нь дээ.

Амархан юм билээ. Би хоёр, гурван жилийн өмнө урд айлд явж байхад эгч, ах хоёр нь хөдөө мал маллаж амьдардаг гэж ярьдаг, тэгээд цагдаагийн газрын орлогч даргатай ярьсан чинь монголоор бараг ярьж чадахгүй байна билээ. Хүлээн авалт хийхэд 10 мянган хүүхэд зогсож байхад наад дотор чинь монгол хэлтэй хүүхэд байна уу гэсэн чинь нэг ч байхгүй байсан. Монгол чинь ийм болох гээд байгаа юм биш биз? Сүүлийн үед Кембриж гэж орж ирдэг нь зөв л байх, сайн л байх. Үүнээс чинь агуу их юм эх хэлээ хадгалж үлдэх юм биш үү? Тэр гадаад хэлийг чинь хэзээ л бол хэзээ сурч болдог эд шүү дээ. 35 хүртэлх насанд сурсан хүн зөндөө л байна, 55-тай хүртэл сураад явж л байгаа шүү дээ. Үүнийгээ л бодоцгоомоор байна. Хоёрдугаар хэлэлцүүлгийн явцад Гантөмөр сайд, Байнгын хороо юмаа сайн нягталж үзээрэй. Монголд сурч байгаа хүүхэд монгол хэлээ яс мэддэг байх шаардлага бол анхдагч. Хатуу яривал тусгаар тогтнолын асуудал энд л байгаа шүү дээ. Өөр хаана байгаа юм бэ?

З.Энхболд: -Содбаатар гишүүн, суурь чадамж гэдэг үг заавал байх ёстой юу?

-Нямдорж гишүүн явцууруулсан байна гэж хараад байх шиг байна.

Я.Содбаатар: -Ер нь бид ажлын хэсэг дээр ярьж байгаад эх хэлний суурь чадамж гээд эх хэлээ бага боловсрол дээр түлхүү өгье. Ялангуяа Нямдорж даргын саналтай санал маш их нэгдсэн. Байнгын хорооны хэлэлцүүлгийн явцад ч гэсэн ер нь эх хэлээ, ялангуяа монгол хэл, монгол хэл бичгээ сурах дээр гол ач холбогдлоо өгөх ёстой гэсэн. Тийм учраас ажлын хэсэг дээр ярьж байгаад томьёоллын хувьд ингэж оруулж ирсэн. Суурь чадамжийг хүүхдүүдэд эзэмшүүлэх үе дээр тусгайлан, эх хэлний суурь чадамжийг эзэмших үе гэж тусгайлан зааж оруулж, төсөл дээр гол оруулж ирсэн заалт нь энэ байгаа юм. Тийм учраас томьёолол, агуулгын хувьд, найруулгын хувьд бас үгийн сонголтын хувьд ажлын хэсэг дээр эргэж ярьж болох байх. Гол санаа нь Нямдорж даргын яг энэ санааг тусгаж оруулж ирж байгаа юм гэдгийг хэлье. Баярлалаа.

З.Энхболд:  -Суурь чадамж гэдэг үг бол бага боловсролын төвшинд  бодлогоор орж байгаа юм байна.
-Отгонбаяр гишүүн ээ, Кембриж гэхээр л бүгдийг нь англи хэлээр заах гэж байгаа юм шиг ойлгоод байх юм. Тэр ямар учиртай стандартын тухай яриад байгаа юм бэ?

Ё.Отгонбаяр: -Кембрижийн IJS-ийн стандартыг нэвтрүүлэх ажил манайд дөрөв дэх жилдээ явж байгаа. Үүнийг хүмүүс Кембриж гэдэг үгнээс нь болоод англи юм оруулж ирж байна гэж ойлгоод байх шиг байгаа юм. Ер нь байгалийн шинжлэх ухааны хичээл дээр математикийн хичээл дээр олон улсад ямар хичээл үздэг вэ, яг тэр хичээлийг нь тэнцүүлж оруулж байгаа. Үндэсний 40 лаборатори сургууль дээр энэ туршилт явагдаад энэ жилээс бага боловсролдоо Цөм хөтөлбөр гээд нэвтрээд явж байгаа л даа. Үүний үр дүн нь сүүлд манай хүүхдүүд сургууль төгсөхөд нь, өөр газар очоод сурах болохоор чи математикийн хичээлд юу үзсэн бэ гэж асуугаад байхгүй, шууд л математикийн хичээл тийм дүнтэй гээд, олон улсад хүлээн зөвшөөрөгдсөн хичээл үзэж байна гэсэн л ийм заалт байгаа юм. Түүнээс биш, монгол хэл юм уу, нийгмийн ухааны хичээл дээр Боловсролын яаман дээр өөр хөтөлбөр явж байгаа шүү дээ. Түүнийг бид нар өөрсдөө үндэснийхээ төвшинд хийж байгаа юм. 
З.Энхболд:  -Англи хэлээр сургадаг биш, ерөөсөө 40 монгол сургуулиуд монгол хөтөлбөрөөр байгаа. Гэхдээ байгалийн ухааны хичээл дээр нь  стандартчилагдсан л байгаа болохоос өөр юу ч байхгүй байгаа юм байна шүү дээ.

Ё.Отгонбаяр: -Тийм, математик, хими, физик, байгалийн ухаан гээд хэдэн хичээл байгаа. Англи хэлний хичээл дээр явж байгаа. Түүнээс, хичээлийг нь англи хэлээр заахгүй.

З.Энхболд:  -Ойлголоо. Төслийн 3.3-ыг “суурь чадамж” гэдгээр хураая. 7.7 дээр та нар санал оруулах гэж байгаа бол одоо ярих боломжгүй. Гүйцээн боловсруулах журмаар Байнгын хороон дээрээ 2/3-ын саналаар дэмжүүлж оруулж ирэх хэрэгтэй.

6 дахь саналыг миний уншсанаар дэмжье гэдгээр санал хураая. Суурь чадамж байх ёстой гэж үзэж байгаа юм байна.

Санал хураалт.
Санал хураалтад 46 гишүүн оролцож, 43 гишүүн зөвшөөрч, 93,5 хувийн саналаар 6 дахь санал зохих өөрчлөлттэйгөөр дэмжигдлээ.

-Мэндчилгээ дэвшүүлье. Хил хамгаалах ерөнхий газрын 2014 оны тэргүүний ажилтнууд шалгаруулах ёслолын ажиллагаанд оролцож буй 42 ажилтан Улсын Их Хурлын чуулганы ажиллагаа, төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе.

Бас нэг зарлал байна. Ардчилсан намын бүлгийн даргаар Улсын Их Хурлын гишүүн Гарамгайбаатар сонгогдсоныг зарлаж байна. Эрдэнэбат гишүүн, та хоёр суудлаа солилцоодох. 

Санал хураалтаа үргэлжлүүлье.

7 дахь санал.

7.Төслийн 3.4-ийг “Суурь боловсролыг амьдрах ухаан, шинжлэх ухааны суурь мэдлэг, чадвар, бие даан бүтээлчээр суралцах чадамж эзэмших үе хэмээн хөгжүүлнэ.” гэж өөрчлөх. Санал гаргасан ажлын хэсэг.
-Энхтүвшин гишүүн.

Ө.Энхтүвшин: -Бага боловсролыг 5, суурь боловсролыг 4, бүрэн дунд боловсролыг 3 жилд эзэмшүүлнэ гэсэн байгаа юм. Энэ бүтцийнхээ харьцааг хэлж байгаа юм шиг байна. 5, 4, 3 гэж. Өмнө нь 6, 3, 3 байсныг ингэж сүүлд хуульд оруулжээ. Гэхдээ энэ дээрээ нэг ойлгомжгүй юм бол суурь боловсролыг 4 жилд эзэмшүүлнэ гээд байгаа юм. 4 жилд суурь боловсролыг эзэмшүүлэхгүй ээ, 9 жилд эзэмшүүлнэ. Ингэж 4 жилийг нь тасдаад суурь боловсрол гэж нэрлэнэ гэдэг бол энэ логикгүй болчхож байгаа юм. Тийм учраас яг ийм томьёоллоор болохгүй байна. Хуучин бол бага боловсрол, дунд боловсрол, бүрэн дунд боловсрол гээд ойлгомжтой байсан юм л даа. 
Энэ чинь, суурь боловсролыг заавал эзэмшүүлнэ гэж байгаа. Тэгвэл хүүхэд сургуульд сурахгүй байж байгаад сүүлийн 4 жилд нь 6 дугаар ангиас эхлээд сургуульд сураад бүрэн дундыг эзэмшчихнэ гэдэг ийм юм руу явах гэж байна шүү дээ. Тийм учраас 9 жилээрээ суурь боловсрол гэж үзнэ. Үүнийг 4 жил гэж үзэж болохгүй. Тиймээс 5, 4, 3 гэдгээ хуучнаараа явахад яагаад болдоггүй юм бэ дээ. Хоцрогдсон болох уу? Бага, дунд, бүрэн дунд гээд явахад хоцрогдсон болох уу гэсэн ийм санал байна.

4 дээр нэг юм явчихлаа. Үүнийг протоколд тэмдэглүүлье. Би сайн ойлгоогүй явсан. Ер нь малчдын хүүхдийг 7, 8 настай оруулж болохоор ч юм шиг, онцлог уян хатан зохицуулна гээд ороод явчихлаа. Хуульд оруулахдаа үүнийг тэгж бодож ойлгоод оруулчихвал ухралт болно шүү. Энэ хүмүүс ганцхан жишээ яриад байгаа шүү дээ. Гэр бүлийн хуулиар 18 насандаа гэрлэж болно. Тэгвэл 8 настай сургуульд ороод 12 жил сурвал 9 дүгээр ангидаа авгай аваад сууж байж болох нь байна шүү. 9, 10 дугаар ангидаа авгай авчихсан, хоорондоо гэрлэчихсэн байхыг Гэр бүлийн хуулиар 18 настайд зөвшөөрчихсөн. Гэтэл дунд сургуульд 8 настай орчихвол 9, 10 дугаар ангид авгайтай болчихсон ингээд сууж байх ийм зөрчил гарч ирэх юм биш үү? Тийм учраас 6 нас гэдэг юмнаас ухралт хийж болохгүй юм. Үүнийг тэгж ойлгож тэмдэглээд, хуульд өөрчлөлт оруулахдаа бодолцох ёстой юм гэдгийг хэлэх гэж байгаа юм.
ПРОТОКОЛД ТУСГАСАН: УИХ-ын гишүүн Ө.Энхтүвшин

З.Энхболд:  -Энхтүвшин гишүүн голдуу санал хэллээ.

-Ажлын хэсгээс Отгонбаяр гишүүн хариулъя.

Ё.Отгонбаяр: -4 дүгээр санал дээр малчин өрхийн хүүхдийн хэрэгцээ, шаардлагыг харгалзсан бодлого явуулна гэж томьёолж байгаа нь манай гишүүд нэг хэсэг нь 6 наснаас ухарч болохгүй гээд, нөгөө хэсэг нь яг малчин өрхийн хүүхэд 6 настай орж байгаа нь нийгмийн олон бэрхшээл дагуулж байна гээд ингээд маргалдаад байгаа учраас ер нь малчин өрхийн хүүхдэд энэ 6 настай орж байгаа дээр тодорхой хэрэгцээ, шаардлага байна гэдгийг нь бодлогоороо хүлээн зөвшөөрчихье. Тэгээд судалгаа, шинжилгээгээ хийж байгаад магадгүй, малчин өрхийн хүүхдийг дотуур байраар заавал хангана гэсэн заалт хуульд орох уу, аль эсвэл элсэлтийн насыг уян хатан байлгах тухай асуудал байх уу гэдгээ шинжилгээ, судалгаатай тогтооё гэж ингэж ажлын хэсэг дээр ярьсан. Тийм учраас одоо онцгой хэрэгцээ, шаардлага байгааг нь л хүлээн зөвшөөрье гэж байгаа юм.

З.Энхболд: -Одоо боловсролын бодлогоор зөвхөн 7-той холбогдуулан санал ярихаас биш, ерөнхийд нь боловсролын бодлого ярихгүй шүү дээ. Зөвхөн 7-той холбогдуулж ярья.
-Нямдорж гишүүн.

Ц.Нямдорж: -6 жилээс ухарч болохгүй гээд Энхтүвшин гишүүн хэлж л байна. 6 настайд сургуульд орсноос хойш Монголын хөдөөд юу болж байгааг та нар ер нь ажигласан уу?

З.Энхболд:  -Нямдорж гишүүн ээ, 7 дахь санал дээр 6 нас байхгүй. Би дөнгөж сая анхааруулсан шүү дээ. 6 насыг шинэ томьёоллоор их уян хатан шийдэж байгаа. Дахиж судалъя гэж байгаа. 6 наснаас ухарсан юм алга, 6 наснаас хатуу байгаа юм алга. Тухай бүрд нь, ердөө сумын төвдөө амьдардаггүй 3 мянган хүүхдэд боломжийн дотуур байр гаргаж өгч тусгай багш томилох замаар шийдэх нь зөв юм гэж л ажлын хэсэг үзэж байгаа юм билээ. Түүнээс, нас нь 7, 8-тайдаа гэдэг. Цэцэрлэгийн хүүхдүүдийг чинь цэцэрлэгт нь амьдруулаад л байдаг биз дээ.

7 дугаар саналыг дэмжье гэдгээр санал хураая.

Санал хураалт явж байна.

Санал хураалтад 52 гишүүн оролцож, 25 гишүүн зөвшөөрч, 48,1 хувийн саналаар 7 дахь санал дэмжигдсэнгүй.

-Хонх дуугараагүй, санал хураалт явагдсан байна.

Энэ санал хураалтыг хүчингүй болгоё гэдгээр дахиад санал хураая.

Саяын санал хураалтыг хүчингүй болгох санал хураалт.

Санал хураалтад 52 гишүүн оролцож, 42 гишүүн зөвшөөрч, 80,8 хувийн саналаар 7 дугаар санал хураасныг хүчингүй болголоо.

Одоо 7 дугаар саналыг дэмжье гэдгээр санал хураая.

Санал хураалт.

Санал хураалтад 51 гишүүн оролцож, 46 гишүүн зөвшөөрч, 90,2 хувийн саналаар 7 дугаар санал дэмжигдлээ.

8.Төслийн Гурав дахь хэсэгт “Ерөнхий боловсрол нь 12 жилийн тогтолцоотой байна. Бага боловсролыг тав, суурь боловсролыг дөрөв, бүрэн дунд боловсролыг гурван жилд эзэмшүүлнэ.” гэсэн агуулгатай 3.8 дахь заалт нэмэх. Санал гаргасан ажлын хэсэг.
Энэ дээр ярья гэсэн гишүүдийн нэрийг авъя. Энхтүвшин гишүүн түрүүлээд ярьчихсан юм байна шүү дээ.

-Бакей гишүүнээр гишүүдийн санал хэлэх, үг хэлэхийг тасаллаа.

Энхтүвшин гишүүн.

Ө.Энхтүвшин: -Энэ дээр 12 жилийн тогтолцоо байна гэдэг нь зөв. Ингээд оруулчихъя. 12 жилийн тогтолцоотой байна. 5, 4, 3 гэдгээ хуульчилъя гэдэг нь зөв байна. Бага боловсрол 5 жил, дараагийнх нь 4, 3 гээд үүнийгээ хуульчилъя гэдэг нь бас зөв байна. Ганцхан, суурь боловсролыг 4 жилд эзэмшүүлнэ гэдэг нь өөрөө болохгүй байгаа юм. Суурь боловсролыг 9 жилд эзэмшүүлнэ. Тэгээд бага боловсролоо суурь боловсролоосоо таслаад хаячихаж байгаа юм. Энэ хоёр чинь нийлж байж суурь боловсрол болох юм. Ингэж ойлгохгүй бол энэ чинь дараа нь бас ноцтой юм үүсэх юм. Энэ найруулга ч биш, агуулгын юм байгаа шүү. Тийм биз, Гантөмөр сайд аа? Үүнийг тэгж өөрчлөх ёстой.
З.Энхболд:  -Ажлын хэсгийн ахлагч Содбаатар гишүүн.

Я.Содбаатар: -Тийм ээ. Ажлын хэсгээс орж ирж байгаа санал. Яагаад гэхээр өмнөх 1995 онд батлагдсан Боловсролын талаар төрөөс баримтлах бодлогын баримт бичгийн үед бид ерөнхий боловсролыг 10 жилийн тогтолцоогоор олгодог байсан. Түүнээс хойш бид нар 11 жилийн тогтолцоо руу, одоо 12 жилийн тогтолцоонд бүрэн шилжиж дууссан. Ингээд 12 жилийн тогтолцоонд бүрэн шилжсэнээс болоод ер нь бага боловсролыг хэдээр олгодог вэ. Урьд нь 3 дугаар анги хүртэл бага боловсрол байсан. Одоо бид цаашдаа бага боловсролыг 5 дугаар анги хүртэл олгоё гээд, ингээд суурь боловсрол, бүрэн дунд боловсрол гэсэн ийм гурван шатлалтай явж байгаа. Жилийн хувьд би Энхтүвшин даргын энэ саналыг ажлын хэсэг дээр хүлээж авъя гэж бодож байна. Яагаад гэхээр томьёолж оруулж ирэхдээ суурь боловсрол бол бага боловсролын 5 жил ч орно, суурь боловсролын өөрийнх нь сүүлийн 4 жил ч орно. Ингээд 9 жилд нийт суурь боловсролыг. Ийм томьёоллыг, найруулгын чанартай энэ саналыг аваад явъя гээ бодож байна.

З.Энхболд:  -Нямдорж гишүүн.

Ц.Нямдорж: -Би 5, 4, 3-ыг нийлээд 12 жилийг суурь боловсрол гэж ойлгоод байна шүү дээ. Үгүй юмуу? Тэгж л ойлгоод байх юм. Надад ойлгогдохгүй байгаа юм чинь бусад хүмүүс ойлгоход хэцүү дээ.
Бага боловсрол, бүрэн дунд, бүрэн боловсрол, бүрэн бус гээд явчхаж болдоггүй юм уу? Би хуулийн юмыг ойлгоод байдаг юм. Ойлгомжгүй юм хийхээр дур дураараа тайлбарлах явдал гардаг юм. Бага, бүрэн бус дунд, бүрэн дунд гээд явчхаж болдоггүй юм уу? Ийм л юм байна. “Суурь” гэдэг үг л будлиан хутгаад байна. “Бага, бүрэн бус, бүрэн дунд боловсрол” гээд нийлээд энэ чинь 12 жил гэвэл хэн ч ойлгохоор юм болно шүү дээ. Энэ дээрээ ажлын хэсэг бодооч.

З.Энхболд:  -Содбаатар гишүүн хариулъя.

Я.Содбаатар: -Ерөнхий боловсролын, бидний 2012 оны 5 дугаар сарын 8-ны өдөр баталсан Бага, дунд боловсролын тухай хуульд нэмэлт, өөрчлөлт оруулах хуулийн төсөл батлагдсан. Энэ 12 оны 5 дугаар сарын 8-ны өдөр орсон Бага, дунд боловсролын тухай хууль дотор суурь боловсрол гэж энэ хэсгийг зааж байгаа юм. Хуучин дунд боловсрол гэдгээсээ одоо суурь боловсрол гэж ингэж оруулсан юм билээ. Одоогийн мөрдөгдөж байгаа хуулийн дагуу ийм хэллэг байгаа юм. 
Ер нь ерөнхий боловсролыг эзэмшүүлэх хугацааг тогтвортой бус ойр, ойрхон өөрчлөгдөж байна гэж эцэг, эхчүүд, судлаачдын зүгээс ч гэсэн их санал гардаг. 2004-2005 оны хичээлийн жилд бид 7 настай хүүхдийг сургуульд элсүүлсэн. Үүнтэй холбоотойгоор ерөнхий боловсролын сургуулийг 11 жилийн тогтолцоонд шилжүүлсэн. Энэ үед 2005-2006 оны хичээлийн жилд бид 5, 4, 2 гэсэн ийм тогтолцоогоор явсан. Эхнийх нь бага боловсрол гэж бид сая хэлээд байгаа 5, суурь боловсрол нь 4, бүрэн дунд боловсрол буюу ахлах анги нь 2 гэсэн ийм тогтолцоогоор явсан юм. 2008-2009 оны хичээлийн жилд 6 настай хүүхдийг сургуульд элсүүлж 12 жилийн сургалтын тогтолцоо руу шилжээд энэ тогтолцоог 2008-2009 оны хичээлийн жилээс эхлүүлээд 6, 3, 3 гэсэн тогтолцоогоор явсан. Бага боловсролоо 6, дунд боловсролоо 3, тэгээд ахлахаа 3 гэсэн ийм  6, 3, 3 гээд энэ шилжилтийг таван жилд багтааж хийхээр зохицуулалт хуульд оруулж хийсэн юм. 
2012 онд энэ хичээлийн жил нь дууссан учраас 2012 оны саяын Бага, дунд боловсролын тухай хуульд нэмэлт, өөрчлөлт оруулах хуульд оруулсан нэмэлт, өөрчлөлтөөр манай ерөнхий боловсролын бүтцийг 5, 4, 3 гэсэн ийм тогтолцоо руу шилжүүлсэн. Үүнийгээ хуульд байгаа энэ тогтолцоог л бодлогодоо хуульчилж өгье гэж байгаа юм. Томьёоллын нэршлийн хувьд бид өнөөдрийн мөрдөгдөж байгаа хуульд байгаа нэршлээр авч байгаа юм гэдгийг тодотгож хэлье. Баярлалаа.
З.Энхболд:  -Гончигдорж гишүүн.

Р.Гончигдорж: -Агуулгыг ингээд ойлгочихмоор байгаа юм. Ерөнхий боловсролыг 12 жил болгоно, бага боловсрол 5, суурь боловсрол 9, бүрэн дунд боловсрол 12 гэж ингэж тодотгож болмоор байна. Агуулга нь ерөөсөө энэ шүү дээ. Харин ангийг нь яриад эхэлбэл бага анги гэдгийг 1-5 дугаар анги, дунд анги гэдгийг 6-9 дүгээр анги, ахлах анги гэдгийг 10-12 дугаар анги гэнэ гэж. Анги гэдэг бол нэг өөр зүйл, боловсрол нь өөрөө тасралтгүй учраас тэгж олгогдоно. Нийт боловсролоо ерөнхий боловсрол гээд Үндсэн хуультайгаа нийцүүлээд, ерөнхий боловсролыг төрөөс үнэ төлбөргүй олгоно гэдэг тэр нэр томьёо нь өөрөө Үндсэн хуулиасаа эхлэлтэй ийм л ойлголт. Тийм учраас энэ ойлголт руугаа хэрэв зарим найруулгууд нь тохирохгүй байвал түүнийгээ хийгээд явахад болно. Бидэнд ойлгогдож байгаа зүйл нь ингэж л ойлгогдож байгаа, тийм ээ. Найруулга нь саяын хэлснээр байхад болох байх гэж бодож байна.

З.Энхболд:  -Бат-Эрдэнэ гишүүн нэрээ өгчхөөд алга байна. 

-Отгонбаяр гишүүн.

Ё.Отгонбаяр: -Сургуулийн бүтцийн асуудал дээр тухайн үедээ би сайд байхдаа Боловсролын тухай хуульд өөрчлөлт оруулж ирэхдээ 5, 5, 2 гэдэг бүтцийг оруулж ирсэн. Тэр үедээ бүр тодорхой хувийн сургуулийн лобби яваад 4, 5, 3 гэсэн энэ бүтэц орчихсон юм. 5, 5, 2 гэдэг бүтэц юугаараа чухал вэ гэхээр манай суурь боловсролын гэрчилгээ олон улсад хүлээн зөвшөөрөгдөх л юм байгаа. Одоо бол ерөнхий боловсролын гэрчилгээ хүлээн зөвшөөрөгдөхөөр бүх ажил явж байгаа. Суурь боловсролын гэрчилгээ хүлээн зөвшөөрөгдөнө гэдэг маань 10 дугаар анги төгссөн хүүхэд цаашаа гадагшаа сургуульд явахад нээлттэй болох ийм бололцоотой байгаа юм. Тэгэхээр өнөөдөр бид бүгдээрээ энд боловсролын мэргэжилтэн болоод 5, 5, 2; 4, 5, 3 гээд тоон дээр маргалдаад байхын оронд ийм томьёолол оруулбал яасан юм бэ. Ерөнхий боловсролыг эзэмшүүлэхдээ олон улсад хүлээн зөвшөөрөгдсөн бүтцийг баримтална” гээд. Тэгээд тэр мэргэжлийн байгууллага нь хүлээн зөвшөөрөгдөж байгаа бүтэц нь юу юм бэ, суурь боловсролын гэрчилгээгээ хүлээн зөвшөөрөгдөхөд хэдэн жил байх ёстой юм бэ гэдгийг хууль дээрээ томьёолоод оруулж ирвэл яасан юм бэ гэсэн саналтай байгаа юм.

З.Энхболд:  -Гишүүд саналаа хэлж байна. Арвин гишүүн.

Д.Арвин: -12 жилийн боловсрол гэдэг бол олон улсын боловсролд тавьж байгаа шаардлагыг үндэслэж бид 12 жилийн тогтолцоо руу орж байх шиг байна. Миний хувьд энэ Монгол ёсоо бодож, монгол оюун ухаанаа бас бодмоор байна. Дэлхийн бусад орон 12 жил сургана, монголчууд бид хүүхдийг хүүхэд чигээр нь ойлгохгүй өөрсдөө шууд хүчээр юм хийгээд байх юм. Гэтэл өнөөдөр орчин үеийн хүүхдүүд ямар болчхоод байна вэ гэдгээ харах хэрэгтэй шүү дээ. Бид өөрсдөө 10 жилд байхдаа, 10 жил маш урт, хэцүү олон жилийн боловсрол байсан шүү дээ. 9 дүгээр ангидаа ороод 10-аа төгсөх юмсан гээд бодож байхад, бид нар дахиад л. Монголын оюун ухаан бол дэлхийн, европын оюун ухаанаас илүү хөгжчихсөн байгаа. Бид нар ерөнхий боловсролоо тэдний боловсрол.
-Дарга аа, би дараа болъё.

З.Энхболд:  -Бакей гишүүн.

А.Бакей: -Бодлогын энэ баримт бичигт тусгагдаж байгаа бага боловсрол, суурь боловсрол, бүрэн дунд боловсрол гэдэг бол одоо мөрдөж байгаа хүчин төгөлдөр хуулиудад байгаа нэр томьёо байгаа шүү дээ. Гагцхүү хугацааны хувьд ярьж байгаа. Тэгэхээр энэ дээр ерөнхий боловсрол эзэмшүүлэх хугацаа, бүтэц нь их тогтвортой байх хэрэгтэй байна. Ойр, ойрхон өөрчлөгдөөд байхаар тэр нь эргээд сурах бичиг, багш нар, сургуульд дарамт, хүндрэл, бэрхшээл учруулдаг юм байна. Тийм учраас ерөнхий боловсрол, ер нь боловсрол эзэмшүүлэх үйл ажиллагаа өөрөө тасралтгүй, бас залгамж чанартай явагдах процесс учраас бодлогодоо энэ хуулийн дагуу хугацааг нь ингэж зааж өгөх нь зүйтэй.

Зарим гишүүдийн ярьж байгаа бага боловсролын 5 жилийг нэмэх нь 4 жил буюу суурь боловсролдоо оруулаад хамтад нь суурь боловсрол гэж ярих уу, үгүй юу гэсэн ийм санал хэлээд байх шиг байна. Гэхдээ энэ бол тасдаад 4 жилээр нэг процесс дуусаж байгаа хэрэг биш шүү дээ. Дандаа залгамж чанартай л явж байна гэж ойлгох хэрэгтэй.

З.Энхболд:  -Хэрвээ томьёоллоо өөрчилж батлахаар бол эцсийн хэлэлцүүлэг дээрээ бас яриарай. Тус тусдаа биш cumulatively ойлголт шүү дээ. Отгонбаяр гишүүн бол 5, 5, 2 нь зөв гэдэг санал хэллээ. Түүнийгээ Байнгын хороон дээрээ ярих хэрэгтэй.
8 дахь саналыг дэмжье гэдгээр санал хураая. Хоёрдугаар хэлэлцүүлэг дээр найруулгаар ярихаар.

Санал хураалт явж байна.

Санал хураалтад 52 гишүүн оролцож, 32 гишүүн зөвшөөрч, 61,5 хувийн саналаар 8 дахь санал дэмжигдлээ.

Байнгын хороон дээрээ дахин ярьж, cumulatively гэдэг ойлголтоор оруулъя гэж тохирсон.

9.Төслийн Гурав дахь хэсэгт “Багш болон суралцагчдын хүйсийн тооны харьцааг тэнцвэржүүлэх бодлого боловсруулж, үе шаттай хэрэгжүүлнэ.” гэсэн 3.10 дахь заалт нэмэх. 

Энэ бол бас л хэцүү амлалт болох юм байна.
-Сарангэрэл гишүүн, дараа нь Нямдорж гишүүн.

Д.Сарангэрэл: -Ерөнхийдөө багш нарын 90 шахам хувь нь оюутнуудын 60 гаруй хувь нь эмэгтэйчүүд байна гэсэн нэг тоо яваад байдаг. Эмэгтэй багшаар хичээл заалгаад байгаа учраас эрэгтэйчүүд эмэгтэйлэг болж байна гэсэн хэрэгтэй, хэрэггүй, хэн нэгний унасан яриа ч бас яваад байдаг юм. Тэгээд яаж энэ оюутнуудын болон багш нарыг эрэгтэйчүүдээр эгнээг нь өргөжүүлэх гэж байгаа вэ? Ямар арга замаар вэ гэдгийг тодруулмаар байна.
З.Энхболд:  -Содбаатар гишүүн хариулъя.

Я.Содбаатар: -Энэ бол манай Байнгын хороон дээр гарсан санал. Гишүүдийн санал учраас Байнгын хороон дээр дэмжигдээд явсан. Ямар зүйл ярьж байгаа вэ гэхээр нийгэмд яригддаг, ялангуяа багш, сурагчдын хүйсийн харьцааны асуудал бас санаа зовоох хэмжээнд байна гэж. Тийм учраас энд тодорхой бодлогыг бас хэрэгжүүлэх ёстой гэдэг зүйлийг манай гишүүдийн зүгээс гаргасан юм. Ер нь яамнаас юм уу, ажлын хэсэг дээр орж ирээгүй санал. Үүнийг томьёолж оруулж ирэх хэрэгтэй гээд оруулж байгаа юм.
Ер нь өнөөдрийн бодит байдал ямар байна вэ гэвэл 2014-2015 оны хичээлийн жилийн статистик аваад үзвэл цэцэрлэгийн багш нар 98 хувь, ерөнхий боловсролын сургуулийн багш нарын 81,2 хувь, их, дээд сургуулийн багш нарын 61,5 хувь нь эмэгтэй багш нар ажиллаж байгаа юм. Тэгэхээр багш бэлддэг тогтолцоондоо, ялангуяа багш бэлдэж байгаа их, дээд сургуулийн тогтолцоондоо бид хүйсийн харьцааны асуудлыг авч үзэх ёстой. Эрэгтэй багш нарын бэлтгэх хэрэгтэй, эрэгтэй хүүхдийг энэ чиглэлээр суралцуулах. Цаашдаа багш нарын шилдэг сурагч хүүхдүүдийг Багшийн сургуульд ороход нь дэмжлэг үзүүлэх гээд бодлогоор ийм зүйлүүдийг явуулах ёстой гэсэн гишүүдийн санал байсан. Тийм учраас энэ томьёолол орж ирж байгаа юм.

Суралцагчдын хувьд өнөөдөр статистикийг би танилцуулаад өгвөл цэцэрлэгийн нийт хүүхдүүдийн 49,4 хувь нь эмэгтэй, ерөнхий боловсролын сургуулийн 50,1 хувь нь, их дээд сургуульд суралцагчдын 57,5 хувь нь эмэгтэйчүүд байна гэсэн ийм статистик тоо гарч байгаа. Ялангуяа их, дээд сургуульд суралцагчдын эмэгтэй суралцагчдын тоо сүүлийн үед харьцангуй багасаад, эрэгтэй суралцагчдын тоо өсөх хандлагатай. Статистик тоог авч үзвэл нөхцөл байдал ийм байгаа гэж бодож байна. Энэ дээр манай яамнаас нэмж хариулах байх гэж бодож байна. Баярлалаа.

З.Энхболд:  -Нямдорж гишүүн. 

Ц.Нямдорж: -Энэ заалтыг хасахгүй бол их инээдтэй байдалд орно. Цэцэрлэгийн багшийн сургуульд эрэгтэйчүүд орохгүй шүү дээ. Орсон ч цаадуул чинь хүүхэд хүмүүжүүлж чадахгүй ээ. Хүний хүүхэд байтугай өөрийнхөө хүүхдэд ойртдоггүй хүмүүс шүү дээ, эд нар чинь. Яаж энэ хүйсийн тэгш байдлыг хангадаг юм бэ? Тийм учраас одоо явж байгаа юмыг байгаагаар нь явуулаад элсэлтийн үед яах юм байгаа юм.
Дунд сургуульд эмэгтэйчүүд илүү сурдаг нь бараг ойлгомжтой байдаг шүү дээ. Бид нар цөмөөрөө л төгссөн шүү дээ. Бид энд дэл сул алхаж байхад эмэгтэйчүүд хичээлээ уншаад л гэртээ сууж байдаг шүү дээ. Тэгж байгаад шалгалтад бид муу үнэлгээ авдаг шүү дээ. Толгойг нь тэнцвэржүүлэх юм биш, яах юм бэ. Ийм учраас энэ бол байж болохгүй заалт. Инээдтэй байдалд орно. Сайн эрэгтэйчүүд байдгийг ойлголгүй яах вэ. Гэхдээ наадах чинь яг явдаг жамаараа л явж байгаа байхгүй юу. 57 хувь нь эмэгтэйчүүд байна гэдэг чинь эмэгтэйчүүд арай илүү хариуцлагатай сурч байна л гэсэн үг. 43 хувь нь эрэгтэйчүүд байна гэдэг бол бид хариуцлага муутай байна гэсэн үг. Бид хариуцлага муутай сурдаг нь бас үнэн шүү дээ. Үүнийг хүчээр шийдэж болохгүй шүү дээ.

Тэгээд яах юм бэ, багш нарын хүйсийн харьцаа тэгш бус байна гээд их сургуулийн багш нарын 50 хувийг нь эмэгтэй болгоод, 50 хувийг нь хүчээр эрэгтэй болгох юмуу? Ийм арга байхгүй шүү дээ. Эмэгтэй багш нар нь ажиллаж байг л дээ. Шүүгч нарын 65 хувь нь эмэгтэйчүүд байдаг юм. Яалт ч үгүй шалгалтад орохоор эмэгтэйчүүд нь дийлчхээд байдаг юм. Тэгээд хууль номоо уншихгүй байгаа тэр харчуудыг яах юм бэ? Чи эрэгтэй юм гэж давуу эрх олгож шүүгч болгох юмуу. Тэрэндээ хүрвэл эмэгтэй шүүгч нар илүү хариуцлагатай байдаг нь бас үнэн шүү дээ. Эрэгтэйчүүд нь энд тэнд гул аранжин царайлчхаад архи дарс хөөгөөд л явж байдаг шүү дээ. Ийм хачин юмыг оруулж болохгүй ээ.

З.Энхболд:  -Мэндчилгээ дэвшүүлье. Хүний нөөцийн удирдлагын цахим институт, төрийн бус байгууллагын сургалтын төвийн багш 31 оюутан Улсын Их Хурлын чуулганы ажиллагаа, төрийн ордонтой танилцаж байна. Та бүхэнд сурлагын амжилт, эрүүл энх, сайн сайхныг хүсэн ерөөе.
-Ажлын хэсгийн гишүүн Отгонбаяр гишүүнээс нэг тайлбар сонсъё. Тэгээд саналаа хураая.

Ё.Отгонбаяр: -Гишүүд шууд жендерээр нь хувь тавьчихна гэж ойлгоод байх шиг байна. Уг нь боловсролын салбарт жендерийн асуудал байгаа юм. Сургууль завсардаж байгаа хүүхдийн 98 хувь нь эрэгтэй хүүхэд байгаа юм. Тэгэхээр эрэгтэй хүүхэд мангар тэнэг юм уу, сахилгагүй гэж үзэж байгаа биш, бас тодорхой хэмжээнд эрэгтэй багш нарын тоог нэмэгдүүлэх шаардлага байна гээд салбарын мэргэжилтнүүд ярьдаг юм. Жендерийн тухай хуулийг батлахдаа бөөнөөр нь элсэлт дээр хүйсийн ялгаа тавьж болохгүй гээд баталчихсан. Энэ чинь нэгдүгээрт цаашдаа цэцэрлэгийг ойлгож байна. Гэхдээ Нямдорж гишүүн ээ, цэцэрлэгийн эрэгтэй багш их сайн эрэгтэй багш байдаг юм шүү, хаа очиж хүүхэдтэй харьцдаг эрэгтэй хүн гэдэг чинь их өөр болчихдог юм билээ. Цэцэрлэгийн эрэгтэй багш бий, гэхдээ олон биш. 
Ерөнхий боловсролын сургууль дээр эрэгтэй багш нарын тоог нэмэгдүүлэх шаардлагатай байна гэж ингэж үзэж байгаа юм.

Хоёрдугаарт, Жендерийн хуулиар тавьчихсан хүйсийн ялгаа гаргаж болохгүй гэдэг чинь сургуульд элсэхээр бас асуудал үүсгээд байгаа юм. Жишээлбэл, эмэгтэй хүн ажиллаж болохгүй, нөхөн үржихүйн эрхтэнд нь нөлөөлдөг мэргэжлүүд байна шүү дээ. Тэр дээрээ хүйсийн ялгаа тавихгүйгээр явчихсан. Тэгээд эмэгтэй хүнийг дараа нь хүүхэд төрүүлж болохгүй гэх ийм юм болчих гээд байгаа юм. Урт удаан хугацаандаа боловсролгүй эр хүн боловсролтой эмэгтэйтэй улс болно. Энэ бол манайд сайн үр дагавар удаан хугацаанд авчрахгүй. Тийм болохоор жендерийн зохистой бодлого гээд зарим мэргэжлүүд дээр л жендерийн хувь тавья гэсэн санаа юм. Түүнээс биш, бүгдийг нь тэр чигт нь ингэе гэсэн санаа биш.

З.Энхболд: -Асуудал байгаа. Боловсролгүй эрэгтэй хүнтэй боловсролтой, дээд боловсролын дипломтой эмэгтэй хүн гэрлэхгүй байгаа нь үнэн. Тийм учраас үүнийгээ бид тэнцвэржүүлэх бодлого явуулах ёстой. Гэхдээ энэ томьёоллоор арай болохгүй байна. Одоо энэ томьёоллоороо санал хураая. Үүнийг дахин сайжруулах үүрэгтэйгээр саналаа хураая.
Нямдорж гишүүний саналыг тооцож, Отгонбаяр гишүүний хэрэгтэй гэдэг саналыг бас тооцож хурааж байна.

Санал хураалт.
Санал хураалтад 52 гишүүн оролцож, 40 гишүүн зөвшөөрч, 76,9 хувийн саналаар 9 дэх санал дэмжигдлээ. Гэхдээ Байнгын хороон дээрээ дахин боловсруулна.
10.Төслийн Гурав дахь хэсэгт “Боловсролын хөгжлийн стратегийг тодорхойлох, нийтлэг зохицуулалт хийхэд зөвлөх эрх бүхий мэргэжлийн гишүүдээс бүрдсэн боловсролын зөвлөлийг байгуулж тогтвортой ажиллуулна.” гэсэн агуулгатай 3.13 дахь заалт нэмэх.

-Ажлын хэсгийг төлөөлөөд Содбаатар гишүүн үг хэлчих. Дараа нь Ганбат гишүүн асууна.

Я.Содбаатар: -Энэ төслийн 3 дахь хэсэгт байгаа саналыг бид бас ажлын хэсэг, хэлэлцүүлгийн явцад ярилцаад дараах байдалтайгаар томьёолж, арай тодорхой болгож өгье гээд өмнөх хэлэлцүүлгийн явцад гарсан гишүүдийн саналыг тусгаж байгаад ийм байдалтай, найруулгын чанартай өөрчлөлтийг танилцуулж байгаа юм.

Боловсролын хөгжлийн стратегийг тодорхойлох, нийтлэг зохицуулалтын чиглэлээр мэргэжлийн гишүүдээс бүрдсэн зөвлөх эрх бүхий боловсролын зөвлөлийг тухайн асуудлыг хариуцсан төрийн захиргааны төв байгууллагын дэргэд байгуулж тогтвортой ажиллуулна гэсэн ийм томьёоллоор найруулгын чанартайгаар аваад хурааж өгөөч гэж байгаа юм.

Ер нь өмнөх бусад салбарын дунд хугацааны төрөөс баримтлах бодлогын баримт бичгүүд дээр ийм байдлаар томьёолж оруулсан юм билээ. Түүнтэй агуулгын хувьд ойролцоогоор томьёолж явуулах нь зүйтэй гэсэн ийм зүйлийг оруулж байгаа юм. Баярлалаа.

З.Энхболд:  -Томьёоллоо “яамны дэргэд гэж” тодотгож байгаа юм байна, тийм ээ?

Я.Содбаатар: -Тодотгож байгаа юм.

З.Энхболд:  -Ганбат гишүүн.

Д.Ганбат: -Энд боловсролын стратеги гэж байна. Энэ чухал л даа. Манай боловсрол хаашаа яваад байгаа, яах гээд байгаа, цаашаа яах юм бэ гэдэг талаар хөндөж байна гэж ойлгож байна. Миний харж байгаагаар, миний ойлгож байгаагаар бол манай боловсролын систем бол маш сайн материалыг маш муу бүтээгдэхүүн болгоод байгаа юм. Стратеги гэдэг нь тодроогүй болохоор ийм байгаа юм уу, яагаад байдаг юм бэ. Өнөөдөр манай боловсролын систем бид бүхэн дэлхийд өрсөлдөх, дэлхий даяарчлагдсан ийм нөхцөлд ийм иргэдийг бэлдэх үүрэгтэй л дээ. Тэгэхэд өнөөдөр тэр талаар маш хоцрогдсон байна. Хуучны хэлдгээр өвсөнд ороосон ч үхэр тоож идэхгүй, өөхөнд ороосон ч.
З.Энхболд: -Боловсролын хөгжлийн стратегийн тухай яриагүй. Тийм зөвлөлийг яамны дэргэд байгуулах уу, үгүй юу гэж санал хураах гэж байна. Өөр юм яриад байна.

Саналаа хураая. Содбаатар гишүүний уншсанаар “яамны дэргэд” гэдэг тодотголтойгоор 10 дугаар саналыг дэмжье гэдгээр санал хураая.

Санал хураалт.
Санал хураалтад 42 гишүүн оролцож, 33 гишүүн зөвшөөрч, 63,5 хувийн саналаар 10 дахь санал дэмжигдлээ.

11.Төслийн 4.13, 4.14, 4.15 дахь хэсгүүдийг “3.14.Насан туршийн боловсролын үйлчилгээний төрөл, хэлбэр, сургалтын байгууллагыг өргөжүүлэн бэхжүүлнэ.

3.15.Боловсролын байгууллагын хараат бус, бие даасан байдал, дээд болон мэргэжлийн боловсролын байгууллагуудын академик эрх чөлөөг хангана.

3.16.Дээд боловсролын байгууллагын судалгааны үйл ажиллагааг дэмжинэ.

3.17.Дээд болон мэргэжлийн боловсролыг хөгжлийн бодлого, хөдөлмөрийн зах зээлийн эрэлт нийлүүлэлттэй уялдуулна.

3.18.Бүх шатны боловсролын байгууллагын үйл ажиллагаанд өөрийн үнэлгээ, дотоод мониторингийн тогтолцоог хөгжүүлнэ.” гэж өөрчлөн найруулах. Санал гаргасан ажлын хэсэг.
-Болорчулуун, Ганбат гишүүн асууя.

Х.Болорчулуун: -3.15-д боловсролын байгууллагуудын академик эрх чөлөөг хангана” гэсэн байна. Гадаад үг, хэллэг ингэж оруулдаг нь яаж байгаа юм бэ? Ялангуяа Боловсролын хуульд чихний чимэг болсон аялгуу сайхан монгол хэлээрээ л юм болгон байх ёстой. “Академик” гэдэг үгийг ойлгодог нэг хэсэг нь байхад ойлгохгүй дийлэнх нь байгаа шүү. Энэ үгээ хасах юм уу, монгол хэл дээр болгох хэрэгтэй гэж бодож байна.
Хоёрдугаарт, 3.17-д дээд болон мэргэжлийн боловсролыг хөгжлийн бодлого, хөдөлмөрийн зах зээлийн эрэлт нийлүүлэлттэй уялдуулна гэж байна. Ер нь манайд боловсролын байгууллага бүрэн дунд боловсрол бол болж байгаа. Дээд боловсрол болохгүй байгаа шүү. Үүнийг бүгд мэдэж байгаа. Яг энэ боловсролын талаар төрөөс баримтлах бодлогын баримт бичигт би нэг юмыг орж ирэх байх гэж хүсэж байсан юм. Тэр юу вэ гэвэл дээд сургуулийг цэгцлэхгүй бол үнэхээр болохоо больчихлоо. Хуучин 7 дээд сургуультай байсан бол 95 дээд сургуультай болчихлоо. Үнэхээр чанаргүй мэргэжилтэн гарч байна. Хувийн дээд сургууль төгссөн төгсөгчдийн 80, 90 хувь нь ажилгүй болж байна, чанаргүй мэргэжилтэн гарч байна. Тэгэхээр 3.17-д “дээд боловсролын стандартыг шинэчилнэ” гэж оруулмаар байна.

З.Энхболд:  -“академик” гэдэг үгийг хасаж болох уу, сольж болох уу?

-Отгонбаяр гишүүн.

Ё.Отгонбаяр: -“Академик эрх чөлөө” гэдэг нь энэ салбарын хүмүүс нь хэрэглээд заншчихсан нэр томьёо учраас түүгээрээ явчихсан юм. Ер нь эрдмийн эрх чөлөө ч гэдэг юм уу, монголчилж болно. Тогтчихсон нэр томьёогоороо явчихсан учраас ийм байдал үүсээд байгаа юм.

Дээд боловсролын байгууллагуудыг 170 хүрч байсныг багасгаад одоо 100 дотор оруулчихсан байгаа шүү дээ. Цаашдаа энэ бодлого үргэлжилнэ гэж аль, аль талдаа ойлгож байгаа. Үргэлжлэхдээ хүчээр явж болохгүй, тэдгээрийг чанарынх нь үзүүлэлтээр шахаж цөөрүүлэх, нэгтгэх ийм бодлого явуулна гэж үзэж байгаа юм.

З.Энхболд:  -Ганбат гишүүн.

Д.Ганбат: -Дарга аа, ийм юм байгаа шүү. Эхлээд миний ярьж байгаа үг явж байгаад сүүлийнхээ хоёр, гурван үгэн дээр яг асуулттай холбогддог юм шүү. Тэгэхээр та эндээс цензур хийгээд миний хамгийн сүүлийн үгийг мэдэхгүй байж бас болохгүй байх аа. Хоёрт би сонгогчдынхоо чухал юмыг л дамжуулах гээд байна шүү дээ.

Юу хэлэх гээд байна вэ гэвэл “насан туршийн боловсрол” гэж байна. Түрүүний стратеги гэдэг утгаар нь бас ярихад энэ хүмүүсийг, өрсөлдөх чадваргүй хүүхдүүдийг тийм маягтай, одоо зөвлөл нь байгуулахдаа. Би юу хэлэх гээд байна вэ гэвэл, энэ хэдхэн хүн нийлээд энэ стратегийг нь тодорхойлоод явчихдаг. Энэ дээр боловсрол маш чухал. Тэгэхээр та нар эдгээрийгээ боловсруулахдаа гадна, дотнын зөвлөх үйлчилгээний байгууллагыг авсан уу? Энэ дээр мөнгө хайрлахгүй ажиллуулах ёстой шүү дээ. Жайка ч юмуу, өөр хаанах ч байдаг юм бэ, тэр байгууллагуудыг ажиллуулах. Энэ боловсролын салбарыг мэддэг гэхээр бүгд мэддэг мөртлөө хамгийн чухал, хамгийн шаардлагатай юмнуудаа хийхгүй, тэгээд цээжний пангаар ийм юм хийчхээд, дараа нь хүүхдүүд хохирдог, өрсөлдөх чадвар байхгүй болчих ийм болно. Би тэрийг нэг жишээгээр хэлэх гэж байна. Уйгаржин монгол бичиг сурах ёстой гээд баахан явдаг, дараа нь кирил үсэг чинь хэрэгтэй ч юм уу, хэрэггүй ч юм уу. Өнөөдөр хүүхдүүд үнэхээр боловсрол судлах, цаашдаа юмаа яахад уйгаржнаа сурах болж байна, кирилээ сурах болж байна. Дээр нь латин үсгээр мессеж бичих хэрэгтэй болж байна. Эдгээрийг хялбарчлаад аятайхан чигт нь оруулах цаг болоогүй юм уу? Ийм юман дээр анхаарсан юмуу? Насан туршийн боловсрол гэдэгт тэр чинь орно биз дээ, стратеги гэдэг энэ юм чинь орно биз дээ? 
Ер нь манай хүүхдүүдийн хэчнээн нь Харвардад сурч чадаад байгаа юм бэ? Хуучин Оросын юуг дууриагаад сурдаг байхдаа математик, физикийн хэмжээнд маш сайн байлаа шүү дээ. Өнөөдөр 10 дугаар анги, 12 дугаар анги төгссөн хүүхдүүдэд шалгаруулалт явуулахад дундаж үнэлгээ авч байгаа хүн маш ховор байна шүү дээ. 90-хэн хувь нь л тийм үзүүлэлт үзүүлж байна. Ер нь маш хүнд, маш дампуурчихсан салбар гэж ойлгож байна. Тэгээд энэ стратеги, насан туршийн боловсролыг хэдхэн үгээр янзлах биш, арай учир утгатай хүнд хэрэгтэй юм хийх ёстой шүү. Энэ чинь Монголын ард түмний ирээдүй, хөгжил, хүүхдүүдийн ирээдүй байгаа юм шүү дээ.

З.Энхболд:  -Микрофонгүй ярихгүй.

11 дүгээр саналыг дэмжье гэдгээр санал хураая.

Санал хураалт.
Санал хураалтад 52 гишүүн оролцож, 42 гишүүн зөвшөөрч, 80,8 хувийн саналаар 11 дэх санал дэмжигдлээ.

12. Төслийн 4.4-ийг “Бүх шатны сургалтыг төрийн албан ёсны хэл, бичгээр явуулж, уламжлалт монгол бичгийн сургалт, хэрэглээг үе шаттай нэмэгдүүлнэ. Суралцагчдын дийлэнх олонх нь хүн амын өөр хэл бүхий үндэсний цөөнх байвал эх хэлээрээ бага боловсрол эзэмших нөхцөл боломжоор хангаж, хос хэлний сургалтын бодлого, хөтөлбөр хэрэгжүүлнэ.” гэж өөрчлөн найруулах.

-Ажлын хэсэг юмаа тайлбарлаад байвал ороогдоод л байгаа юм. Асуугаагүй байхад хариулахгүй гэж Баянсэлэнгэ гишүүн зөв санал хэлж байна.
12-ыг дэмжье гэдгээр санал хураая.

-Юу нь болохгүй байна вэ?

Гончигдорж гишүүн.

Р.Гончигдорж: -Баярлалаа. Үүнийг ойлгомжтой хэлбэр рүү оруулахгүй бол бас Боловсролын тухай хууль, бусад хуулиудтайгаа нийцүүлэх асуудал руу дараа нь.

Суралцагчдын дийлэнх олонх нь хүн амын өөр хэл бүхий үндэсний цөөнх байвал эх хэлээрээ бага боловсрол эзэмших нөхцөл боломжоор хангаж, хос хэлний сургалтын бодлого, хөтөлбөр хэрэгжүүлнэ.” гэж байна. Эх хэлээрээ бага боловсрол эзэмших нөхцөл гэхээр бага боловсролыг эх хэл дээр нь явуулна гэсэн үг үү? Дараа нь хос хэлний сургалтын бодлого, хөтөлбөр хэрэгжүүлнэ гээд. Энэ хоёр чинь хоорондоо уялдаж өгөхгүй байна. Өөрөөр хэлбэл, бага боловсрол эзэмшихэд нь түрүүн хэлсэн, үндсэн сургалтын хэл нь албан ёсны хэл байгаад түүнтэйгээ зэрэгцүүлээд өөрийнх нь үндэсний хэлийг нь давхар сургаж явах ийм агуулга байхгүй бол англи хэлээр сургалт явуулах гэдэг ойлголт, англи хэл заах гэдэг ойлголт хоёрын ялгаа яг энд байгаа байхгүй юу. Ойлгогдож байгаа биз?

Үүнийгээ сайн ялгаж бичихгүй бол болохгүй шүү дээ. Тэгэхээр энэ бол англи хэлээр сургалт явуулах биш, англи хэл сургана гэж хэлдэг үгтэй адил төрийн албан ёсны хэл, үндэсний цөөнхийн хэл хоёрын харилцааг ойлгож байгаа гэж ойлгоод үүнийг дэмжих тухай асуудал ярьж байна. Харин үүнийг нь хоёр дахь хэлэлцүүлэг дээрээ тодруулж гаргаж ирэх хэрэгтэй.
З.Энхболд:  -Санал хураалт.
12-ыг дэмжье гэдгээр санал хурааж байна.
Санал хураалтад 52 гишүүн оролцож, 38 гишүүн зөвшөөрч, 75,0 хувийн саналаар 12 дахь санал дэмжигдлээ.

13. Төслийн 4.5-ыг “Монгол Улсад амьдарч байгаа олон соёлт гэр бүл, гадаад гэр бүлийн хүүхдэд суурь боловсрол эзэмшүүлэх талаар хөтөлбөр хэрэгжүүлнэ.” гэж өөрчлөн найруулах.

-Энхтүвшин гишүүн.

Ө.Энхтүвшин: -Энэ өгүүлбэр хэрэггүй юм шиг ээ. Нэгдүгээрт, найрлага нь ч гэсэн төрийн бодлогын баримт бичигт байхад тиймэрхүү байна. “Монгол Улсад амьдарч байгаа олон соёлт гэр бүл, гадаад гэр бүлийн хүүхдэд” гээд явахаар. Хэрвээ иргэн бол түүгээрээ л явчихна шүү дээ. Гадаад улсын иргэдийн хүүхдүүдийг заавал суурь боловсрол эзэмшүүлнэ гэх нь шаардлагагүй юм биш үү? Ямар боловсруулахаа эцэг, эхчүүд нь мэдээд явчихна шүү дээ. Иргэн бол өөр асуудал. Иргэн биш хүмүүсийн хүүхдүүдэд Монголд амьдарч байгаа учраас суурь боловсрол эзэмшүүлнэ гээд зүтгэх нь дэмий л юм шиг санагдаад байна. Өөрсдийнхөө иргэн хүмүүсийн хүүхдүүдэд хангалттай үйлчилгээ үзүүлж чадахгүй байж дахиад иргэн бус хүмүүсийн хүүхдийг энд хамруулна гэхээр энэ хэрэггүй байх гэж бодож байна. Энэ ер нь ямар утгатай орж байгаа юм бол? Иргэн хүмүүсийнхэд хамааруулаад байгаа юм уу, үгүй юу?

З.Энхболд:  -Содбаатар гишүүн хариулъя.

Я.Содбаатар: -Сүүлийн үед “олон соёлт” гэж нэрлээд байгаа. Монгол хүнтэй гаднын хүн суусан гэр бүлийн хүүхдүүдийг суурь боловсрол эзэмшүүлэх, цаашилбал, үүний дараа 4.9 дээр байгаа л даа. Гадаадад амьдарч байгаа монгол болон олон соёлт гэр бүл гээд энэ олон соёлт гэр бүл Монгол Улсад амьдарч буй гадаадын гэр бүлийн хүүхдүүдэд бас ингэж боловсрол эзэмшүүлнэ гэсэн хоёр заалтыг л оруулж өгье гэсэн ийм хүрээнд оруулаад ажлын хэсэг дээр найруулагдаад явж байгаа санал юм гэдгийг хэлье. Манай Гантөмөр сайд бас нэмж хариулах байх гэж бодож байна.

З.Энхболд:  -Гадаад гэр бүл гэдэг нэр томьёо байхгүй байх. Тэгвэл дотоод гэр бүл гэж юу юм бэ гээд салаалаад явна шүү дээ.

-Нямдорж гишүүн, дараа нь Баянсэлэнгэ гишүүн.

Ц.Нямдорж: -Гаднынхан тэртэй тэргүй л хүүхдээ сургана шүү дээ. Энд заавал юм бичиж яадаг юм бэ. Дээр нь “олон соёлт гэр бүл” гэж юу яриад байна вэ? Шашнаар нь ялгаад байна уу, бүжиглэдгээр нь ялгаад байна уу, дуулдгаар нь ялгаад байна уу? Их Хурал дээр яаж ийм юм оруулж ирж хэлэлцүүлж чадаж байна? Олон соёлт гэр бүл гээд. Үүнийг чинь юу гэж ойлгох юм бэ? Ингэж л монгол  хэлийг яргалж байгаа юм даа. Дээр үед есөн эрүү гэж байсан юм гэсэн. Монгол хэлийг ер нь есөн эрүүгээр л оруулаад байгаа шүү дээ. Олон соёлт гэр бүл гэж ямар юм байсан юм бэ? Байхгүй шүү дээ.

З.Энхболд:  -Баянсэлэнгэ гишүүн.

З.Баянсэлэнгэ: -Манайхан олон соёлт гэр бүл гэдэг дээр бас яриад байна. Олон соёлт гэр бүл гэдэг нь Монгол Улсын иргэн эмэгтэй, эрэгтэй хүнтэй суусан гадаадын иргэн гэж ойлгогдохоор нэр томьёо л доо. Олон улсад, ялангуяа Солонгос улсад гэхэд олон соёлт гэр бүл гээд дэмжих төрийн тусгай хөтөлбөр явдаг юм билээ. Энэ дээр болохоор олон соёлт гэр бүл Монгол Улсад амьдарч байгаа гээд ороод ирж байгаа нь төөрөгдүүлээд байна гэж ойлгоод би нэг санал гаргах гээд байна л даа. “Монгол Улсад амьдарч байгаа” гэдгийг нь авчихвал яасан юм бэ? Амьдарч байгаа биш шүү дээ. Энэ чинь Монгол Улсын нутаг дэвсгэр дээр амьдарч байгаа гадаадын иргэнтэй гэр бүл болсон хүмүүсийн асуудлыг л зохицуулах гэж оруулж ирж байгаа заалт учраас гадаад улсад олон соёлт гэр бүлийн асуудал биш шүү дээ. Зөвхөн манай улсын. Тийм учраас Монгол Улсад амьдарч байгаа гэдгийг нь авчихаад явбал яасан юм бэ.

Олон соёлт гэр бүл гэдэг нэр томьёо нь өнөөдөр манай оронд нутагшаагүй ийм нэр томьёо учраас гишүүд энэ дээр асуугаад байна. Би тэгээд ийм санал байвал яах вэ гэж ажлын хэсгээс асуумаар байна.

З.Энхболд:  -Би мэндчилгээ дэвшүүлээдэхье. Улсын Их Хурлын гишүүн Болд, Оюунгэрэл нарын урилгаар нийслэлийн Хан-Уул дүүргийн 5 дугаар хорооны ахмад настан 42 иргэн Улсын Их Хурлын чуулганы ажиллагаа, төрийн ордонтой танилцаж байна. Та бүхэнд эрүүл энх, аз жаргал, сайн сайхан бүхнийг хүсэн ерөөе.
Тамгын газар дахиад үүнийг ийш нь бичихдээ алдсан гэж ажлын хэсгийн дарга надад хэлж байна. Анхны томьёолол нь ийм байсан юм байна. “Гадаадад амьдарч байгаа Монгол болон олон соёлт гэр бүл, Монгол Улсад амьдарч буй олон соёлт гэр бүл, гадаад гэр бүлийн хүүхдэд суурь боловсрол эзэмшүүлэх талаар хөтөлбөр хэрэгжүүлнэ.” гэж. Гадаадын хүмүүс Монголд ажиллаж байгаа бол бид тэд нарт үнэ төлбөргүй суурь боловсрол эзэмшүүлэх үүрэггүй биз дээ? 

-Содбаатар гишүүн үүнийгээ тайлбарла даа.

Я.Содбаатар: -Түрүүн би авчхаад, гайхаад. Манай Тамгын газраас тараахдаа үгийн алдаатай цаас тараасан юм шиг байна. Гадаадад амьдарч байгаа Монгол болон олон соёлт гэр бүлийн асуудал яригдаж байгаа. Өнгөрсөн жил бид нар гадаад хэргийн яаман дээр гадаадад байгаа олон жил амьдарч байгаа монголчуудаа цуглуулаад, ер нь гадаадад амьдарч байгаа монголчууд хүүхдүүддээ суурь боловсрол эзэмшүүлэх асуудлаар тодорхой саналууд бас гарсан. Манай Элчин сайдын яам Засгийн газрын дэргэдэх “Зөгийн үүр” гээд хөтөлбөрийн хүрээнд бид гадаадад амьдарч байгаа монголчууддаа зориулсан сурах бичиг хэвлэхээс эхлээд олон зүйлийн ажлууд тодорхой газруудад монголчууд олноор байгаа газруудад монгол багш явуулахаас эхлээд олон арга хэмжээнүүдийг авч хэрэгжүүлж байгаа юм. 
Мөн Монгол Улсад амьдарч байгаа, сүүлийн үед гадаад хүмүүстэй сууж байгаа гэр бүлийн асуудал, Монгол Улсад амьдарч байгаа гадаад гэр бүлийн хүүхдүүдийн асуудал дээр тодорхой хөтөлбөр хэрэгжүүлье гэж байгаа. Энд бид тодорхой үүрэг авч заавал эзэмшүүлэх ийм заалтаар орж байгаа биш. Тодорхой хоёр чиглэлийн, нэг ёсондоо гадаадад байгаа монголчууддаа зориулсан хөтөлбөр хэрэгжүүлье. Бас дотоодод байгаа Монгол Улсад ирээд хүүхдээ сургаж байгаа, монгол хэл сургая гэсэн, суурь боловсрол эзэмшүүлье гэсэн сүүлийн үед гадаадын хөрөнгө оруулалт, гадаадынхны харилцаа, хамтын ажиллагаа нэмэгдэж байгаатай холбогдуулж ийм асуудлууд бодитойгоор гарч ирж байгаа юм. Тийм учраас энэ асуудлаар, энэ бол бодлогын баримт бичиг учраас хууль биш, хөтөлбөр хэрэгжүүлэхээр ийм заалтыг оруулж өгөх нь зүйтэй.

Ялангуяа энэ заалт дотроо гадаадад байгаа монголчуудын асуудал бас их санаа зовоож байгаа, маш олон газар бид ийм сургууль байгуулах, багш явуулах, сурах бичиг гаргах асуудлуудыг тавьсан юм. Энэ асуудлуудаа энд тусгаж өгч байгаа ийм зүйл шүү гэдгийг гишүүддээ хэлье.
З.Энхболд:  -Сая би өөрчилснөөр уншлаа. 

Сүүлд уншсанаар дэмжье гэдгээр санал хураая.
13 дээр санал хураалт.
Санал хураалтад 51 гишүүн оролцож, 32 гишүүн зөвшөөрч, 62,7 хувийн саналаар 13 дахь санал дэмжигдлээ.

14. Төслийн 4.6-г “Бүх шатны сургалтын хөтөлбөр агуулга, арга зүйд монголын түүх, хэл, соёл, үндэсний өв уламжлал, зан заншил, эх оронч сэтгэлгээ, хувь хүний төлөвшил, хөгжил, хүн төрөлхтөний нийтлэг үнэт зүйлсийг тусган хэрэгжүүлнэ.” гэж өөрчлөн найруулах.

14-ийг дэмжье гэдгээр санал хураая. Санал хураалт.

Санал хураалтад 51 гишүүн оролцож, 40 гишүүн зөвшөөрч, 78,4 хувийн саналаар 14 дэх санал дэмжигдлээ.

15. Төсөлд “Гадаад хэлний сургалтыг эх хэлний суурь чадамжийг бүрэн эзэмшүүлэхтэй уялдуулан зохион байгуулна. Сургуульд заах үндсэн гадаад хэл нь англи хэл байна.” гэсэн агуулгатай 4.7 дахь хэсэг нэмэх. Ажлын хэсэг санал гаргаж, Байнгын хороо дэмжсэн байна. 

Дэмжье гэдгээр санал хураая.
Санал хураалт.

Санал хураалтад 51 гишүүн оролцож, 36 гишүүн зөвшөөрч, 70,6 хувийн саналаар 15 дахь санал дэмжигдлээ.

16. Төслийн 4.9-ийг “Бүх шатны боловсролын хөтөлбөрт сайн дурын үйл ажиллагааны төрөл, агуулга, хэлбэрийг тодорхойлж хэрэгжүүлнэ.” гэж өөрчлөх. Санал гаргасан ажлын хэсэг. 
Дэмжье гэдгээр санал хураая.

Санал хураалт.

Санал хураалтад 51 гишүүн оролцож, 40 гишүүн зөвшөөрч, 78,4 хувийн саналаар 16 дахь санал дэмжигдлээ.

17. Төслийн 4.10-ыг “Дээд болон мэргэжлийн боловсролын сургалтын хөтөлбөрийг хөгжлийн бодлого, хөдөлмөрийн зах зээлийн эрэлт нийлүүлэлт, шинжлэх ухаан, технологийн дэвшил, иргэдийн сурах хэрэгцээ, ажлын байранд тавигдах шаардлагатай уялдуулан тасралтгүй хөгжүүлнэ.” гэж өөрчлөн найруулах. Санал гаргасан ажлын хэсэг, Байнгын хороо дэмжсэн.
17 дугаар саналыг дэмжье гэдгээр санал хураая.

Санал хураалт.

Санал хураалтад 51 гишүүн оролцож, 38 гишүүн зөвшөөрч, 74,5 хувийн саналаар 17 дахь санал дэмжигдлээ.

18. Төслийн 6.5-ыг “Боловсролын салбарт улсын төсвөөс зарцуулах хөрөнгийн хэмжээг дотоодын нийт бүтээгдэхүүний таван хувиас багагүйгээр тогтоон, тогтвортой нэмэгдүүлнэ.” гэж өөрчлөн найруулах.

Асуултууд гарах учраас гишүүд микрофоноо даръя.

-Баярсайхан гишүүнээр асуулт тасаллаа.

Дэмбэрэл гишүүн асууя.

Д.Дэмбэрэл: -Бид нар хуучин хуулиудад шинжлэх ухааны төдөн хувь, боловсрол төдөн хувь, эрүүл мэнд гээд хувиуд заагаад байсан л даа. Тэр заагаад байсан хувиуд маань амьдралд үнэхээр ойртож байна уу, ойртохгүй байна уу? Жишээлбэл, боловсролын 5 хувь гэдэг жил дараалан өссөөр одоо хэчнээн хувь болж байна вэ? 5 хувь гээд хэлчихнэ. Тэгвэл 6 байж болохгүй юмуу? Үүнийг юу гэж бодож байгаа вэ? Ер нь бүхэлд нь нэг авч үзмээр байгаа юм. Төсвийн нэг бодлого гаргахдаа Монгол Улсын төсөвт тодорхой хувь заагаад байгаа юм. Энэ хувиуд ямар ач холбогдолтой болж эхэлж байгааг сайн ойлгохгүй л байгаа шүү дээ. Одоо хэдэн хувь гэдгийг хариулна байх.

З.Энхболд: -Содбаатар гишүүн хариулъя.

Я.Содбаатар: -Нийт боловсролд зарцуулж байгаа хувь, хэмжээнүүдийг бид ДНБ-д эзлэх хувиар нь авч үзэж байгаа. Өнөөдөр 2014 оноор авч үзвэл 5,6 хувьтай байгаа юм. Улсын төсөвт эзлэх хувиар авч үзвэл 17,5 хувь, ДНБ-д эзлэх хувиараа 5,6 хувь. Сүүлийн 2010 онд 6,3, 2011 онд 5,7, 2012 онд 6,4, 2013 онд 5,9, 2014 онд 5,6 хувь гээд явж байгаа. 2015 оны одоогийн баталсан дээр бид нар 4,8 болоод жаахан бууралттай байгаа. Тийм учраас 5 хувиасаа бууруулахгүй байя гэдэг ийм зүйлийг ярьсан. Ер нь 5 хувиасаа бид ДНБ-д эзлэх хувиараа 5 хувиасаа дээш яваад байсан ийм байгаа юм.

Улсын төсвийн орлогод эзлэх хувиараа бол 17,5 хувьтай. Ирэх жил 15,9 хувьтай байхаар төсөвт орж ирж байгаа. Тодотголоор 5 хувь руу хүргэчихвэл, 5 хувьд бариад яваад байх боломжтой гэж үзээд энэ заалтыг оруулж байгаа юм. Дунд хугацаандаа 5 хувь дээрээ барья гэж.

З.Энхболд:  -Гончигдорж гишүүн.

Р.Гончигдорж: -Баярлалаа. 6.5-ыг өөрчилж найруулах гэж байгаа. 6.5 бол өөр зүйл шүү дээ. Бүх шатны сургалтын байгууллагыг хүний нөөцийн хөгжил, хөрөнгө оруулалт, санхүүжилтээр дэмжсэн аж ахуйн нэгж, байгууллага, олон улсын байгууллага, хандивлагч орны зээл тусламж, иргэдийн бодитой дэмжлэгийг хөхиүлэн дэмжинэ гэсэн заалт шүү дээ, 6.5 чинь. Тэгэхээр үүнтэй ерөөсөө холбогдохгүй юм.

Хоёрдугаарт, сая Дэмбэрэл гишүүний асуусан асуулттай адилхан асуултыг асууя гэсэн юм. Өнөөдрийн статистик. Тэгээд заавал төсөвт тийм хувиас доошгүй байна гэсэн ийм зүйл заахыг ер нь больчихмоор байгаа юм. Ер нь төр өөрийнхөө бодлогоор боловсролыг төсвөөсөө дэмжинэ. Төрөөс боловсролд үзүүлэх төсвийн дэмжлэгийг бууруулахгүй байна ч гэдэг юм уу. Ийм зүйлүүдээ бодохгүй бол болмооргүй байгаа юм.

6.6 юм шиг байна. Боловсролын салбарын төсвийг ДНБ-ий өсөлттэй уялдуулан тогтвортой нэмэгдүүлэн захиран зарцуулах эрх мэдлийг орон нутагт шилжүүлнэ гэсэн 6.6-аас шилжиж ирж байгаа бол орон нутагт шилжүүлэх эрхийг нь аваад хасчихаж байгаа юм шиг бодогдож байгаа юм. Ер нь боловсролын салбарын захиран зарцуулах эрх мэдлийг орон нутагт шилжүүлнэ гэдэг бол бас том дэвшил шүү дээ. Бодлого угаасаа тэгж явах ёстой. Энэ хоёрыг хольчхоод, би алийг нь солиод байгааг мэдэхгүй байна. Хоёрдугаарт нь, ДНБ-ий яг төдөн хувь гэдэг хатуу тоо тогтоохоос татгалзаж явмаар байгаа юм гэж бодогдож байна.
З.Энхболд:  -Баярсайхан гишүүн.
Г.Баярсайхан: -Гишүүдтэй санал нэг байна. ДНБ-ий 5 хувиас доошгүй гэдэг бол сайхан л сонсогдож байна. Ер нь амьдрал дээр хэрэгжих бодит санхүүжилт гэдэг чинь бас өөр асуудал болж яваад байна л даа. Жишээлбэл, ОХУ тоо тавьчихсан байдаг юм байна. Тавихдаа том тоо тавьсан байна. ДНБ-ий 10 хувийг боловсролын салбарт гэсэн байна. Тэр бол шинжлэх ухаанд суурилсан дэлхийн хэмжээний боловсролыг бий болгохын тулд тийм хөрөнгө зарж байна шүү дээ. Тэгээд том гүрнүүдийг яривал бүр ярилтгүй. Тэгэхээр яг ийм бодитой тоо тавих шаардлага байна уу гэдэг зүйлийг би бас хэлмээр байна. Энэ бол хангалтгүй тоо. Үүнээс багагүй хэмжээний хөрөнгийг зарцуулж байж бодлогод тулгуурлаж байгаа мэдлэгийн шинжлэх ухаан, боловсролыг бий болгоно шүү дээ. Тэгэхээр би шаардлага байхгүй гэж өмнөх хоёр гишүүний хэлсэнтэй санал нэг байна.

З.Энхболд:  -Төсвийн шинэ хууль гарснаар салбарын хуулиудад байсан ДНБ-ээс хувиар тогтоодог юмыг бүгдийг нь болиулсан шиг санагдах юм. Нэг удаа шинжлэх ухаанд 2 хувь зэргийг бүгдийг нь болиулсан шүү дээ.

-Баярцогт гишүүн.

С.Баярцогт: -Би 6.5, 6.6 хоёр зарчмынхаа хувьд зөв томьёологдож өргөн баригдсаныг ажлын хэсэг тоо оруулж ирж байгаад Төсвийн хуулийн ерөнхий зарчмыг эвдэж байгаа юм. Санаа нь зөв. Хэрвээ тоо оруулна гэвэл бид нар Төсвийн хууль дээрээ л оруулъя гэж байгаа юм. Одоо манай хамгийн том дутагдал юун дээр байна вэ гэвэл салбарын хууль хийх болгонд, салбарын бодлого оруулж ирэх болгонд энд, тэнд хөнгөлөлт, чөлөөлөлт, тоо тавиад байдаг. Эцсийн дүндээ нэгтгэж оруулж байгаа Төсвийн хууль дээрээ энэ нь өөрөө зөрчигдөөд байдаг учраас Төсвийн тогтвортой байдлын хууль, Төсвийн хуулийг 2011 онд шинэчлэхдээ энэ концепцоороо хөнгөлөлт, чөлөөлөлт, дээр нь тоо тавьж байгаа юмыг зөвхөн Төсвийн хуулиараа зохицуулъя, салбарын хууль болон бодлогын баримт бичгээр зохицуулахгүй гэсэн ийм зүйл байсан юм.
Тийм учраас би ажлын хэсэгт юу гэж зөвлөх гэж байна вэ гэвэл 18 дугаар саналаа ажлын хэсэг татаад авчихаач ээ. Яагаад гэвэл үндсэн санал буюу 6.5, 6.6 бол зарчмын хувьд зөв томьёологдсон байна, үүнийг хөндөх шаардлагагүй. 18-ыг татаад авчихаач ээ гэсэн ийм санал хэлж байгаа юм. Энэ нь шаардлагатай гэж үзэж байгаа бол энд биш, Төсвийн хуульдаа хийх ёстой ийм л зүйл байгаа юм. Энэ концепцоо өнгөрсөн Их Хурал тохирчихсон шүү дээ.

З.Энхболд:  -18 юмуу, 18, 19 хоёулаа юу?

С.Баярцогт: -18, 19 хоёр хоёулаа.

З.Энхболд:  -Содбаатар гишүүн.

Я.Содбаатар: -Нэгдүгээрт, Гончигдорж даргын хэлсэн уншиж байгаа тэр заалт 6.4 гээд төсөл дээр байгаа. Тийм учраас 6.4 гэж томьёологдож явж байгаа зээлд аж ахуйн нэгж, байгууллагуудыг хөхиүлэн дэмжих асуудал. 

6.5 гэж орж ирж байгаа боловсролын салбарт улсын төсвөөс зарцуулах хэмжээг заасан нь анхны төсөл дээрээ ч бид тодорхой хэмжээний найруулгын чанартай өөрчлөлт оруулж байгаа юм. 

6.6 дээр бид одоо 6.6-г 19 дүгээр санал болгоод хураагдана. Тэр санал нь бас энд тодорхой зүйл, заалтаар оруулаад явж байгаа юм. Ер нь ДНБ-д эзлэх хувийн хэмжээ бол сүүлийн гурван жилд багасах хандлагатай байгаа юм. 5 хувь гэдэг бол өнөөдөр Монгол Улс, Монголын төр 2008 оноос хойших статистикийг харахад дандаа 5-аас дээш явж ирсэн юм. 5 хувиас дээш явж ирсэн. Харамсалтай нь 2013 онд 5,9 болж, 2012 онд 6,4 байсан бол 2013 онд 5,9 болж буураад, 2014 онд 5,6 болж буураад, 2015 онд бүр 4,8 болоод, ингээд 5-аас доош орчихож байгаа юм. Тэгэхэд бид боловсролын салбарт, түрүүн Баярсайхан гишүүний хэлдгээр ач холбогдол өгч, боловсролын салбартаа хөрөнгө мөнгөө зарцуулж чанартай, дэлхийн хэмжээний өрсөлдөх чадвартай иргэнээ бэлдэнэ гэвэл бас тодорхой хэмжээний хязгаарлалтыг энэ салбар дээр хийж өгөхгүй бол болохгүй юм байна гэж үзэж бид оруулж ирж байгаа юм.
Ер нь боловсролын салбарт зарцуулж байгаа хөрөнгө, хэмжээг багасгахгүй байх бодлого баримтлахгүй бол бас болохгүй ээ. Янз бүрийн нэрээр, хямрал ч гэдэг юмуу янз бүрийн нэрээр манай Засгийн газар гар дүрэх гэж байгаа бол тийм зүйл байж болохгүй л гэж үзэж байгаа юм. Тийм учраас энэ бол хууль биш, арван жил хэрэгжих бодлогын баримт бичиг. Тийм учраас бодлогыг энэ хугацаандаа бид ядахдаа өмнөх жилүүдэд уламжлан төрийн бодлогын хүрээнд авч явж байсан энэ хувийг бид буулгахгүй авч явъя гэж байгаа юм. Энэ жилээс манай шинэ Засгийн газар бууруулж оруулж ирж байгаа учраас энэ хувьтай байх нь зүйтэй гэж харсан юм. Баярлалаа.

З.Энхболд:  -Ингэж механикаар тогтоох нь буруу гэж үзээд тухайн үед нь авч үздэг болсон юм. Нэг хэсэг сургууль хүрэлцэхгүй гурав, дөрвөн ээлжтэй байгаад, тэгээд баахан сургууль бариад, сургууль барьсан үеийн жилүүд өндөр жилүүд гарч байсан. Одоо сургуулийн хэрэгцээ буурангуут хэрэгцээгүй газар механикаар ингэж шийдэхээр хөрөнгө тавигдах болчхоод байгаа юм л даа. Би, ажлын хэсэг Баярцогт гишүүний саналаар 18, 19-ийг татахгүй юм байна. Энэ хоёр унавал анхны Засгийн газрын өргөн барьснаар үлдэх юм байна. Одоогийн төсөл нь болмоор юм байна шүү дээ.

18 дугаар саналыг дэмжье гэдгээр санал хураая. Дэмжихгүй бол одоогийнхоо төслөөр үлдэнэ. Төсвийн тухай хуультай зөрчилдөж байгааг анхаараарай.
Санал хураалт.
Санал хураалтад 49 гишүүн оролцож, 21 гишүүн зөвшөөрч, 42,9 хувийн саналаар 18 дахь санал дэмжигдсэнгүй.

19. Төслийн 6.6-г “Боловсролын салбарт төвлөрлийг сааруулах замаар хүртээмжийг нэмэгдүүлж, захиран зарцуулах зарим эрх мэдлийг орон нутаг болон сургуулийн удирдлагад шилжүүлнэ.” гэж өөрчлөн найруулах. 
-Энхтүвшин гишүүн.

Ө.Энхтүвшин: -Энэ дээр боловсролын салбарт төвлөрлийг сааруулна, эрх мэдлийг орон нутаг руу шилжүүлнэ гэсэн ийм заалт байгаа юм. Сая Монгол Улсын Ерөнхий сайд Сайханбилэг Улсын Их Хурлын чуулган дээр хэлсэн мэдээлэлдээ багш, эмч нарыг төрийн албанаас гаргана гээд хэлчихсэн байгаа. Төрийн албан хаагчид биш болгоно гэсэн үг. Энэ чинь үндсэндээ 100 шахам мянган хүн төрийн албанаас чөлөөлөгдөнө гэсэн үг. Үүнтэй холбогдуулж бодсон ийм заалт уу, эсвэл ер нь төвлөрлийг сааруулна гэдэг ерөнхий зарчмаа бодоод хэлчихсэн зүйл үү? Үүнийг ажлын хэсэг юу гэж үзэж байгаа вэ? Сая Ерөнхий сайд тийм зүйл хэлчихсэн. Энэ бол 2015 онд хэрэгжих юм байна, хуулиудад өөрчлөлт орох юм байна, төрийн албан хаагч биш болох юм байна, цалинг нь заавал төрөөс тогтооно гэхгүй юм байна. Олон төрлийн нэмэгдэл, урамшууллуудыг бүгдийг нь болих юм байна, орон нутагт тэр зардлыг нь шилжүүлэх юм байна. Тэгээд ерөөсөө л төрийн чиг үүргээ гүйцэтгэж байгаа учраас контракт менежмент буюу гэрээгээр л юмнууд явж зохицуулагдаад явах юм байна гэж харагдаад байгаа. Үүнтэй холбож хийсэн заалт уу? Ер нь үүнийг сая Ерөнхий сайдын хэлсэн зүйл агуулгаараа яаж холбогдож, харж байгаа вэ?

З.Энхболд:  -Содбаатар, Отгонбаатар гишүүний хэн нь хариулах вэ?

-Содбаатар гишүүн.

Я.Содбаатар: -Их Хурлын дарга аа, ийм зүйл байгаа юм. Хэрвээ 18 дугаар санал ингээд унаж байгаа бол 19 дүгээр саналыг татаж авахаас аргагүй болж байгаа юм. Тэгэхгүй бол боловсролын салбарын төсвийг ДНБ-ий өсөлттэй уялдуулан тогтвортой нэмэгдүүлж захиран зарцуулах зарим эрх мэдлийг орон нутагт шилжүүлнэ гэсэн одоогийн төслийн заалтаар үлдээх. Үүнийг түрүүн бид нар ингэж хоёр хувааж л гаргасан юм л даа. Хэрвээ энэ заалтыг 19-ийг хураавал миний түрүүн уншсан заалтын “ДНБ-ий өсөлттэй уялдуулан тогтмол нэмэгдүүлэх” гэдэг өгүүлбэр орох газаргүй болчхож байгаа юм. Ийм учраас 19-ийг ажлын хэсэг татаж авч байна.
З.Энхболд:  -19 дүгээр саналыг ажлын хэсэг татаж авсан учраас санал хураахгүй. Төсөл нь хуучнаараа үлдлээ гэсэн үг. 
20. Төслийн Зургаа дахь хэсэгт “Сургуулийн өмнөх болон ерөнхий боловсролын үндсэн зардлыг төрөөс санхүүжүүлж, хоол, дотуур байр, сурах бичиг, сургалтын хэрэгслийн зардлыг эцэг эх, асран хамгаалагч нар хуваалцах зарчим баримтална.” гэсэн агуулгатай 6.7 дахь заалт нэмэх. Санал гаргасан ажлын хэсэг.
-Асуулттай гишүүдийн нэрийг авъя.

Нямдорж гишүүнийг нэмээд асуулт тасаллаа. Ганхуяг гишүүн асууя.

Д.Ганхуяг: -Энэ заалтыг ерөнхийд нь дэмжиж байна. Сургуулийн өмнөх боловсрол дээр үндсэн зардал гэх юмуу, хувьсах зардал гэх юм уу? Үүнийг бас тодруулмаар байна. Ер нь байшин, барилга нь төр, хувийн хэвшлийн түншлэл дээр, хувьсах зардлыг нь боломжоороо төр, аав, ээж нь гаргаад явдаг энэ тогтолцоо байгаа л даа. Аль болохоор хүн ам зүйн бодлого талаасаа олон хүүхэдтэй байвал, гурав, дөрвөн хүүхэдтэй байвал хоёр дахь хүүхдээс нь, сургуулийн өмнөх боловсролд хамарч байгаа хүүхдэд оногдох хувьсах зардлын хэмжээг нэмэгдүүл ч гэдэг юм уу, ийм байдлаар явдаг. 
Гэтэл үндсэн зардал гэж аж ахуйн нэгжийн орлогын тайлан, төсвийн тайлан, банкны тайланд үндсэн зардал гэж үг байхгүй дээ. Зарлага гэж байдаг, хувьсах зардал гэж үг байдаг. Тэгээд энэ ямар юм оруулчхав? Үндсэн зардал гэдэг дотор байшин заавал төрд байна, байшингийн ашиглалтын зардал их, бага засварын зардал, энэ бүхнийг оруулна гээд байна уу гэж асуумаар байна.

Дээр нь, энд төр, хувийн хэвшлийн түншлэл гэсэн ийм зарчмыг оруулчихвал зүгээр байна. Жишээлбэл, байшинг нь хувийн аж ахуйн нэгжээр бариулаад, тухайн хорооны цэцэрлэгийн хүүхдийн тооны хүчин чадлыг нь тэгж бариулаад, байшин, үл хөдлөх хөрөнгөтэй холбоотой зардлаа аж ахуйн нэгж нь хариуцаад явдаг. Хүүхэдтэй холбоотой хүүхдийн эрүүл хүнстэй холбоотой зардлыг нь улсын төсвөөс боломжоороо гаргаад явдаг. Дутууг нь ээж, аав нь гаргаад явдаг, энэ бол дэлхий нийтийн нийтлэг жишиг. Тэгээд “үндсэн зардал” гээд явчихлаа. Энэ ямар учиртай юм бэ? 

Ер нь Үндсэн хуульд ерөнхий боловсролын сургууль үнэгүй, сургуулийн өмнөх боловсролын хувьд төр, хувийн хэвшил аав, ээжтэй нь хамтарч явж байгаа ийм л жишиг байгаа шүү дээ. Үндсэн зардал гээд юу болоод явчихав?

З.Энхболд:  -Ганхуяг гишүүний асуултад Содбаатар гишүүн хариулъя.

Я.Содбаатар: -Ер нь энэ бодлогын баримт бичиг хэлэлцэх хүрээнд нэлээн маргаан дагуулж байсан, манай гишүүд олон талын байр суурь илэрхийлж байсан нэг гол заалт бол энэ л дээ. Тийм учраас сургуулийн өмнөх болон ерөнхий боловсролын сургуулийн хувьсах зардал гэж үндсэн зардал гэдгийг үүгээр авч үзэж байгаа л даа. Яг адилхан. Үүнийг дагаад дараагийн хуулиуд орж ирэх юм билээ. Сургуулийн өмнөх боловсролын тухай хууль, ерөнхий боловсролын тухай хуулиудад томоохон өөрчлөлтүүд орох юм. Тэр хүрээнд үүнийг ийм нэршлээр аваад явж байгаа учраас энд тусгаад оруулъя гэсэн ийм зүйлийг ярьж байгаа.

Ер нь төрөөс бид нар Үндсэн хуульдаа юу гэж заасан бэ гэхээр ерөнхий боловсролын сургуулийн өмнөх боловсролыг төр хариуцах ёстой. Энэ утгаараа төрөөс тодорхой зүйлүүдийг санхүүжүүлж хариуцах үүргийнх нь юмыг энд тодорхойлж заах нь зүйтэй гээд Үндсэн хуультай уялдуулаад энэ заалтыг оруулж байгаа. Хоол, дотуур байр, сурах бичигтэй холбоотой тодорхой зардлыг эцэг, эхээс хуваалцах зарчим баримталж гаргах нь зүйтэй гэдэг энэ шинэ зарчим руу орж байгаа. Одоо төрөөс 100 хувь дааж байгаа. Үүнтэй холбоотойгоор ялангуяа сургуулийн өмнөх боловсролын салбарт нэлээн асуудал үүсэж байна гэж яригдаж байгаа. Өнөөдөр хүүхдийн хоолны хувьсах зардлыг 1650 төгрөгөөр тооцож байгаа.  Энэ нь хүүхдийн авах ёстой тэжээллэг болон бусад олон зүйлд хүрэлцэхгүй байна. Тийм учраас улсаас гаргаж байгаа энэ хувьсах зардалтайгаа 1650-аар тооцож байгаагаа өгье. Нэмээд эцэг, эхчүүдээс тодорхой хэмжээгээр зардлыг гаргадаг энэ зарчим, тогтолцоо руу оръё гэсэн ийм зүйлийг оруулж ирж байгаа юм.
Энэ бол манай Ардчилсан намын бүлгийн байгуулагдсан ажлын хэсгээс орж ирсэн санал. Би Ганхуяг гишүүнийг бүлгийнхээ энэ саналыг дэмжиж байгаа байх гэж бодож байна.

З.Энхболд:  -Ганхуяг гишүүн ингээд байна л даа. Нэг өгүүлбэр дотор байж болохгүй хоёр юм орчихжээ. Ерөнхий боловсролыг төрөөс санхүүжүүлдэг нь үнэн. Үндсэн хуульд байгаа. Сургуулийн өмнөхийг үүнээсээ ялгаж салгахгүй бол болохгүй байна. Төрөөс зайлшгүй даах Үндсэн хуулийн заалтгүй заалтыг даадагтай нь нэг өгүүлбэрт оруулчихаар болохгүй байна гээд байгаа юм. Үүнийгээ ажлын хэсэг хоёр тусад нь болговол яасан юм бэ? Үндсэн хуулийн заалттай нэг хэсэг, сургуулийн өмнөх боловсрол нь нэг хэсэг өөр өгүүлбэр байхаар.

Я.Содбаатар: -Тэгье, дарга аа. Энэ саналыг хоёрдугаар хэлэлцүүлэг дээр хүлээж аваад.

З.Энхболд:  -Үндсэн зардал уу, хувьсах зардал уу гэдгийг бас Байнгын хороон дээр дахиж ярь. Хоёр өөр төрлийн боловсролын системийг нэг юунд хийчихсэн учраас үүнийг дахин боловсруулахдаа томьёоллоо 2/3-оор Байнгын хороон дээр санал хураана.
-Ганбат гишүүн.

Д.Ганбат: -Энэ бас нэлээн, чухал хэрэгтэй заалт байна. Ерөнхий сайд ч гэсэн сая үг хэлж байхдаа үүнийг бас хамруулаад хэлээд байх шиг байсан. Энэ дээр бас нэг санаа нэмбэл зүгээр байна. Би юу хэлэх гээд байна вэ гэвэл мэдээж хэрэг, хотын төв хэсэг ч юм уу, дэд бүтэц сайн хөгжсөн, энэ боломжийг ашиглаж байгаа хүмүүс хүүхдийнхээ зардлыг өндөр төлж байх хэрэгтэй. Өөрсдөө төлөх боломжтой хүмүүс.

Хөдөө, орон нутагт байгаа хүмүүс маань бас өчнөөн олон километрийн цаанаас хүүхдээ зөөдөг, нааш цааш явдаг, хүүхдээ сургахын тулд хоёр, гурав хуваагдаж гэрээ энд, тэнд барьж иймэрхүү маягаар явдаг. Тэгэхээр хөдөө, орон нутагт, суманд ч юм уу сургуулийн өмнөх насны хүүхдүүдийн зардлыг төр даадгаараа даагаад /хуучнаараа/, аймаг дээр 20, 30 хувийг нь даадаг ч юм уу. Хотын захын хэсэг бас 10, 20 хувийг төлдөг ч юм уу. Хотын төв хэсгийнхэн бол бүр 50 хувиар  төлдөг ч юмуу, 60, 70 хувиар төлдөг ч юмуу, тиймэрхүү маягийн зохицуулалт хийж болох уу? Энэ утгаараа үүнийг ингэж оруулаад жаахан ялгаатай тогтоовол хамгийн гол ялгаа нь дэд бүтэц хөгжсөн сайн хэсэгт хүмүүс амьдарч байгаагийн төлөө хүүхдүүдийнхээ зардлыг арай өндөр төлдөг, дэд бүтэц бий болгож чадаагүйн төлөө төр, засаг тэр зардлыг нь хөдөө, орон нутаг даадаг гэдэг утгаараа ингэж явах хэрэгтэй байна гэсэн ийм ойлголт өгч байгаа юм.
Нөгөө утга нь, бид бүх юмыг үндэсний заншил гээд хайрцаглаад эхэлбэл хүмүүс хүүхдүүдээ гадаадад бас их сургаж байна шүү. Тэр дээр анхаарч судалж ажиллах хэрэгтэй. Ялангуяа Эрээний сургуулиуд монгол хүүхдээр дүүрч байна гэж байна. Иймэрхүү  юмыг та бүхэн бодолцох хэрэгтэй шүү та бүхэн.
З.Энхболд:  -Нямдорж гишүүн.

Ц.Нямдорж: -Энэ саналыг одоо яг ийм байдлаар нь хураагаад цаашаа явахааргүй болчихлоо шүү дээ. Нарийн яривал энэ чинь Үндсэн хуулийнхаа заалттай зөрчилдсөн санал оруулж ирж байна шүү дээ. Суурь боловсролыг үнэ төлбөргүй болгоно гэдэг үг Үндсэн хуульд байдаг байх аа? /Ерөнхий боловсролыг ч гэдэг үг байдаг уу/.

Одоо энэ дээр юу болж байна вэ гэвэл сургуулийн өмнөх болон ерөнхий боловсролын үндсэн зардлыг төрөөс санхүүжүүлээд хоол, дотуур байр, сурах бичгийн зардлыг эцэг, эх нь хуваалцана гэж байна шүү дээ. Одоо хөдөөгийн малчид дотуур байрны хүүхдийн хоолны зарим мөнгийг төлөх юм байна, дотуур байрны зардал гэж юм гараад, түүнийх нь зарим хэсгийг төлөх юм байна. Сайханбилэг мэдээлэл хийхдээ цэцэрлэгийн хүүхдийн зарим зардлыг эцэг, эхээс нь гаргуулж болох тухай ярьсан болохоос биш, дотуур байрны хүүхдүүдийн асуудлыг хөндөөгүй шүү дээ.
Энэ томьёоллоор чинь үдийн хоолны зардлын зарим хэсгийг эцэг, эх нь гаргах юм байна. Ийм л юм оруулж ирж байна шүү дээ. Тэгээд ерөнхий боловсролын сургуулийн үндсэн зардал гэж ямар юм байдаг юм бэ. Ийм юм байдаггүй биз дээ? Үүнийг чинь ойлгохгүй юм байна. Багш нарын цалин байдаг, сургуулийн халаалтын зардал байдаг, түлшний зардал байдаг. Ийм л юмнууд тэр дотор байдаг шүү дээ. Тэгэхээр ямар ч гэсэн энэ удаа энэ томьёоллоор хэрхэвч санал хураалгаж болохгүй. Ийм юм оруулж ирж байгаа гишүүд өөрсдийнхөө хариуцлагыг бодмоор юм. Тэр тусмаа би өөрийнхөө намынханд хэлчихье. Зүүний чиглэлийн намын бүлэгт багтдаг гэдгээ битгий мартаарай, манайхан! Барууныхныг дагаж их салхилбал аюултай шүү.
З.Энхболд:  -20 дугаар саналаар санал хураая. 

-Асуулт, санал гэж тусгаарладаггүй. 

Хоёр өөр төрлийн сургуулийн өмнөх болон ерөнхий боловсрол гээд хуваасан юмаа ойлгомжтойгоор Байнгын хороон дээрээ дахиж томьёолох хэрэгтэй.

20-ыг дэмжье гэдгээр санал хураая.

Санал хураалт.

Санал хураалтад 48 гишүүн оролцож, 25 гишүүн зөвшөөрч, 52,1 хувийн саналаар 20 дугаар санал дэмжигдлээ.
-Отгонбаяр гишүүн.

Ё.Отгонбаяр: -20 дугаар саналыг саяын хэлсэн агуулгаар нь засна гэж ойлгоод дэмжээд явлаа гэж бодож байна. Харин энэ дээр нэг зүйл үлдчихээд байгаа юм. Сурах бичигтэй холбоотой асуудал. Сурах бичгийн зардлын асуудлаасаа гадна сурах бичгийн зардлын асуудлаас гадна сурах бичгийн агуулгыг төр хариуцаж байдаг. Бага болон суурь боловсролд нэгдмэл сурах бичгийн тогтолцоотой байх тухай заалтыг 4.3 дээр уг нь тодруулж оруулмаар байгаа юм. Тэгэхгүй бол манайд өмнө нь сургуулиуд хувилбарт сурах бичигтэй болж завхарч байсан түүх бий, нэг их сургуулийн баг нь монгол хэлний өөр дүрэм баримтлаад, монгол хэлний 7 дугаар ангийн сурах бичгийг нэг их сургуулийн баг нэг дүрмээр бичээд, 8-ыг нь нөгөө их сургуулийн баг нь нөгөө дүрмээр бичиж байсан гэх мэтийн завхарч байсан юм байгаа л даа. Тийм байдал гаргуулахгүйн тулд 4.3 дээр суурь боловсролд нэгдмэл сурах бичгийн тогтолцоотой байна, ахлах дээрээ очоод хувилбарт руугаа ордог юм байгаа биз. “төр агуулгыг нь хариуцна” гэсэн ийм тодотгол нэмж хийх шаардлагатай байгаа юм.
З.Энхболд:  -Ажлын хэсэг 4.3 дээр дахин боловсруулалт хийж санал оруулахаар 2/3-оор Байнгын хороон дээр яриад чуулганд дахиж оруулна. Сурах бичгийн агуулга бол бизнес байж болохгүй, олон нийтийн өмчид байх ёстой. Түүнийг хэн хямдхан хэвлэх вэ гэдгээрээ уралддаг болохоос, өөр өөрийнхөө сурах бичгийг шахдаг ийм бизнес байж болохгүй шүү дээ. 

Байнгын хороонд 4.3-ыг дахин боловсруулахаар шилжүүллээ.

Одоо Байнгын хорооны дэмжсэн найруулгын чанартай саналаар санал хураая. Найруулгын чанартай 10 саналыг нэг мөсөн уншаад санал хураана.
Найруулгын саналын 1. Байнгын хороо дэмжсэн, 1.Төслийн 2.1.3-ын “Боловсролыг” гэснийг “Боловсролын үйл хэргийг” гэж, 2.1.7-ийн “хэрэгцээг” гэснийг “хэрэгцээ” гэж, 3.1-ийн “Боловсролын хөгжилд” гэснийг “Боловсролын хэргийг удирдахад” гэж, 3.2-ын “чухал үе” гэснийг “суурь үе” гэж, 3.5-ын “мэргэжлийн бэлтгэл үе” гэснийг “мэргэжлийн суурь баримжаа олгох үе” гэж, 3.6-ийн “Мэргэжлийн болон дээд боловсролыг иргэдийг” гэснийг “Дээд болон мэргэжлийн боловсрол нь” гэж, “чадамжтай болгох үе” гэснийг “чадамж эзэмших үе” гэж өөрчлөх.

2.Төслийн 2.1.3-ын “зохицуулалт” гэсний өмнө “нэгдсэн бодлого,” гэж, 3.6-ийн “асуудлыг” гэсний дараа “үндэсний онцлогт тулгуурлан” гэж, 4.3-ын “хэрэглэгдэхүүн” гэсний өмнө “сурах бичиг, бусад” гэж, 4.8-ын “стандартаас” гэсний өмнө “ахлах ангид” гэж, 5.3-ын “бэлтгэх,” гэсний дараа “дадлагажуулах,” гэж, Долоо дахь хэсэгт “Боловсролд мэдээллийн технологи, нээлттэй агуулга, хөтөлбөрийг хөгжүүлсэн байна.” гэж нэмэх.

3.Төслийн 4.2-ын “хэрэглээний” гэснийг “үйлийн” гэж, 4.3-ын “мөрдөх” гэснийг “мөрдөж” гэж, 5.3-ын “ажилтан /удирдах болон бусад/-ыг” гэснийг “удирдах болон бусад ажилтныг” гэж, Долоо дахь хэсгийн “түншлэлийг дэмжих,” гэснийг “түншлэл,” гэж, 7.3-ын “нэгдэнэ,” гэснийг “нэгдэн орохыг дэмжинэ.” гэж, 7.9-ийг “Ерөнхий боловсролын нийт багшийн 70-аас доошгүй хувь нь заах арга зүй, сургалтын технологиор мэргэшсэн магистр зэрэгтэй болсон байна.” гэж, 7.10-ын “боломжийг бүрдүүлнэ.” гэснийг “боломж бүрдсэн байна,” гэж, 7.11-ийн “бүрэн нэвтрүүлнэ.” гэснийг “бүрэн нэвтрүүлсэн байна” гэж, 7.12-ыг “Тэргүүлэх чиглэлийн дээд болон мэргэжлийн боловсролын 20-иос доошгүй хөтөлбөр олон улсад магадлан итгэмжлэгдсэн байна.” гэж 7.13-ын “хүргэнэ.” гэснийг “хүрсэн байна.” гэж өөрчлөх.
4.Төслийн 3.2-оос “суурь” гэснийг, 7.2-оос “боловсролын” гэснийг, 7.6-аас “сургуульд элсэхээс өмнө” гэснийг 7.9-өөс “Ерөнхий боловсролын сургуульд” гэснийг, 7.10-аас “Төрийн өмчийн” гэснийг хасах.

5.Төслийн 5.2-ыг “Багшийн мэргэжлийн ур чадвар, нэр хүнд, ёс зүй, шаардлага, хариуцлагыг өндөржүүлэн, хөдөлмөрийг бодитой үнэлэх тогтолцоог бүрдүүлнэ.” гэж өөрчлөн найруулах.

6.Төслийн 6.1-ийг “Бүх шатны боловсролын байгууллагын үйл ажиллагааны санхүүжилт, хөрөнгө оруулалтын хэмжээг үйлчилгээний стандарт, чанар, хүрэх үр дүнтэй уялдуулан тогтооно” гэж өөрчлөн найруулах.

7.Төслийн 7.1-ийг “Иргэдийн насан туршийн боловсрол эзэмших, үйл хэргийг хөгжүүлэхэд төр, дотоод, гадаадын олон нийт, мэргэжлийн байгууллага, аж ахуйн нэгж, иргэдийн оролцоо, хувь нэмрийг хөхиүлэн дэмжиж, түншлэлийг өргөжүүлэн хүлээх үүрэг, хариуцлагыг дээшлүүлнэ.” гэж өөрчлөн найруулах.

8.Төслийн 2.1 дэх заалтад “Боловсролын байгууллагын багш, ажилтан, ажиллагчид, суралцагчдын эрхийг хүндэтгэж, тэдний эрх зөрчигдөхөөс урьдчилан сэргийлэх,” гэсэн 2.1.6 дахь дэд заалт болон 7.5-ын дараа “В.Бодлогын хэрэгжилтийн шалгуур үзүүлэлт.” гэж нэмэх.

9.Төслийн 3.9-ийг “Боловсролын байгууллагын орчинд суралцагчид эрсдэлд өртөхөөс урьдчилан сэргийлж, нийгмийн сөрөг үзэгдлээс хамгаалах нөхцөл, боломж бүрдүүлнэ.” гэж өөрчлөн найруулах.

10.Төслийн 7.6-г “Монгол хүүхэд бүр үндсэн, цагийн, улирлын, ээлжийн, явуулын багшийн, нүүдлийн зэрэг хэлбэрээр сургуулийн өмнөх боловсролын үйлчилгээнд хамрагдсан байна.” гэж өөрчлөн найруулах. Санал гаргасан ажлын хэсэг, Байнгын хороо дэмжсэнийг дэмжье гэдгээр санал хураая.
-Гончигдорж гишүүн.

Р.Гончигдорж: -Баярлалаа. Нарийвчилж харсангүй. Нарийвчлаад ганц хоёрхон харсан зүйл дээр, энэ найруулга биш байна л даа. Жишээлбэл, 3.1-ийн “боловсролын хөгжилд” гэснийг “боловсролын хэргийг удирдахад” гэж. Боловсролыг удирдана гэдэг бол боловсролын хөгжлийн зөвхөн ганц элемент нь. Энд боловсролын хөгжилд төрийн болон нутгийн захиргаа, иргэний нийгмийн байгууллага, гэр бүл, бүхий л салбарын оролцоонд суурилсан хамтын ажиллагааг бэхжүүлнэ гэж байгаа юм. Боловсролын хөгжилд.
Үүнийг “боловсролын хэргийг удирдахад” гэж байна. Боловсролыг удирдах гэдэг чинь яг боловсролын хөгжил гэдгээсээ шал өөр агуулга шүү дээ. Энэ бол зарчмын асуудал. Би, Боловсролын хөгжил гэдэг өргөн агуулгаараа байгаад, боловсролын хөгжилд удирдлагынх нь төвшинд оролцох юм уу, боловсролын хөгжилд дэмжлэг, оролцоогоор оролцох юм уу, боловсролын хөгжилд сургалтын болон бусад оролцоогоор оролцох юм уу. Ийм олон оролцоо байгаа шүү дээ. Тэгэхэд зөвхөн боловсролын хэргийг удирдахад гээд даргалахад гэдэг шиг, даргад дуртай гэдэг шиг. Энэ бол зарчмын асуудал. Өөрөөр хэлбэл, агуулгыг ядууруулсан зүйл. 
Дараагийн нэг зүйл гэхэд, жишээлбэл 3.2.Сургуулийн өмнөх боловсролыг хүүхдийг сургах, сургууль бэлтгэх гэсэн зорилгоос илүүтэйгээр хүний хөгжлийн үндэс суурь, өөрийн онцлог чадвар, бүтээлч үйлээрээ хөгжих насан туршийн боловсролын чухал үе хэмээн үзнэ гэж байна. Үүнийг “суурь үе” гэж нэрлэнэ гэж. Суурь үе гэвэл суурь боловсролтойгоо холилдох гээд байна шүү дээ. Суурь үе гэдэг бол суурь боловсролыг суурь үе гэнэ. Энэ сургалтын өмнөхийг бол нэг чухал үе нь гэж ингэж томьёолж ялгасан. Энэ үгүүд ингэж холилдох юм бол болохгүй шүү дээ.
Харин суурь боловсролыг суурь үе гэж хэлнэ, боловсролын өмнөхийг нь чухал үе гэж үзнэ. Үүнийг бид чухалчилж үзнэ, энд анхаарна гэсэн үг. Ингээд энэ чинь цаад жинхэнэ орж ирсэн юмаа агуулгынх нь хувьд ядууруулж томьёолоод байна шүү дээ. Зарим юмтайгаа хольж томьёолоод байна. Ажлын хэсэг ээ, жишээлбэл миний энэ хоёртой санал нийлж байна уу? Тэрийг нь асуучихъя.
З.Энхболд:  -Сая уншиж байхад редакцийн биш, агуулга өөрчилсөн саналууд байгаа учраас үүнийг найруулгын санал гэж санал хураахад бололцоогүй байна. Байнгын хороон дээрээ дахин яриад жинхэнэ найруулгын санал, агуулга өөрчлөөгүй үг, үсгийн саналаараа дахин хувааж авчраад санал хураая. Одоо санал хураахаа больё.

Үүгээр “Төрөөс боловсролын талаар баримтлах бодлогыг шинэчлэн батлах тухай” Улсын Их Хурлын тогтоолын анхны хэлэлцүүлгийг хийлээ. Хоёр дахь хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүллээ.
-12 цаг болж байна. Дараагийн асуудалдаа оръё.
Хоёр. Санхүүгийн зохицуулах хорооны дарга, зарим гишүүнийг чөлөөлөх, томилох тухай асуудлыг хэлэлцэнэ.

Эхлээд Санхүүгийн зохицуулах хорооны дарга, зарим гишүүнийг чөлөөлөх тухай асуудлыг хэлэлцье.

Эхлээд Санхүүгийн зохицуулах хорооны дарга Баярсайханыг үүрэгт ажлаас чөлөөлөх саналыг би танилцуулах юм байна.
Улсын Их Хурлын дарга Зандаахүүгийн Энхболд танаа гээд өргөдөл ирсэн. Монгол Улсын Санхүүгийн зохицуулах хорооны дарга Дашдондов овогтой Баярсайхан би Санхүүгийн зохицуулах хорооны эрх зүйн байдлын тухай хуулийн 13.1.3-т заасныг үндэслэн үүрэгт ажлаасаа чөлөөлүүлэхийг хүсэж өргөдөл гаргаж байна. Өргөдөл гаргасан Баярсайхан. 2014 оны 12 дугаар сарын 16 гэсэн байна.
Одоо бусад гишүүд дээр Байнгын хороодын гаргасан саналыг танилцуулъя.

Хууль зүйн байнгын хорооны санал, дүгнэлтийг Улсын Их Хурлын гишүүн Тэмүүжин танилцуулна. Индэрт урьж байна.

-Тэмүүжин гишүүн хоёуланг нь уншчихъя.

Х.Тэмүүжин: -Улсын Их Хурлын дарга, эрхэм гишүүд ээ, Санхүүгийн зохицуулах хорооны эрх зүйн байдлын тухай хуулийн 13 дугаар зүйлийн 13.1.3-т заасны дагуу Санхүүгийн зохицуулах хорооны гишүүн Гаравдэмбэрэл овогтой Хэрлэн нь үүрэгт ажлаасаа чөлөөлөгдөх хүсэлтээ Улсын Их Хурлын Хууль зүйн байнгын хороонд ирүүлсэн билээ. Уг асуудлыг Хууль зүйн байнгын хороо Санхүүгийн зохицуулах хорооны эрх зүйн байдлын тухай хуулийн 13 дугаар зүйлийн 13.2-т заасны дагуу 2014 оны 12 дугаар сарын 16-ны өдрийн хуралдаанаараа хэлэлцсэн бөгөөд хуралдаанд оролцсон гишүүдийн олонх чөлөөлөгдөх хүсэлтийг дэмжсэн болно.
Улсын Их Хурлын эрхэм гишүүд ээ, Санхүүгийн зохицуулах хорооны гишүүний үүрэгт ажлаас чөлөөлөх тухай Хууль зүйн байнгын хорооноос гаргасан саналыг хэлэлцэг шийдвэрлэж өгөхийг хүсье. Анхаарал тавьсанд баярлалаа.
2. Улсын Их Хурлын дарга, эрхэм гишүүд ээ, Санхүүгийн зохицуулах хорооны эрх зүйн байдлын тухай хуулийн 11 дүгээр зүйлийн 11.2-т заасны дагуу Хууль зүйн байнгын хорооноос Санхүүгийн зохицуулах хорооны гишүүнд Харьюугийн Бум-Эрдэнийг нэр дэвшүүллээ.

Х.Бум-Эрдэнэ нь 1975 онд Дундговь аймгийн Цагаандэлгэр суманд төрсөн. Эхнэр, 3 хүүхдийн хамт амьдардаг. 1993-1997 онд МУИС-ийн Хууль зүйн дээд сургуулийг эрх зүйч мэргэжлээр төгсөж, 1997-1999 онд мөн сургуульд, 2003-2005 онд Английн Холберн коллежид хууль зүйн магистрийн зэрэг тус тус хамгаалсан.

1998-2001 онд Хууль зүйн яаманд мэргэжилтэн, ахлах мэргэжилтэн, 2005-2006 онд Хууль зүй, дотоод хэргийн яаманд ахлах мэргэжилтэн, 2006-2011 онд Санхүүгийн зохицуулах хороонд Хяналт шалгалтын газрын дарга, банк бус санхүүгийн байгууллагын газрын дарга, Үнэт цаасны газрын дарга, Ажлын албаны даргын үүрэг гүйцэтгэгчээр тус тус ажиллаж байсан бөгөөд 2011 оны 1 дүгээр сараас Ажлын албаны даргаар ажиллаж байна.

Хуралдаанд оролцсон гишүүдийн олонх Санхүүгийн зохицуулах хорооны гишүүнд Харьяа овогтой Бум-Эрдэнийг дэвшүүлэх нь зүйтэй гэж үзсэн болно. 
Улсын Их Хурлын эрхэм гишүүд ээ, Санхүүгийн зохицуулах хорооны гишүүнд нэр дэвшүүлэх асуудлаар Хууль зүйн байнгын хорооноос гаргасан саналыг хэлэлцэн шийдвэрлэж өгөхийг хүсье. Анхаарал тавьсанд баярлалаа.

З.Энхболд:  -Эдийн засгийн байнгын хорооны чөлөөлөх болон томилох саналыг Улсын Их Хурлын гишүүн Гарамгайбаатар танилцуулна.

Б.Гарамгайбаатар: -Улсын Их Хурлын дарга, эрхэм гишүүд ээ, Санхүүгийн зохицуулах хорооны эрх зүйн байдлын тухай хуульд заасны дагуу Санхүүгийн зохицуулах хорооны дарга, зарим гишүүнийг чөлөөлөх, мөн хорооны даргад нэр дэвшүүлэх асуудлыг Эдийн засгийн байнгын хороо 2014 оны 12 дугаар сарын 17-ны өдрийн хуралдаанаар хэлэлцээд дараах санал, дүгнэлтийг Улсын Их Хурлын нэгдсэн хуралдаанд оруулж танилцуулахаар шийдвэрлэлээ.
1.Санхүүгийн зохицуулах хорооны эрх зүйн байдлын тухай хуулийн 13 дугаар зүйлийн 13.1.3-т заасны дагуу өөрийн хүсэлтээр үүрэгт ажлаасаа чөлөөлөгдөх өргөдлөө өгсний дагуу Дашдоновын Баярсайханыг Санхүүгийн зохицуулах хорооны даргын, Хууль зүйн байнгын хороо Гаравдэмбэрэлийн Хэрлэнг Санхүүгийн зохицуулах хорооны орон тооны гишүүний, Эдийн засгийн байнгын хороо Базархүүгийн Даажамбыг Санхүүгийн зохицуулах хорооны орон тооны гишүүний, Бядрангийн Лхагвасүрэн, Балганы Батбаяр нарыг Санхүүгийн зохицуулах хорооны орон тооны бус гишүүний үүрэгт ажлаас тус тус чөлөөлөх санал гаргасныг хуралдаанд оролцсон гишүүдийн олонх дэмжсэн болно.
2.Санхүүгийн зохицуулах хорооны эрх зүйн байдлын тухай хуулийн 11 дүгээр зүйлийн 11.2-т зааснаар Улсын Их Хурлын дарга З.Энхболд Санхүүгийн зохицуулах хорооны даргад Загдхүүгийн Нарантуяаг нэр дэвшүүлснийг Улсын Их Хурлын чуулганы дэгийн тухай хуулийн 45 дугаар зүйлийн 45.6-д заасныг үндэслэн санал хураалт явуулахад тус Байнгын хорооны хуралдааны хуралдаанд оролцсон гишүүдийн олонх дэмжлээ.
Нэр дэвшигч З.Нарантуяа нь 1984-1991 онд ОХУ-ын Эрхүү хотын Улсын Их сургуулийг хуульч, эрх зүйч мэргэжлээр, 1997-1999 онд Санхүү, эдийн засгийн дээд сургуулийг санхүүч, эдийн засагч мэргэжлээр тус тус суралцан төгссөн байна. 1995 онд Эрхүү хотын Улсын Их сургуульд эрх зүйн магистр, 2004-2005 онд АНУ-ын Нью-Йорк хотод Колумбын их сургуулийн олон улсын сургуульд олон улсын эдийн засгийн ухааны магистр цолыг тус тус хамгаалжээ.

З.Нарантуяа нь 1992-2006 онд Төв банк /Монголбанк/-нд мэргэжилтэн, ахлах мэргэжилтэн, хэлтсийн захирлын үүрэн гүйцэтгэгч, газрын орлогч захирлаар, 2006-2010 онд Монголшуудан банкны дэд захирал, Хадгаламж банкны гүйцэтгэх захирлын орлогчоор, 2011-2012 онд Парита энд Партнерс хуульч, хөрөнгө оруулалт, санхүүгийн зөвлөх компанийн үүсгэн байгуулагч, Ерөнхий захирлаар ажиллаж байсан бөгөөд 2012 оноос Монгол Улсын Их Хурлын даргын Эдийн засгийн бодлогын зөвлөхөөр ажиллаж иржээ.
З.Нарантуяа нь эдийн засагч, хуульч, эрх зүйч мэргэжлээр тасралтгүй 22 жил ажиллаж байгаа бөгөөд Санхүүгийн зохицуулах хорооны эрх зүйн байдлын тухай хуулийн 11.6-д заасан шаардлагыг хангаж байгаа болно.

Санхүүгийн зохицуулах хорооны дарга, орон тооны болон орон тооны бус гишүүдийн үүрэгт ажлаас чөлөөлөгдөх өргөдөл, нэр дэвшигчийн танилцуулга, анкет, тогтоолын төслүүдийн холбогдох бусад материалыг та бүхэнд тараасан болно.

Улсын Их Хурлын эрхэм гишүүд ээ, Санхүүгийн зохицуулах хорооны дарга, зарим гишүүнийг үүрэгт ажлаас нь чөлөөлөх, мөн хорооны даргад нэр дэвшүүлэх асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгнө үү. Анхаарал тавьсанд баярлалаа.

З.Энхболд:  -Байнгын хорооны санал, дүгнэлттэй холбогдуулан асуулттай гишүүд байна уу?
-Ганбат гишүүнээр асуулт тасалъя.

Нямдорж гишүүн асууя.

Ц.Нямдорж: -Бараг асуулт биш юм. Үндсэн хуулийн хатуу зарчмууд зөрчигдөж тав, зургаан жил болж байгаа юм. 2009 онд Ерөнхийлөгчийн сонгууль болсны дараа Улсын ерөнхий прокурор, Дээд шүүхийн ерөнхий шүүгч, Авлигатай тэмцэх газрын дарга гэсэн зургаан жилийн хугацаатай гурван даргыг улс төрийн зорилгоор сольсон. 2012 оны сонгуульд Ардчилсан нам олон суудал авсны дараа Сонгуулийн ерөнхий хороо, Аудитын байгууллага, Монголбанк гэсэн зургаан жилийн хугацаатай албан тушаалтнуудыг сольж, өнөөдөр Санхүүгийн зохицуулах хорооны гишүүдийг хугацаанаас нь өмнө дахиад сольж байна. Ингэж Үндсэн хуулийн болон эдгээр байгууллагуудын үйл ажиллагааг зохицуулсан суурь зарчим алдагдаж байна. Эдгээр байгууллагуудын дарга, удирдлагыг зургаан жилийн хугацаагаар томилдог нь улс төрөөс хараат бус байлгаж, төрийн ажлыг хууль номынх нь дагуу хийлгэх ийм үндсэн зорилготой байсан юм.
Харамсалтай нь энэ байхгүй боллоо. Өнөөдрийн энэ өргөдөл өгч байгаа хүмүүс Их Хурлын удирдлагын зүгээс хийж байгаа шахалтын үр дүнд ажлаа өгч байгаа. Энэ нууц биш ээ. Энэ байгууллагын ажил муу гэсэн ямар нэгэн албан ёсны үнэлгээ гараагүй. Дэмбэрэл гишүүнтэй ажлын хэсэг шалгаад гайгүй ажилласан гэдэг дүгнэлт бас гаргачихсан байдаг юм. 

Энэ юм эцсийн дүндээ юунд хүргэж байна вэ гэвэл миний түрүүн нэр дурддаг долоон байгууллага прокурор, шүүх, аудит, Авлигатай тэмцэх газар, Санхүүгийн зохицуулах хороо, Монголбанк гэх мэтийн энэ байгууллагууд төрийн хуулийн ажлыг хууль номынх нь дагуу хийдэг ажил биш, улс төрийн байгууллага болгож хувиргаж байгаа ийм шийдлүүд шүү. Өөдөө хаясан чулуу өөрийн толгой дээр эргэж буудаг гэдэг ардын үг байдаг. 2016 оны Их Хурлын сонгууль, 2017 оны Ерөнхийлөгчийн сонгуулийн дараа энэ долоон байгууллагын дарга яг ийм замаар өөрчлөгдөх болно шүү. Ингээд, эцсийн дүндээ Үндсэн хуулийн үзэл санаа байхгүй болж, хараат бусаар ажиллах ёстой энэ байгууллагууд улс төрийн дагавар хүүхэлдэйнүүд болж хувирах ийм ажил төгсгөлийн шатандаа орж байна гэдгийг л би хэлэх гэсэн юм. Нэгэнт өргөдлөө өгчихсөн юм чинь чөлөөлөх юм байлгүй. Би улс төрийн хуулийн үр дагаврыг Их Хуралд заавал хэлэх ёстой гэж бодож энэ үгийг хэлж байна. 

1992 оны Үндсэн хууль батлагдсанаас хойших хугацаанд 2009 он хүртэлх 20 шахам жилийн хугацаанд шүүх, прокурорын зургаан жилийн хугацаа ямар нэгэн байдлаар хугацаанаас нь өмнө чөлөөлөгдсөн тохиолдол гарч байгаагүй юм шүү. Ийм улс төрийн томилгоо явагдсаны дараа ямар үр дагавар гардаг вэ гэдгийг та бүхэн таван жил нүдээрээ харсан байх гэж.

З.Энхболд:  -Үг хэллээ.

-Энхбаяр гишүүн.

Ж.Энхбаяр: -Санхүүгийн зохицуулах хорооны өргөдөл өгсөн бүрэлдэхүүнийг бид өнгөрсөн Их Хурлаар томилж байсан юм. Томилох үйл явц нэлээн маргаантай, олон санал, бодол уралдаж байсан. Энэ хугацаанд Санхүүгийн зохицуулах хороо хэрхэн ажиллав гэдэг дээр Байнгын хороо тайланг нь авч үзэв үү? Санхүүгийн зохицуулах хорооны хэрэгжүүлж байгаа, хянаж байгаа тэр салбарт ямар асуудал бий болоод байгаа, энэ хүмүүс юу хийж чадсан юм бэ, юу хийж чадаагүй юм бэ. Чадаагүй бол чадаагүй шалтгаан нь юу юм бэ. Эрх зүйн асуудал нь дутагдалтай байгаа юу, өөрсдөөс нь шалтгаалсан юм уу, улс төрөөс шалтгаалсан юм уу. Энэ учир шалтгааныг бид мэдэх эрхтэй гэж бодож байна. Тийм учраас энэ чинь Их Хурлын дэргэдэх байгууллага. Ялангуяа харьяа Байнгын хороо өргөдөл өгснөөр асуудал шийдэж байгаа нь үнэхээр сэтгэлд хүрэхгүй байна. 
Зургаан жилийн хугацаатайгаар хараат бус, бие дааж ажиллах бололцоог нь хангасан энэ байгууллагууд өргөдөл өгснөөр ямар нэгэн тайлангүй, энэ салбарт хэрэгжиж байгаа бодлогын үр дүн, хэрэгжилтийг эргээд тооцох бололцоогүйгээр асуудал шийдээд байгаа нь үнэхээр учир дутагдалтай санагдаж байна. Тэгэхээр энэ асуудал оруулж байгаа Байнгын хорооны даргаас Байнгын хороо чинь Санхүүгийн зохицуулах хорооны үйл ажиллагааг юу гэж дүгнэсэн юм бэ? Ийм асуулт байна.

З.Энхболд: -Гарамгайбаатар гишүүн хариулъя.

Б.Гарамгайбаатар: -Энхбаяр гишүүний асуултад хариулъя. Байнгын хороо жил бүр Санхүүгийн зохицуулах хорооны тайлан, мэдээг сонсож байсан. Хоёрдугаарт, Байнгын хорооноос ажлын хэсэг гараад Санхүүгийн зохицуулах хорооны ажил, байдалд нь шалгалт хийж үзсэн. Түрүүн Нямдорж гишүүн хальт дурдаж байна, Дэмбэрэл гишүүнээр ахлуулсан ажлын хэсэг ажилласан. Ажлын шаардлага бүрэн гүйцэд хангаж чадахгүй байна гэсэн ийм дүгнэлт гаргасан.
Хоёрдугаарт, аудитын байгууллага Санхүүгийн зохицуулах хороонд мөн аудитын шалгалт хийсэн. Мөн тэр шалгалтаар өнөөдрийн ажиллаж байгаа Санхүүгийн зохицуулах хорооны удирдлагууд аудитын дүгнэлтээр бас гүйцэтгэх ёстой ажлаа бүрэн гүйцэд хэрэгжүүлж чадахгүй байна гэсэн ийм дүгнэлтүүд гарсныг үндэслээд өөрсдөө өргөдлөө өгсөн. Энэ дагуу Байнгын хороонд хэлэлцээд энэ асуудлыг өнөөдөр чуулганд оруулж байгаа юм.
З.Энхболд: -Баянсэлэнгэ гишүүн асууя.

З.Баянсэлэнгэ: -Баярлалаа. Чөлөөлөгдөж байгаа хүмүүс Байнгын хороон дээр орж бас гишүүдийн асуултад хариулт өгсөн байх гэж бодож байна. Байнгын хорооны гишүүн биш учраас ороогүй. Гэхдээ энэ дээр чөлөөлөгдөж байгаа гишүүдээс гурав нь орон тооных, хоёр нь орон тооны бус гишүүн чөлөөлөгдөж байгаа юм байна. Гарамгай даргын ярьж байгааг сонсоход ер нь аудитын дүгнэлтээр ажлын дутагдал илэрсэн учраас өөрсдөө энэ дутагдлаа хүлээн зөвшөөрч чөлөөлөгдөх өргөдөл өгсөн гэж ойлгогдохоор байна.
Миний хувьд энэ хүмүүс үнэхээр зөрчил, дутагдал гаргасан юм бол өнөөдөр тэр хүмүүс дээр ямар зөрчил, дутагдал гаргасан юм бэ, хариуцлагын зүйл байна уу, үгүй юу? Энд үнэхээр улс төр ороод энэ хүмүүсийг чөлөөлүүлэх хүсэлтийг нь өөрсдөөр нь гаргуулсан юм болов уу гэсэн ийм болгоомжлол төрөөд байна. Ямар учраас хугацаанаас нь өмнө чөлөөлсөн бэ гэхээр дутагдал л гэж ойлгогдож байна.

Хоёрдугаарт, Санхүүгийн зохицуулах хорооны даргын албан тушаалд томилогдож байгаа Нарантуяа нэр дэвшигч Парита энд Партнерс ХХК-д 66,67 хувийг эзэмшдэг юм байна, үүсгэн байгуулагч юм байна. Энд Би Ди И ХХК-ийн  захирлаар бүртгэгдсэн ийм бичиг Авлигатай тэмцэх газраас ирсэн байна. Энэ компаниуд нь ямар үйл ажиллагаа явуулдаг юм бэ? Өөрөөр хэлбэл, энэ байгууллагад энэ компаниуд нь банк, санхүүгийн болоод даатгалын үйл ажиллагаа явуулдаг юм болов уу, үгүй юм болов уу? Хэрвээ ийм үйл ажиллагаа явуулдаг бол ашиг сонирхлын зөрчил үүсэх магадлал бас байна. Тэгэхээр үйл ажиллагааных нь чиглэлийг асууя гэж бодож байна. Дээр нь Байнгын хорооны даргаас үнэхээр зөрчлөө хүлээн зөвшөөрөөд энэ хүмүүс чөлөөлөгдөх хүсэлтээ өгсөн үү гэдэг ийм асуулт байна.

З.Энхболд:  -Нэр дэвшигч Нарантуяа, Бум-Эрдэнэ, Батболд, Ганбат, Цэдэнрагчаа нар хүрэлцэн ирсэн байгаа.

Нэр дэвшигч Нарантуяа 80 дугаар микрофон дээр хариулъя. Дараа нь Гарамгайбаатар гишүүн хариулъя.

З.Нарантуяа: -Парита энд Партнерс гээд энэ бол цэвэр хуулийн фирм байгаа. Хууль зүйн зөвлөгөө өгдөг. Тэгээд Их Хурлын даргын зөвлөх болсноос хойш өөрөө албан ёсоор энэ зөвлөгөө өгөх компанийнхаа удирдлагад ажиллахаа больсон. MBDE гэдэг бол зөвлөх компани. Гэхдээ нэг ч үйл ажиллагаа явуулаагүй байгаа.

З.Энхболд: -Гарамгайбаатар гишүүн.

Б.Гарамгайбаатар: -Санхүүгийн зохицуулах хороонд ажиллаж байсан дарга, мөн орон тооны, орон тооны бус гишүүд өөрсдөө өргөдлөө өгсөн учраас энэ асуудлыг өнөөдөр хэлэлцүүлж байгаа юм гэж л хэлье.

З.Энхболд: -Дэмбэрэл гишүүн асууя.

Д.Дэмбэрэл: -Би энд бас жаахан шүүмжлэлтэй хандмаар байна л даа. Улсын Их Хурал өөрийнхөө томилдог боловсон хүчнүүдийн асуудалд хандаж байгаа арга барил бол зохисгүй арга барилаар хандаж байгаа юм шиг сэтгэгдэл надад төрж байгаа юм. Энэ бол Монгол төрийн боловсон хүчнүүд, энд бид ямар улс төр хамаарахгүйгээр Монголынхоо төрийн боловсон хүчинд зөв сайхан ханддаг байвал чухал байгаа юм. Энэ төрийг авч явах боловсон хүчнүүдээс илүү тийм капитал гэж Монголд яаж болох вэ.
Одоо Санхүүгийн зохицуулах хорооны гишүүд үнэн хэрэг дээрээ цөмөөрөө хүйсээрээ бүгдээрээ өргөдлөө өгчихсөн гэхээр би гайхаад байгаа юм. Эсвэл эд нар их ноцтой юманд орчихсон, аргаа барахдаа энэ хугацааг гүйцээж чадахгүй өргөдлөө өгчихөв үү, эсвэл энэ улс төрийн бодлогын түрэлтэд эд нар хөөрхий явчихаж байна уу гээд та нар эргэцүүлээд бодоод үз л дээ. 
Би ийм юм асуух гэж байна л даа. Яг ийм жишгээр явбал одоо энэ томилох гэж байгаа сайхан залуучууд бас л зургаан жилийн энэ хуулийн хугацаанд ажиллаж чадахгүй өргөдлөө өгчих тийм шахаанд орчих юм биш байгаа? Боловсон хүчнийг хайрлах ёстой байтал ингэж ойлгомжгүй байдлаар. Би жишээлбэл, Байнгын хорооноос асуух гэж байна л даа. Одоогийн Санхүүгийн зохицуулах хорооны гишүүдийг яг үнэн хэрэг дээрээ ажил нь муу гэдэг дүгнэлт тодорхой гараад, тэр нь Улсын Их Хурлын гишүүд бидэнд яг мэдэгдэж байгаа юм одоо алга л байна шүү дээ. Битүүхэн л юм хэлээд байгаа шүү дээ. “Но”-той юм шүү, аудитын газар шалгаад үзсэн чинь асуудал байсан шүү гэж байх шиг. Боловсон хүчний асуудалд бид нар цаашдаа, одоо ч энэ хэрэг өнгөрөөд санал хураалт дээрээ ороод ирлээ л дээ. Ер нь парламент цаашдаа Байнгын хороод, Улсын Их Хурал өөрийн бүтцээрээ зөв ажилламаар байна. Би үүнийг сайн арга барил гэж огт үзэхгүй байгаагаа илэрхийлж, Байнгын хороо үүнд ул үндэстэй хандсан уу, үгүй юу? Тэр хүмүүст ямар дутагдал байсан юм бэ, түүнийг нь сайн хэлж өгсөн юм уу? Удаа дараа ажлыг нь хэлэлцэж, үнэхээр шийдвэр гаргаж тусалсан юм уу, зүгээр байж байгаад дэгээдэж байгаа юм уу? Энэ мэтийн зүйлүүдэд анхааралтай хандмаар байна. Байнгын хороо үүнийг жаахан тодруулаад хэлэх арга байна уу, үгүй юу? Эдийн засгийн байнгын хороо асуудал оруулж байна шүү дээ.

З.Энхболд:  -Гарамгайбаатар дарга хариулъя.

Б.Гарамгайбаатар: -Дэмбэрэл гишүүний асуултад хариулъя. Тухайн байгууллагад ажиллаж байсан хүмүүс бүгд өөрсдөө өргөдлөө өгсөн учраас энэ асуудлыг оруулж ирж байгаа юм гэж ингэж хариулъя.
З.Энхболд:  -“Блүүмберг” гээд телевиз Монголд нээгдсэн байгаа. Түүгээр өдөр бүр Монголын хөрөнгийн бирж дээр гарсан листэд компаниудын хувьцааны худалдаа явагддаг. Түүнийг үзсэн хүн бол ичиж үхмээр юм байгаа. 3 сая төгрөгийн гүйлгээ хийлээ, 5 сая төгрөгийн гүйлгээ хийлээ. Хөрөнгийн зах зээл шүү дээ. Хөдөө аж ахуйн биржийн мэдээ түүгээр мөн явдаг. 30 тэрбум төгрөгийн гүйлгээ хийлээ. Энэ чинь л хариулт байгаа юм, Дэмбэрэл гишүүн ээ. Санхүүгийн зах зээл хөгжих ёстой байгууллага нь “0” болгож хувиргасан байгаа юм. Байхгүйтэй адилхан болсон. Бүх банк санхүүжилтээ, бүх компани санхүүжилтээ банкнаас авч байна. Дэлхий дээр байдаг хамгийн эрүүл бус тогтолцоотой улс болчихсон. Би үүнийг шүүмжилсэн. Эдийн засгийн байнгын хорооны шалгалттай би санал нэг байгаа. Хөгжүүлэх ёстой байгууллага нь ажлаа хийхгүй байна. Гурван сарын өмнө Байнгын хороон дээр дуудаж ярьсан. Огцруулахгүйгээр өөрсдөө муугаа мэдээд өргөдлөө өгсөн юм билээ.

-Ганбат гишүүн.

Д.Ганбат: -Би саяын ярьсан сэдвийг жаахан үргэлжлүүлье гэж бодож байна. Ер нь манай банк, санхүүгийн систем хоёр хөлтэй байх ёстой л доо. Нэг нь банк, нөгөө нь хөрөнгийн бирж байх ёстой. Үнэхээр Хөрөнгийн биржийн үйл ажиллагаа бол яг шаардлагын хэмжээнд хүрэхгүй байгаа. Өнгөрсөн онд бид нар үнэт цаасны эрх зүйн орчныг боловсронгуй болгоод баталчихсан. Түүнээс хойш бас хараад байгаа л даа. Эрх зүйн орчиндоо байсан юмуу, юундаа байсан юм бэ. Мэдээж хэрэг өмнөх хүмүүс нь тухайн цаг үедээ сайн л ажилласан байх аа. Гэхдээ одоо шаардлага шал өөр болж эхэлж байна. Тэр шаардлагаа ойлгоод дараагийн хүмүүс нь орж ирж байгаа байх гэж бодож байна.

Харин Байнгын хорооноос ч юмуу, Санхүүгийн зохицуулах хорооны даргаар ер нь урьд нь эмэгтэй хүн ажиллаж байгаагүй байх аа. Манай их, дээд сургууль төгсөж байгаа, гүйцэтгэх ажил хийж байгаа боловсон хүчнүүдийн ихэнх нь эмэгтэйчүүд байдаг. Яг удирдах албан тушаалд бид нар эмэгтэйчүүдээ нэг их тавьдаггүй байсан. Өнөөдөр харин овоо, манай туршлагатай, ажил төрлөө хариуцлагатай хийдэг Нарантуяа гэдэг эмэгтэйг оруулаад ирсэнд бас их баяртай байна. Энэ зөв, зүйтэй байна. Өмнө нь эмэгтэй хүн ажиллаж байсан уу, үгүй юу. Мэдээж хэрэг, эмэгтэй хүн маш хариуцлагатай, нягт нямбай ажилладаг. Энэ дээр очоод бүх жижиг, сажиг зүйлийг гээхгүйгээр ажиллах байх гэсэн ийм ойлголттой байна.

Манай хөдөө, орон нутгаар яваад байгаа бас нэг асуудал байдаг юм. Санхүүгийн зохицуулах хороонд барьцаалан зээлдэх үйл ажиллагааны газар харьяалагдаж байгаа байх. Энэ дээр мэдээж хэрэг барьцаалан зээлдүүлэх үйл ажиллагаа явуулдаг газрууд бол ард түмний хэрэгцээг хангаж багаа байх. Сайн ажилладаг газрууд ч байгаа. Энэ дээр ийм юм байдаг юм. Ихэнх эмэгтэй хүүхдүүдээ Улаанбаатар хотод сурдаг, нөгөөдүүл нь оюутнууд. Эх, эцэг нь гялайсан алт, мөнгөн ээмэг, бөгж аваад өгчихсөн байдаг. Нөгөөдүүл нь түүнийгээ шаардлагатай үедээ барьцаалан зээлдүүлэх газар өгдөг. Үүнийгээ эргүүлээд авчих уян хатан нөхцөлийг бүрдүүлэхгүй бол эх, эцэг нь гомдол гаргаад байдаг юм. Гишүүн ээ, та очихоороо тэнд хэлж, ярьж өгөөрэй гэсэн ийм юм яриад байдаг. Энэ боломжийг ашиглаад та бүхэнд дуулгачихъя. Манай Байнгын хорооноос томилогдож байгаа Бум-Эрдэнэ зэрэг нь тэнд ажиллаарай. Яаж уян хатан байлгаж болмоор байна вэ. Эх, эцэг нь дараа нь ирээд нэхэхэд авч болдог ч юм уу, юмыг нь шууд зардаггүйгээр тийм нөхцөлийг бодоорой гэсэн ийм хүсэлт байна.

Та бүхэнд амжилт хүсье. Сайн ажиллаарай. Үнэхээр манай эдийн засаг, нөхцөл байдал хүнд байгаа. Түүнийгээ дагаад та бүхэн орж ирж байна гэж ойлгож байна. Гэхдээ өмнөх хүмүүс тухайн үедээ сайн ажиллаж байсан байх. Өнөөдөр шаардлага нь өөр байна. Түрүүн гишүүд ярьж байна. Манайх зүүний нам, барууны нам гээд. Үнэхээр барууны бодлого хоцрогдоод байгаа юм. Энэ утгаараа бас Санхүүгийн зохицуулах хороо барууны бодлогыг барьж ажиллаж чадах байх. Үүнийг илүү явуулаасай гэж хүсэж байна шүү. 
З.Энхболд:  -Санхүүгийн зохицуулах хороо долоон гишүүнтэй. Бядрангийн Лхагвасүрэн гэдэг хүн Монголбанкинд ажиллаж байхдаа Санхүүгийн зохицуулах хорооны орон тооны бус гишүүн болсон. Монголбанкинд ажиллахаа больсон учраас Монголбанк өөр хүний нэр ирүүлсэн.

Балганы Батбаяр мөн Сангийн яаманд ажиллаж байхдаа яамаа төлөөлж хороонд орсон. Ажлаасаа халагдсан учраас хоёр жил болсон. Тэгээд энэ хүнийг бас сольж байгаа. Ганбаяр, Энхтайван гэдэг хоёр хүн өргөдлөө өгөөгүй. Тэгэхээр бүгдийг нь хомроголж өргөдлийг нь авсан гэдэг буруу ойлголтыг Нямдорж гишүүн цаашид тараахгүй байхыг хүсье.
Гурван хүн буюу дарга, орон тооны хоёр гишүүн өргөдлөө өгч, дараагийн хүмүүс томилогдож байгаа. Гишүүд үг хэлж, асуулт асууж дууслаа.
Одоо, чөлөөлөх дээр би санал хураалгая. Томилох дээр саналаа хэлье.

Байнгын хорооны саналаар Санхүүгийн зохицуулах хорооны даргын үүрэгт ажлаас Дашдондовын Баярсайханыг, Санхүүгийн зохицуулах хорооны орон тооны гишүүний үүрэгт ажлаас Базархүүгийн Даажамбыг, мөн Санхүүгийн зохицуулах хорооны орон тооны гишүүний үүрэгт ажлаас Гаравдэмбэрэлийн Хэрлэнг, Санхүүгийн зохицуулах хорооны орон тооны бус гишүүний үүрэгт ажлаас Бядрангийн Лхагвасүрэнг, Санхүүгийн зохицуулах хорооны орон тооны бус гишүүний үүрэгт ажлаас Балганы Батбаяр нарыг чөлөөлөх саналыг дэмжье гэсэн санал хураая.

Санал хураалт.

Санал хураалтад 53 гишүүн оролцож, 42 гишүүн зөвшөөрч, 79,2 хувийн саналаар тогтоол батлагдлаа.

Нэр дэвшүүлэх ажлыг Байнгын хороод хийсэн байгаа. Би бас товчхон даргын анкетыг уншиж өгье. Түрүүн Гарамгайбаатар гишүүн бүтнээр нь уншсан байх. 

Санхүүгийн зохицуулах хорооны даргаар Загдхүүгийн Нарантуяаг томилуулахаар нэрийг дэвшүүлж байна. З.Нарантуяа нь 1966 онд Завхан аймгийн Алдархаан суманд төрсөн. 1974-1982 онд Алдархаан сумын 8 жилийн дунд сургууль, 1983-1984 онд Улиастай хотын 10 жилийн 1 дүгээр сургууль, 1984-1991 онд ОХУ-ын Эрхүү хотын Улсын Их сургуулийг хуульч, эрх зүйч мэргэжлээр, 1997-1999 онд Санхүү, эдийн засгийн дээд сургуулийг санхүү-эдийн засагч мэргэжлээр тус тус суралцаж төгссөн. 1995 онд Эрхүү  хотын Улсын Их сургуульд эрх зүйн магистр, 2004-2005 онд АНУ-ын Нью-Йорк хотод Колумбын Их сургуулийн Олон улсын сургуульд олон улсын эдийн засгийн ухааны магистр цолыг тус тус хамгаалсан хүн байна.
Ажиллаж байсан байдлыг танилцуулъя. 1992-2006 онд Төв банк /Монголбанк/-нд мэргэжилтэн, ахлах мэргэжилтэн, хэлтсийн захирлын үүрэг гүйцэтгэгч, газрын орлогч захирлаар, 2006-2010 онд Монгол шуудан банкны дэд захирал, Хадгаламж банкны гүйцэтгэх захирлын орлогчоор, 2011-2012 онд Парита энд Партнерс хууль, хөрөнгө оруулалт, санхүүгийн зөвлөх компанийн үүсгэн байгуулагч, ерөнхий захирлаар ажиллаж байсан бөгөөд 2012 оноос өнөөдрийг хүртэл Монгол Улсын Их Хурлын даргын Эдийн засгийн бодлогын зөвлөхөөр ажиллаж байгаа.

З.Нарантуяа нь эдийн засагч, хуульч, эрх зүйч мэргэжлээрээ тасралтгүй 22 жил ажиллаж байгаа бөгөөд энэ нь Санхүүгийн зохицуулах хорооны эрх зүйн байдлын тухай хуулийн 11.6-д заасан шаардлагад нийцэж байгаа болно.

Иймд З.Нарантуяаг Санхүүгийн зохицуулах хорооны даргаар томилох асуудлыг хэлэлцэн шийдвэрлэж өгөхийг хүсье.

Бусад орон тооны гишүүд болон Сангийн яам, Монголбанкнаас нэр дэвшиж байгаа гишүүд дээр үг хэлэх гишүүд байна уу?
-Бүгдээрээ үг хэлэх юмуу? Дэмжсэн, дэмжээгүй гэдэг горим байхгүй юм байна.

Үдээс хойш болох уу? Нэр өгсөн гишүүд үгээ хэлээд санал хураалтаа үдээс хойш явуулъя.

Үг хэлэх гишүүдийг бүртгэж дууслаа.

-Нямдорж гишүүн үг хэлнэ.

Ц.Нямдорж: -Би үгийнхээ эхний хэсгийг түрүүн хэлчихсэн. Энэ хууль бус маягийн томилгоонууд Үндсэн хуулийн зарчим зөрчсөн томилгоонууд болсноос хойш Монголд юу болоод өнгөрснийг та бүхэн эрх биш санаж байгаа байх гэж бодож байна. Монголбанкны Ерөнхийлөгчийг солих үед доллар 1380-тай тэнцэж байсан. Өнөөдөр улс төрийн байгууллага болсон, 1900-д хүрсэн. Шүүх улс төрийн байгууллага болж удаа дараа улс төрийн шийдвэрүүд гаргасан. Сонгуулийн ерөнхий хороо юу хийснийг та бүхэн мартаагүй байгаа байх гэж бодож байна. 
Одоо нэгэнт хүмүүс нь чөлөөлөгдөж байгаа юм чинь энэ хүмүүсийг томилох л байх. Хугацаа чинь хоёр жил шүү. Дараагийн Их Хурлын сонгуулийн дараа та нар дахиад солигдоно. Ийм муу жишгийг Улсын Их Хурал тогтоож байна шүү. Ингээд улс төрөөс хараат бус байх ёстой бүх байгууллагууд улс төрийн байгууллага болон хувирч, ялсан улс төрийн хүчинд үйлчилдэг дагавар хүүхэлдэйнүүд боллоо шүү. Монголын зургаан удаагийн парламентын түүхэнд хэзээ ч ийм юм болж байгаагүй шүү. Энэ Улсын Их Хурлын Монголын үе үеийн төрд үлдээж байгаа маш том хар толбо бол энэ томилгоо шүү. Үүнийг хэзээ ч битгий мартаарай гэдгийг би нэгдүгээрт хэлэх гэсэн юм.
Хоёрдугаарт, аудитын байгууллага Санхүүгийн зохицуулах хороог шалгадаг, хянадаг үйл ажиллагаанд нь дүгнэлт өгдөг байгууллага биш шүү. Аудитын байгууллага төсвийн зарцуулалтад хяналт тавьж, түүний талаар дүгнэлт гаргадаг байгууллага шүү, Гарамгайбаатар дарга аа. Үүнийгээ бас битгий мартаарай. Хууль нь тийм юм шүү. Нямдорж ингэж хэлж байгаа юм биш, хууль нь тийм юм. Харамсалтай байна. Үндсэн хуулийн зарчим зөрчигдөж улс төрөөс аль болохоор хараат бус байх ёстой байгууллага цөмөөрөө улс төрийн байгууллага болж хувирсанд харамсаж байна. Энэ Улсын Их Хуралд хийсэн, Монголын төрд үлдээж байгаа хамгийн том нүгэл бол энэ нүгэл юм шүү. Энэ нүгэл дахин, дахин давтагдах болно гэдгийг би хэлье.
З.Энхболд:  -Даваасүрэн гишүүн.

Ц.Даваасүрэн: -Би товчхон үг хэлье. Ер нь албан томилгооны асуудлыг яаралтай цэгцэлж ажилдаа орохгүй бол болохгүй нь ээ гэж. Тэгээд Их Хурлын байгууллагууд руугаа бас ингэж ороод баймааргүй байна. Засгийн газрынхаа төвшинд л тэр бялуугаа хуваавал хуваана биз. Түүнээс биш, цаашлаад Их Хурлын байгууллагууд, ялангуяа хугацаатай томилогдож байгаа байгууллагуудын хувьд үнэхээр ажлын үр дүнг нь үзээд болохгүй зүйл орж ирсэн бол хуулийн дагуу бид хэлэлцэх ёстой. Би өмнөх удирдлагуудыг муу ажилласан гэж хэлэх үндэслэл олж харахгүй байна шүү дээ. Баярсайхан, Даажамба зэргийг боломжийн ажилласан байх гэж би бодож байна, дүгнэлт харагдахгүй байна. 

Их Хурлын даргын хэлж байгаа 3, 4, 5 сая гээд байгаа. Тэгсэн, энэ нь засрахгүй бол Нарантуяа минь яана, чамайг ахиад хусах нь байна шүү дээ. Чамд том хариуцлага ноогдуулж байна шүү дээ. Бирж дээр 3, 4 саяын гүйлгээ хийгдээд байвал чи минь тэгээд мулт юм байна шүү дээ. Би өөрийг чинь дэмжиж байна. Яагаад гэвэл чи мэргэжлийн хувьд шаардлага хангасан байна. Одоо энэ чиглэлд сурсан, боловсорсон энэ зүйлээ хэрэгжүүлэх ийм бололцоо олдож байна гэж ингэж ойлгох хэрэгтэй. Энэ бол маш том салбар. Банк, санхүү, даатгалыг хамардаг, Оюутолгойн 10 хувийг арилжаалуулаарай гэж би чамд захимаар байна. Тэрийг заавал хийгээрэй. Тэгвэл чи Их Хурлын даргын саяын тавиад байгаа шалгуураас мултарна шүү. Энэ бол аюултай шалгуур. 3, 4 саяар арилжаа хийгдчихвэл бараах гээд байна шүү дээ. Тийм учраас чи Оюутолгойн 10 хувийг зарчихвал тэгээд цаашдаа хугацаа чинь нэлээн сунах нөхцөл бүрдэх юм байна гэж би ингэж харж байна.
Ер нь Хөрөнгийн биржээр нээлттэй арилжаалах ёстой Ашигт малтмалын хуулийн дагуу хийх ёстой компаниудын хувьцааг зарах ёстой юм шүү гэдгийг шинээр томилогдож байгаа удирдлагууд анхаарч ажиллаарай. Даатгалын байгууллагууд, санхүүгийн янз бүрийн үйл ажиллагаа явуулж байгаа байгууллага зэргийн хууль, эрх зүйн зохицуулалтыг ч гэсэн сайжруулах шаардлагатай болчихсон байгаа. Хураамжийн асуудлыг ч өөрчлөх ийм шаардлага гарчихсан байгаа гэдгийг та бүхэн дор бүрнээ анхаарч ажиллаарай гэдгийг би хэлэх байна.

Төрийн албанд ийм нэг жишиг тогтоож байгаа нь буруу л юм. Одоо дараагийн жил хагасын дараа аль нэг нь гараад ирвэл бас л та хэдийг маань хөндөөд унах нь байна шүү дээ. Энэ л та нарын итгэлтэй, удаан хугацаагаар ажиллах тэр урам, зоригийг мохоочхоод байгаа байхгүй юу. Ажлынхаа үр дүнг үзэж чадахгүй, дөнгөж эхэлж байж байтал. Одоо эд нар чинь төрөө авч чадахгүй гараа өргөчихсөн юм чинь мэдээж, дангаараа авч явна гэж байхгүй шүү дээ. Тэгэхээр аль нэг улс төрийн хүчин нь гарч ирэх биз. Тэгээд бас л та хэдийг маань шахаад байдаг ийм л улс төр бий болж эхэлж байгаа юм байна. Уг нь буруу.

Гэхдээ та бүхэн үнэхээр сайн ажилласан байх юм бол хөрөнгийн бирж, даатгалын тогтолцоо, зээллэгээний үйл ажиллагаа зэрэгт ахиц дэвшил гаргачихсан байвал хүүгийн төвшинг бууруулчихсан байвал тэрийг Монголын төр бас харах байлгүй дээ. Арай үргэлж ийм хуйвалдааны замаар яваад байхгүй байх гэж ингэж бодож байна. Тийм учраас итгэлтэй, сайн ажиллаарай. Сайн ажил хийвэл та нарын ажлын үр дүнг бас тооцно шүү дээ. 

Дараа, дараагийн Санхүүгийн зохицуулах хорооны удирдлагын асуудлыг ярихдаа тайланг нь хэлэлцэж байж, ажлын үр дүнг нь харж байж өөрчлөхгүй бол болохгүй. Энэ бол тоглоом биш юм. Гол эдийн засгийн зүрх нь болсон ийм салбар шүү дээ. Түүнийг жинхэнэ зохицуулж яваа ийм удирдлагуудыг өнөөдөр бид томилж байгаа. Маш хариуцлагатай ажилд томилогдож байгаа. Маш хүнд байгаа. Валютын нөөцөө давчихсан, өр зээлтэй, богино хугацааны өр зээлтэй болчихсон байгаа энэ үед та бүхэн маань томилогдож байгаа учраас. Ер нь ажлын хариуцлага тооцогдоно гэдгийг бас анхаарч ажиллаарай гэдгийг захих байна.

З.Энхболд:  -Гишүүд ээ, би түрүүн Нарантуяаг танилцуулсныг бүх гишүүдийн анкетыг уншсан гэж ойлгосон. Уншаагүй юм байна. Тэгээд Гарамгайбаатар гишүүнийг индэрт уриад, даргаас бусад орон тооны болон орон тооны бус гишүүдэд нэр дэвшиж байгаа анкетыг уншихыг урьж байна.

Б.Гарамгайбаатар: -Улсын Их Хурлын дарга, эрхэм гишүүд ээ, Санхүүгийн зохицуулах хорооны эрх зүйн байдлын тухай хуульд заасны дагуу Санхүүгийн зохицуулах хорооны гишүүнд нэр дэвшүүлэх асуудлыг Эдийн засгийн байнгын байнгын хороо 2014 оны 12 дугаар сарын 23-ны өдрийн хуралдаанаар хэлэлцлээ.
Санхүүгийн зохицуулах хорооны эрх зүйн байдлын тухай хуулийн 11 дүгээр зүйлийн 11.2-т зааснаар Хууль зүйн байнгын хороо Санхүүгийн зохицуулах хорооны орон тооны гишүүнд Харьюугийн Бум-Эрдэнийг, Эдийн засгийн байнгын хороо мөн хорооны орон тооны гишүүн Эрдэнэбилэгийн Батболдыг, Монголбанкны Ерөнхийлөгч Санхүүгийн зохицуулах хорооны орон тооны бус гишүүнд Данжилаагийн Ганбатыг, Сангийн сайд мөн хорооны орон тооны бус гишүүнд Жалцангийн Цэдэнрагчааг тус тус нэр дэвшүүлснийг Улсын Их Хурлын чуулганы хуралдааны дэгийн тухай хуулийн 45 дугаар зүйлийн 45.6-д заасныг үндэслэн санал хураалт явуулахад тус Байнгын хорооны хуралдаанд оролцсон гишүүд санал нэгтэй дэмжлээ. Санхүүгийн зохицуулах хорооны гишүүнд нэр дэвшигчид нь Санхүүгийн зохицуулах хорооны эрх зүйн байдлын тухай хуулийн 11.6-д заасан шаардлагыг хангаж байгаа болно. 

Санхүүгийн зохицуулах хорооны гишүүнд нэр дэвшигчдийн талаарх танилцуулга, анкет, тогтоолын төсөл, холбогдох материалыг та бүхэнд тараасан.

Улсын Их Хурлын эрхэм гишүүд ээ, Санхүүгийн зохицуулах хорооны гишүүнд нэр дэвшүүлэх асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье.

З.Энхболд:  -Бүх анкетаа уншчих.
Б.Гарамгайбаатар: -Санхүүгийн зохицуулах хорооны эрх зүйн байдлын тухай хуулийн 11 дүгээр зүйлийн 11.2 дахь хэсэгт Санхүүгийн зохицуулах хорооны орон тооны гишүүнд Эдийн засгийн байнгын хороо нэр дэвшүүлнэ гэж заасны дагуу Санхүүгийн зохицуулах хорооны орон тооны гишүүнд Эрдэнэбилэгийн Батболдыг дэвшүүлэхээр санал оруулж байна.

Санхүүгийн зохицуулах хорооны орон тооны гишүүнд нэр дэвшигч Эрдэнэбилэг 1984 онд Улаанбаатар хотод төрсөн. 2006 онд МУИС-ийн Эдийн засгийн сургуулийг Бизнесийн удирдлагын бакалавр, 2012 онд АНУ-ын Стрейрийн Их сургуулийг бизнесийн удирдлагын магистрын зэрэгтэйгээр тус тус суралцаж төгссөн.

Э.Батболд нь 2007-2013 онд Санхүүгийн зохицуулах хороонд хянан шалгагч, 2013 оноос Үйлдвэр, хөдөө аж ахуйн яаманд мэргэжилтнээр тус тус ажиллаж иржээ.

Нэр дэвшигчийг сонгохдоо Санхүүгийн зохицуулах хорооны эрх зүйн байдлын тухай хуулийн 11.6-г баримталсан болно.

Данжийлаа овогтой Ганбат нь Улаанбаатар хотод төрсөн. Монголбанкнаас томилогдож байгаа хүн. Анкет нь мөн та бүхэнд очсон байгаа. Монголбанкны Хяналт шалгалтын газрын даргаар ажилладаг.
Ганбатын анкетыг уншиж өгье.

Орлой овогт Данжилаагийн Ганбат нь 1969 оны 10 дугаар сарын 17-ны өдөр Сүхбаатар аймгийн Баруун-Урт хотод төрсөн. 1977 онд Улаанбаатар хотын 14 дүгээр сургууль, 1978 оны 11 дүгээр сараас Улаанбаатар хотын 1 дүгээр сургуульд суралцан, 1987 онд 10 дугаар анги төгссөн. Улмаар 1987-1989 онд Санхүү, эдийн засгийн техникумын Аж үйлдвэрийн нягтлан бодогч-эдийн засагчаар Сүхбаатарын нэрэмжит цалинтай төгссөн. 1989 оноос 1993 онд МУИС-ын Эдийн засгийн дээд сургуулийг Үйлдвэрийн нягтлан бодогч-эдийн засагч мэргэжлээр Онц дүнтэй төгссөн. Мөн 1996-1997 онд Япон улсын Саятамагийн Их сургуулийг тус тус дүүргэсэн хүн байна.

З.Энхболд:  -Танилцуулга хийж дууслаа.

-Ганбат гишүүн үргэлжлүүлье.

Д.Ганбат: -Баярлалаа. Жаахан товчхон хэлье, түрүүн үгээ нэлээн хэлсэн байгаа. Ардын намын бүлгийн гишүүд гараад явчихсан байна. Баруун, зүүний бодлого гээд, намайг үг хэлэхээр өндөлзөөд байх юм. Бодвол гол, гол юмыг яриад байдаг юм байлгүй дээ. Үнэд хүрдэг юм байлгүй.
Одоо үнэт цаасны эрх зүй өөрчлөгдөөд нэлээн явчихсан байгаа. Сая чуулган дээр та нар юу ярьж байгааг сонсож багаа байх. Үнэхээр Хөрөнгийн биржийн асуудал, үнэт цааснаас хөрөнгө оруулагчид нь бас ашиг орлогоо авч чаддаг, мөн Монголын ард түмэн тэр хувьцаагаараа дамжуулаад бусад орнуудад ямар байдаг вэ, тэр жишгээр санхүү, эдийн засгийнхаа үр өгөөжийг хүртдэг, үүнийг та бүхэн анхаарч ажиллах байх гэж бодож байна.
Түрүүн баруун, зүүний бодлого гээд ярилаа л даа. Барууны бодлого гол юм бол хувийн хэвшлийг дэмжих, өрсөлдөөнийг бий болгох, хөрөнгийн биржийг жинхэнэ ёсоор ажиллуулах энэ л утга оршиж байгаа шүү дээ. Хуучин дээр үед ярьдаг байсан, бараг Швейцарь лугаа адил хөгжих гэдэг шиг Сингапур, Америк, Норвеги гээд баялгийн санг нь авч эхлэх гэх мэтчилэн ийм ажлуудыг хийх ёстой байх. Та бүхэн мэдээж хэрэг, тэр аппарат нэлээн гайгүй ажил нь зүгширсэн аппарат байгаа байх. Тэр хүмүүсээ болж өгвөл халж солилгүй шиг, дэвшээд явж байгаа Бум-Эрдэнэ зэрэг залуучуудын оронд ажлын шаардлага хангасан, гадаад, дотоодод төгссөн ийм хүмүүсийг авч ажиллуулна шүү. Тэгээд та бүхний ажилд амжилт хүсье.
З.Энхболд:  -Ганхуяг гишүүн.

Д.Ганхуяг: -Баярлалаа. Жаахан улс төржсөн шинжтэй юм гэж зарим гишүүд хэлээд байна. Өргөдлөө хүмүүс өгсөн. Хоёрт бол, ажлын үр талаас нь, хамгийн үр дүнтэй юм яривал Монголын Хөрөнгийн бирж дээр хоёр гурван IPO хийсэн байдаг. Жишээлбэл, Анод банк IPO хийгээд, тэр жилдээ дампуурч байсан. Бид Улсын Их Хурал дээр өмнөх сандал ширээ, одоогийн авах гэж байгаа сандал ширээ ярихаасаа илүү ажлын үр дүн яримаар байгаа юм л даа. Эрх зүйн орчин хангалттай байгаа. Тэгээд Хөрөнгийн бирж нь явдаггүй, даатгал тийм сайн биш. Банк, бус санхүүгийн сектор бас сайн биш. Эрх зүйн орчин хангалттай байгаа ийм л байгаа шүү дээ. Тэгээд ажлаа бодоод хүмүүс нь, ер нь одоо зургаа, долоон жил болчихлоо, ажлаа өгье гэхээр ширээ, сандлыг нь авчихсан юм шиг энэ талаасаа яриад байна л даа. Бид хүн ярихаасаа илүү ажлын үр дүн, шинэчлэл ярих ёстой болов уу гэж бодож байна.
Хөрөнгийн биржийн удирдлага бас л улс төрөөс томилогддог. Гэхдээ Хөрөнгийн бирж дээр компаниудын хувьцаа, биет бус хөрөнгө арилжигддаг. Түүнийг хувьцаа эзэмшигчид авдаг. Энэ нь өөрөө гажигтай тогтолцоо байгаа шүү дээ. Бусад орнуудын Хөрөнгийн бирж бол тэр бирж дээр хувьцаагаа арилжиж байгаа том компаниудаас бүрдсэн удирдах зөвлөл маягийн юм нь Хөрөнгийн биржээ удирдаад явж байгаа шүү дээ. Тийм учраас төрөөс хийж өгөх ёстой гол зүйл бол энэ Хөрөнгийн биржийг яг зах зээлийн тогтолцоонд нь оруулах, цэвэр хувийн хэвшил дээр нь явуулж өгөх энэ ажлыг хийж өгөх шаардлагатай байгаа юм.
Эрх зүйн орчны хувьд ч гэсэн ер нь хангалттай бүрдчихсэн байгаа. Манайд одоо зах зээлийн эдийн засгаар явж байгаа. Хөрөнгө мөнгө босгодог юмных нь ганцхан нь л ажиллаж байгаа. Өндөр хүүтэй, дэлхийд хаана ч байхгүй өндөр хүүтэй арилжааны банкны санхүүжилтээр л явж байгаа. Бусад нь банк бус санхүүгийн салбар, Хөрөнгийн биржээс хөрөнгөө босгох, хамтарч ажиллах ийм боломж байгаа. Энэ дээр бас сайн ажиллаарай. Хамгийн чухал хэлэх зүйл бол Санхүүгийн зохицуулах хорооны хариуцдаг ажил бол ерөөсөө либерал зах зээл, оюунлаг зах зээл. Бүхнийг мэдэж байгаа гээд л суучихвал тэгээд л явахгүй. Зүгээр л тэр мэргэжлийн холбоодтой нь, компаниудтайгаа уулзаад хийх гэснийг нь хуулийн хүрээнд дэмжээд явах л энэ асуудал үндсэн ажил байгаа. 
Улсын Их Хурлаас бас шийдэж өгөх шаардлагатай асуудал байгаа юм. Төрийн өмчийн оролцоотой аж ахуйн нэгжүүдийг бүгдийг нь нээлттэй компани болгох. Тэгээд хувьцаагаа зардаг, эргээгээд худалдаж авдаг. Өөрөөр хэлбэл, хөрөнгийн зах зээл дээр тоглодог тэр боломжийг нь олгож өгөхгүй, заавал Улсын Их Хурлаар тэрийг нь хэлэлцдэг, батлагдаагүй бол боддоггүй ийм байдалтай байгаад байгаа юм. Нээлттэй компани болгох, хувьцаат компани болгох, хувьцаагаа арилжих, худалдаж авах. Үүнийг нь хувьчлал гэж яриад байгаа юм. Энэ бол өөрөө санхүүжилт татах ийм л хувилбар шүү дээ. Компанийнхаа үнэлгээг нэмэгдүүлэх. Энэ эрх зүйн орчин нь бас байхгүй байгаа юм. Төрийн болон орон нутгийн өмчийн тухай хуулийг нэгтгээд энэ төрийн өмчтэй компаниудыг public компани болгочихвол манай хоёр хөршийн төрийн өмчийн public компаниуд маш сайн ажиллаж байна. 100 хувь хувийн хэвшлийнхээсээ ч илүү ажиллаж байна. Петров чайна, Сенопик, ОХУ-ын Роснефть гээд харахад. Тэгэхээр бид public компани болгох, хувьцаагаа арилждаг, хэрэгцээтэй үедээ зардаг. Бас тоглолт хийгээд хувьцааныхаа үнийг буулгаж байгаад эргээгээд худалдаж авдаг энэ боломжийг олгохгүй бол манай төрийн өмчийн компаниудад ерөөсөө л цэрэг хүнийг зэвсэггүй дайнд оролц гээд байгаатай адилхан байгаа юм.
Дараагийн асуудал, эрдэс баялгийн бүтээгдэхүүнээр энэ биржээр арилжаалуулах асуудал байгаа. Манайх ганцхан зах зээлд нийлүүлдэг учраас бид бүтээгдэхүүнээ хямдхан борлуулдаг ийм асуудал байгаа. Энэ эрдэс баялгийн бүтээгдэхүүний бирж байгуулах Германы GIZ-тэй хамтарч боловсруулаад цэвэр хувийн хэвшлээр явуулъя гээд Засгийн газрын хуралдаанаар нэг оруулаад бэлэн болгочихсон байгаа. Үүнийг бас дэмжээд хурдхан шиг оруулчихвал Хөрөнгийн бирж ажиллах ийм боломж байгаад байгаа юм.

Хамгийн гол нь төрийн өмчтэй гайгүй байгаа компаниудыг нээлттэй хувьцаат компани болгоод, 10-аас доошгүй хувийг нь арилждаг, эргээгээд худалдаж авдаг, хувьцааныхаа үнийг ч өсгөж чаддаг, буулгаж ч чаддаг энэ менежментийг олох энэ Өмч хувьчлалын хөтөлбөр гээд 2014-2016 оны хөтөлбөр Улсын Их Хурал дээр ороод ирчихсэн байгаа. Үүнийг бид явуулах үедээ шийдэх шаардлагатай байгаа юм гэж ингэж хэлэх байна. Ер нь өмнө нь байсан жишиг байна.

З.Энхболд:  -Баасанхүү гишүүн.

О.Баасанхүү: -Баярлалаа. Ямар ч гэсэн нэр дэвшигчдийг дэмжиж байна. Ер нь боловсрол, мэдлэг, ур чадварынхаа хувьд тэнцэнэ гэж би үзэж байгаа. Ер нь ийм жишиг тогтоож болдог болов уу, үгүй болов уу. Би мэдэхгүй байна л даа. Уг нь ажлаа өгч байгаа хүмүүсийг оруулж ирээд ажилласан уу, ажиллаагүй юу гэдгийг асуугаад явахгүй болохоор төрийн ажлыг авахдаа гоё ,энд суудаг, өгөхдөө өргөдөл өгсөн ч юм шиг, үгүй ч юм шиг, зугатсан ч юм шиг ингээд явдаг. Гэтэл өнөөдөр юу вэ гэвэл төрийн байгууллагын тасралтгүй гэдгээрээ аль, алийг нь хэлэлцүүлгээр явбал ард түмэнд л хэрэгтэй байна. Үүнийг цааш, цаашдын томилгоонууд дээр анхаараач ээ гэж хэлмээр байна.

Хоёрдугаарт, юу вэ гэвэл хууль зүйн орчин, гарцыг очоод хамгийн түрүүнд засах шаардлага байгаа шүү гэж би хэлэх гэсэн юм. Яагаад надад ингэж бодогдож байгаа вэ гэхээр сүүлийн үед мөнгө хүүлэгч нарын үйлдэл хэрээсээ хэтэрч байна. Ялангуяа өнөөдөр зах зээр өдрийн зээл гэсэн нэрээр мөнгө хүүлдэг 700 сая, 800 сая төгрөг болчихсон. Авсан зээл нь 30 сая, 70 сая. Тэгээд нөгөө нь хүүгийн хүү, тэрний хүү гээд аль эрт мөнгийг нь төлчхөөд байхад хүүндээ идэгдээд, хамгийн сүүлд нь залилангийн хэргээр шоронд ордог, эсвэл амиа хорлоод үхэх хэмжээнд оччихоод байна. 

Би яагаад ингэж байна вэ гэвэл Аж ахуйн нэгж, байгууллагын тусгай зөвшөөрлийн тухай хуулиар Санхүүгийн зохицуулах хороо нь санхүүгийн үйл ажиллагаа явуулах байгууллагад аж ахуйн тусгай зөвшөөрөл олгоно гээд заасан байдаг. Түүн шиг өнөөдөр ломбард юмуу, эсвэл ямар нэгэн тодорхой үйл ажиллагаа явуулах гэж байгаа нөхдүүдийг лицензжүүлэх. Хэрэв лицензээ аваагүй байвал шүүх дээр очоод хүү, торгуулиа нэхэх эрхгүй гэж бүр оруулмаар байгаа юм. Мөнгөө нэхэж болно, хүү торгуулиа нэхэх боломжгүй гээд. Ингэвэл энэ маань юу вэ гэвэл нэгдүгээрт, татварын орчинд сайнаар нөлөөлөх гээд байна. Тэр чинь ашиг болж байна, ашгийн татвар төлөх ёстой. Гэтэл 700, 800 сая гээд нэг хүн өрөнд орчихсон хэрнээ нөгөө нөхдүүд нь татвараа төлдөггүй. Ломбард ч гэсэн адилхан шүү дээ. Би ломбардыг татвар төлөөд явж байгаа гэдэгт бас эргэлзэж л байгаа. Яагаад гэвэл хэчнээн ч их хүү нэмдэг юм бэ, торгууль нэмдэг юм бэ ийм байдаг. Тэгэхээр үүнийг хууль, эрх зүйн орчныг нь яагаад, Санхүүгийн зохицуулах хороон дээрээ төвлөрүүлж болох уу? Үүнийг мэргэжлийн багийнхантайгаа яриад оруулж ирээч ээ.
Барьцаалан зээлдүүлэх тухай хууль хэдийгээр орж байгаа боловч үүнийг ямар нэгэн байгууллага үүрэгжүүлээд хяналт тавих шаардлагатай гэж би хараад байгаа юм. Түүнийг Санхүүгийн зохицуулах хороо байх болов уу гэж би хараад байгаа юм. Яагаад гэвэл санхүүгийн зах зээлийн харилцаа. Зөвхөн үнэт цаасны гэж би харахгүй байна. Үүнийг юу гэж ойлгож байгаа вэ гэвэл ерөөсөө санхүүгийн харилцааг бүх талд нь харах ёстой гэж үзээд байгаа юм. Тэр утгаараа энэ дээр бас анхаараач ээ гэж хэлмээр байна. Та бүгдийн ажилд амжилт хүсье. Баярлалаа.

З.Энхболд:  -Энхбаяр гишүүн.

Ж.Энхбаяр: -Монгол Улсын санхүүгийн салбар үндсэндээ өрөөсөн хөлтэй болчихсон буюу нийт санхүүгийн секторын 95, бараг 98 хувь нь цөөхөн арилжааны банк, тэр арилжааны банкны цаана цөөхөн гэр бүлүүдийн л хүрээнд Монголын санхүүгийн салбар, түүнтэй холбоотой бүх л үйл ажиллагаа түүгээр явж байна. Тэгэхээр яг энэ хямралт нөхцөл байдал, манай энэ цонхтой талыг их сайн гаргаж өгөөч ээ. Та бүгд өөрөө Санхүүгийн зохицуулах хорооны харьяанд ажиллаж байгаа санхүүгийн үйл ажиллагаа явуулж байгаа олон зуун компаниудыг хянаж шалгахаасаа илүү туслах, дэмжих, бойжуулах, Монгол Улсын санхүүгийн салбарыг хос хөлтэй болгох ийм том үүрэг байгаа. Тийм нийгмийн шаардлага бий болж эхэлж байна.

Бид одоо сүүлийн 20 гаруй жил, ялангуяа уул уурхай дагасан хэт их орлого хэтэрхий цөөхөн арилжааны банк, түүнийг дагасан уул уурхайн лиценз эзэмшиж байгаа нөгөө цөөнхөд. Эд хөрөнгө хэтэрхий цөөнхөд ирж байна. Нэг талдаа зах зээлийн нийт тогтолцоо гэсэн нэрийн дор баялаг хэт цөөнхөд хуваарилагдаж, бөөгнөрч байгаа байдал өөрөө нийгэмд бухимдал бий болгодог, нийгмийн дотор тэнцвэрт бус байдлыг бий болгодог, нийгмийн сөрөг үр дагаврыг дагуулах ийм зүйл рүү хөтлөөд байгаа гэж би боддог юм. Тэгэхээр яаралтайгаар бид монополь бий болж байгаа энэ компаниудыг олон нийтийн болгох. Олон нийтийн болгоно гэдэг нь хурааж авах асуудал биш шүү дээ. Бодлогоор шахаж, хувьцаагаар задлах, баялгийг олон түмэнд хуваарилах нэг зорилго. Нөгөө талдаа уул уурхайн чиглэлээр гол ажил явагдаж байгаа үед уул уурхай нэртэй төрийн өмчийн 34 хүртэлх гэсэн бололцоотой тэр хувьцаа, хувиудыг бас олон нийтийн болгох, хөрөнгийн биржээр арилжаалах. Ингэж байж бид нийгэмд бий болоод байгаа бухимдлыг нэлээн дарах, баялгийн хуваарилалтыг шударга болгох, олон түмний хүсээд байгаа шударга шүүмжлэл дээр очих байх гэж бодож байна.
Энэ ажлыг хийх ёстой гэж үзэж, өнөөдөр бий болсон байдал дээр дүгнэлт гаргаад Их Хурлын удирдлагууд асуудал оруулж ирж байгаа юм байна гэж ойлгож байна. Эрх зүйн орчин бас боломжийн бүрдсэн, дутуу хэдэн хуулийн асуудал хэлэлцэх шатанд явж байгаа. Тэгээд Их Хурлынхаа холбогдох Байнгын хороо, нам, бүлгүүдтэй сайн ажиллаад. Ялангуяа энэ бас боломж буюу их эвслийн Засгийн газар үүсэн ажилласан энэ цаг үеийг маш сайн ашиглаарай. Ийм бололцоо дараа нь олдооч уу, эс олдооч уу. Харьцангуй бага улс төржих 1 жил 6 сарын хугацаанд та бүхэн нэлээн эрчимтэй сайн ажиллаарай гэж хүсье. Тэгээд ажлын амжилт хүсье. 
Эцэст нь хэлэхэд, Их Хурлын удирдлагуудад хандаж хэлэхэд бид үнэхээр ажлаа өгч өргөдөл өгсөн хүмүүсийн өргөдлийг бид энд хэлэлцээд, үр дүнг нь хэлэлцээд бүхий л зүйл, заалтаар ярилцсан бол туйлын өгөөжтэй байх байжээ. Ялангуяа Их Хурлын гишүүд ч тэр, олон түмэн ч маш сайн мэдээлэл авна. Шинэ томилогдож байгаа хүмүүс ч хаанаас ажлаа эхлэх вэ, юу нь болоод байгаа, юу нь болохгүй байгаа, юунаас болоод ажил саатсан, гацсан, тавьсан зорилт биелээгүй, хэрэгжээгүй гэдгийг ойлгоход туйлын хэрэгтэй байсан. Харамсалтай нь ийм зүйл болж чадсангүй. Дараа дараагийн томилгоондоо анхаарна биз дээ гэж хэлье.
З.Энхболд:  -Сумъяабазар гишүүн.

Д.Сумъяабазар: -Баярлалаа. Нэр дэвшиж байгаа Санхүүгийн зохицуулах хорооны шинээр нэр дэвшиж байгаа хүмүүстээ бас баяр хүргэе. Ер нь дэмжиж байна. Ялангуяа Санхүүгийн зохицуулах хороо бүрэн бүрэлдэхүүнээр нь шинэчлэх ёстой гэдэг ийм хатуу байр суурьтай байгаа гишүүний нэг бол би. 

Ганбат гишүүний яриад байгаагаар энэ зүүн, баруундаа биш юм. Энэ бол хүндээ байгаа юм. Ялангуяа Санхүүгийн зохицуулах хороо бол өөрөө мэргэжлийн байгууллага. Санхүүгийн нарийн мэргэжлийн ийм байгууллага. Тэгэхээр энд яг санхүүгийн мэргэжлийн чадварлаг ийм баг ус, агаар шиг хэрэгтэй байгаа.

Хэдэн зүйлийг хэлэх гэсэн юм. Ялангуяа Санхүүгийн зах зээл дээр банкны зээл эрсдэлд орж байгаа, гадаадын хөрөнгө оруулалтууд буцаан татагдсан энэ хүнд үед та хэд Монголын хөрөнгө, санхүүгийн зах зээлийг удирдах ийм хэцүү даалгаврыг авч байна.
Энхболд даргын хэлдгээр ер нь Блүүмбергээр гарч байгаа өдөр тутмын гүйлгээ бол үнэхээр инээдтэй байгаа юм. Эндээс санхүүгийн Монголын хөрөнгийн зах зээлийн бодит дүр төрх шууд өдөр тутам илээр харагдаж байгаа юм. Үнэхээр өрөвдмөөр байгаа юм. Тэгэхээр энд санаа зовох ёстой нэг зүйл нь тусгай зөвшөөрлүүдийг ялангуяа арилжааны дөрвөн банкинд кастидионы эрхийг өгсөн, өөр бусад эрхүүдийг  өгсөн байгаа юм. Тэгэхээр эдийн засгийн бараг 95 хувь нь өнөөдөр банкны төлбөр тооцооны систем дээр тулгуурлаж манай эдийн засаг яваа. Сая Энхбаяр гишүүн нэг хөлтэй Монголын зах зээл байна гэж хэлж байна. Үүнтэй бид нар санал нийлэх ёстой юм.
Энэ тусгай зөвшөөрлүүдийг хэт, энэ дөрвөн банк дээр төвлөрүүлснээр одоо явж байгаа үндэсний төлбөр, тооцооны системийг татан унагах ийм аюулын суурь тавьчихав уу даа гэж би хараад байгаа юм. Өнөөдөр хөрөнгийн зах зээлийг хөгжүүлэх нэрийдлээр банкууд дээр тусгай зөвшөөрлүүдийг олгосноороо энэ зах зээлийн тэнцвэргүй ийм нөхцөл байдлыг үүсгэснээр гарах үр дагавар төвөгтэй болно гэж тооцох ёстой.
Ялангуяа улс орнуудыг дампууруулдаг жишээлбэл, Сорс мэтийн том хөрөнгө оруулагч нар орж ирээд хөрөнгө мөнгөө хийгээд буцаагаад татаад аваад явахад манай санхүүгийн зах зээл үнэхээр хэврэг байгаа шүү дээ. Ийм тоглоомыг дааж чадахгүй. Өнөөдөр Хаан банкинд хөрөнгө оруулагч япончууд хөрөнгөө татахад Монголын санхүүгийн сектор тэр чигээрээ доргиж нуран унана гэж хэлэхэд хилсдэхгүй байх гэж ойлгож байна.

Иймэрхүү зүйлүүдийг бид нар нэг талд нь аваачиж бөөндөж хаяад, хөрөнгийн ах зээлийг хөгжүүлж байгаа нэрийдлээр, нөгөө талд нь яг бодит утгаараа санхүүгийн үйл ажиллагаа явуулах  брокер, дилерийн компаниудыг чанаржуулах, тэдэнд тавих шаардлагыг, одоо жишээлбэл Монголбанк арилжааны банкууд дээрээ тодорхой босго тавиад тодорхой нөхцөл тавиад араас нь шаардаад тэр нөхцөлүүдээрээ шахдаг тийм нөхцөлийг Санхүүгийн зохицуулах хорооны одоогийн шинэ удирдлагууд брокер, дилерийн компаниуд дээр хийгээсэй гэж бодож байна. Энэ компаниудаа чанаржуулах хэрэгтэй, энэ компаниудыг бүр сайжруулах хэрэгтэй, босгыг нь өндөр тавих хэрэгтэй. Иймэрхүү зүйлүүдийг бид нар цааш, цаашдаа анхаарах ёстой гэж би ойлгож байна.
Бас нэг зүйлийг хэлэхэд, Эрдэнэс-Тавантолгойтой холбоотой 72 ширхэг хувьцааг яг үнэн зөвөөр нь бүртгэж аваарай. Одоогийн байдлаар бүртгэсэн бүртгэл нь хийгдээгүй байгаа юм шиг байна.

Хоёрдугаарт гэвэл 3 тэрбум ширхэг хувьцааг компанийн дүрэм болон санхүүгийн тайланд нь бас тусгуулах хэрэгтэй шүү. Энэ бас та нарын хийх ёстой ажлын нэг. Гэхдээ хэцүү, энэ бол хэцүү. Ялангуяа эдийн засаг ийм байгаа нөхцөлд бид иймэрхүү зүйлийг хийнэ гэдэг маш хэцүү. Гэхдээ та хэд үүнийг хийж чадна гээд өнөөдөр Их Хурлын танхим дотор орж ирсэн гэж би ойлгож байгаа.

Хөрөнгийн биржтэй холбоотой асуудал буюу MIT системтэй холбоотой асуудал дээр анхаарлаа маш сайн хандуулаарай. Энэ системийг өнөөдөр сайн систем гэж ярьж байгаа боловч үнэхээр учир дутагдалтай байгаа. Ялангуяа одоогийн явж байгаа и-клирингийг зогсоогоод нэг үз. И-клирингийг зогсоогоод үзэхэд энэ систем үнэхээр дэлхийн стандартад тэнцсэн сайн систем мөн үү, үгүй юу гэдгийг бодит утгаар нь та нар нэг харуулаадах даа. Хэрвээ энэ систем чанар, стандарт хангахгүй, өнөөдрийн шаардлага хангахгүй бол энэ системийг болих асуудлыг хүртэл тавих ёстой. Тэгж байж хөрөнгийн зах зээлийг урагш нь хөгжүүлэх, яг бодит утгаар нь дэлхийн зах зээлтэй хөл нийлүүлж алхах ийм боломж, бололцоо бүрдэнэ гэж би бодож байна. Тэгээд саяын хэлсэн зүйлүүд дээр та нар нэлээн анхаарч ажиллаасай гэж хүсэж байна. Та бүхэнд амжилт хүсье.
З.Энхболд:  -Цог гишүүн.

Л.Цог: -Баярлалаа. Би олон санаа давхацсан учраас товчхон хэлье гэж бодож байна. Хоёр чиглэлийн юм байна. Нэгдүгээрт, Санхүүгийн зохицуулах хорооны хуучин удирдлага өргөдөл өгөөд гарчээ. Энэ дээр бас үнэлэлт, дүгнэлт өгөх бололцоо бидэнд байх ёстой байсан. Тэр хумигдсанд харамсаж байна. Яагаад гэвэл дараа, дараа ийм юм гарвал Нямдоржийн хэлдэг шиг хардлагад бид орно шүү дээ. Түрүүчийн ажлаа өгч байгаа залуу бол намайг Хууль зүйн яаманд байхад байсан тийм залуу, би мэдэх юм. Гэхдээ энэ зургаан жилийн байх хугацаандаа юу хийсэн бэ гэдгийг би мэдмээр байсан байхгүй юу. Тэр хүний алдсан, оносон дээр дараагийн удирдлагад очсон хүн шинээр өөрийнхөө нүдээр харж дүгнэлт хийдэг ийм зүй байна шүү дээ. Энэ хэрэгтэй байсан юмыг бид ингээд алдлаа гэж бодож байна.

Хоёрдугаарт, үнэхээр Монгол Улс оршин тогтнохын тулд өөрийн гэсэн санхүүгийн зах зээлтэй байх ёстой гэдэг нь тодорхой. Үүнийг гаднын мэдэлд алдчих тийм боломж манайд их байгаа юм байна, нүх сүв байгаа юм байна. Үүнээс улбаалж Монголын газар шороон дээр гаднын зах зээл болох ийм аюул бас нөмөрч байгаа. Энэ нь өөрөө явсаар байгаад даамжирвал магадгүй үндэсний аюулгүй байдлын хэмжээнд нөлөөлөх тийм хүчин зүйлд тооцогдож болохоор ийм хугацаа байгаа юм шиг надад ажиглагддаг. Миний хувийн бодол шүү.
Гуравдугаарт хэлэх юм бол, би түрүүн хэллээ. Аливаа хүн ялангуяа Их Хурлын мэдлийн албан тушаалтан, бидний томилдог албан тушаалтан ажлаа өгөхөд сайн, мууг нь дүгнэхгүй бол магадгүй гэм буруугүй хүнийг улс төрийн зорилгоор өргөдлийг нь шахаж өгүүлээд ийм буруу практик байж нэг магадгүй. Хоёрдугаарт, гэм буруутай мөртлөө өргөдлөө өгсөн нэрийн дор бултах нэг ийм нөхцөл болчхож магадгүй шүү дээ. Үүнийг цаашдаа Их Хурлын удирдлага бид бүгдээрээ анхаарах ёстой гэсэн үүднээс давтан хэлье гэж бодож байна.

Сонгууль болгоны өмнө стратегийн ордоос төчнөөн хувийн хувьцаа гаргана, Монголын ард түмэн эзэмшинэ гэж хошгоруулж байгаад тэгээд таг мартдаг. Өнөөдөр нөгөө Тавантолгойн хувьцаа хэчнээн ширхэг гарлаа гээд хаана байна вэ? Хэн мэдэж байгаа юм бэ? Харин ч гадна, дотнынхонд, өөр улстай, ард түмэнтэйгээ биш хуваарилах тухай асуудал яригдаж байна шүү дээ. Оюутолгойн 34 хувийг зарна гэж ярьж байна. Үүнийг бодох хэрэгтэй. Их осолтой. Үндсэн хуульд байгаа ард түмний мэдэлд байх, ард түмэнд наалдах, нялзах юм чинь хаачсан бэ гэж хүн асуумаар байгаа юм. Үүнтэй холбогдуулж би шинэ удирдлагад хандаж хэлэх нэг юм байна. Оюутолгойн хувьцааны 10 хувь нь Монголын Хөрөнгийн биржээр дамжих ийм хууль гараад хэдэн жил болж байгаа юм бэ? 7, 8 жил болж байна шүү  дээ. Ашигт малтмалын хуулийн энэ чухал заалт өнөөдрийг хүртэл хэрэгжихгүй байгаа шүү дээ. Үүнд анхаараасай гэж бодож байна. Ингээд би бас найдаж байна, үүх түүхийг нь уншлаа, боломжийн туршлагатай, дадлагатай ийм мэргэшсэн хүн очих гэж байгаад талархаж байна. Ингээд дэмжинэ гэж бодож байна. Баярлалаа.

З.Энхболд:  -Дэмбэрэл гишүүн.

С.Дэмбэрэл: -Юуны өмнө Санхүүгийн зохицуулах хорооны шинээр дэвшиж байгаа гишүүд, дарга нарт амжилт хүсье. Амжилт хүсэхийн гол учир нь гэхээр та бүхэнд заримдаа саяын хүмүүсийн хэлснээр хэтэрхий их, өөрсдийн чинь хуульд байхгүй том, том үүрэг оногдуулаад байна. Үүнийг бас бодитойгоор бодож авах, гээхийн ухаанаар хандсан нь дээр байх гэж бодож байна.

Нэгдүгээрт хэлэх зүйл бол Нарантуяа даргад хамгийн түрүүнд хуулиа өөрчлөх хэрэгтэй. Энэ хууль дээр чинь танай бие даасан хараат бус байдлыг сайн хангасан тийм заалт цөөхөн байгаа. Үүнийг өөрчлөхгүй бол хоёр жилийн дараа магадгүй өөр нэг нам яллаа гэж бодоход та нар бүгдээрээ чөлөөлөгдөнө. Манай энэ систем маань ингэж хуулиараа хамгаалагдаагүй байгаа шүү дээ. Бие даасан хараат бус байдлыг би эртээд хэлсэн. Эхлээд зорилгын чинь бие даасан байдал, тэрний дараа үйл ажиллагааны чинь. Энэ хоёрыг хуульдаа маш сайн суулгаж өг өө. Хуульч хүмүүс байна, олон улсын практик байна. Яагаад энэ институц бий болсон юм бэ гэхээр 2008, 2009 оны хямралаас бодож хөгжилтэй орнуудад хамгийн түрүүнд гарч ирсэн бүтцүүд шүү дээ. Энэ талаас нь бодож та нарын хоёр гол зорилго маань, санхүүгийн зах зээлийн хөгжил, дараагийнх нь санхүүгийн зах зээлийн тогтвортой байдалд их гол үүрэгтэйгээр оролцох институц гэсэн утгаар нь байгуулсан.
Хоёрдугаар зүйл чинь юу юм бэ гэхээр, ноднин жил би Гарамгайбаатар даргад гардуулж өгсөн. Жил гаруй олон төрийн бус байгууллагуудыг оролцуулж байгаад танай секторын санхүүгийн секторын дунд хугацааны бодлого гэдэг үндсэн эх баримт бичгийг нь боловсруулаад өгчихсөн байгаа юм. Түүнийг аваад, өөрсдөө түүнийг маш сайн хараад, түүнд суурилж санхүүгийн секторын хөгжлийн дунд хугацааны баримт бичгийг яаралтай батлуулна. Тэр нь энэ бүх юмнуудын саналыг асууна даа. Та нар шинэчлээд л, өөрсдийнхөө санал бодлыг нэмээд хийх л үлдэж байгаа байх гэж би бодож байна. Энэ дээр танай объектууд буюу хөрөнгийн зах зээл, даатгалын зах зээл, банк бусын зах зээл хадгаламж зээлийн хоршоод бүгд орсон байгаа. Энэ дээрээ яг энэ салбарын төр, хувийн хэвшил, түншлэлийн механизм танай салбар дээр дутагдалтай байдаг юм билээ. Хэдийгээр өмнөх удирдлагууд хичээж байсан ч гэсэн энэ бол бодитой бөгөөд үр дүнтэй ашиглагддаг тийм механизм болж чадаагүй байгаа шүү. Үүнийг бас онцгой анхаараарай.
Дээр нь, та нар хараат бус байдлаар манай Монголын дуртай төрийн зүтгэлтэн хувьцаа гаргана, хувьцаа эзэмшүүлнэ гэдэг энэ зүйлийг санхүүгийн мэргэжлийн байгууллагын хувьд нь яг хараат бусаар тодорхойлох хэрэгтэй. Энэ дээр би юу хэлж байна вэ гэвэл хүн бүр үүнийг зайлшгүй байх ёстой юм шиг 1072 ширхэг хувьцаа ард түмэнд эзэмшүүлнэ гэдэг. Түүнээс төдөн хувийг эзэмшүүлнэ гээд, ийм нэг төрийн. Өөрөөр хэлбэл, энэ санхүүгийн зах зээл хөгжихгүй байгаагийн нэг учир нь төр өөрөө хэтэрхий интервенц хийх гээд байгаа байхгүй юу. Та нарын өмнөөс дуугараад, тэгээд 1072 гэсэн ийм үлгэрүүд ярьдаг. Энэ бол хэдийгээр төрийн бодлого гэж хэлж байгаа ч гэсэн энэ дээр альтернатив, өөрөөр хэлбэл, энэ зөв үү, зохистой юу, үгүй юу гэдэг талаар та нар дүгнэлт гаргаж хэлж байхгүй бол, одоо 1072 янз, янзын юм болно шүү. Ингээд энэ салбарын чинь хөгжил хойшлогдох, тэгээд буруу хүлээлт үүсгэх ийм зүйлүүд гарч ирнэ.
Тавантолгой дээр ч тэр, Оюутолгой дээр ч тэр. Дээр нь танай бас нэг үүрэг одоо би хэдэн жил хараад байхад санхүүгийн тогтвортой байдлыг хангах институцүүдийн дунд танайх шоовдор хүүхэд шиг явдаг. Энэ шоовдор хүүхэд шиг явдаг байдлыг яаж гаргах вэ? Нэгдүгээрт хуулиа өөрчилж болно. Санхүүгийн тогтвортой байдлын зөвлөлд танай гүйцэтгэх үүрэг ямар байх ёстой юм бэ. Зүгээр л өмнөх юу бол би хэллээ шүү дээ, нэг л сул байсан. Үүнийг сайжруулах, бусад улс, орнуудын жишгээр, өөрсдийнхөө бодит байгаа байдал дээр түшиглээд өөрчлөх зүйл гарах ёстой. Энэ дээр жишээлбэл, Гарамгайбаатар гишүүн бид хоёр Төв банкны тухай хуульд өөрчлөлт оруулах хууль санаачлаад явж байгаа. Энэ дээр танайх яаралтай саналаа өг. Ялангуяа санхүүгийн тогтвортой байдлын талаар. Баярлалаа. Амжилт хүсье.
З.Энхболд:  -Батцогт гишүүн.

Д.Батцогт: -Баярлалаа. Нэр дэвшиж байгаа хүмүүсийг дэмжиж байгаа. Амжилт хүсье. Ер нь урдны удирдлагууд чинь гайхамшигтай сайхан ажиллачихсан юм шиг, гишүүд яриад байгаа юм. Тийм юм байхгүй. Үнэхээр унтуулсан, урсгалаар нь авч явсан, ямар ч албан тушаалд хүн очоод сайхан хэвтээд байж болно л доо. Би тэгээд та нөхдөд юу хэлэх гэж байна вэ гэхээр жаахан ажил хийгээрэй, их чухал салбар шүү. Хууль, эрх зүйн орчин нь бүрдчихсэн, ажил хийе гэвэл онцгой эрх дарх та нарт байгаа шүү дээ. Аливаа ажил хийхэд сэтгэл гэдэг юм их дутагддаг юм шиг надад бодогддог л доо. Энэ чинь иргэд маш их гомдолтой байдаг. Цэнхэр, ягаан тасалбар гэж юм байна, баахан компаниудаас төр нь хууль гаргаад хувьчлаад цэнхэр, ягаан тасалбар өгөөд та үндэсний хэмжээний ийм том компани болсон, ингээд хувьцаа, ноогдол ашиг хүртээд байж байх ёстой гээд өгчихсөн. Тэр нь, санхүүгийн томоохон луйврууд үүний ард явчихсан. Тэгээд ноогдол ашиг гэдэг юмыг бүр мартсан. Яаж ийж байгаад захирлаа томилж авах хэмжээний багц цуглуулж авангуутаа үлдсэнийг нь хөсөр хаядаг, мартдаг үл тоодог ийм юмнууд байгаад байна шүү дээ. Энд чинь одоо хүртэл иргэд гомдолтой байгаад байдаг юм.
Хөдөөгөөр ард иргэдтэй уулзаад явахад цэнхэр, ягаан тасалбарын учрыг олж өгөөч ээ, одоо хүртэл ингээд байж байх юм. Би Говьд өгсөн юм, би НИК гэдэг компанид өгсөн юм, одоо ноогдол ашиг гэж оногддог юм байна уу, үгүй юу гэж ярьдаг. Зарим нь миний нэр дээр байсан хувьцаа алга болчихлоо гэж ярьж байгаа шүү дээ. Ийм том, том луйврууд явж байдаг. Энэ асуудал дээр та нар бодитой юм хийгээч ээ. Энэ чинь төр нь иргэдээ хулхиддаг, иргэдийнхээ төлөө зүтгэдэггүй, эрх ашгийг нь хамгаалахгүй байгаагийн нэг илрэл мөн шүү дээ. Яг үүний тулд та бүхнийг томилж онцгой эрх өгч ажиллуулж байгаа гэж ойлгож байгаа.

Араас нь 1072 ширхэг хувьцаа. Өчигдөр билүү уржигдар нэг нөхөр телевизээр 1072 бол бүтэхгүй, та нар 10, 20 жилдээ хүлээгээд байж байх ёстой гэдэг, энэ чинь иргэдийг дахиад л цөхрөл, үл итгэх юм руу чинь явуулаад байна шүү дээ. Яг өгөх юмуу, үгүй юмуу, үүнийгээ тодорхой болгоод өгөх юм бол иргэд дээр нь хатуу дансалж өгөөд, төдөн жилийн дараа тийм ашигтай ажиллаад ирэнгүүт та ноогдол ашгаа хүртээд явах бололцоотой гэдэг юмыг тодорхой болгож хэлэхгүй бол өгөх ч юм шиг, өгөхгүй ч юм шиг иймэрхүү байдалтай байгаад байгаа юм.

Бас нэг анхаарах ёстой юм бол, банк санхүүгийн байгууллага гэдэг юмыг та нар онцгой анхаараач. Нэг мөнгө хүүлдэг газар бий болчихлоо шүү дээ. Үүнээс зээл авч байгаа иргэд бол хөөрхий, дандаа ядарсан, үл хөдлөх хөрөнгө багатай, тулгамдсан, мөнгөний яаралтай хэрэгцээ гарсан, үүгээр нь далимдуулж эд хөрөнгийг нь дээрэмддэг ийм юм бий болчихлоо шүү дээ. Үүний хүүг бууруулах тал дээр та нар онцгой ахиц гаргах хэрэгтэй байгаа юм. Шаардлагыг тавь, хүүг нь үе шаттай буулгах талын юм бодох хэрэгтэй. Тэгэхгүй бол энэ чинь томорчихсон компаниуд нь болохоор банктайгаа харьцаад, банктайгаа үл хөдлөх хөрөнгийн барьцаа зэрэг бүх юмнууд нь, зээлийн түүх нь үүсчихсэн учраас болоод байдаг. Хөл дээрээ босох гэж байгаа, энэ ядарсан хүмүүс нь банк, бус санхүүгийн байгууллага гэдэг юмаар орж хүүнд нь алуулаад, нэрвэгдээд. Тэгээд өсөж өндийж чадахгүй буцаж нурж унаад байдаг ийм л юм болчхоод байгаа юм. Энэ иргэдийн шүүмжилж байгаа юмны нэг шүү дээ. Үүнийг танайх хариуцах ёстой гэж би бодож байгаа юм. Энэ тал дээр ахиц дэвшил гаргасан юм хийгээрэй гэж хүсэж байна. Тэгээд та бүгдэд амжилт хүсье.

Үнэхээр юм санаачлаад, саяхан Шударга бус өрсөлдөөний хэрэглэгчийн төлөө газар гээд бараг хэн ч мэдэхгүй, дуулаагүй газар байсан. Анхааралд өртөөд сэтгэл гаргаад явбал болж байгаа шүү дээ. Яг үүнтэй адилхан, Нарантуяа дарга, сайхан баг бүрдэж байгаа юм байна, залуучууд. Зоригтойхон, асуудал шийдсэн ийм байдлаар ажиллаарай гэж хүсэж байна. Та нөхдөд амжилт хүсье. Баярлалаа.

З.Энхболд:  -Гишүүд үг хэлж дууслаа.

Үдээс хойш 14 цагаас санал хурааж эхэлнэ. Үдээс өмнөх хуралдаан завсарлалаа.

З.Энхболд:  -Үдээс хойших хуралдаанаа үргэлжлүүлье.
-Эрдэнэчимэг гишүүн энэ зангианыхаа талаар микрофонд тайлбараа хэлээдэх дээ.

Л.Эрдэнэчимэг: -12 дугаар сарын 25-ны өдөр дэлхийн гэр бүлийн, эмэгтэйчүүдийн болон хүүхдийн хүчирхийллийн эсрэг өдөр болж байгаа. Дэлхий нийтээр 16 хоногийн хугацаатай аян явж байгаа юм. Энэ 25-ны өдрийг оранжин өдөр гэж нэрлэсэн байгаа. Тэгээд дэлхийн ихэнх улс орнуудын парламент өнөөдөр 16 хоногийн туршид энэ оранжин ороолтыг зүүж, чуулганыхаа хуралдаанд оролцож байгаа. Өнөөдөр 25-ны оранжин өдрийг тохиолдуулан эмэгтэй гишүүдийн бүлгээс НҮБ-ын Хүн амын сантай хамтран та бүхэнд энэ оранжин ороолтыг бэлдсэн байгаа. Дэлхий нийтээр явагдаж байгаа гэр бүлийн хүчирхийллийн эсрэг өдрийг тохиолдуулан бид үүгээрээ дэмжиж та бүхнийг энэ ороолтоо зүүнэ үү гэж хүсэж байна.
З.Энхболд:  -Би ороолтоо зүүчихлээ. Бүх гишүүдийн тоогоор байгаа. 
Санал хураамаар байна. Гишүүд танхимдаа ирье. Өрөөндөө байгаа гишүүдийг урьж байна. Үхрийн сүүлэн дээр хутга гэгчээр, он дуусахад хоёрхон чуулган байна. Зааландаа ирцгээе.
-Үдээс хойших хуралдаанаа эхэлье. Алчуурны танилцуулгыг Эрдэнэчимэг гишүүн хийсэн байгаа.
Одоо Байнгын хорооны саналаар санал хураалт явуулна. 
Санал хураахад бэлэн үү?

-Үдээс өмнөх хуралдаанаар чөлөөлөх болон нэр дэвшигчээс асуулт хариулт, үг хэлээд дууссан байгаа. Хүн тус бүрээр санал хураана.

Эхний санал хураалт.

1.Загдхүүгийн Нарантуяаг Санхүүгийн зохицуулах хорооны даргаар томилох саналыг дэмжье гэсэн санал хураая.

Санал хураалтад 59 гишүүн оролцож, 53 гишүүн зөвшөөрч, 89,8 хувийн саналаар Загдхүүгийн Нарантуяаг Санхүүгийн зохицуулах хорооны даргаар томилох санал дэмжигдлээ.
Дараагийн санал хураалт.

2.Харьюугийн Бум-Эрдэнийг Санхүүгийн зохицуулах хорооны орон тооны гишүүнээр томилох саналыг дэмжье гэсэн санал хураая.

Санал хураалт.

Санал хураалтад 60 гишүүн оролцож, 57 гишүүн зөвшөөрч, 95 хувийн саналаар Харьюугийн Бум-Эрдэнийг Санхүүгийн зохицуулах хорооны орон тооны гишүүнээр томилох санал дэмжигдлээ.
3.Эрдэнэбилэгийн Батболдыг Санхүүгийн зохицуулах хорооны орон тооны гишүүнээр томилох саналыг дэмжье гэсэн санал хураая.

Санал хурааж байна.

Санал хураалтад 60 гишүүн оролцож, 54 гишүүн зөвшөөрч, 90 хувийн саналаар Эрдэнэбилэгийн Батболдыг Санхүүгийн зохицуулах хорооны орон тооны гишүүнээр томилох санал дэмжигдлээ.

4.Данжилаагийн Ганбатыг Санхүүгийн зохицуулах хорооны орон тооны бус гишүүнээр томилох саналыг дэмжье гэсэн санал хураая.

Санал хурааж байна.

Санал хураалтад 59 гишүүн оролцож, 54 гишүүн зөвшөөрч, 91,5 хувийн саналаар Данжилаагийн Ганбатыг Санхүүгийн зохицуулах хорооны орон тооны бус гишүүнээр томилох санал дэмжигдлээ.
5.Жалцангийн Цэдэнрагчааг Санхүүгийн зохицуулах хорооны орон тооны бус гишүүнээр томилох саналыг дэмжье гэсэн санал хураая.

Санал хурааж байна.

Санал хураалтад 58 гишүүн оролцож, 55 гишүүн зөвшөөрч, 94,8 хувийн саналаар Цэдэнрагчааг Санхүүгийн зохицуулах хорооны орон тооны бус гишүүнээр томилох санал дэмжигдлээ.
Үүгээр Санхүүгийн зохицуулах хорооны дарга, зарим гишүүний чөлөөлөх тухай болон Санхүүгийн зохицуулах хорооны дарга, гишүүдийг томилох тухай санал хуралдаанд оролцсон гишүүдийн олонхын саналаар дэмжигдсэн тул Санхүүгийн зохицуулах хорооны дарга, зарим гишүүнийг чөлөөлөх тухай, Санхүүгийн зохицуулах хорооны дарга, гишүүдийг томилох тухай Улсын Их Хурлын тогтоол батлагдсанд тооцлоо.

Тогтоолыг уншиж өгье.

Монгол Улсын Их Хурлын тогтоол.

Санхүүгийн зохицуулах хорооны дарга, зарим гишүүнийг чөлөөлөх тухай. 

Санхүүгийн эрх зүйн байдлын тухай хуулийн 13 дугаар зүйлийн 13.1.3 дахь заалт Монгол Улсын Их Хурлын чуулганы хуралдааны дэгийн тухай хуулийн 45 дугаар зүйлийн 45.2 дахь хэсгийг үндэслэн Монгол Улсын Их Хурлаас ТОГТООХ нь:

1.Дашдондовын Баярсайханыг Санхүүгийн зохицуулах хорооны даргын, Гаравдэмбэрэлийн Хэрлэн, Базархүүгийн Даажамба нарыг орон тооны гишүүний, Бядрангийн Лхагвасүрэн, Балганы Батбаяр нарыг орон тооны бус гишүүний үүрэгт ажлаас тус тус чөлөөлсүгэй.

2.Энэ тогтоолыг баталсан өдрөөс нь эхлэн дагаж мөрдсүгэй.

Энэ Тогтоолын эцсийн найруулгатай дээр саналтай гишүүд байна уу?

-Алга байна. Сонссоноор тооцлоо.

Улсын Их Хурлын дараагийн тогтоол.

Санхүүгийн зохицуулах хорооны дарга, зарим гишүүнийг томилох тухай.

Санхүүгийн зохицуулах хорооны эрх зүйн байдлын тухай хуулийн 11 дүгээр зүйлийн 11.2 дахь хэсэг, Монгол Улсын Их Хурлын чуулганы хуралдааны дэгийн тухай хуулийн 45 дугаар зүйлийн 45.2 дахь хэсгийг үндэслэн Монгол Улсын Их Хурлаас ТОГТООХ нь:

1.Санхүүгийн зохицуулах хорооны даргаар Загдхүүгийн Нарантуяаг, орон тооны гишүүнээр Харьюугийн Бум-Эрдэнэ, Эрдэнэбилэгийн Батболд, орон тооны бус гишүүнээр Данжилаагийн Ганбат, Жалцангийн Цэдэнрагчаа нарыг тус тус томилсугай.

2.Энэ тогтоолыг баталсан өдрөөс эхлэн дагаж мөрдсүгэй.

Энэ тогтоолын эцсийн найруулга дээр саналтай гишүүд байна уу?

-Алга байна. Сонссоноор тооцлоо.

Үүгээр томилгооны асуудал дуусаж байна. Санхүүгийн зохицуулах хорооны дарга болон орон тооны, орон тооны бус гишүүдээр томилогдсон та бүхэнд баяр хүргэж ажлын амжилт хүсье. Түрүүчийн хорооны ажлыг хурдан шуурхай засаж дан ганц банкнаас хамааралтай эдийн засгийг өөрчилнө гэж найдаж байгаа. Үүний төлөө жилээр хүлээх цаг бидэнд байхгүй. Хөрөнгө оруулалтын шинэ хууль батлагдсан. Хөрөнгө оруулалтын сангуудыг эрчимжүүлэх хэрэгтэй. Түрүүчийн Улсын Их Хурлын гишүүдийн хэлсэн үгүүд дээр тодорхой асуудал боловсруулж Улсын Их Хуралд буцааж мэдэгдэх ёстой. Ингээд та бүхэнд баяр хүргэж амжилт хүсье.

Дараагийн асуудалдаа оръё.

Гурав. Монголын Үндэсний радио, телевизийн Үндэсний зөвлөлийн зарим гишүүдийг томилох тухай асуудлыг хэлэлцэнэ.

Олон нийтийн радио, телевизийн тухай хуулийн 21.5-д заасны дагуу Монгол Улсын Ерөнхийлөгч, Улсын Их Хурал, Засгийн газар Үндэсний зөвлөлийн гишүүнд нэр дэвшүүлэх эрхтэй. Уг зарчмын дагуу нэр дэвшигчийг танилцуулна.

Олон нийтийн радио, телевизийн үндэсний зөвлөлийн гишүүнд нэр дэвшүүлэх тухай Ерөнхийлөгчийн саналыг Ерөнхийлөгчийн Олон нийтийн харилцааны бодлогын зөвлөх Ганбаатар танилцуулна. Индэрт урьж байна.

А.Ганбаатар: -Улсын Их Хурлын дарга, эрхэм гишүүд ээ, Монгол Улсын Ерөнхийлөгч Цахиагийн Элбэгдорж Олон нийтийн радио, телевизийн тухай хуулийн 21 дүгээр зүйлийн 21.5.1 дэх заалтын дагуу түүх уламжлал, ёс заншил чиглэлээр Буддын гүн ухаан судлаач, гавж Дэндэвийн Нямсамбууг Олон нийтийн радио, телевизийн Үндэсний зөвлөлд нэр дэвшүүлж байна.
Нэр дэвшигч Дэндэвийн Нямсамбуу нь 1977 онд Говь-Алтай аймагт төрсөн. 1991-1995 онд Гандантэгчилэн хийдэг Буддын гүн ухааны Дашчоймпэл дацанд буддын цанид чойрын номыг судалсан. 1995-2005 онд БНЭУ-ын Балдан Бэрэйвун хийдэд суралцаж парчин равжанба, ума равжанба, зод равжанба цол хамгаалсан. 2006 онд Гандан хийдэд Гавжийн дамжаа барьсан. 2007-2009 онд Английн Сандерланд хотын их сургуульд Буддын судлалаар сурсан. 2009 оноос эхлэн энэрэл нигүүлсэн, ёс суртахуун, төвлөрлийн бясалгал зэрэг буддын бурханы шашны суурь агуулгуудыг олон нийтэд тайлбарлан таниулах чиглэлээр Гандантэгчилэн хийд, Жавзандамба Хутагт төвд голлон ажиллаж байна.
Буддын шашны урсгалууд дахь гүн ухаан, сэтгэл судлал, бясалгалын техникийн ялгамжаар Монголын нийгмийн ёс суртахуун, иргэдийн ёс зүйн төлөвшилд Буддын шашны үүрэг, Монголын буддын шашны түүх, онцлог шинж, энэ талаар судалдаг ийм эрхэм хүн юм.

Эрхэм гишүүд та бүхнийг гавж Дэндэвийн Нямсамбууг дэмжинэ гэдэгт найдаж байна. Баярлалаа.

З.Энхболд:  -Олон нийтийн радио, телевизийн Үндэсний зөвлөлийн гишүүнд нэр дэвшүүлэх тухай Засгийн газрын саналыг Засгийн газрын Хэрэг эрхлэх газрын дарга Баярцогт танилцуулна. Индэрт урьж байна.

С.Баярцогт: -Улсын Их Хурлын дарга, эрхэм гишүүд ээ, Олон нийтийн радио, телевизийн тухай хуулийн 21.2-т заасны дагуу Засгийн газраас дэвшүүлэн томилогдсон Олон нийтийн радио, телевизийн Үндэсний зөвлөлийн гишүүн Д.Гантөмөр, Ц.Гомбосүрэн нарын бүрэн эрх дуусгавар болж байгаатай холбогдуулан тус зөвлөлийн гишүүнд Зургаанжингийн Энхболд, Баастын Золбаяр нарын нэрийг тус тус дэвшүүлж байна.

Засгийн газар Олон нийтийн радио, телевизийн тухай хуулийн 21.5.3, 21.6, 21.7-д заасан эрхийн хүрээнд эдийн засаг, бизнес, техник технологи, удирдлага, менежментийн чиглэлийн олон нийтийн байгууллагуудаас нэр дэвшүүлсэн хүмүүсээс Олон нийтийн радио, телевизийн Үндэсний зөвлөлд нэр дэвшигчдийг 2014 оны 12 дугаар сарын 22-ны өдрийн хуралдаанаар хэлэлцэн дээрх асуудлыг шийдсэн болно.
Нэр дэвшигч Зургаанжингийн Энхболд нь 1980 онд төрсөн. 1996-2000 онд МУИС-ийн Эдийн засгийн их сургуулийг банкны санхүүч, 2001-2005 онд Япон Улсын Ёкохамагийн их сургуулийг бизнесийн удирдлага мэргэжлээр тус тус төгссөн. 2006-2007 онд “Эй Би Эм” компанид менежер, 2007-2009 онд “Кей энд Би” компанид захирал, 2009-2011 онд “Ай Ай Ти Эм” компанийн захирал, 2012-2014 оны 6 дугаар сар хүртэл Мэдээллийн технологи, шуудан, харилцаа холбооны газрын дэд даргын үүргийг түр орлон гүйцэтгэгч зэрэг ажил, албан тушаалыг эрхэлж байсан бөгөөд одоо Үндэсний дата төвийн захирлаар ажиллаж байгаа юм.
Зургаанжингийн Энхболдыг Монголын программ үйлдвэрлэгчдийн холбоо нэрийг нь дэвшүүлсэн байна.

2.Баастын Золбаяр 1978 онд төрсөн. 1996-2000 онд МУИС-ийг сэтгүүл зүйч мэргэжлээр төгсөж, 2004 онд мастерын зэрэг хамгаалсан, 2000-2009 онд Өдрийн сонины сурвалжлагч, албаны дарга, 2009-2012 онд Улсын Их Хурлын Тамгын газрын Хэвлэл, мэдээлэл, олон нийттэй харилцах хэлтсийн дарга, Улсын Их Хурлын даргын Хэвлэл, мэдээлэл, олон нийтийн асуудал эрхэлсэн зөвлөх зэрэг ажил, албан тушаалыг эрхэлж байсан бөгөөд 2013 оноос өнөөг хүртэл “Үлэмж эгшиглэн” сангийн зөвлөхөөр ажиллаж байна. 
Баастын Золбаярыг Монголын хөдөө аж ахуйн хоршоологчдын Үндэсний холбооноос нэрийг нь дэвшүүлсэн байна. Нэр дэвшүүлэгч З.Энхболд, Б.Золбаяр нарыг Олон нийтийн радио, телевизийн Үндэсний зөвлөлийн гишүүнээр томилох асуудлыг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.
З.Энхболд:  -Төрийн байгуулалтын байнгын хорооны санал, дүгнэлтийг Улсын Их Хурлын гишүүн Сундуйн Батболд танилцуулна. Индэрт урьж байна. 
Су.Батболд: -Улсын Их Хурлын дарга, эрхэм гишүүд ээ, Олон нийтийн радио, телевизийн тухай хуулийн 21 дүгээр зүйлд заасны дагуу Монголын үндэсний Олон нийтийн радио, телевизийн Үндэсний зөвлөлийн гишүүнд нэр дэвшүүлэх, гишүүнээр томилуулах асуудлыг Төрийн байгуулалтын байнгын хороо 2014 оны 12 дугаар сарын 23-ны өдрийн хуралдаанаараа хэлэлцлээ.
Тус зөвлөлийн таван гишүүний бүрэн эрхийн хугацаа дуусгавар болж, хоёр гишүүн өөр албан тушаалд томилогдсон байна. Эдгээр долоон гишүүний дөрвийг Улсын Их Хурлаас, нэгийг Монгол Улсын Ерөнхийлөгчөөс, хоёрыг Засгийн газраас тус тус нэр дэвшүүлэн томилсон байсан.

Олон нийтийн радио, телевизийн тухай хуулийн 21 дүгээр зүйлийн 21.6-д заасны дагуу орон гарсан салбар болох эрх зүй, гадаад харилцаа, сэтгүүл зүйн чиглэлээр үйл ажиллагаа явуулдаг төрийн бус байгууллагуудаас тухайн чиглэлээр мэргэшсэн хүний нэрийг Монголын үндэсний Олон нийтийн радио, телевизийн Үндэсний зөвлөлийн гишүүнд нэр дэвшүүлэхээр саналаа ирүүлэхийг Өдрийн сонин, Зар мэдээ болон нэр бүхий цахим хуудсуудаар сурталчлах ажлыг Төрийн байгуулалтын байнгын хорооноос зохион байгуулж ирүүлсэн саналуудыг нэгтгэн чуулганы хуралдаанаар хэлэлцүүлэх бэлтгэлийг хангаж ажиллалаа.

Улсын Их Хурал төрийн бус 28 байгууллагаас 30 хүнийг Монголын Үндэсний Олон нийтийн радио, телевизийн Үндэсний зөвлөлийн гишүүнд нэр дэвшүүлэх санал ирүүлсэн байна.
Төрийн байгуулалтын байнгын хорооны хуралдаанаар дээрх санал болгосон хүмүүсээс Монголын Үндэсний Олон нийтийн радио, телевизийн Үндэсний зөвлөлийн гишүүнд нэр дэвшүүлэх саналыг саналын хуудсаар авахад Б.Батбар, Д.Оюун-Эрдэнэ, Д.Цэндсүрэн, Б.Энхмандах нар хамгийн олон санал авсан болно. Иймд Б.Батбаяр, Д.Оюун-Эрдэнэ, Д.Цэндсүрэн, Б.Энхмандах нарыг Монголын Үндэсний олон нийтийн радио, телевизийн Үндэсний зөвлөлийн гишүүнээр томилуулах дэмжих саналыг нэр дэвшигч бүрээр санал хураалт явуулахад гишүүдийн олонх дэмжсэн болно.
Монголын Үндэсний олон нийтийн радио, телевизийн Үндэсний зөвлөлийн гишүүнд Монгол Улсын Ерөнхийлөгч Д.Нямсамбууг, Монгол Улсын Засгийн газар З.Энхболд, Б.Золбаяр нарыг нэр дэвшүүлсэн байна. Эдгээр нэр дэвшигчдийг Монголын Үндэсний олон нийтийн радио, телевизийн Үндэсний зөвлөлийн гишүүнээр томилуулах саналыг Байнгын хорооны хуралдаанд оролцсон гишүүдийн олонх дэмжлээ.
Бүрэн эрхийн хугацаа нь дуусгавар болсон З.Зоригтбаатар, Ш.Батцэцэг, Б.Ганболд, С.Цэрэндорж, Ч.Дамбажав, Ч.Гомбосүрэн, Д.Гантөмөр нарыг Олон нийтийн радио, телевизийн Үндэсний зөвлөлийн гишүүнээс 2015 оны 1 дүгээр сарын 01-ний өдрөөс чөлөөлөх нь зүйтэй гэж үзлээ.

Хэлэлцүүлгийн үед Улсын Их Хурлын гишүүн А.Бакей, Су.Батболд, М.Батчимэг, С.Баярцогт, С.Дэмбэрэл, Л.Цог, Н.Энхболд нар нэр дэвшигч нарт хандаж улс төрийн нөлөөлөлд автахгүй байх, Монголын Үндэсний олон нийтийн радио, телевизийн үйл ажиллагаанд менежментийн болон техник, технологийн шинэчлэл хийх, гадаадад Монгол Улсыг сурталчлах талаар анхаарах, Үндэсний зөвлөлд Төрийн байгуулалтын байнгын хорооноос 2013 оны 5 дугаар сарын 01-ний өдөр хүргүүлсэн зөвлөмжийг бүрэн хэрэгжүүлэх, холбогдох хуульд өөрчлөлт оруулах шаардлагатай бол саналаа боловсруулж ирүүлэх зэрэг чиглэлээр санал, зөвлөмжийг хэллээ.
Түүнчлэн Байнгын хорооны гишүүд Монголын Үндэсний олон нийтийн радио, телевизийг санхүүгийн хувьд бэхжүүлэх, Олон нийтийн радио, телевизийн зарчмаар хуулийн үзэл санааг хэрэгжүүлж ажиллах шаардлагатай байгаа талаар саналаа илэрхийллээ.

Нэр дэвшигчийн танилцуулга болон холбогдох материалуудыг та бүхэнд тараасан болно.

Улсын Их Хурлын эрхэм гишүүд ээ, Монголын Үндэсний олон нийтийн радио, телевизийн Үндэсний зөвлөлийн гишүүнээс чөлөөлөх, гишүүнээр томилуулах тухай асуудлаар гаргасан Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

З.Энхболд:  -Мэндчилгээ дэвшүүлье. Улсын Их Хурлын гишүүн, Монголын Автомашин, мотоциклийн спортын холбооны ерөнхийлөгч Гаваагийн Батхүүгийн урилгаар Авто мотоспортын 22 тамирчин төрийн ордон, Улсын Их Хурлын чуулганы ажиллагаатай танилцаж байна. Та бүхэнд спортын амжилт, эрүүл энх, сайн сайхныг хүсэн ерөөе.

-Хуралдаанд оролцож байгаа хүмүүсийг танилцуулъя.

Ганбаатар
-Монгол Улсын Ерөнхийлөгчийн Олон нийтийн харилцааны зөвлөх

Пүрэвдорж
-Олон нийтийн радио, телевизийн Үндэсний зөвлөлийн дарга.

Нэр дэвшигч Нямсамбуу, Батбаяр, Оюун-Эрдэнэ, Цэндсүрэн, Энхмандах, Энхболд нар байгаа юм байна.

Байнгын хорооны санал, дүгнэлт болон эрх бүхий албан тушаалтны санал, түүнчлэн нэр дэвшигчээс асуулт асууж үг хэлэх гишүүд байвал бүртгэе.

-Баасанхүү гишүүнээр тасаллаа. Сарангэрэл гишүүн.
Д.Сарангэрэл: -1998 онд Хэвлэлийн эрх чөлөөний тухай хууль батлагдаж, үүний үр дүнд төр, засгийн мэдлээс хэвлэл, мэдээллийн хэрэгслүүд гарсан энэ сайхан үйл явдал, боломж хэвлэл, мэдээллийн хэрэгслийнхэнд тохиосон. Үүний үр дүнд Үндэсний олон нийтийн радио телевиз төр, засгийн мэдлээс гарч, харин Үндэсний олон нийтийн радио телевиз олон нийтийн эрх ашгийг хэр хамгаалж байна, олон нийтийн эрх ашигт нийцсэн нийт нэвтрүүлэг явуулж чадаж байна уу, үгүй юу гэдэг эсэхэд хяналт тавих ийм зорилгоор 15 хүний бүрэлдэхүүнтэй үндэсний зөвлөлийг Улсын Их Хурлаас сонгож ажиллуулж байгаа.
Өнгөрсөн хугацаанд салбар, салбарын тэргүүлэх, олны дунд хүлээн зөвшөөрөгдсөн нэр хүндтэй ийм хүмүүс Үндэсний зөвлөлд томилогдоод явж байгаа. Одоо 7 хүн энэ Үндэсний зөвлөлд шинээр орох гэж байна. Ерөнхийлөгч, Улсын Их Хурал, Засгийн газраас санал болгож байгаа хүмүүс. Би эдгээр хүмүүстэй ч гэсэн өнгөрсөн хугацаанд нэр дэвшиж ажиллаж байсан нэр хүндтэй хүмүүсийн нэг хэсэг нь гэдэгт огт эргэлзэхгүй байна. Гэхдээ өнгөрсөн хугацаанд үндэсний Олон нийтийн радио телевизийн Үндэсний зөвлөлд орж байсан бүрэлдэхүүнээс харж байхад өөрсдийгөө Үндэсний олон нийтийн радио телевизийн уран бүтээлчид хэмээн эндүүрч, тэдний хооронд бас гадаадад томилогдох, явах, өөрийнхөө нэр дэвшүүлсэн болон өөрсдийнхөө ажиллаж байгаа салбарын үйл ажиллагааг сурталчлах өөрийнхөө эрх ашигт үйлчлүүлэх ийм дутагдлууд гаргаж байсан. Би одоо нэр дэвшиж байгаа Үндэсний зөвлөлийн гишүүнд нэр дэвшигчдийг битгий энэ өчүүхэн эрх ашигт нийцүүлж юм уу, өөртөө үйлчлүүлж олон нийтийн радио, телевизийг битгий ашиглаасай, олон нийтийн радио телевизийн нийтлэл, нэвтрүүлэг олон нийтийн эрх ашигт хэр нийцэж байгаа, олон нийтийн эрх ашгийг Олон нийтийн радио телевиз төлөөлж чадаж байна уу гэдэг тэр үндсэн үүргээ биелүүлж ажиллаарай гэдгийг та бүхэнд энэ дашрамд захиж хэлэхийг хүсэж байна.
З.Энхболд:  -Сарангэрэл гишүүн үг хэллээ.

Баянсэлэнгэ гишүүн.

З.Баянсэлэнгэ: -Баярлалаа. Нэр дэвшигч нарын материалтай танилцаж байна. Байнгын хороон дээр шалгаруулалт явсан юм уу? Төрийн байгуулалтын байнгын хорооны хуралдаанаар санал болгосон хүмүүсээс хамгийн олон санал авсан хүмүүс энд орж ирж байна гэж Байнгын хорооны дүгнэлт дээр бичигдсэн байна. Энэ яаж сонгон шалгаруулалт явсан бэ гэдэг нэг дэх асуудал байна.

Хоёрт нь, энэ томилогдож байгаа бүрэлдэхүүнийг харахад мэдээж, энд Монголын Үндэсний олон нийтийн радио телевизийн Үндэсний зөвлөлийн гишүүдийн бүрэн эрхийн хугацаа дууссан, зарим нь өөр албан тушаалд шилжсэн гэдгээр оруулж байгаа юм байна. Гэхдээ бүрэлдэхүүнийг харахад ихэвчлэн улс төрийн албан тушаал хашиж байсан хүмүүсээс бас байна. Энэ нь өнөөдөр Монголын Үндэсний олон нийтийн радио телевизийн үйл ажиллагаанд хяналт тавих, олон нийтийн эрх ашиг, сонирхолд нийцэж байгаа эсэх гээд. Тэгээд энэ байгууллагын менежментийг сайжруулах, үр ашиг, өгөөжтэй үйл ажиллагаа явуулах гээд олон асуудал дээр улс төрчийнхөө байр сууринаас хандаад байх вий. Ийм зүйлүүд ажиглагдах вий гэсэн эргэлзээ надад төрж байна.
Өнөөдөр үнэхээр зарим сонин, зарим юунд ажиллаж байсан хүмүүс орж ирж байна. Тэгэхээр нөгөө л ажлын арга барилаа өөрчлөхгүйгээр энэ том айлын хяналт, гал тогоонд ороод ажиллана гэдэг бол үнэхээр хүндрэлтэй бөгөөд магадгүй хардлагатай, хардалт, сэрдэлт дагуулахыг үгүйсгэхгүй. Тэгээд шалгаруулалт яг яаж явсан юм бэ, энэ хүмүүсийн үйл ажиллагаа, энэ том байгууллагын үйл ажиллагааг аваад явах хэмжээний чадвартай хүмүүс орж ирж байгаа гэдэг дээр эргэлзэхгүй байлгах талаас нь хариулт авъя гэж бодож байна.
З.Энхболд:  -Бакей дарга хаана байна вэ? 

-Сундуйн Батболд гишүүн хариулж байя, Байнгын хороон дээр юу болсныг нь.

Су.Батболд: -Баянсэлэнгэ гишүүний асуултад хариулъя. Хуулиараа Төрийн байгуулалтын байнгын хороон дээр сайн шалгаруулдаг. Нийтдээ олон нийтийн мэдээллийн хэрэгслээр 11 дүгээр сарын 15-аас зар тавиад тэр дагуу олон нийтийн төрийн бус байгууллагууд хуралдаад, Төрийн бус байгууллагуудын нэгдлээс ч болно, тухайн төрийн бус байгууллагаас ч болно. Ингээд хэдэн ч хүний нэр дэвшүүлж болдог. Тэгээд Төрийн байгуулалтын байнгын хороон дээр ирсэн нэр нь 30 хүний нэрийг ирүүлсэн юм билээ. Төрийн байгуулалтын байнгын хороо ирүүлсэн бүх хүмүүсийг жагсааж байгаад Төрийн байгуулалтын байнгын хорооны 23-ны өдрийн хуралдаанд оролцсон гишүүдийн дундаас санал хураагаад энэ дөрвөн хүн хамгийн олон санал авсан учраас Улсын Их Хурлын чуулганы хуралдаанд сонгуулахаар ирүүлсэн. Энэ хүмүүс бол Олон нийтийн радио, телевизийн хуульд заасан шалгуур үзүүлэлт, бусад олон зүйлийг хангасан гэж үзэж Төрийн байгуулалтын байнгын хорооноос чуулганы хуралдаанд оруулж байгаа юм.

З.Энхболд:  -Батболд гишүүнд 1 минут нэмье.
Су.Батболд: -Энэ санал хураалтын дүн байна. Жишээлбэл, нэр дэвшигч Батбаяр 11 хүнээс санал авсан байх жишээтэй, Оюун-Эрдэнэ 9 хүний санал, Цэндсүрэн 7 хүний санал, Балдангийн Энхмандах 9 хүний санал авсан. Бусад хүмүүс бол нэг нь нэг, хоёр нь хоёр, гурав, дөрөв, тав гээд янз бүрийн санал авсан байгаа. Тэгээд хамгийн олон санал авсан байгаа. Хамгийн олон санал авсан саяын дөрвөн хүн маань сонгогдож орж ирж байгаа юм.

З.Энхболд:  -Баянсэлэнгэ гишүүн нэмж асууя.

З.Баянсэлэнгэ: -Энэ 30 хүний нэрс ирснээс Байнгын хороо шалгаруулж, олонхын санал авсан хүнээ оруулж ирж байгаа юм байна. Гэхдээ энэ шалгаруулалт дотор энэ хүмүүсээс ихэвчлэн улс төрчид бас байна. Тодорхой улс төрчдийн нэр дээр явдаг сонин, хэвлэлийн сэтгүүлч бас байна. Өөрөөр хэлбэл, нийгэмд дандаа гүтгэсэн, дайрсан, доромжилсон, нэр хүндийг унагаах гэсэн ийм захиалгатай үйл ажиллагаа явуулдаг энэ байдлаас бид нар залхаж байна шүү дээ. Одоо юм үнэнээрээ явах цаг бас болсон шүү дээ. 
Хүний нэр хүндэд халддаг, ингэж явуургүй үйлдэл гаргадаг энэ байдлаас магадгүй, би болгоомжилж байгаа нь энэ том байгууллагыг улс төрчид авч явж чадах уу гэдэгт эргэлзэж байгаа учраас би асуугаад байгаа юм л даа. Улс төрчөөр нь дүгнэж оруулсан юмуу, эсвэл үнэхээр энэ байгууллагыг авч явж чадна гэж?
З.Энхболд:  -Улс төрчид гэж нэрлэхээр хүн алга байна даа. Батжаргалын Батбаяр бол гишүүн байхаа болиод удаж байгаа нэр дэвшигч хүн. Одоо намаа ч өгөх ийм л юу болно шүү дээ. Түүнээс, өөр бусдыг нь би танихгүй юм байна. 

-Бакей гишүүн хариулах уу? Баахан улс төрчид орсон юм шиг л юм яриад байх юм.

А.Бакей: -Энэ бол тухайн нэр дэвшигчдийн дотор урьд нь улс төрд байсан хүмүүс байсан. Гэхдээ үүнийг Байнгын хороон дээр Улсын Их Хурлын нэрийн өмнөөс нэр дэвших, орон гарсан дөрвөн орон тоон дээр 25 хүний нэрсийн жагсаалтыг оруулаад олонхын санал авсан дөрвөн хүнийг бид нар санал болгож байгаа.

Одоо яг улс төрийн ажил хийж байгаа хүн энэ дотор байхгүй. Хуулиар тавигдсан шалгуур, хориглосон зүйлийг нэг бүрчлэн үзсэн. Холбогдох газраас лавлагаа авсан. Тийм учраас урьд нь улс төрч байсан хүн үндэсний зөвлөлийн гишүүн байж болохгүй гэсэн тийм хуулийн заалт байхгүй учраас хориглох боломж байхгүй байгаа юм. Үндсэн хуулийн заалтаар ч гэсэн сонгогдох, томилогдох эрхтэй байгаа.

З.Энхболд:  -Энхмандах бол олон жилийн өмнө Элчин сайд болсон. Түүнээс хойш намаасаа гарсан байх гэж би бодож байгаа.

-Баасанхүү гишүүн.

О.Баасанхүү: -Би Байнгын хороонд байгаагүй. Дөнгөж сая танилцуулгаар  ирж байгаа хүмүүсээ харж байна л даа. Би юу асуух гээд байгаа вэ гэхээр хуулиар хориглосон ямар ч албан тушаалтан энд орж ирээгүй гэж ойлгож болох уу? Өөрөөр хэлбэл, Ашиг сонирхлын зөрчлийн хууль ч гэдэг юм уу, тодорхой хуулиудаар хориглосон зүйлүүдийг та нар үнэхээр судалж чадсан уу гэдгийг би асуумаар байна. Яагаад гэхээр томилогдсоныхоо дараа тодорхой албан тушаалаас татгалзана гэсэн ойлголт байх боломжгүй шүү дээ. Томилогдохоос нь өмнө татгалзуулаад тэгээд санал хураалтад ордог. Тийм асуудал байгаа юм биш биз дээ? Бидэнд өнөөдөр нууц юм гэж ховор болчихсон шүү дээ. Янз бүрийн байдлаар хүмүүсээс мэдээлэл ирж байна. Тэгээд би юу гэж бодож байна вэ гэвэл Байнгын хороо зөв шийдсэн байх л гэж найдаад сууж байна шүү дээ. Тэр утгаараа, үүнийг яг нарийн судалсан уу гэдгийг мэдмээр байна. Өөр асуулт алга.
З.Энхболд:  -Бакей гишүүн дахиад хариулъя. Уг нь сая хариулсан.

А.Бакей: -Ер нь хуулиар нэр дэвшүүлэхгүй байх дөрвөн шалгуур байдаг. Эхнийх нь улс төрийн болон төрийн жинхэнэ албан хаагч бол Үндэсний зөвлөлийн гишүүнд нэр дэвшүүлж болохгүй; хоёрдугаарт, улс төрийн намын удирдах албан тушаалтан байж болохгүй; гуравдугаарт, бусад радио, телевизэд ажиллаж байгаа, түүнчлэн ажилладаггүй боловч хөдөлмөрийн бодлогыг тодорхойлоход нь оролцдог этгээд бас байж болохгүй; дөрөвт нь, бусад радио, телевизэд хөрөнгө оруулалт хийсэн этгээд, эсвэл олон нийтийн радио, телевизийн санхүүгийн хараат бус байдалд нөлөөлж болох этгээд гэж байгаа юм. Энэ шалгуур дээр энэ нэр дэвшиж байгаа асуудалд аль, аль нь хамаарахгүй. Дээр нь бид Авлигатай тэмцэх газарт албан ёсны хүсэлт тавиад ашиг сонирхлын зөрчил байна уу, үгүй юу гэдэг талаар хүн тус бүр дээр хариулт авсан байгаа. Ашиг сонирхлын зөрчил байхгүй гэсэн ийм бичиг ирүүлсэн байгаа.

З.Энхболд:  -Гишүүд асуулт асууж дууслаа.

-Үг хэлэх нь цуг байсан юм байна.

Одоо санал хураана.
Ц.Даваасүрэн: -Үг хэлэх нь тусдаа шүү дээ.

З.Энхболд:  -Үг хэлэх нь тусдаа юм уу? Надад цуг бичиж өгсөн байна.
-Та нар яагаад надад цуг гэж бичиж өгсөн юм бэ? Тусгайлсан дэгтэй юм уу, ердийн дэгтэй юм уу?

Тусгайлсан дэгтэй юм байна, Даваасүрэн гишүүн ээ.

Тусгайлсан дэг байгааг нь Болдбаатар уншаадах.
Б.Болдбаатар: -Монгол Улсын Их Хурлын чуулганы хуралдааны дэгийн тухай хуулийн 45.4-т, 45 дугаар зүйлд Улсын Их Хуралд ажлаа шууд хариуцдаг байгууллагын удирдах албан тушаалтныг томилох, чөлөөлөх асуудлыг хэлэлцэх журам гэж байгаа. Үүний 45.4 дээр Байнгын хорооны болон нэгдсэн хуралдаан дээр гишүүд эрх бүхий албан тушаалтны санал, Байнгын хорооны санал, дүгнэлттэй холбогдуулан, түүнчлэн нэр дэвшигчээс асуулт асууж, үг хэлж болно гээд заачихсан байгаа юм. Тэгэхээр асуулт, үг цугтаа явна.
З.Энхболд:  -Мэндчилгээ дэвшүүлье. Улсын Их Хурлын гишүүн Бакей, Тлейхан нарын урилгаар Баян-Өлгий аймгийн Оюутны холбооны төлөөлөл болох 25 оюутан Улсын Их Хурлын үйл ажиллагаа, төрийн ордонтой танилцаж байна. Та бүхэнд сурлагын амжилт, эрүүл энх, сайн сайхныг хүсэн ерөөе.
-Би түрүүн асуулт асууж, үг хэлнэ гэдгээр зарласан. Тэгэхэд гуравхан гишүүн.

Ц.Даваасүрэн: -Эхэлж асуултаа асуучхаад, үг хэлдэг шүү дээ.

З.Энхболд:  -Үг хэлэх гишүүдийг бүртгэе.

-Батхүү гишүүнээр үг тасаллаа. 

Отгонбаяр гишүүн.
Ё.Отгонбаяр: -Энэ нэр дэвшиж байгаа хүмүүсийг дэмжиж байна. Монголын Үндэсний радио, телевизийн үйл ажиллагааг сайжруулахад та бүхэн анхаарч ажиллаарай гэж зориуд захимаар байна. Сая 2015 оны төсөв хэлэлцэх үед бид нар төсвөөс олгодог татаасыг нь 50 хувь хассан. Ер нь гурван эх үүсвэртэй байгууллага. Нэгдүгээрт, телевизийн хураамж; хоёрдугаарт, реклам; гуравдугаарт, төсвийн татаас гээд. Ийм гурвын гурван эх үүсвэр дээр ажиллаж байгаа мөртлөө бусад телевизүүдээс маш их өндөр төсөв хэрэглэдэг ийм зүйлүүд харагдаад байгаа. Энэ бол ерөөсөө менежментийн муугийнх гэж харж байгаа.
Орон тоо нь бусад телевизтэй харьцуулбал арав дахин их, эфирийн цаг нь адилхан мөртлөө. Энэ дээр онцгой анхаарал хандуулж ажиллаарай. Сүүлийн үед зарим халагдсан албан тушаалтнууд нь бие биеийнхээ юмыг илчилж, сонин хэвлэл, интернетээр мэдэгдлүүд хийсэн. Ийм зах замбараагүй байдал тэнд ноёрхож байгаа бол тэрийг нян дарай таслан зогсоох хэрэгтэй гэдгийг та бүхэн зориуд анхаарч ажиллаарай гэж хүсэх гэсэн юм. Ганцхан тэрийг л захья гэж бодсон.

З.Энхболд:  -Нямдорж гишүүн.

Ц.Нямдорж: -Асуулт асуух, үг хэлэх хоёр чинь тусдаа байнга л байдаг асуудал шүү дээ. Ийм юман дээр будлиулж хэрэггүй л дээ. Их Хурал гурав дахь жилийнхээ нүүрийг үзэж байна шүү  дээ.
Тэгээд би ганцхан юм хэлэх гэсэн юм. 2005 онд энэ хууль батлагдаж энэ зөвлөл анх байгуулагдсан юм л даа. Түүнээс хойш үйл ажиллагаа явуулсан. Бие даачих юм байх, хараат бус болчих юм байх, улс төрийг нь улс төрчдийн, Засгийн газрын гар хөл болохгүй юм байх гэж их горьдож байсан л даа. Тэр одоо хүртэл байхгүй л байгаа шүү дээ. Сая өмнөх Засгийн газар өмнөх өдөр Бямбацогт нэг ярилцлагад орно гээд нийтэд зарлачихсан байсан чинь түүнийг нь таслаад дундуур нь Баасан гэдэг хүнийг оруулаад, баахан хүн рүү дайруулдаг юм. “Цагийн төрх”-өөр. Ингэж л үйл ажиллагаа явуулж байгаа шүү дээ. Аль ч намын, аль ч засгийн үед ийм балмад явдал байж болохгүй шүү дээ. Энэ чинь цаанаасаа ордноос захиалгыг нь өгөөд Олон нийтийн телевизийн зөвлөлийг удирдаж байгаа хүмүүс нь захиалгаа аваад ерөнхий захирлаараа дамжаад, “Цагийн төрх”-ийн сэтгүүлч рүү ороод ингээд л ажиллагаа дуусаж байгаа шүү дээ.
Дахиж ийм юм хийвэл яалтай вэ. Хуулийг нь байхгүй болгоод, зүгээр Засгийн газрын мэдэлд нь өгөөд хашсан нь дээр шүү дээ. Ийм хоёрын хооронд халхавч баахан зардалтай байсны оронд.

Сая Баянсэлэнгэ гишүүний улс төрчдийн захиалга, улс төрчид гэж яриад байгаа бас ийм л юмнаас үүдэлтэй яриа шүү дээ. Ингэдэг шүү дээ. Өмнөх засгийн үед хэвлэлийн хаалт хийлээ гээд л баахан шуугисан. Эхлээд худлаа гэж баахан мэдэгдэл хийсэн, сүүлд нь аль сонинд хэдэн төгрөгөөр захиалга өгсөн нь бүгд л хэвлэлээр гараад ирсэн шүү дээ. Засгийн газрыг муулж болохгүй, Засгийн газрын сайд нарыг шүүмжилж болохгүй гэсэн энэ, тэр нөхцөлтэй.

Монголын хэвлэл, мэдээллийн байдал ерөнхийдөө ийм л байгаа шүү дээ. Баахан захиалгатай, улс төрчдийн гарт орсон сонин, хэвлэлтэй. Тэд нар нь хөгжмөө захиалж байдаг. Түүнийх нь дагуу хэдэн сэтгүүлчид нь өдөр, шөнөгүй гүйж байдаг, өөрсдөө өөрсдөөсөө ичсэн байдалтай л байгаа шүү дээ. Монголд хэвлэлийн эрх чөлөө хэзээ бий болох юм бол оо? Олигархуудын гарт хэвлэл, мэдээллийн хэрэгсэл байсан цагт, улс төрчдийн гарт байсан цагт Монголын чөлөөт сэтгүүл зүй нар үзэхгүй дээ. Монголын улс төрчид, олигархууд хэзээ хэвлэл, мэдээллийн хэрэгслээс савраа татах юм бол доо. Энэ л Монголын чөлөөт нийгмийг хордуулж байгаа хамгийн балиар юм энэ л байгаа шүү дээ. Энэ Үндэсний зөвлөлийн гишүүд ядаж энэ Монголын радио, телевиз дээрээ энэ улс төрчдийн, Засгийн газрын гар хөл болдгоо болиоч гэдгийг л хэлэх гэсэн юм.
Эд нар аягүй бол чадахгүй дээ. Би итгэхгүй л байна. Минийх буруу байвал сайн. Түрүүчийн Үндэсний зөвлөл олон удаа улс төрийн байгууллага гэдгээ нотолчихсон шүү дээ. Одоо та нар тийм юм битгий хийгээрэй.

З.Энхболд:  -Даваасүрэн гишүүн.

Ц.Даваасүрэн: -Хэвлэлийн асуудал чухал. Бид нар анх л ардчилал гэж ярих үед дөрөв дэх засаглал, хэвлэл, мэдээллийн эрх чөлөө гээд ярьсан. Үндэсний олон нийтийн телевизийг бас хараат бус байлгах гээд л. Эхлээд яахав, харьцангуй төрийн бус байгууллагуудаас сонголт хийх гээд уг нь зөв явах гэж оролдож үзсэн юм. Сүүлдээ бас л биш болоод л эхэлсэн.

Ялангуяа ардчиллыг эхлүүлсэн, энэ үнэт зүйлийг авч яваа гэж байгаа нам олонх болсон энэ үедээ уг нь үүнийг л бэхжүүлэх ёстой юм шүү дээ. Хэрвээ бусад нь муу байсан бол бусдын мууг дууриаж болохгүй шүү дээ. Харин бүр сайжруулах. Та нар чинь харин ч тэр ардчилал яриад байгаа болохоос биш ардчиллынхаа эсрэг юм биш үү гэж би сүүлийн үед боддог болчхоод байгаа юм. Бид нар хүмүүнлэг ардчилсан нийгмийг байгуулна гээд байгаа шүү дээ. Түүнд энэ хэвлэл, мэдээлэл маш чухал ач холбогдолтой. Эзэдтэй болоод дуугараад эхэлдэг, тэгснээ гол эзэнгүй. Олон нийтийн гэж байгаа телевизээ улс төрийн хараат болгоод ингээд эхэлбэл хэцүү.

Би бас одоогийн байгаа телевизийн удирдлагыг харьцангуй үүнд авталгүй ажилласан гэж ингэж бодож байгаа. Одоо очоод та хэд минь үймүүлээд, одоо тэнд байгаа байгууллагыг нь нураагаад халаа сэлгээ хийгээд ингээд унав даа. Энэ дотор хэн ч харлаа гэсэн таньдаг хүмүүс байж байна л даа. Та нарыг олон түмэн мэддэг болчихсон байгаа шүү дээ. Гэхдээ хүнийхээ хувьд би бас гайгүй байх болов уу гэж ингэж найдаж байна. Бас ч гэж жудагтай байхаар хүмүүс орсон юм шиг байна гэж бодож байна. Ялангуяа өнөөдөр бид ёс суртахуун доройтож байгаа үед  шашин гэдэг бол хүний ёс суртахууны төлөвшилд хамгийн чухал. Тэр тусмаа бид нар төрийн шашнаа төрийн гэж нэрлэж чадахгүй ийм үед бас ийм төлөөлөл байх нь буруу биш байх гэж би ингэж харж байна. Манай Батбаяр гишүүн ч нэг их дутаад байхгүй дээ. Шарын шашны цол аваагүй л болохоос биш, бараг л түүнд хамаарагдах хүний нэг. Тийм учраас үндэсний уламжлалын нэвтрүүлэг явуулахад манай шинээр томилогдож байгаа удирдлагууд анхаараад. Сая бид нар бас нэлээн маргалдлаа шүү дээ. Монгол контент гээд есөн шидийн л юм ярьсан. Гэхдээ ер нь нийгмээ хүмүүжүүлдэг байх ёстой юм. Тэгж байж ёс суртахууны төлөвшлийг нь бид зөв болгож байх ёстой. Тэр чиглэл рүү ялангуяа олон нийтийн хэвлэл, мэдээллийн хэрэгслүүд ялангуяа хувийнх бол тэр чиглэл рүүгээ хандах тийм төлөвшил ирээгүй байгаад байна шүү дээ.
Монголын Үндэсний олон нийтийн телевизийн хувьд бааз суурь сайтай. Сүүлийн үед нэг ийм юм явагдаж байгаа. Тэрийг та бүгд бас анхаарч ажиллаарай гэж гол нь анхааруулах гээд байгаа юм. Төсвийг нь 50 хувь танаад хаячихсан. Мөхөөх гээд байна шүү дээ. Тийм учраас бас олон нийтэд улс төрийн нөлөөлөлгүйгээр бас дуу хоолойг нь хүргэчихдэг ганц телевиз авч үлдэх юмсан. Тэгж бодож ажиллаасай гэж би та бүгдээс хүсэх байна. Нам, улс төрд ордог юм байдаг л даа. Гэлээ гэхдээ бас хувь хүн талаасаа. Эцэстээ бүгд иргэн болдог байхгүй юу. Түүнийгээ бодож бас иргэний нийгмээ зөв авч явахад нь, ёс суртахууныг нь төлөвшүүлэхэд нь, хэвлэл, мэдээллийн хэрэгслийн тэр үүргийг бас зөв гүйцэтгүүлээсэй гэж. Түүнээс биш, хэн нэгнийг магтан дуулдаг биш, манай удирдлагуудын хийдэг ажил тэр байна шүү дээ. Ялангуяа гүйцэтгэх засаглалынхан бол дандаа л нэг юмны нээлт дээр гүйж очоод шоудаад байдаг тийм биш. Сайхан монгол түмний уламжлал ахуйг харуулсан гоё, гоё нэвтрүүлгүүд хийдэг. Тэнд чинь сайхан мэргэжилтнүүд байдаг. Үндэсний олон нийтийн телевиз бол тийм чадвартай газар, сав сайтай. Тэр савыг нь хоослох гэж 50 хувийг нь авч хаясан юм шүү. Тэрийг нь буцаалгах чиглэлд одоо та бүгд эргээд ажиллаарай. Мэдээж улс төрийн нөлөөлөл байсан. Түүгээрээ дамжуулаад эргээд энэ төсвийг нь бүрэн бүтэн байлгах, энэ телевизийг үндэсний хэмжээний байлгах тэр юмыг нь бодож ажиллаарай. Ер нь сүүлийн үед бас жаахан сөхрүүлэх тийм чиглэл рүү энэ төр чинь яваад эхэлчихсэн байгаа шүү гэдгийг бас та бүхэнд захиж хэлэх байна.

З.Энхболд:  -Оюунбаатар гишүүн.

Ц.Оюунбаатар: -Баярлалаа. Гишүүдийн хэлж байгаа шүүмжлэл бол үнэхээр бодит зүйл. Монголын олигарх тогтолцоо, радио, телевизийг үндсэндээ гартаа атгачихсан, шударга ёс, үнэнийг хэлдэг тийм хэвлэл, мэдээллийнхэн бараг байхгүй. Монголынхоо ард иргэд, манай хүн амын 75-80 хувь нь болсон аль нэг намыг харьяалдаггүй, эсвэл олон нийтийн телевиз нэртэй мөртлөө төрийн бус байгууллагуудын дуу хоолойг ерөөсөө хүлээж авдаггүй ийм л тогтолцоо байж байгаа. Тэгээд дарга нарт үйлчилдэг. Та бүхэн иргэний эр зориг гаргаач ээ. Та нарын сонгосон хүмүүсийн ихэнх нь эрх барьж байгаа хоёр том намаас сонгогдсон. Бусад олон хүн энд орж ирж чадаагүй, тэр хаалтаар хаагдаад ингээд үлдсэн. Гэхдээ өнөөдөр хариуцлагыг гартаа аваад үнэхээр олон нийтийн телевиз шиг, Монголын чөлөөт, Монголын ард түмний нийтэд хамрагддаг телевиз шиг байгаач ээ. Жижиг нам, жижиг төрийн бус байгууллагууд иргэн очоод үгээ хэлье гэхэд манай Олон нийтийн радио, телевиз хаалттай л байгаа шүү дээ. Бараг байхгүй. Том, том нэвтрүүлэг дээр дуулиан, анхаарал хандуулсан асуудал дээр л хандаж байгаа. Одоо улс төржих юмнаас Монголоо гаргахгүй бол гуравхан сая хүнтэй, олон улсын хэмжээнд аваад үзвэл жижигхэн хотын дайтай, энэ цөөхөн ард түмнийг ингэж хувааж хагаралдуулж байж болохгүй.
Хаалтын гэрээ гээд аюумшгийн юм бий. Ялангуяа манай хувийн хэвлэл, мэдээллүүд дандаа ингэж мөнгө авдаг. Цаана нь асар ноцтой нь чөлөөт хэвлэлийг боомилж байгаа байхгүй юу. Хэвлэлийн эрх чөлөөт байдал, бие даасан байдал, шударга эрэн сурвалжлах сэтгүүл зүй бүгд хаалттай. Яагаад гэвэл тэр олигарх, тэр авлигач, тэр хүнд сурталтны бүх юм нь хаалттай. Мөнгө өгчихсөн. Хэзээ ч тэрний төлөө, тэр засгийн төлөөлөгч байна уу, сайд байна уу, дарга байна уу, бүх юм нь хаалттай. Ийм монополь эрхтэй хүмүүс манай Монголд хангалттай их бий. Ялангуяа улс төрийн намуудад, сайд, төр, засгийнханд нь.
Ийм нөхцөлд үүнийг хагалах үүрэг та бүхэнд оногдож байгаа. Би найдаж байна. Хэн нэгэн хүнийг сайн, муу гэж хэлэх асуудал байхгүй, хэн нэгэн хүнийг өчигдөр, уржигдрынх нь байдлаар үзэх арга байхгүй. Ер нь хөрөнгө мөнгө, санхүүгийн асуудлаар Олон нийтийн радио, телевиз яригддаг, дутагддаг. Гэхдээ бусад олон нийтийн телевизүүдээ бодвол давуу талууд их байдаг. Телевизийн мөнгө 1 сая гээд бодоход бүх телевизийн тоогоор 1200 төгрөг хурааж авдаг гэж ингэж ойлгож байгаа, хууль дээрээ нийгмийн шинж чанартай сурталчилгаа хийх ёстой гэсэн боловч хачин реклам сурталчилгаануудыг явуулдаг. Тэр асуудлууд дээрээ ч гэсэн бодлоготой байх ёстой. Ер нь 3,5 тэрбум төгрөг жилд төсвөөс өгч байя гэдэг бол бага мөнгө бас биш. Зөв зарцуулагдах ёстой.
Ер нь ялангуяа шинэ очиж байгаа нөхдүүд маань хараат бус аудитын шалгалтыг сайн оруулах ёстой юм шиг байна. Урьд нь ямар байж вэ, цаашдаа зөв цэгцтэй шугамаар явахын тулд. Монголын ард түмэн, шударга ёсыг л хүн болгон хүсээд байгаа, эрүүл нийгмийг хүсээд байгаа энэ нөхцөлд маань та бүхний хүлээх хариуцлага маш өндөр шүү. Та нарт итгэж байна. Ер нь хэн нь хэнийг сонгосондоо асуудал нь биш. Хувь хүн Монголын төрд тодорхой үүрэг хариуцлага хүлээж алба хашиж байгаа тэр үедээ л шударга ажиллаж, нэрээ үлдээж, олон нийт, ард иргэддээ үнэн сэтгэлээсээ хоёргүй сэтгэлээсээ үйлчилж байх ёстой гэсэн ийм зарчмыг л би барьдаг. Та бүхнийг ч гэсэн тэгж ажиллана гэж найдаж байна. Та бүхэн аль нэгэн улс төрийн нам, эсвэл холбоотой байсан, холбоотой байгаагаараа биш, Монгол гэдэг нэгэн ард түмэнд, Монгол гэдэг гуравхан сая хүнтэй улсдаа тэр нийгэмд, ард иргэдийн маань эрээд сураад байгаа, хүсээд байгаа энэ комментод бичээд байгаа тэр шударга ёсыг тогтооход л хувь нэмрээ оруулаач гэж би хүсэж байна. Ганцхан хүсэлт бол энэ бол Монголын нийт ард иргэдийн маань хүсэлт. Олон нийтийн радио, телевиз хэн нэгэн эрхтэн, дархтаныг хамгаалсан, засаг төрийн сайд дарга нарыг хэмжээгүй яриулдаг, жирийн иргэн, шударга хүний үг, хоолойг хүргэдэггүй ийм байгууллагаар л өөрчлөгдөх ёстой гэдгийг бодлого болгож аваач ээ гэдэг хүсэлтийг хүргэж байна. Үүнийг өөрийнхөө хувиасаа ч биш, Монголын ард иргэд ингэж хүсэж байгаа гэдэгт огт эргэлзэхгүй байна. Баярлалаа.
З.Энхболд:  -Дэгийн хууль дээр ийм юм байна шүү. Энэ явдаг журмаараа л явж байгаа юм байна. Ердийн хуулийн төсөл хэлэлцэхэд “19.3.3.Илтгэл санал, дүгнэлттэй холбогдуулан гишүүд асуулт асуух”, “19.3.4.Төслийн талаар дэмжсэн гурав байр сууриа үг хэлэх” гэж ингэж хоёр заалтаар тусгаарласан байна.
Бүх төрлийн Улсын Их Хурлаас томилдог томилгоо, одоо Байнгын хорооны дарга нарыг томилоход өөр нэг зүйлтэй, асуулт асууж, үг хэлнэ гэдэг нэг зүйл дотор байдаг горимоор явдаг учраас нэгээр бичиж өгсөн юм байна. Та бүхэн анзаарч байгаа бол бүх томилгоон дээр тэгж явдаг юм байна шүү. Гэхдээ одоо яахав, үг хэлээд эхэлчихсэн. Нэг дор юм байна.

-Энхбаяр гишүүн.

Ж.Энхбаяр: -Дүр исгэсэн ардчилал дарангуйллаас аюултай гэдэг тод жишээ бол Үндэсний олон нийтийн радио, телевиз сүүлийн хэдэн жил болсон л доо. Эрх баригчдыг эрээ цээргүй магтан дуулсан. Амьдрал сайхан байна, эдийн засаг өсөж байна, бүх юм сайхан байна гэдгийг энэ өнгөрсөн хугацаанд тасралтгүй, бүр тасралтгүй зохион байгуулалттайгаар явуулсан.

Үнэхээр бодит үнэн, ёс зүйтэй мэдээллийг олон түмэнд өгч чадаагүй. Түүний үр дагаврыг бид одоо амсаж байгаа буюу эдийн засаг, нийгмийн гүн хямралт байдалд орчихоод аргаа бараад, эвслийн Засгийн газар байгуулчхаад, хямралаас хамтдаа гаръя гээд сууж байна. Энэ юу вэ гэвэл өнөөдрийн бид нарын байгуулж байгаа ардчиллын үнэт зүйлд хамгийн харш зүйл. Нэг талдаа шүүх эрх мэдлийн байгууллага улс төржих. Нөгөө талдаа бие даасан хараат бус хэвлэл мэдээллийн байгууллага улс төржих юм бол үндсэндээ энэ ардчилсан систем, нийгэм утгаа алдана. Монголын нийгэм үүнийг хүлээж авахгүй, хүлээн зөвшөөрөхгүй тал руугаа орно.
Энэ дээр шинэ томилогдох гэж байгаа хүмүүс маань онцгой анхаарч ажиллаарай гэдгийг хүсье. Олон нийтийн радио, телевиз үндсэн нийгмийн шинж чанартай сурталчилгаа явуулах хуулийн хязгаарлалттай байдаг. Арилжааны чанартай нэвтрүүлэг, архи, дарс сурталчлах асуудал бас л нэлээн хэм хэмжээнээс хэтэрч байгаа шүү. Дотоод улс төрийн хэрүүл тэмцэл чинь бас зохистой хэмжээнээс хальж давсан. Үүнтэй холбоотойгоор сая 2015 оны төсөв батлахад Улсын Их Хурлаас та нарт улс төрийн сануулга болгож төсвийн чинь 50 хувийг та нарын явуулсан алдаатай бодлогыг чинь үнэлж төсвийг чинь 50 хувиар танасан. Хэрвээ энэ зүйл дахин давтагдвал улсын төсвөөр, ард түмний татвар төлөгчдийн мөнгөөр санхүүжүүлэхгүй байх нь зүйд нийцэх буюу илүү зардал болж хувирна. Тэгэхээр та бүхэн ардчиллын үнэт зүйлийн манаа болж байгаа иргэдийн төлөөллийн хувьд. Та нар Их Хурлын төлөөлөл биш шүү дээ. Иргэдийн төлөөллийн хувьд олон түмэндээ үнэн бодитой, ёс зүйтэй мэдээллээ хүргэх ажилд хариуцлагатай хандаарай гэж та нарт хүсье. Цаг өөр болж байгаа, нийгмийн сэтгэл зүй өөр болж байгаа. Ард түмэн бас хууртаад байхаа больсон шүү гэдгийг хэлье.

З.Энхболд:  -Гончигдорж гишүүн.
Р.Гончигдорж: -Баярлалаа. Юуны өмнө Үндэсний радио, телевизийн зөвлөлд томилогдох гэж байгаа та бүхэнд ажлын амжилт хүсье. Би томилогдоно байх гэж найдаж байна. Гишүүд янз, янзаар ярьж байна. Тэр бол хүн болгоны өөрийн бодол санаа, үнэлгээ байх. Нэгдүгээрт, татвар төлөгчдийн мөнгөөр санхүүжиж байгаа агуулгаараа бизнесийн реклам сурталчилгаа явуулж нэг компанийн сурталчилгааг бусдаас нь давамгайлуулах шинжтэй ийм үйл ажиллагаа явуулдаггүй. Энэ дээр сүүлийн үед бас төсөв багаслаа, тийм учраас бид үүнгүйгээр явахгүй байна гэсэн тийм бууж өгсөн яриа гараад байгаа юм. Тийм биш байгаасай, өөдрөг байгаасай. Байгаа мөнгөн дээрээ, байх ёстой байр суурь дээрээ нэвтрүүлэх ёстой нэвтрүүлгийн бодлогоо явуулна гэдэгт та бүхэн зоригжуулж мөн тэр чиглэлд нь бодлогын удирдлагаар хангах байх гэж нэгдүгээрт бодож байгаа юм.

Хоёрдугаарт, улс төржлөө гээд олон янзын юм ярьж байна. Би гишүүддээ хандаж хэлэхэд, бид нар энэ телевиз олон түмнээ соён гэгээрүүлнэ. Энэ телевиз Монголын төрөөс гарсан шийдвэрүүдийг, ялангуяа хуулийг олон түмэн ойлгож мэдэж, тэр хуулиар өөрийгөө хамгаалуулж, тэр хуулиар өөртөө бий болсон тэр үр дүнг ашиглаж чаддаг болох мэдлэгийг нь бий болгоно. Хамгийн гол нэг зүйл бол нэгэнт Монголын Үндэсний радио, телевиз гэж байгаа тэр агуулга бол Монгол үндэстэн гэж. Өөрөөр хэлбэл, Монголын өөрийнх нь үнэт зүйл, соёл, онцлог, ёс зүй, уламжлал, түүх. Энэ чиглэл дээр ялангуяа Монголынхоо залуучуудыг соён гэгээрүүлж мэдлэгжүүлэхэд нэг том гол чиг үүрэг нь байдаг гэж ингэж боддог юм. Тийм учраас энд бас нэр дэвшиж гарч ирсэн хүмүүсийн өөрийнх нь мэргэжлийн болон өөрийнх нь уран бүтээлийн, өөрийнх нь олон түмэнд соён гэгээрүүлэх тэр чиглэлд явуулж байгаа ажлуудыг нь үнэлж байгаа байх гэж бодож байгаа юм.
Тийм чиглэл дээр бас үйл ажиллагааг нь явуулахад та бүхэн бодлогын чиглэлээрээ хангаж ингэж ажиллаасай гэж хүсэж байгаа. Бид нар өөдрөг баймаар байгаа юм. Болохгүй, бүтэхгүй байгаа юмыг нь ерөөсөө энэ болохгүй, бүтэхгүй болчихсон юм гэдгээр хаягламааргүй байгаа юм. Тэр болохгүй байгааг нь болгоно, болохоор юмыг нь улам цаашаа гүнзгийрүүлж явуулна гэсэн нэг ийм өөдрөг сэтгэлээр тэр ажиллаж байгаа олон түмнийг цэнэглэж өгөх тийм зүйл чухал байх шиг байгаа юм. Тэгэхгүй бол ерөнхийдөө болохгүй байгаад байхаар болохгүй байгаа зүйл нь ийм болохоор болохгүй байгаа гэж болохгүй байгаа шалтгаа өөрсдөө олоод ингээд хойшоо ухраад байвал явахгүй.

Өнөөдөр Монголын олон телевизүүд үнэхээр сайхан нэвтрүүлгүүд хийдэг болсон байна. Танин мэдэхүйн талаас, дэлхий ертөнцөө таних талаас, шинжлэх ухаан таних талаас, энэ дэлхийн том бүтээн байгуулалтуудыг мэдэж танихын төлөө. Хүнд ерөнхийдөө тэмүүллийг бий болгохын төлөө сайхан, сайхан нэвтрүүлгүүдээр тус тусдаа тэр телевизийн энэ, энэ нэвтрүүлгийг үзнэ дээ, энэ телевизийн энэ нэвтрүүлгийг үзнэ дээ гэсэн энэ сайхан өөрийн гэсэн брэнд гэх юм уу даа, гадаад үгээр хэлбэл. Ийм болж байгаа юм. Тэгвэл Монголын Үндэсний радио, телевизийн брэнд нь юу, юу байх вэ гэдгийг та бүхэн хамгийн түрүүнд өмнөх туршлага дээр нь түшиглээд, өмнөх оноон дээр нь түшиглэж байгаад ингээд гаргаж ирэх ажлыг сайхан сууж байгаад хийчихвэл. Энэ бол Монгол телевизийн үндсэн брэндүүд ийм нэвтрүүлгүүд байна гэж.

Мэдээж хэрэг, Монгол Улсын төрийн гаргасан шийдвэр, хууль тогтоомжуудыг танин мэдүүлэхэд тэр шийдвэр гаргагчдыг оролцуулсан нэвтрүүлэг байхаас арга байхгүй. Тэнд харин бидний гишүүд юу бодох вэ гэхээр, тэр эфирийг чухамхүү энэ олон түмэнд энэ хуулийг танин мэдүүлэхийн төлөө, танин мэдээд үүнийг яаж хэрэглэхийн төлөөх хууль тогтоогчид ингэж, ингэж хийсэн гэдэг тэр сайхан мэдээллийг өгдөг байх нь бидний үүрэг. Түүнээс, энэ нь болоогүй, энэ болохгүй байгаа, ингэчхээд тэгэхгүй байгаа гээд хамгийн муу муухай гэж хэлмээр шахам үгнүүд харамсалтай нь бидний амнаас гарчхаад байдаг. Тэр нь олон түмэнд талцаж байгаа хэлбэрийг үүсгэж байдаг. Аль ч нам нь бай, хамтаараа л хуулиа гаргасан бол тэнд олонх байсан уу, цөөнх байсан уу хамаа алга. Тэр хуулийн гол үндсэн үзэл санааг л тэр хүний амнаас гардаг байхаар бид Монголын Үндэсний радио, телевизэд оролцдог болчихвол бидний бусад руу хаяглаж шүүмжлээд байгаа зүйлийг бид өөрсөд дээрээ авчраад тэгээд түүнийгээ бид засаж чадна. Тийм учраас Монгол Улсын Их Хурлын Үндэсний радио, телевизтэй хамтран ажиллах хамтын ажиллагааны нэг хэлбэр нь энэ төрийн шийдвэр.
З.Энхболд:  -Баасанхүү гишүүн алга байна. 

-Энхтүвшин гишүүн.
Ө.Энхтүвшин: -Энэ орж ирж байгаа хүмүүсийг дэмжиж байна. Ер нь нэлээн аятайхан хүмүүс орж ирсэн юм шиг санагдаж байна. Гэхдээ гол нь ажлыг нь харъя даа. Яаж ажиллах нь вэ гэдгийг харъя. Сайн сэтгүүлч байна, сайн улс төрч байсан хүн байна, сайн дипломатч байна, сайн хувилгаан байна. Гол нь тэр мэргэжлээрээ тэнд хэрэгтэй гэхээсээ илүү мэдээллийн тэнцвэртэй байдлыг хангаж чадаж байна уу, үгүй юу, олон түмний санаа бодлыг тусгаж чадаж байна уу, үгүй юу гэдэг дээрээ л та бүхний ур чадвар, сэтгэлгээ харагдах ёстой гэж би бодож байгаа.
Би Үндэсний олон нийтийн радио, телевизийн зөвлөлд өмнө нь орсон хүмүүсийн заримыг нь яах гэж тэнд очсоноо ер нь ойлгож байгаа юм болов уу даа гэж заримдаа би бодож байгаа. Яг юу хийх гэж тэнд очсон юм бол. Ер нь намынхаа дэвшүүлсэн улс төрийн хүчнийхээ захиалгыг биелүүлэх гэж л очсон байх, тэндээс ямар үүрэг, даалгавар өгнө вэ, түүнийг нь л тэнд хамгаалах ёстой гэдэг бодлоор энэ томилогдлоо гэж ойлгодог болов уу гэж бодоод байгаа юм. Айхтар улс төржсөн хурлууд тэнд болдог юм шиг байгаа юм. Яг ажил ярихаасаа илүү. Тийм зөвлөл хэрэггүй л дээ. Бид нар одоо тийм зөвлөлийг ерөөсөө хүсэх ч үгүй, ард түмэн ч хүсэхгүй байгаа юм. Нэгдүгээрт би үүнийг хэлэх гэсэн юм.
Хоёрдугаарт, тэнд маш олон хүн байгаа. 15 хүн ч байгаа байх. Заримдаа энэ, тэр байгууллагынхаа ашиг тусын төлөө юм хөөцөлдөж байна уу гээд харахаар үгүй юм шиг байгаа юм. Маргаад л байдаг болохоос, мэтгэлцээд л байдаг. Тэгээд тийм томилгоо хийнэ, үүнийг хална, огцруулна гээд тийм юм яриад байдаг болохоос биш, яг хэрэгтэй юм ер нь бага ярьдаг юм болов уу даа. Би сая Олон нийтийн радио, телевизийн төсөв 3,7 тэрбумаар хасагдана, 50 хувиар хасагдана гэхэд энэ зөвлөлөөс хүмүүс ер нь уулзах нь уу, үгүй юу гэж би харж л байсан. Яагаад хасагдах гэж байгаа юм бэ гэж явах нь уу, үгүй юу. Түүнийгээ тайлбарлах нь уу, хөөцөлдөх нь үү. Бусад гишүүдтэй уулзсан юмуу, үгүй юу би мэдэхгүй. Надтай лав хүмүүс уулзаагүй. Энэ ийм учиртай юм гэж тайлбарлаж уулзаагүй, тэгээд л хасагдсан. Тэгээд батлагдсан. Одоо 2015 онд энэ байгууллагыг яаж авч явах юм байгаа юм бүү мэд. Би нэг жишээ хэлж байна. 

Дараа нь хэлэх гэж байгаа зүйл бол өнөөдөр Монголын радио, телевиз. Радиогоос илүү телевиз сонин тэнд ажиллаж байгаа хүмүүс ерөнхийдөө Монголын амьдрал ганцхан хар бараан өнгөтэй гэж боддог хүмүүс бас нэлээн байх шиг байгаа юм. Ерөөсөө л аль болохоор болохгүй, түгшээсэн тийм л мэдээллүүдийг маш шуурхай явуулна. Хүү нь аавынхаа толгойг заазуурдав, охидуудыг хүчиндэв, энэ 76 хүн бүгдээрээ авлигач болов, удахгүй хятадууд Монголыг эзлэх гэж байна, иймэрхүү л хар мэдээнүүд яваад байдаг. Тэгэхээр хүнд уг нь миний бодоход шинэ мэдлэг өгсөн, шинэ мэдээлэл өгсөн, амьдрах арга ухаанд сургасан, сайн юмыг сурталчилсан, сайн туршлагыг сурталчилсан, бүтээх, амьдрах тийм урам зоригийг хайрласан нийтлэл, нэвтрүүлэг тун бага байна гэж бодоод байгаа юм. Үүнийг л их түлхүүхэн өгмөөр байгаа юм л даа.
Сайхан амьдарч байгаа хүмүүс байна шүү дээ. Сая телевизүүдээр гарч л байна. Нөхөр нь группэд, авгай нь групп. Тэгсэн хэрнээ зүгээр суухгүй, дугуй засварын газар ажиллуулаад ингээд орлого олоод тэр үйлчлүүлэгчдийнхээ хайр хүндэтгэлийг хүлээсэн сайхан эмэгтэйн тухай нэвтрүүлэг явж байна, хавдар туссан, тэгээд хоёр хүүхдээ, ар гэрээ аваад явж байгаа тийм хүний тухай гарч байсан. “Танайд хоноё” нэвтрүүлгээр. Саяхан шоронд олон жил байж байгаад гарч ирээд бусдыгаа өөд нь татахын төлөө, буруу замаар орчихсон хүмүүсийг бас зөв замд нь оруулж хөтлөхийн төлөө туслахын төлөө явж байгаа хүний тухай нэвтрүүлэг явж байна. Ийм, ийм сайхан гэгээтэй ийм зүйлүүдийг түлхүүхэн гаргавал энэ телевиз радио, ялангуяа Монголын Олон нийтийн үндэсний радио, телевизээр явбал их л зүйтэй юм гэж бодоод байгаа юм. Тийм учраас нэвтрүүлгийнхээ нийтлэлийн бодлого руугаа саяын миний хэлдэг, хүнд урам.
З.Энхболд:  -Баярцогт гишүүн.

С.Баярцогт: -Би энэ нэр дэвшиж байгаа хүмүүсийг бүгдийг дэмжиж байгаа. Одоо орж байгаа хүмүүс бол бараг энэ зөвлөлийнх нь тал хувьтай тэнцэх ийм хүмүүс байгаа. Анх Олон нийтийн радио, телевизийг байгуулаад, хүсэл зориг маань бол бид байнга л хэлж байсан шүү дээ. NHK шиг, ВВС шиг ийм нэр хүндтэй телевиз болгоё гээд яриад байсан. Энэ маань биелэхгүй байгаа. Би бол шинэ удирдлагуудад Төрийн байгуулалтын байнгын хороон дээр хэлж байсан. Тэрийгээ жаахан баяжуулаад хэлье гэж бодож байгаа юм.

Хамгийн нэгдүгээрт, энэ телевиз маш их хэмжээний орлоготой. Тэгээд бусад телевизүүдийг хараад байхаар маш бага хүнээр маш бага мөнгөөр сайн нэвтрүүлгүүд хийж болоод байгаа юм. Тийм учраас та бүхэн очоод тодорхой төлөвлөгөөнүүд гаргаач ээ. Хамгийн түрүүнд би төсвийг нь батлах болгондоо хэлдэг. Нэгдүгээр зорилго бол HD бол. Техник, технологийн дэвшлээс битгий хоцор. Одоо яг ижилхэн нэвтрүүлэг гарахад бүх хүн HD-тэй сувгаар нь үзье гээд сувгаа сольж байгаа шүү  дээ. Энэ нэгдүгээр асуудал.
Хоёрдугаар асуудал нь, маш шуурхай мэдээлдэг МN агентлагийг эсвэл биеэ даасан суваг болгомоор байгаа юм.  Mongolian National Broadcaste гэж логотой гарч байгаа шүү дээ. Mongolian National Broadcaste news гээд нэг суваг нь. Тэгээд бид нар Ийгл шиг ороод болж байгаа юмыг хараад үзчихдэг ийм зорилттой байвал яасан юм бэ. Хоёр дахь санал нь.
Гурав дахь санал нь манай гадаад сурталчилгаа үнэхээр муу байгаа. Тийм учраас гадаадаар эхний ээлжинд 2 цаг, 3 цаг бага байж болно. Өөрийн гэсэн сувагтай болмоор байна. Монгол интернэйшнл ч гэдэг юмуу, МNB гэхээр олон улсуудынхтай төөрөөд байж магадгүй. Миний бодож байгаагаар бол ССТV international, NHK, англи хэл дээр гардаг Arirang шиг Монголыгоо гадаадынханд сурталчилдаг ийм сувагтай болох тал дээр та нар бас ажиллаач ээ.

Дээр нь, хүмүүс зөндөө сайхан саналууд хэлж байна. Бид нарын бараг 90 гаруй хувь нь бурханы шашин шүтдэг. Тэгэхээр энэрэл нигүүлсэлтэй холбоотой, гишүүд ч их ярьж байна, ёс зүйтэй холбоотой ийм нэвтрүүлгийнхээ контентийг нэмэгдүүлээч ээ. Болж өгвөл дагнасан суваг гаргаач ээ. Ийм зорилт тавьж ажиллаж болохгүй юу гэсэн.

Миний чин хүсэл бол ийм л сайн телевиз болгочихмоор байгаа юм. Үнэхээр том байшинтай. Одоо надад хүмүүс ойлгуулж байгаагаар бол техникийн дэвшил маш өндөр болчихсон, тийм том байшин сав ашиглаад байхааргүй, хөрөнгө оруулалтуудаа зорилттой тавь. 2015 оны хөрөнгө оруулалт дээр яг л үүнийг хийнэ, 2016 оныхоор ийм сувагтай болно гээд зорилт тавиад ажиллахгүй бол яг одоо MNB, MN2 гэсэн энэ сувгуудаар гарч байгаа зүйлүүд чинь зарчмын ялгаа нь ойлгогдохгүй байгаад байгаа юм. Тийм учраас үндсэн суваг үнэхээр хүн үздэг, маш өөрийнх нь брэнд болсон дөрөв, таван сайн нэвтрүүлэгтэй. Үүгээрээ хүмүүсийг татаж чаддаг, энэ дээрээ фокуслаад, бусдыг нь төрөлжүүлээд гурав, дөрвөн нэр хүндтэй сувагтай болчихвол яасан юм бэ гэсэн ийм хүсэлтэй байгаа юм. Тэгээд тэр гадаадад гаргаж байгаа сувгаа гадаадад цацаж байгаа радиотойгоо нийлүүлээд үндсэн хэд хэдэн хэлээр, хятад, орос, монголчууд хаана байна, англи, солонгос ч байдаг юм уу, ийм хэл дээр. Эхлэлт нь бага цагтай байж болно. Үүнийгээ хөгжүүлээд яваад байвал илүү ажил хэрэгч ийм болох юм болов уу гэсэн ийм л хүсэл зоригтой. Энэ дээр та бүхэн маань анхаарч ажиллаарай.
Улс төржилт, бусад зүйлүүдийн талаар гишүүд дэлгэрэнгүй ярьчихсан учраас ийм л сайхан ВВС, NHK, ССТV шиг нэр хүндтэй ийм л сайхан телевизтэй болмоор байна шүү дээ. Энэ дээр та бүхэн маань өөрчлөлт, шинэчлэл гаргаарай гэж хүсэж байна. Баярлалаа.

З.Энхболд:  -Батхүү гишүүн.

Г.Батхүү: -Баярлалаа. Үг хэлсэн хүмүүстэй санал давхардуулж хэлмээргүй байна. Би Гончигдорж даргын хэлсэн үндэсний ёс заншил, өв уламжлалаа дээдэлдэг, залуу хойч үеэ, түүхээ мэддэг, үндэс угшлаа сайн мэддэг, зөв хүмүүжүүлэхэд нь анхаардаг. Монгол Улсын төрийн бодлогыг аль нэг өнцгөөс нь биш, үнэн бодитой байдлаар нь нийгэмд хүргэдэг. Үнэн мэдээллийг жинхэнэ үнэн голч мэдээллийг авъя гэвэл энэ телевизийг үзэж хүмүүс мэдээлэл авдаг ийм телевиз байгаасай гэж би хүсдэг юм.

Энэ чиглэлээр ч Улсын Их Хурлын зүгээс анхаарч ажиллаж байгаа. Өнгөрсөн 2013 онд Улсын Их Хурлын Төрийн байгуулалтын байнгын хорооноос ажлын хэсэг байгуулж зөвлөмж гаргасан. Энэ зөвлөмж дээр бичсэн бүх зүйлийг та бүхэн сайн мэдэж байгаа байх. Шинээр энэ зөвлөл томилогдох байх гэж би найдаж байна, та бүхнийг дэмжиж байгаа. Томилогдох хүмүүс энэ зөвлөмжийг сайн хараарай гэж хэлмээр байна. Энэ  дээр хуулийн хэрэгжилтэд хяналт тавих, Үндэсний зөвлөл, телевиз радиогийн редакц, уран бүтээлчдийн хараат бус үйл ажиллагааны үндсэн зарчмыг хангах гол бодлогоо чиглүүлж ажиллах, удирдлагын төвлөрсөн бүтцийг өөрчилж, нэгжүүдэд бие даасан удирдлагын тогтолцоог нэвтрүүлэх, уран бүтээлчдийн ажлыг дүгнэдэг болгох, урамшуулдаг, эрх мэдлийг нь тэр нэгжийн дарга нарт нь шилжүүлэх. Мөн үйлчилгээний хөлсийг айл өрх, аж ахуйн нэгж, байгууллагаас төвлөрүүлэх эрх зүйн орчны менежментийг боловсронгуй болгох, өргөн нэвтрүүлгийг өндөр чанартай тоон технологид шилжүүлэх, мөн тайланг баталгаажуулах, аудитын компанийг сонгон шалгаруулж, шалгуур үзүүлэлтүүдийг нь тодорхой болгож Үндэсний аудитын газраар тодорхой хугацаанд аудит хийлгэх гээд Их Хурлын зүгээс, Байнгын хорооны зүгээс ажлын хэсэг нэлээн зүйлийг анхааруулсан байгаа. Энэ ажлууд хийгдэж байгаа ажлууд байгаа, үргэлжлүүлж хийх ажил байгаа.
Урьд нь ийм зөвлөл ажиллаж байсан. Зөвлөл бүр өөр өөрийн хийсэн ажилтай, хүрсэн бодит үр дүнтэй байсан нь мэдээж. Энэ бүх сайн зүйлүүд дээр уламжлаад өөрсдийнхөө шинэ санаа, шинэ боломжийг нэмж үндэсний радио, телевизийн үйл ажиллагааг сайн явуулахад нь манай шинээр томилогдож байгаа хүмүүс онцгой анхаарч ажиллах байх гэж найдаж байгаа. Түрүүн гишүүд бас хэлж байна. Зөвлөл байгуулагдаад очихоороо бүтцийн өөрчлөлт хийгээд бүх хүмүүсийг өөрчлөөд, тэнд өөрийн гэсэн бий болсон үйл ажиллагааны систем, менежментийг юу, юугүй устгах юм руу дайрах хэрэггүй. Мэдээж хэрэг шаардлагатай, нэн шаардлагатай алхмуудыг хийхийг үгүйсгэхгүй гэдгийг бас бодох хэрэгтэй.
Ер нь энэ үндэсний телевиз бол арилжааны бусад телевизүүдтэй өрсөлддөг, тэдгээртэй хоолоо хуваах гэж дайрах шаардлагагүй. Энэ бол өөрөө телевиз, радиогийнхон маань үндсэн гол зорилго, хуулийн хүрээнд юу хийдэгтээ онцгой анхаарч ажиллах зайлшгүй шаардлага байгаа гэдгийг хэлмээр байгаа юм. Ер нь телевиз гэдэг бол Монголд маш олон болсон. Мэдээж, тэдний амьдрах чадвар, зах зээлийн хүндрэлтэй энэ үед хүнд, хэцүү байгаа байх. Түрүүн Нямдорж гишүүн зэрэг хэлээд байсан, телевизийн эзэд, хэвлэл, мэдээллийн эзэд гээд хэлээд байсан. Үүнийг Их Хурал тодорхой болгомоор байгаа шүү. Тухайлбал, би өнөөдөр энэ индэр дээрээс хэлэхэд би ямар нэгэн хэвлэл, мэдээллийн хэрэгслийн хувьцаа эзэмшигч биш. Өнөөдөр энд сууж байгаа Ганбаатарыг NTV-ийн захирал байснаар нь, надтай хамтарч ажилласнаар нь бид хоёрыг тэнд хувьцаа эзэмшигч гэж ойлгож байгаа бол тэнд нэг төгрөгийн ч хувьцаа эзэмшдэггүй. Үүнийг би албан ёсоор хэлье.
Харин энэ хэвлэл, мэдээллийн салбар, телевиз, радиогийн салбарын үйл ажиллагааг цаашид боловсронгуй болгох чиглэлээр цаашдаа бид дахиад сайн бодлого гаргах хэрэгтэй. Өнөөдөр хууль нь байгаа. Хууль байгаагаас гадна тэр хуулийг хэрэгжих үндсэн боломжийг бүрдүүлж өгөх, тэр суурийг зөв болгох чиглэл дээр Улсын Их Хурлын зүгээс анхаарах зүйл их байгаа шүү. Энэ дээр төрийн байгууллагуудын зүгээс ямар нэгэн нөлөөлөлгүй байх тийм боломжтой эрх зүйн орчныг л хатуу бүрдүүлж өгөх ёстой байх гэж ингэж бодож байгаа юм. Тэгээд Их Хурал өөрөө сайн дэмжиж ажиллах хэрэгтэй. Маш сайн ажилладаг байх хэрэгтэй. Төрийн өмнөөс ард түмнийг холбосон хамгийн том гүүр, хамгийн зөв мэдээлэл, хамгийн үнэн нүүр царай та бүхэн байх ёстой шүү. Баярлалаа.

З.Энхболд: -Ганхуяг гишүүн.

Д.Ганхуяг: -Баярлалаа. Өнөөдрийн Монголын Үндэсний олон нийтийн телевизийн зөвлөлд нэр дэвшиж байгаа хүмүүсийг дэмжиж байна. Энэ бол угаасаа улс төрийн томилгоо. Улсын Их Хурал, Засгийн газар, Ерөнхийлөгчөөс томилогддог ийм учиртай. Өөрөөр хэлбэл, улс төр бол аль ч орны эдийн засаг, нийгмийн амьдралд хамгийн их нөлөөтэй байдаг. Түүнийг ойлгодог, түүнд ойролцоо ажиллаж байсан хүмүүс тэнд очиж байгаа гэж ойлгож байгаа.
Хамгийн гол нь зөв юмыг зөв явуулах, судалгаатай явуулах маш чухал. Муу нуухаар сайн илчил гэж манайхан хэлдэг. Энд Монголын улс төрийн тогоонд олон жил байсан, нэр хүндтэй байсан, улс төрийг ойлгодог хүмүүс жишээлбэл, Батжаргалын Батбаяр гуай гээд орсон байгаа. Энэ бол бас чухал юм. Бүх юмыг мэддэг гэдэгтэй адилхан улс төрийн амьдралыг мэддэг гэдэг бол их чухал. Нийгэмд улс төржилт асар их сөрөг нөлөөтэй байгааг ч гэсэн мэдэж байгаа. Тийм учраас аливаа асуудлыг хууль, эрх зүйн үндэслэлтэй, холбогдох төрийн байгуулалтын үндэслэлтэй нэвтрүүлдэг энэ тал дээр анхаарч ажиллаж чадна гэж ингэж ойлгож байгаа.
Монголын Үндэсний олон нийтийн телевиз бол улсын төсвөөс буюу татвар төлөгчдөөс санхүүждэг байгууллага. Тийм учраас олон нийтийн эрх ашиг, үндэсний эрх ашиг, бүр цаашилбал үндэсний аюулгүй байдалд нийцсэн үнэн зөв нэвтрүүлгийг явуулах шаардлагатай байгаа. Яагаад олон нийтийн телевиз гэхээр зүгээр л олон нийтийн эрх ашигт, үндэсний эрх ашигт нийцсэн ийм нэвтрүүлэг явуулах ёстой шүү гэдэгт анхаармаар байна.

Улс төржихгүй байх гэдэг дээр би түрүүн хэлсэн. Аливаа Улсын Их Хурал дээр ярьж байгаа улс төржилт нь хууль тогтоомжид нийцэж байна уу? Холбогдох төрийн байгууллагын судалгаанд нийцэж байна уу? Энэ талаас нь харж байхгүй бол Улсын Их Хурал дээр янз янзын юм болдог л доо. Жишээлбэл, нэг гишүүн Монголбанкны гадаад валютын нөөц дууссан, 0 гээд хэлчихэж байгаа юм. Тэр өөрөө хэлж байхад сайхан л байх шиг байгаа юм. Улсынхаа эрх ашигт, дэлхийн улс орнууд, дэлхийн зах зээл дээр өрсөлдөж байгаа шүү дээ. Тэр бол асар их хортой. Бизнес хийж байгаа хүмүүс бол валютын ханш болохоо байх нь гээд ойлгочих жишээтэй ийм хортой юмнууд их явдаг байхгүй юу. Тийм учраас үүнийг засаж залруулж нэвтрүүлэх нь Монголын Үндэсний олон нийтийн телевизийн үүрэг. Олон талын байр суурийг гаргадаг. Одоо жишээлбэл, зарим өдөр ард  түмэн гэж ярьж байснаа, маргааш нь ард түмэн тэгж байна гээд. Үүнийг Гончигдорж дарга “улс төрийн цуурай” гэж томьёолсон л доо. Ийм асуудлууд их болдог юм. Тийм учраас энэ дээр бас анхаарах хэрэгтэй байгаа юм. Ер нь улс төрчид хэвлэл, мэдээллийн салбарт ямар нэг байдлаар хувь эзэмшдэгээ одоо больчих хэрэгтэй. Утгагүй шүү дээ. Нэг оролцохгүй юм байж болно шүү дээ.
Хамтын ажиллагааны гэрээ гэж хаалтын гэрээ гэж ярьдаг. Хамтарч ажиллаж болно. Хаалтыг нь ялгах хэрэгтэй. Ийм юм хийхгүй байх нь дээр байх. Нөгөө талаас суудлын төлөөх өрсөлдөөндөө бас захиалгатай нэвтрүүлэг явуулдаг. Одоо тэр рүү баахан дайр, тэг гээд нөгөө телевиздээ үүрэг өгдөг. Үүнийг бид мэдэж л байгаа шүү дээ. Үүнийгээ бас болимоор байгаа юм. Хаана, юунаас эхлээд байна вэ гэвэл утга учиргүй, үндэслэлгүй энэ улс төрөөс л болоод байгаа ийм асуудал шүү дээ. Үндэсний олон нийтийн телевизийн бас нэг үүрэг нь, нийгэмд бүх зүйлийг эерэг талаас нь хардаг. Эерэг талаас нь харсан хүн хөгждөг. Жишээлбэл, манай Буддын шашин тийм л байгаа шүү дээ. Хүн хүнтэй харьцахдаа муу талыг нь хүлээн зөвшөөрөөд тэр рүү нь ордоггүй, сайн талаар нь харьцвал хамтраад ажил хийгээд яваад болоод байдаг. Энэ талаас нь хармаар байгаа юм.
Бас бахархалтай Монгол гэж хармаар байгаа юм. Яаж байна вэ гэвэл өнөөдөр хэрэв нийгэмд шударга зарчим байвал сайн хөдөлмөр хийж байгаа хүн сайхан амьдардаг, сайн ажил хийж байгаа улс төрч ч байсан, хэн ч байсан өөрөөр хэлбэл, тэр карьер, ажил амьдралынх нь үндэс явдаг энэ чиглэл рүү нийгмийг явуулмаар байгаа юм. Энэ талаас нь бас анхаармаар байгаа юм. Бусад хувийн хэвшлийн телевизээр гарсан буруу мэдээллийг ч гэсэн засаж залруулах гэдгээсээ илүү хууль зүйн, мөн холбогдох төрийн байгууллагуудын мэдээллийг нь хараад, үзээд, зөв тал руу нь явуулах. Энэ дээр анхаарах шаардлагатай байгаа юм. Үнэхээр энэ ардчилсан нийгэмд хэвлэл, мэдээллийн байгууллагыг дөрөв дэх засаглал гэдэг. 
З.Энхболд:  -Гишүүд үг хэлж дууслаа. Санал хураахад бэлэн үү?

-Хүн тус бүрээр санал хураана.

Эхний санал хураалт.

1.Батжаргалын Батбаярыг Монголын Үндэсний олон нийтийн радио, телевизийн Үндэсний зөвлөлийн гишүүнээр томилох саналыг дэмжье гэсэн санал хураая. 

Санал хураалт.

Санал хураалтад 56 гишүүн оролцож, 46 гишүүн зөвшөөрч, 82,1 хувийн саналаар эхний санал дэмжигдлээ.
2.Баастын Золбаярыг Монголын Үндэсний олон нийтийн радио, телевизийн Үндэсний зөвлөлийн гишүүнээр томилох саналыг дэмжье гэсэн санал хураая.

Санал хураалт.

Санал хураалтад 55 гишүүн оролцож, 46 гишүүн зөвшөөрч, 83,6 хувийн саналаар 2 дахь санал дэмжигдлээ.
3. Дэндэвийн Нямсамбууг Монголын Үндэсний олон нийтийн радио, телевизийн Үндэсний зөвлөлийн гишүүнээр томилох саналыг дэмжье гэсэн санал хураая.
Санал хураалт.

Санал хураалтад 54 гишүүн оролцож 44 гишүүн зөвшөөрч, 81,5 хувийн саналаар 3 дахь санал дэмжигдлээ.

4. Дэшигрэнцэнгийн Оюун-Эрдэнийг Монголын Үндэсний олон нийтийн радио, телевизийн Үндэсний зөвлөлийн гишүүнээр томилох саналыг дэмжье гэсэн санал хураая.

Санал хураалт.

Санал хураалтад 54 гишүүн оролцож, 45 гишүүн зөвшөөрч, 83,3 хувийн саналаар 4 дэх санал дэмжигдлээ.
5. Довдонгийн Цэндсүрэнг Монголын Үндэсний олон нийтийн радио, телевизийн Үндэсний зөвлөлийн гишүүнээр томилох саналыг дэмжье гэсэн санал хураая.

Санал хураалт.

Санал хураалтад 54 гишүүн оролцож, 46 гишүүн зөвшөөрч, 85,2 хувийн саналаар 5 дахь санал дэмжигдлээ.
6. Балдангийн Энхмандахыг Монголын Үндэсний олон нийтийн радио, телевизийн Үндэсний зөвлөлийн гишүүнээр томилох саналыг дэмжье гэсэн санал хураая.
Санал хураалт.

Санал хураалтад 54 гишүүн оролцож, 45 гишүүн зөвшөөрч, 83,3 хувийн саналаар 6 дахь санал дэмжигдлээ.
7 дахь буюу сүүлчийн санал.

7. Зургаанжингийн Энхболдыг Монголын Үндэсний олон нийтийн радио, телевизийн Үндэсний зөвлөлийн гишүүнээр томилох саналыг дэмжье гэсэн санал хураая.
Санал хураалт.

Санал хураалтад 54 гишүүн оролцож, 45 гишүүн зөвшөөрч, 83,3 хувийн саналаар 7 дахь санал дэмжигдлээ.

Одоо чөлөөлөх саналаар санал хураана.

Байнгын хорооны саналаар Монголын Үндэсний олон нийтийн радио, телевизийн Үндэсний зөвлөлийн гишүүнээс Шагдарын Батцэцэг, Баасанжавын Ганболд, Дамбын Гантөмөр, Цэрэнпилийн Гомбосүрэн, Чойжилжавын Дамбажав, Цэрэнчимидийн Зоригтбаатар, Сүрэнгийн Цэрэндорж нарыг чөлөөлөх саналыг дэмжье гэсэн санал хураая.

Санал хураалт.

Санал хураалтад 55 гишүүн оролцож, 43 гишүүн зөвшөөрч, 78,2 хувийн саналаар тогтоолын төсөл дэмжигдлээ.
Монголын Үндэсний олон нийтийн радио, телевизийн Үндэсний зөвлөлийн гишүүнийг чөлөөлөх тухай болон Монголын Үндэсний олон нийтийн радио, телевизийн Үндэсний зөвлөлийн гишүүнийг томилох тухай санал хуралдаанд оролцсон гишүүдийн олонхын саналаар дэмжигдсэн тул Монголын Үндэсний олон нийтийн радио, телевизийн Үндэсний зөвлөлийн гишүүнийг чөлөөлөх тухай болон Монголын Үндэсний олон нийтийн радио, телевизийн Үндэсний зөвлөлийн гишүүнийг томилох тухай Улсын Их Хурлын тогтоол батлагдсанд тооцлоо.

Хоёр тогтоол гаргах юм байна.

Монголын Үндэсний олон нийтийн радио, телевизийн Үндэсний зөвлөлийн гишүүнийг томилох тухай.

Олон нийтийн радио, телевизийн тухай хуулийн 21 дүгээр зүйлийн 21.8 дахь хэсгийг үндэслэн Монгол Улсын Их Хурлаас ТОГТООХ нь:

1. Монголын Үндэсний олон нийтийн радио, телевизийн Үндэсний зөвлөлийн гишүүнээр Батжаргалын Батбаяр, Баастын Золбаяр, Дэндэвийн Нямсамбуу, Дэшигрэнцэнгийн Оюун-Эрдэнэ, Довдонгийн Цэндсүрэн, Балдангийн Энхмандах, Зургаанжингийн Энхболд нарыг томилсугай.
2. Энэ тогтоолыг 2015 оны 1 дүгээр сарын 1-ний өдрөөс эхлэн дагаж мөрдсүгэй.

Энэ тогтоолын эцсийн найруулга дээр саналтай гишүүд байна уу?

-Алга байна. Эцсийн найруулгыг сонссоноор тооцлоо.

Монголын Үндэсний олон нийтийн радио, телевизийн Үндэсний зөвлөлийн гишүүнээс чөлөөлөх тухай.

Олон нийтийн радио, телевизийн тухай хуулийн 21 дүгээр зүйлийн 21.2 дахь хэсгийг үндэслэн Монгол Улсын Их Хурлаас ТОГТООХ нь:

1.Монголын Үндэсний олон нийтийн радио, телевизийн Үндэсний зөвлөлийн гишүүнээс Шагдарын Батцэцэг, Баасанжавын Ганболд,  Дамбын Гантөмөр, Цэрэнпилийн Гомбосүрэн, Чойжилжавын Дамбажав, Цэрэнчимидийн Зоригтбаатар, Сүрэнгийн Цэрэндорж нарыг чөлөөлсүгэй.

2.Энэ тогтоолыг 2015 оны 1 дүгээр сарын 1-ний өдрөөс эхлэн дагаж мөрдсүгэй.

Энэ тогтоолын эцсийн найруулга дээр саналтай гишүүд байна уу?

-Алга байна. Сонссоноор тооцлоо.

Монголын Үндэсний олон нийтийн радио, телевизийн Үндэсний зөвлөлийн шинээр томилогдсон гишүүдэд баяр хүргэж, ажлын амжилт хүсье. 

Хэцүүхэн газар очиж байгаа, төсөв нь 50 хувь алга болсон. Хувийн 100 хүнтэй хийдэг телевизийн адилхан эфирийн цагийг 700 хүнээр хийж байгаа. Аймшигтай газар байгаа, архи дарс уух нь замаа алдсан. Тэр болгоныг очиж цэгцлэх үүрэг та хэдэд оногдож байгаа шүү. Тэгээд Байнгын хороотойгоо холбоотой байгаад юу хийснээ мэдэгдээд. Ядаж хулгайн кино гаргахаа хамгийн эхний ээлжинд болих хэрэгтэй. Ичмээр юм болж байгаа шүү дээ.

Асуудал дууслаа.

Дараагийн асуудал.
Дөрөв. Байнгын хорооны дарга нарыг сонгох тухай асуудал хэлэлцэнэ.

Монгол Улсын Их Хурлын чуулганы хуралдааны дэгийн тухай хуулийн 15.2-т заасны дагуу нэгдсэн хуралдаан, Байнгын хорооны санал, дүгнэлтийг үндэслэн хүн тус бүрээр ил санал хураалт явуулдаг.

-Байнгын хорооны санал, дүгнэлтийг сонсъё.

Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Оюунбаатар.

-Оюунбаатар гишүүн байна уу? Аюулгүй байдлаас хэн нэг нь уншчих. 

Батхүү гишүүн уншъя. Индэрт урьж байна.

Г.Батхүү: -Улсын Их Хурлын дарга, эрхэм гишүүд ээ, Аюулгүй байдал, гадаад бодлогын байнгын хороо 2014 оны 12 дугаар сарын 23-ны өдрийн хуралдаанаараа тус Байнгын хорооны даргыг сонгох асуудлыг хэлэлцээд дараах санал, дүгнэлтийг нэгдсэн хуралдаанд танилцуулж байна.
Байнгын хороо Монгол Улсын Их Хурлын тухай хуулийн 7 дугаар 7.1.5 дахь заалт, 22 дугаар зүйлийн 22.4 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 15 дугаар зүйлийн 15.1 дэх хэсэгт тус тус заасныг баримтлан Байнгын хорооны даргыг сонгох тухай асуудлыг хэлэлцлээ.

Монгол Улсын Их Хурал дахь Монгол Ардын Намын бүлгээс аюулгүй байдал, гадаад бодлогын байнгын хорооны даргаар Улсын Их Хурлын гишүүн Жадамбаагийн Энхбаярыг сонгуулахаар нэр дэвшүүлэхэд Байнгын хорооны гишүүдээс асуулт асууж, үг хэлээгүй бөгөөд санал нэгтэй дэмжсэн болно.
Улсын Их Хурлын дарга, эрхэм гишүүд ээ, Монгол Улсын Их Хурлын гишүүн Жадамбаагийн Энхбаярыг Аюулгүй байдал, гадаад бодлогын байнгын хорооны даргаар сонгуулахаар нэр дэвшүүлсэн Аюулгүй байдал, гадаад бодлогын байнгын хорооны санал, дүгнэлтийг хэлэлцэн шийдвэрлэж өгөхийг хүсье. Баярлалаа.

З.Энхболд:  -Байгаль орчин, хүнс, хөдөө аж ахуйн байнгын хорооны санал, дүгнэлтийг Улсын Их Хурлын гишүүн Гарьдхүүгийн Баярсайхан танилцуулна. Индэрт урьж байна.
Г.Баярсайхан: -Улсын Их Хурлын дарга, эрхэм гишүүд ээ, Монгол Улсын Их Хурлын тухай хуулийн 22 дугаар зүйлийн 22.3, Монгол Улсын Их Хурлын чуулганы хуралдааны дэгийн тухай хуулийн 15 дугаар зүйлийн 15.1 дэх хэсэгт заасныг үндэслэн Байнгын хорооны даргыг сонгох тухай асуудлыг Байгаль орчин, хүнс, хөдөө аж ахуйн байнгын хороо 2014 оны 12 дугаар сарын 24-ний өдрийн хуралдаанаараа хэлэлцэж Улсын Их Хурлын гишүүн Су.Батболдыг Байнгын хорооны даргад нэр дэвшүүлж байна.

Су.Батболд нь Хөдөө аж ахуйн дээд сургууль, Монгол Улсын Их сургуулийн Хууль зүйн сургуулийг төгссөн. Инженер-багш, эрх зүйч мэргэжилтэй. Техникийн ухааны магистр, Удирдахуйн ухааны доктор зэрэгтэй. Тэрээр 2004-2005 онд Улсын Их Хурлын гишүүн, Төрийн байгуулалтын байнгын хорооны дарга, 2005-2006 онд Засгийн газрын гишүүн, Хууль зүй, дотоод хэргийн сайд, 2006-2007 онд Засгийн газрын гишүүн, Монгол Улсын сайд, Засгийн газрын Хэрэг эрхлэх газрын дарга, 2011-2012 онд Монгол Улсын Их Хурал дахь Монгол Ардын Намын бүлгийн дэд дарга зэрэг албан тушаалуудыг хашиж байсан бөгөөд 2002 оноос өнөөг хүртэл Монгол Улсын Их Хурлын гишүүнээр сонгогдон ажиллаж байна.

Монгол Улсын Их Хурлын гишүүн Су.Батболдыг Байгаль орчин, хүнс, хөдөө аж ахуйн байнгын хорооны даргаар сонгохыг хуралдаанд оролцсон гишүүд санал нэгтэй дэмжлээ.

Улсын Их Хурлын гишүүд ээ, Байнгын хорооны даргыг сонгох тухай асуудлаар гарсан Байгаль орчин, хүнс, хөдөө аж ахуйн байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

З.Энхболд:  -Төрийн байгуулалтын байнгын хорооны санал, дүгнэлтийг Улсын Их Хурлын гишүүн Сундуйн Батболд танилцуулна. Индэрт урьж байна.

Су.Батболд: -Улсын Их Хурлын дарга, эрхэм гишүүд ээ, Төрийн байгуулалтын байнгын хорооны даргыг сонгох асуудлыг Байнгын хороо 2014 оны 12 дугаар сарын 23-ны өдрийн хуралдаанаараа хэлэлцээд дараах санал, дүгнэлтийг нэгдсэн хуралдаанд танилцуулж байна.

Монгол Улсын Их Хурлын тухай хуулийн 7 дугаар зүйлийн 7.1.6, мөн хуулийн 22 дугаар зүйлийн 22.4, Монгол Улсын Их Хурлын чуулганы хуралдааны дэгийн тухай хуулийн 15 дугаар зүйлийн 15.1 дэх хэсэгт заасныг баримтлан Байнгын хорооны даргыг сонгох асуудлыг хэлэлцлээ.

Улсын Их Хурлын гишүүн Д.Эрдэнэбат Төрийн бйгуулалтын байнгын хорооны даргад Улсын Их Хурлын гишүүн Агыпарын Бакейг улируулан ажиллуулахаар нэр дэвшүүлснийг Байнгын хорооны хуралдаанд оролцсон гишүүдийн олонх дэмжив.

Байнгын хорооны хуралдаанаар хэлэлцэж буй асуудалтай холбогдуулан Улсын Их Хурлын гишүүн А.Бакей, Д.Лүндээжанцан, Л.Цог нар эрх ашгийн эрэмбийг баримтлан зөвшилцөл, ойлголцлыг зохицуулж, цөөнх гэлтгүй бүгдийнх нь эрх ашгийг ханган ажиллах, намын бодлого гэхээсээ илүүтэй мэргэшсэн хүмүүсийн үзэл бодлыг сонгох, Монгол Улсын Үндсэн хуульд нэмэлт оруулах ажлыг эрчимжүүлэх, төрийн албаны шинэчлэлтэй холбоотой асуудлыг шийдвэрлэх зөв гарцыг олж ирээдүйн хөгжлийн эрх ашгийн төлөө хамтарч ажиллах нь зүйтэй талаар саналаа илэрхийллээ.

Улсын Их Хурлын эрхэм гишүүд ээ, Улсын Их Хурлын гишүүн Агыпарын Бакейг Төрийн байгуулалтын байнгын хорооны даргаар сонгох асуудлаар Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

З.Энхболд: -Төсвийн байнгын хорооны санал, дүгнэлтийг Улсын Их Хурлын гишүүн Эрдэнэчимэг танилцуулна. Индэрт урьж байна.

Л.Эрдэнэчимэг: -Монгол Улсын Их Хурлын тухай хуулийн 22 дугаар зүйлийн 22.3, Монгол Улсын чуулганы хуралдааны дэгийн тухай хуулийн 15 дугаар зүйлийн 15.1 дэх хэсэгт заасныг үндэслэн Байнгын хорооны даргыг чөлөөлөх, сонгох тухай асуудлыг Төсвийн байнгын хороо 2014 оны 12 дугаар сарын 24-ний өдрийн хуралдаанаараа хэлэлцлээ.

Төсвийн байнгын хорооны дарга Ц.Даваасүрэн 2015 оны төсвийн тодотголыг Байнгын хороогоор хэлэлцэх ажлыг удирдан зохион байгуулах боломжгүй гэсэн өөрийн хүсэлтээр чөлөөлөгдөх өргөдөл гаргасныг Байнгын хорооны хуралдаанд оролцсон гишүүдийн олонх дэмжлээ.

Улсын Их Хурлын гишүүн Н.Батбаяр Төсвийн байнгын хорооны даргад Улсын Их Хурлын гишүүн Б.Болорыг нэр дэвшүүлсэн болно.

Б.Болор нь 1994 онд НАТО-ийн дэргэдэх бүрэн дунд сургуулийг, 1997 онд Бельгийн Вант Улсын Европын их сургуулийг, 2012 онд Шинжлэх ухаан, технологийн их сургуулийг төгссөн. Эдийн засагч мэргэжилтэй, эдийн засгийн ухааны магистрийн зэрэгтэй. Орос, англи, франц хэлтэй. 1997-2000 онд Төрийн өмчит “НИК” хувьцаат компанийн гадаад харилцааны газарт мэргэжилтэн, 2000-2006 онд “Гарьд тур” компанийн ерөнхий захирал, “Тиара-Монголия” төслийн удирдагч, 2008-2012 онд Гадаад харилцааны дэд сайд, 2012 оноос Улсын Их Хурлын гишүүнээр сонгогдон ажиллаж байна.

Байнгын хорооны даргыг сонгох тухай асуудлыг хэлэлцэх үед Улсын Их Хурлын гишүүн Ц.Даваасүрэн Төсвийн байнгын хорооны даргад Улсын Их Хурлаас байгуулагдсан Улсын төсвийн тухай хуулийн төслийн ажлын хэсгийн ахлагчаар сүүлийн 3 жил амжилттай ажиллаж, туршлага хуримтлуулсан, цаашид тус Байнгын хороог удирдах чадвартай хүнийг нэр дэвшүүлж байгаа тул дэмжих нь зүйтэй гэсэн саналыг гаргасан болно.

Төсвийн байнгын хорооны даргаар Улсын Их Хурлын гишүүн Б.Болорыг сонгох нь зүйтэй гэсэн саналыг Байнгын хорооны хуралдаанд оролцсон гишүүд санал нэгтэй дэмжлээ.

Улсын Их Хурлын эрхэм гишүүд ээ, Байнгын хорооны даргыг чөлөөлөх, сонгох талаар Төсвийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. 
З.Энхболд:  -Эдийн засгийн байнгын хорооны санал, дүгнэлтийг Улсын Их Хурлын гишүүн Гарамгайбаатар танилцуулна. Индэрт урьж байна.

Б.Гарамгайбаатар: -Улсын Их Хурлын дарга, эрхэм гишүүд ээ, Монгол Улсын Их Хурлын чуулганы хуралдааны дэгийн тухай хуулийн 15 дугаар зүйлийн 15.1 дэх хэсэгт заасны дагуу Эдийн засгийн байнгын хорооны даргад нэр дэвшүүлэх асуудлыг тус Байнгын хороо 2014 оны 12 дугаар сарын 23-ны өдрийн хуралдаанаар хэлэлцлээ.

Эдийн засгийн байнгын хорооны бүрэлдэхүүнд орсон гишүүдийн дотроос Улсын Их Хурлын гишүүн Ж.Батсуурийг Эдийн засгийн байнгын хорооны даргад нэр дэвшүүлэх саналыг тус Байнгын хорооны хуралдаанд оролцсон гишүүд санал нэгтэйгээр дэмжлээ.

Улсын Их Хурлын гишүүн Жамъянсүрэнгийн Батсуурь нь Техникийн их сургуульд багш, дэд захирал, “Ус орчин” ХХК-ийн ерөнхий захирал, Дорноговь аймгийн Засаг дарга, тус аймгийн МАХН-ын хорооны даргаар тус тус ажиллаж иржээ. 2008 оноос Монгол Улсын Их Хурлын гишүүнээр хоёр дахь удаагаа сонгогдон ажиллаж байна. Тэрээр Чех Улсын Прага хотын Техникийн их сургуульд эдийн засгийн ухааны докторын зэрэг хамгаалжээ.

Улсын Их Хурлын эрхэм гишүүд ээ, Улсын Их Хурлын гишүүн Жамъянсүрэнгийн Батсуурийг Эдийн засгийн байнгын хорооны даргад нэр дэвшүүлэх тухай асуудлаар тус Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.
З.Энхболд:  -Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн Бакей танилцуулна. Индэрт урьж байна.

А.Бакей: -Улсын Их Хурлын дарга, эрхэм гишүүд ээ, Улсын Их Хурал дахь Ардчилсан намын бүлгээс Улсын Их Хурлын гишүүн Д.Батцогтыг Нийгмийн бодлого, боловсрол, соёл, шинжлэх ухааны байнгын хорооны даргад улируулан ажиллуулахаар нэр дэвшүүлснийг тус Байнгын хорооны 2014 оны 12 дугаар сарын 24-ний өдрийн хуралдаанаараа хэлэлцээд дараах санал, дүгнэлтийг Улсын Их Хурлын нэгдсэн хуралдаанд танилцуулж байна.
Улсын Их Хурлын гишүүн Д.Батцогтыг Нийгмийн бодлого, боловсрол, соёл, шинжлэх ухааны байнгын хорооны даргад улируулан ажиллуулахыг тус Байнгын хорооны хуралдаанд оролцсон гишүүд санал нэгтэйгээр дэмжлээ.

Улсын Их Хурлын гишүүн Д.Батцогт нь Ховд аймгийн Ховд хотын 10 жилийн 1 дүгээр дунд сургууль, ОХУ-ын Москва хотын Усны аж ахуйн дээд сургуулийг усны инженер мэргэжлээр, Санхүү эдийн засгийн дээд сургуулийг банк санхүүч, эдийн засагч мэргэжлээр тус тус төгссөн бөгөөд Гаалийн ерөнхий газрын Тамгын хэлтсийн байцаагч, мөн Орхон аймаг дахь Гаалийн газрын дарга, “Хайрхан холдинг” ХХК-ийн захирал, Гаалийн ерөнхий газрын дэд дарга, 2012-2013 онд Монгол Улсын Их Хурлын гишүүн, Нутгийн удирдлагын дэд хорооны дарга, 2013 оноос Нийгмийн бодлого, боловсрол, соёл, шинжлэх ухааны байнгын хорооны даргаар сонгогдон ажиллаж ирсэн болно.

Улсын Их Хурлын эрхэм гишүүд ээ, Улсын Их Хурлын тухай хуулийн 22 дугаар зүйлийн 22.4, Улсын Их Хурлын чуулганы хуралдааны дэгийн тухай хуулийн 15 дугаар зүйлийн 15.1-д заасны дагуу Байнгын хорооны даргад нэр дэвшүүлэх тухай асуудлаар тус Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

З.Энхболд:  -Одоо дэгийнхээ дагуу нэр дэвшигчээс асуулт асууж, үг хэлэх гишүүдийг бүртгэе. Нэгэн зэрэг явж байгаа шүү.
-Үг хэлэх, асуулт асуух гишүүд алга байна. Яагаад дарга болж байгаа юм бэ гэж асуухгүй юмуу.

Одоо санал хураалаа. Гишүүн нэг бүрээр санал хураана.

Эхний санал хураалт.

1.Байнгын хорооны саналаар Аюулгүй байдал, гадаад бодлогын байнгын хорооны даргаар Улсын Их Хурлын гишүүн Жадамбын Энхбаярыг сонгохыг дэмжье гэсэн санал хураая.

Санал хураалт.

Санал хураалтад 56 гишүүн оролцож, 49 гишүүн зөвшөөрч, 87,5 хувийн саналаар эхний санал дэмжигдлээ.
Дараагийн санал.

2.Байгаль орчин, хүнс, хөдөө аж ахуйн байнгын хорооны даргаар Улсын Их Хурлын гишүүн Сундуйн Батболдыг сонгохыг дэмжье гэсэн санал хураая.

Санал хураалт.

Санал хураалтад 56 гишүүн оролцож, 50 гишүүн зөвшөөрч, 90,9 хувийн саналаар 2 дахь санал дэмжигдлээ.
3.Төрийн байгуулалтын байнгын хорооны даргаар Улсын Их Хурлын гишүүн Агыпарын Бакейг улируулан сонгохыг дэмжье гэсэн санал хураая.

Санал хураалт.

Санал хураалтад 56 гишүүн оролцож, 49 гишүүн зөвшөөрч, 87,5 хувийн саналаар 3 дахь санал дэмжигдлээ.

4.Төсвийн байнгын хорооны даргаар Улсын Их Хурлын гишүүн Баярбаатарын Болорыг сонгохыг дэмжье гэсэн санал хураая.

Санал хураалт.

Санал хураалтад 56 гишүүн оролцож, 50 гишүүн зөвшөөрч, 89,3 хувийн саналаар 4 дэх санал дэмжигдлээ.

5.Эдийн засгийн байнгын хорооны даргаар Улсын Их Хурлын гишүүн Жамъянсүрэнгийн Батсуурийг сонгохыг дэмжье гэсэн санал хураая.

Санал хураалт.

Санал хураалтад 56 гишүүн оролцож, 49 гишүүн зөвшөөрч, 87,5 хувийн саналаар 5 дахь санал дэмжигдлээ.
6.Нийгмийн бодлого, боловсрол, соёл, шинжлэх ухааны байнгын хорооны даргаар Улсын Их Хурлын Догсомын Батцогтыг улируулан сонгохыг дэмжье гэсэн санал хураая.

Санал хураалт.

Санал хураалтад 56 гишүүн оролцож, 49 гишүүн зөвшөөрч, 87,5 хувийн саналаар 6 дахь санал дэмжигдлээ.

Улсын Их Хурал 8 Байнгын хороотой. 8 дахь Байнгын хороо хурлаа хийж асуудлаа оруулж ирэх хэрэгтэй.

Монгол Улсын Их Хурлын чуулганы хуралдааны дэгийн тухай хуулийн 15.2-т заасны дагуу олонхын санал авсан нэр дэвшигчийг Байнгын хорооны даргаар сонгох тухай Улсын Их Хурлын тогтоол батлагдсанд тооцлоо.

Тогтоолыг уншиж өгье.

Зарим Байнгын хорооны дарга нарыг сонгох, чөлөөлөх тухай Монгол Улсын Их Хурлын тухай хуулийн 22 дугаар зүйлийн 22.3, 22.4 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 15 дугаар зүйлийн 15.1, 2 дахь хэсгийг үндэслэн Монгол Улсын Их Хурлаас ТОГТООХ нь:

1.Аюулгүй байдал, гадаад бодлогын байнгын хорооны даргаар Улсын Их Хурлын гишүүн Жадамбын Энхбаяр, Байгаль орчин, хүнс, хөдөө аж ахуйн байнгын хорооны даргаар Улсын Их Хурлын гишүүн Сундуйн Батболд, Нийгмийн бодлого, боловсрол, соёл, шинжлэх ухааны байнгын хорооны даргаар Улсын Их Хурлын гишүүн Догсомын Батцогт, Төрийн байгуулалтын байнгын хорооны даргаар Улсын Их Хурлын гишүүн Агыпарын Бакей, Төсвийн байнгын хорооны даргаар Улсын Их Хурлын гишүүн Баярбаатарын Болор, Эдийн засгийн байнгын хорооны даргаар Улсын Их Хурлын гишүүн Жамъянсүрэнгийн Батсуурь нарыг тус тус сонгосугай.

2.Улсын Их Хурлын гишүүн Цэрэндашийн Оюунбаатарыг Аюулгүй байдал, гадаад бодлогын байнгын хорооны даргын, Улсын Их Хурлын гишүүн Гарьдхүүгийн Баярсайханыг Байгаль орчин, хүнс, хөдөө аж ахуйн байнгын хорооны даргын, Улсын Их Хурлын гишүүн Цэрэнпилийн Даваасүрэнг Төсвийн байнгын хорооны даргын, Улсын Их Хурлын гишүүн Батхүүгийн Гарамгайбаатарыг Эдийн засгийн байнгын хорооны даргын үүрэгт ажлаас тус тус чөлөөлсүгэй.

3.Энэ тогтоолыг баталсан өдрөөс нь эхлэн дагаж мөрдсүгэй.

Эцсийн найруулга дээр саналтай гишүүн байна уу?

-Алга байна. Сонссоноор тооцлоо.

Байнгын хороодын даргаар сонгогдсон Улсын Их Хурлын гишүүдэд баяр хүргэж ажлын амжилт, эрүүл энх, сайн сайхныг хүсэн ерөөе.

Дараагийн асуудал.

Тав. “Тогтоолын хавсралтуудад нэмэлт, өөрчлөлт оруулах тухай” Улсын Их Хурлын тогтоолын хэлэлцэх эсэх асуудлыг эхэлье.

Хууль санаачлагчийн илтгэлийг Уул уурхайн сайд Жигжид танилцуулна. Индэрт урьж байна. 
-Гишүүд ээ, энэ жижигхэн асуудлаа дуусчхаад завсарлая. Тэгээд Байнгын хорооны дарга нар нэгмөсөн ажлаа хүлээлцээрэй.
Жигжид сайд илтгэлээ тавья.

Р.Жигжид: -Эрхэмсэг хүндэт Улсын Их Хурлын дарга, эрхэм гишүүд ээ, Стратегийн ач холбогдол бүхий ашигт малтмалын ордыг эдийн засгийн эргэлтэд оруулах ажлыг эрчимжүүлэх талаар авах зарим арга хэмжээний тухай Засгийн газрын 2013 оны 6 дугаар тогтоолын 7 дугаар зүйлийг хэрэгжүүлэх зорилгоор Хөшөөт, Цайдамнуурын нүүрс, Гацууртын алт, Халзанбүргэдэй, Лугийн гол, Мушгай худаг, Хотгор зэрэг газрын ховор элементийн ордуудыг стратегийн ач холбогдол бүхий ашигт малтмалын ордын ангилалд хамруулах санал гарган тогтоолын хавсралтуудад нэмэлт, өөрчлөлт оруулах тухай Улсын Их Хурлын тогтоолын төслийг Монгол Улсын Засгийн газраас 2013 оны 5 дугаар сарын 31-ний өдөр Улсын Их Хуралд өргөн мэдүүлсэн.
Уг тогтоолын төслийг Улсын Их Хурлын Эдийн засгийн байнгын хорооны 2014 оны 5 дугаар сарын 8-ны өдрийн хуралдаан дээр хэлэлцсэний дагуу Төрөөс эрдэс баялгийн салбарт баримтлах бодлоготой нийцүүлэн Засгийн газрын хуралдаанаар хэлэлцүүлэхээр тогтсон тул Улсын Их Хурлаас эргүүлэн татаж авсан билээ.

Монгол Улсын Засгийн газраас өмнө нь Улсын Их Хуралд өргөн мэдүүлсэн долоон ордоос Халзанбүргэдэй, Лугийн гол, Мушгай худаг, Хотгор зэрэг газрын ховор элементтэй ордын хувьд тэдгээр нь бүрэн судлагдаж дуусаагүй байна. Мөн баяжуулах, боловсруулах технологийн шийдэл тодорхойгүйгээс үр ашиг тооцох, техник, эдийн засгийн үндэслэл боловсруулаагүй байгаа зэргийг харгалзан энэ удаагийн Улсын Их Хурлын тогтоолын төсөлд оруулахыг хойшлуулах. Хөшөөтийн нүүрсний ордын хувьд олон улсын Хөрөнгийн бирж дээр бүртгэлтэй хөрөнгө оруулагчид нь уг ордыг стратегийн ач холбогдол бүхий ордод хамруулах тал дээр санал нэгдээгүй. Мөн орон нутгийн зүгээс хөрөнгө оруулагчидтай хамтран ажиллах тохиролцоонд хүрснээр уг ордыг стратегийн ач холбогдол бүхий ордод хамруулахгүйгээр гэрээ байгуулан ажиллах саналыг ордын тусгай зөвшөөрөл эзэмшигчийн зүгээс ирүүлсэн тул тогтоолын төслөөс хассан билээ.
Гацууртын алтны ордын хувьд тус ордын тусгай зөвшөөрлийг эзэмшигч Сентерра гоулд Монголиа хязгаарлагдмал хариуцлагатай компанийн зүгээс уг ордыг стратегийн ач холбогдол бүхий ашигт малтмалын ордод хамруулахад татгалзах зүйлгүй гэдгээ илэрхийлсэн. Мөн Сэлэнгэ аймгийн иргэдийн төлөөлөгчдийн хурал, Мандал сумын Түнхэл тосгоны ахмадын хороо, Баянгол сумын ахмадын хороо, мөн сумын залуучуудын байгууллагаас Гацууртын ордыг ашиглахыг дэмжсэн албан бичгийг удаа дараа ирүүлээд байна. 
Цайдам нуурын нүүрсний ордын хувьд түүний тусгай зөвшөөрлийг эзэмшигч Цэцэнс майнинг энд Энержи ХХК нь 2013 оны 3 дугаар сарын 15-нд Уул уурхайн яаманд ирүүлсэн албан бичиг болон 2013 оны 12 дугаар сарын 17-нд Уул уурхайн яаман дээр хийсэн уулзалтаар тус ордод төр хөрөнгө оруулах, эсвэл Засгийн газар баталгаа гаргах хэлбэрээр оролцвол стратегийн ордод хамруулах боломжтой юм гэсэн байр суурийг илэрхийлсэн. Харин Улсын Их Хурлын тогтоолын төслийг Засгийн газраас Улсын Их Хуралд өргөн барьсны дараа буюу 2014 оны 5 дугаар сарын 26-ны өдөр тус компаниас стратегийн ордод хамруулахыг эсэргүүцэж байгаагаа илэрхийлсэн албан бичгийг ирүүлсэн болно.

Тогтоолын хавсралтуудад нэмэлт, өөрчлөлт оруулах тухай Улсын Их Хурлын тогтоолын төслийг Төрөөс эрдэс баялгийн салбарт баримтлах бодлоготой нийцүүлэн боловсруулж Засгийн газраас Улсын Их Хуралд 2014 оны 5 дугаар сарын 22-ны өдөр өргөн мэдүүлсэн билээ. Тогтоолын хавсралтуудад нэмэлт, өөрчлөлт оруулах тухай Улсын Их Хурлын тогтоолын төслийг хэлэлцэн зохих журмын дагуу шийдвэрлэж өгөхийг хүсье. Анхаарал тавьсанд баярлалаа.

З.Энхболд: -Тогтоолын төслийн талаарх Эдийн засгийн байнгын хорооны санал, дүгнэлтийг Улсын Их Хурлын гишүүн Ганхуяг танилцуулна. Индэрт урьж байна.

Д.Ганхуяг: -Улсын Их Хурлын дарга, Улсын Их Хурлын эрхэм гишүүд ээ, Монгол Улсын Засгийн газраас тодорхой ордыг стратегийн ач холбогдол бүхий ашигт малтмалын ордод хамруулах тухай Улсын Их Хурлын 2007 оны 27 дугаар тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийг 2014 оны 5 дугаар сарын 23-ны өдөр Улсын Их Хуралд өргөн мэдүүлснийг Эдийн засгийн байнгын хороо 2014 оны 12 дугаар сарын 16-ны өдрийн хуралдаанаар хэлэлцээд тус Байнгын хорооны хуралд оролцсон гишүүдийн олонхын саналаар тогтоолын төслийг Улсын Их Хурлын нэгдсэн хуралдаанд оруулж хэлэлцүүлэх нь зүйтэй гэж үзлээ.
Тогтоолын төслийг хэлэлцэх явцад Улсын Их Хурлын гишүүн Л.Энх-Амгалан, Ж.Батсуурь нар гол мөрний урсац бүрэлдэх эх, усны сан бүхий газрын хамгаалалтын бүс, ойн сан бүхий газарт ашигт малтмал хайх, ашиглах тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийг батлан гаргаагүйгээс болж олон компани одоо стратегийн ордод хамааруулах гэж хошуурах хандлагатай болж байгааг анхаарах, Улсын Их Хурлын гишүүн Энх-Амгалан 34 хувийг эзэмших нь төрийг эрсдэлд татан оруулах ямар хэрэг байгааг нухацтай авч үзэх, Улсын Их Хурлын гишүүн С.Дэмбэрэл урт нэртэй хуулийг дагаж мөрдөх журмын тухай хуульд  өөрчлөлт оруулах тухай хуулийн төслийн хэлэлцүүлэг гацаад байгаа шалтгааныг олж тогтоох, төр заавал хувьцаа эзэмшинэ гэхгүйгээр “алтан хувьцаа” эзэмших зэрэг арга, хэрэгслийг ашиглах, Улсын Их Хурлын гишүүн Д.Ганхуяг, А.Тлейхан нар тогтоолын төсөлд тусгасан Гацууртын алтны ордыг стратегийн ордод хамруулж, төрөөс хөрөнгө гаргахгүйгээр хувь эзэмших зөв хувилбар гэж санал гаргалаа. Мөн нөгөө талаас энэ ордын тухайд хөрөнгө оруулагч талаас төртэй хамтарсан компаниар уг ордыг ашиглах санал гаргасан тул хөрөнгө оруулалтад эерэгээр нөлөө үзүүлнэ гэж ингэж үзсэн. Ордуудаас татвараас гадна хувь эзэмшиж байгаа тохиолдолд ноогдол ашиг авдаг. Энэ ноогдол ашиг бол олон түмний, олон нийтийн эрх ашгийн төлөө зарцуулагддаг ийм учиртай юм.
Улсын Их Хурлын эрхэм гишүүд ээ, Тотоолын хавсралтуудад нэмэлт, өөрчлөлт оруулах тухай Улсын Их Хурлын тогтоолын төслийг хэлэлцэх эсэх асуудлаар Эдийн засгийн байнгын хорооноос гаргасан санал, дүгнэлтийг элэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

З.Энхболд: -Ажлын хэсэг: 

Жигжид 

-Уул уурхайн сайд

Бат-Эрдэнэ 

-Уул уурхайн сайдын зөвлөх

Батхүү
-Уул уурхайн яамны бодлогын хэрэгжилтийг зохицуулах газрын дарга

Баттулга 
-Ашигт малтмалын газрын Уул уурхайн хэлтсийн дарга

Дашбал
-Уул уурхайн яамны Бодлогын хэрэгжилтийг зохицуулах газрын мэргэжилтэн.

Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулттай гишүүн байна уу?

-Батцогт гишүүнээр асуулт тасаллаа.

Бат-Эрдэнэ гишүүн асууя.

Б.Бат-Эрдэнэ: -Баярлалаа. Би ерөнхийдөө сүүлийн үед болж байгаа үйл явдалтай холбоотой нийтлэг асуулт асууя гэж ингэж бодоод байна. Сонсоод байвал түрүү жил олонх, цөөнхөөрөө намчирхаж үзэж байхад ч гэлээ гэсэн нам дамжсан бүлэглэлүүд стратегийн ач холбогдол бүхий орд газраас сугалаад авчихаж байсан. Одоо бол гадаадын үндэстэн дамнасан, гадаадын том хөрөнгө оруулалттай компани бол урт нэртэй гэж нэрлэгдэж байгаа хууль, бодлого хүчин төгөлдөр хэвээрээ байгаа учраас стратегийн ач холбогдол бүхий орд газрын жагсаалтад оруулаад ингээд зэлрүүлээд авах ийм л юм явагдаад байна л даа. Тэгээд одоо ингээд хонины найр болчихсон учраас тэнд үүнийг ярьдаг, хэлдэг ийм хүн байхгүй болчихсон, бүгдээрээ бөмбөрийн дуунаар гэдэг шиг явахаар ийм л шинжтэй болчихоод байна л даа. Энэ юмаа сайн үзэхгүй бол. Одоо Тавантолгойн орд газрыг MSC Шиньхуа гэж би дуулсан. Цаад талд нь Сумитомо ч билүү бас нэг компани ороод бас аваад явах гэж байгаа юм байна гэж. Тэгээд үлдэж байгаа нь Оюутолгойн 34 хувиа Монголын төр эзэмшихгүй болох, цаашдаа тоймтой хэдэн ордуудаа бүгдийг нь дуусгах. 
Энд урт нэртэй гэж нэрлэгддэг Гол мөрний урсац бүрэлдэх эхийг хамгаалах. Байгаль экологийн тэнцвэрийг хадгалах энэ хуулиа хүчингүй болгох гол юмаа ил тод тунхаглаад, одоо Эдийн засгийн байнгын хорооны дүгнэлт дээр Энх-Амгалан, Ж.Батсуурь нар энэ Гол мөрний урсац бүрэлдэх эхийг хамгаалах тухай хуулийн дагаж мөрдөх журмын тухай хуулийг даруйхан гаргах хэрэгтэй байна гээд ингээд шаардаад шахаад эхэлж байгаа юм байна шүү дээ. Дэмбэрэл гуай байгаа юм байна. Энэ хуулиа хүчингүй болгоод Гол мөрний урсац бүрэлдэх эх, сав дагуу байгаа олон зуун тонн алтны нөөц рүү л орох. Тэгээд хамгийн гол нь тэр чинь эргээд Монголын байгальд их хортой ийм л нөхцөл байдал гардаг. Ийм юм руугаа л явах нь. Би шинэ Засгийн газар байгуулагдаж, Их Хурлын даргыг Ерөнхий сайдад нэр дэвшигчийг бүлэг дээр орж ирэхэд хий хоосон туйлширсан намчирхал, талцал хуваагдлыг арилгах, эв нэгдлийг бэхжүүлж, энэ улс орныхоо үндэсний эрх ашгийн төлөө ажиллахад алга ташиж дэмжсэн.
Гэтэл тэр цагаас хойш явагдаж байгаа юм чинь ингээд Засгийн газар байгуулагдахаас эхлээд одоо энэ эх орны баялагт хандаж байгаа хандлага, байдал чинь 2008 оноос хойш бидний 2008 онд байгуулагдсан МАН-АН-ын Засгийн газар гэж нэрлэгддэг. Яг тэр байдлаараа нам дамжсан олигарх бүлэглэлүүд чинь энэ юмыг зэлрүүлээд яваад дуусахаар байна. Ийм байдалтай байх юм. Тийм учраас энэ асуудлыг нэгдүгээрт би онцгой хэлмээр байгаа юм.
Хоёрдугаарт, нэг асуух юм бол яагаад өөрийнхөө баялгийг бид гаргаж байгаа улс орны хувьд хувиа үнэ төлбөргүй эзэмшиж болдоггүй юм бэ? Түрүүний дөрвөн жилд сууж байхад Оюутолгойд тэгж хувь эзэмшье, 34 хувийг үнэ төлбөргүй эзэмших ийм үүрэг, чиглэлийг л Их Хурал өгсөн. Одоо Гацууртын орд, бусад ордуудыг бүгдийг нь. Тэгээд ордыг тэр чигээр нь авах гэж байгаа энэ бүлэглэлүүд чинь Монголын төрд, төсөв асар их ачаалал шахаж шаардаж байгаад л үнэгүй зэлрүүлж аваад байдаг ийм юм болоод байгаа шүү дээ. Үүнийг үнэ төлбөргүйгээр бид яагаад хувь эзэмшээд явж болдоггүй юм бэ?

З.Энхболд:  -Жигжид сайд хариулъя. 81 дүгээр микрофон.

Р.Жигжид: -Бат-Эрдэнэ гишүүний асуултад хариулъя. Энэ ордын хувьд бол 1998 оны үед нөөц нь илэрсэн байдаг юм билээ. Тэгээд өмнө нь шороон орд нь үндсэндээ олборлогдоод дууссан. Одоо үндсэн орд нь үлдсэн байдаг юм байна. Тэгээд энэ урт нэртэй хууль гарахаас өмнө үндсэнд нь энэ ордыг олборлох бэлтгэл нь хийгдэж байсан ийм юм байгаа. Ордын нөөц батлагдсанаар, баталгаатай нөөц нь 50 тонн гэсэн тоотой байгаа. Тэгэхээр үүнийг зөвхөн урт нэртэй хуулиас зайлсхийж олборлох гэж байгаа асуудал бас биш юм гэдгийг ойлгоосой гэж хүсэж байна.

Хоёрдугаар асуултын хувьд бол, бид энэ ордыг ашиглах тухай асуудал бол Монгол Улсын хуулийн дагуу бид ажиллаж байгаа. Эрдэс баялгийн талаар төрөөс баримтлах бодлого, мөн түүнчлэн Ашигт малтмалын тухай хуульд заасан заалтыг хэрэгжүүлэх үүднээс энэ асуудлыг танилцуулж байгаа юм.

З.Энхболд: -Үнэтэй, үнэгүй авах тал дээр хариулт хэлсэнгүй. Бат-Эрдэнэ гишүүний өмнөөс асуучихъя. Тэгж асуух гэж байгаа биз дээ? Би гүйцээж хариулуулж байна. Үнэгүй авч болдоггүй юм уу гэж байна.

-Жигжид сайд.

Р.Жигжид: -Энэ ордыг эхлээд стратегийн ордод хамааруулах эсэхийг хэлэлцүүлж Улсын Их Хурлаар шийдүүлэх ёстой. Дараа нь төр хэдий хэмжээний хувь хэмжээ эзэмших ёстой болох тухай дахин хэлэлцүүлж шийдвэр гаргуулах юм.
З.Энхболд:  -Бат-Эрдэнэ гишүүн тодруулъя.

Б.Бат-Эрдэнэ: -Би юм асууя. Эдийн засгийн байнгын хороогоор хэлэлцсэн байна шүү дээ. Тэгэхээр Гол мөрний эхийг хамгаалах хуулийг дагаж мөрдөх журмыг хүчингүй болгоно. Манай Ганхуяг нөхөр бол энд үг, үсэг, цэг, таслалын зөрүү байхгүй гэдэг юм. Яг бодит байдал дээр тэр хувийг бүтэн хүчингүй болгох ийм л хуулийн төсөл оруулж ирсэн шүү дээ. Үүнийг нухаж авахын тулд 15 гишүүнтэй ажлын хэсэг байгуулаад ноднин бүтэн жил үзсэн юм. Харин Байнгын хороон дээр ажиллаж байхдаа манай Г.Баярсайхан бол өөрөө гарын үсэг зураад энэ хуулийг 15 гишүүнээс 8 нь Засгийн газарт нь буцаая гээд бид нар шийдвэр гаргачихсан байхгүй юу.
Одоо Ардын намын бүлэг шийдвэр гаргаад энэ хуулийн хэрэгжилтийг хангах ёстой, бид мөрийн хөтөлбөртөө дэвшүүлсэн, энэ хуулийнхаа хэрэгжилтийг хангана гэсэн хүчин төгөлдөр шийдвэртэй байгаа. Тэгээд одоо энд ярьж байгаа хүмүүс бүгд үүнийгээ нухаж авах тухай яриад эхэллээ л дээ. Тэгэхээр Эдийн засгийн байнгын хороон дээр энэ асуудлыг та нар минь ямар шийдвэр гаргасан юм бэ? Ер нь цааш нь явуулах чиглэл рүүгээ л.

З.Энхболд:  -Байнгын хорооны хуучин, шинэ хоёр даргын завсар байна. Яаж хариулуулах вэ? Байнгын хорооны дарга л тайлбар өгөх эрхтэй шүү дээ.

-Батсуурь гишүүн хариулах уу? 10 минутын өмнө Гарамгайбаатар гишүүн дарга биш болсон. Хуулиараа Батсуурь гишүүн хариулъя.

Одонтуяа гишүүн асууя.
С.Одонтуяа: -Би энэ хэлэлцэх эсэхийг Эдийн засгийн байнгын хороон дээр хэлэлцэх үед нь бас оролцож чадаагүй юм. Тэгээд ийм шинэ нөхцөл байдлын тухай би асуух гэсэн юм. Одоо манайх стратегийн орд газрууд гээд шинээр нэмж ороод байх төлөв бас байна. Хуучин байгаа ордууд ч байгаа. Тэгэхээр энэ стратегийн ордуудын төрийн эзэмшлийн хувь хэмжээнд таарсан ноогдол ашгийг тооцоолох, орлого, зарлагад хяналт тавих нь төрийн зүгээс хийхэд хэр хүндрэлтэй байдаг юм бэ?
Ер нь бид ярьдаг шүү  дээ. Зарим байгууллагууд зардлаа хиймлээр өсгөөд байдаг гэдэг. Тэгэхээр төрийн зүгээс энэ хяналтаа бодитой 100 хувь тавьж чаддаг юмуу? Хэрвээ энэ боломж нь бага бол би ийм юм бодоод байна. Яг энэ стратегийн орд дээр төрд оногдох ноогдол ашиг нь жилд 78 тэрбум гэж надад хэлэх шиг болсон. Тэгэхээр 78 тэрбум гээд жил болгон хэлбэлздэг байснаас энэ стратегийн орд дээрээ ерөнхийдөө 3 жилийнх нь ТЭЗҮ-г харж байгаад тогтмол стратегийн ордуудад зориулсан тусгай нөөц ашигласны татвар гэж ер нь тогтоож болох уу? Роялтын тусгай. Өөрөөр хэлбэл, би байнга хэлбэлзээд, түүнийг нь төр очиж хянах гээд хүндрэлтэй байснаас ер нь стратегийн ордууд нөөц ашигласны ийм татвар төлнө, дээр нь тусгай төрийн хувь эзэмшилтэй таарсан ийм тогтмол ч юмуу, тодорхой хэмжээний ийм зүйл заалт хийхийг нь та нар судалж үзсэн үү? Би Батхүү даргатай урьд нь санал солилцож байсан юм. Энэ талаар нэг хэлээч. Тэгээд ТЭЗҮ-тэйгээ хэр бодитой байдаг юм бэ? Бусад ордууд ноогдол хувь, ашгаа.

З.Энхболд: -Жигжид сайд хариулъя. 81.

Р.Жигжид: -Улсын хөрөнгөөр эрэл хайгуул хийж нөөцийг нь тогтоосон ордын хувьд төр хуулиараа 50 хүртэл хувь эзэмших боломжтой байгаа. Хэрэв хувийн компанийн зардлаар эрэл хайгуул хийгдээд нөөцийг нь тогтоосон компанийн хувьд 34 хувь хүртэл төр хувь эзэмшиж болно гээд хууль дээр заачихсан байгаа. Ер нь төрийн хүртэл ноогдол ашгийг орд ашиглах гэрээ гэдгийг, хамтарсан компани байгуулаад гэрээ байгуулна. Түүндээ тодорхой заалтуудаа суулгаж өгнө, түүнийхээ дагуу ажиллана гэж ойлгож байгаа. Энэ ордын хувьд одоо стратегид хамруулах эсэхийг нь батлуулсны дараа ямар хэмжээнд хамруулах юм бэ гэдгийг дахин хэлэлцүүлнэ. Түүний дараа орд ашиглах гэрээгээ байгуулах байгаа. Ер нь урьдчилсан байдлаар хийсэн тооцоо бий. 34, 20 хувь гэдгээр урьдчилсан маягаар хийж үзсэн байгаа.

З.Энхболд:  -Тодорхой асуултад тодорхойгүй хариулаад байх юм.

-Одонтуяа гишүүн дахиад асуу даа.

С.Одонтуяа: -Жигжид сайд аа, би энэ бүх зүйлүүдийг ойлгож байна л даа, мэдэж байна. Би асуугаад байна шүү дээ. Бусад стратегийн ордууд гээд ажиллалаа. Энэ ер нь төр өөрийнхөө авах ёстой ноогдол ашгийг тэр тохирсноороо авч чаддаг юмуу? Ер нь энэ ордууд дээр нэг жишээ тавиад нэг ордыг хэл дээ. Төдөн тэрбумыг жилд авч байгаа гээд. Тэгээд би хэлээд байна шүү дээ. Зардлыг нь хянахад хэр хүндрэлтэй байдаг юм бэ? Хэрвээ асар их хүндрэлтэй байдаг бол бид нар төрийн үүргийг хялбаршуулсан ийм тусгай роялт тогтоож болно шүү дээ. Яагаад гэхээр бид хамтарсан юман дээр ерөөсөө ноогдол ашиг авч чадахгүй байгаа туршлага зөндөө байгаа. Энэ тодорхой санал асуусан.

З.Энхболд:  -Жигжид сайд хариулъя.

Р.Жигжид: -Стратегийн ордын хувьд Монголын талын нийлүүлэгчээр Эрдэнэс-МГЛ компани орж ажиллах болно. Тэгэхээр тэр компани өөрийн ноогдол ашгийг хүртэх үүргээ гүйцэтгэх ёстой гэж бодож байгаа.

З.Энхболд:  -Болорчулуун гишүүн.
Х.Болорчулуун: -Баярлалаа. Би Сентерра гоулд гэдэг компанийг их азтай, одтой ийм авхаалжтай компани гэж ойлгодог юм. Яагаад гэвэл та бүхэн мэдэж байгаа. Хэдэн жилийн өмнө “Бороо”-гийн 45 тонн алтыг 10 жилийн гэрээ хийгээд 5 жилд нь татваргүй хугацаанд ямар ч татвар төлөхгүйгээр аваад гарсан. Сүүлдээ 65 тонн болсон ийм компани. Сая алтны татварыг бууруулахад маш их лобби хийж гүйсэн. Тэр нь ч бид нар дээр мэдэгдсэн. Өнөөдөр энэ компани Гачууртад 75 тонн алт, Дорнодын Цагаан овоод 30 тонн алт, нийт 100-аад тонн алтыг үндсэндээ татваргүй, нөгөө аргаараа хоёр дахь удаагаа авахаар зүтгэж байна. Яасан ч их нөлөөтэй, лоббитой компани юм бэ. Үнэхээр харамсмаар байна. Бид нар байгалийн баялгийн эзэд гэсэн мөртлөө юмаа авч чаддаггүй. Тэгээд Монголын төр ер нь тохиролцооны дэлгүүрийн эзэн шиг баймааргүй байна. Зарим нэгийг нь болохоор стратегийн ордоосоо гаргачихна, Монголд тэр хувь хэмжээг нь авах мөнгө байхгүй гээд. МАК-ийн Цагаан суваргын ордыг гаргачихлаа шүү дээ, энэ хавар. Тэгсэн мөртлөө энэ ордыг болохоор авна. 20 хувь гэж яригдаж байсан. 34 хувь хүртэл гэж байгаа. Гэхдээ үүнийг 20 хувь, 34 хувь, заримыг нь авахгүй гээд ингэж тохиролцож баймааргүй байна.

Эрх баригчид бас тохиролцооны дэлгүүрийн эзэн байх дуртай байх л даа. Тэд нар өөрсдөө цаанаа ханцуй дотроо ч юм наймаалцана. Компаниудад хууль жигд үйлчилмээр байна. Үнээхэр хувийн хөрөнгөөр эрэл хайгуул хийсэн бол 34 хувь хүртэл байгаа. Гэхдээ энэ 34 хувиа үнэхээр ард түмний өмч юм бол Үндсэн хуульд заасан алтан хувьцаанд оруулъя л даа. Алтны зардал бол 50 хувиас давдаггүй гэж байгаа юм. Тэгэхээр 34 хувиа эзэмшихийг хөрвүүлээд 15 хувийн роялт авъя. Ингэж бид энэ дээрээ тохиролцох ёстой. Тэр роялтыг яг гаднын орны жишгээр алтан металлаараа авмаар байна. Алтаар, металлаараа. Тэгээд дээр нь татвараа төлөөд хуулийн дагуу явдаг юм байгаа биз.

Ер нь яахав, энэ стратегийн ордод оруулж байгаа нь сайндаа оруулж байгаа биш ээ, энэ хувийг сайндаа өгье гэж байгаа юм биш. Хамгийн гол нь энэ компани урт нэртэй хуулиас гарахын тулд ийм өгсөн байдалтай ороод, энэ ордыг тэг чигээр нь эзэмших ийм л зорилготой ажиллаж байна. Бид ер нь энэ стратегийн ордуудыг 2006 оны Ашигт малтмалын хуулиа өөрчлөхгүйгээр ганц, нэгээр нь оруулаад тэгш бусаар хандаж байгаа нь туйлын буруу. Ашигт малтмалын хууль дээр 5.4, 5.5-ыг өөрөө өөрийнхөө баялгийг худалдаж авдаг энэ байдлаа засах ёстой. Ингэсний дараа стратегийн ордуудаа бид ярих ёстой байхгүй юу. Энэ 20 хувь гэж дуулдаж байсан, Монголын тал ерөнхийдөө хэдэн хувиар авахаар, эзэмшихээр тооцоолж байгаа вэ гэж Уул уурхайн яамнаас асуумаар байна. 34 хувь хүртэл эзэмшихээр роялт шилжүүлж болно биз дээ /хөрвүүлж/?

З.Энхболд:  -Жигжид сайд хариулъя.

Р.Жигжид: -Болорчулуун гишүүний асуултад хариулъя. Урьдчилсан хөрөнгө оруулагч талтай уулзалтын явцаас харахад 20 хувиас нэг хувилбар байгаа, 34 хувь гэсэн нэг хувилбар бий. Ерөнхий урьдчилсан тооцоог нь харахад 20 хувиар нь оролцох нь Монголын төр, Монголын талд ирэх эрсдэл болон ачаалал нь бага харагдаж байгаа. 
З.Энхболд:  -Болорчулуун гишүүн тодруулъя.
Х.Болорчулуун: -Засгийн газраас Ашигт малтмалын тухай хууль орж ирсэн. Үүнийг намрын чуулган руу болгоё гээд хойшлуулсан байгаа. Хамгийн гол зүйл нь Ашигт малтмалын хуулийн 5.4, 5.5 дахь заалт. Өөрөө өөрсдийнхөө баялгийг худалдаж авдаг энэ байдлыг л больё гээд байгаа шүү дээ. Жигжид сайд аа, үүнийгээ засчхаад энэ стратегийн ордоо яривал яасан юм бэ? Заавал бид нар ингэж өөрийнхөө баялгийг үнэтэй худалдаж авах ёстой юмуу? Энэ дээр та хариулаач. Ингээд ганц нэгээр нь нэг оруулаад, нэг гаргаад, хувь нь ч гэсэн тохиролцооны байдлаар ингэж хандаж болохгүй шүү дээ.

З.Энхболд:  -Жигжид сайд хариулъя.

Р.Жигжид: -Стратегийн ордын хувьд хувийн хөрөнгө оруулалтаар эрэл хайлуул хийж нөөц нь тогтоогдсон ордын хувьд 34 хувь хүртэл эзэмшинэ гэж байгаа юм. Түүнээс роялт эзэмших тухай тийм заалт байхгүй байгаа юм. 

З.Энхболд:  -Зоригт гишүүн.

Д.Зоригт: -Баярлалаа. Хууль санаачлагч, ажлын хэсгээс дөрвөн асуулт асууя. Товчхон хариулт өгнө үү.

Энэ ордыг ашигласнаар Монгол Улсын эрдэнэсийн сан, валютын нөөцөд үзүүлэх хувь нэмэр, нөлөөллийн хэмжээг хэлж өгөх арга байна уу? Энэ бол ард түмний өмч. Ард түмний нэрийн өмнөөс Улсын Их Хурал үүнийг өмчилж байгаа. Энэ өмчөө өөрсдөө худалдаж авч байна гэсэн ойлголт зарим Их Хурлын гишүүдэд ташаа ойлголт байгаад байна. Ард түмний өмч. Ард түмийн өмчийг Улсын Их Хурал хэнд, ямар нөхцөлөөр хэрхэн ашиглуулж ямар татвар хураамж авах вэ гэдэг ийм хуулиар зохицуулж байгаа. Энэ хүрээнд явна. Тэгээд энэ ордын улсын эдийн засаг, бүс нутгийн Сэлэнгэ аймгийн бүс, тэр хавийн бүс нутагт үзүүлэх нөлөөллийн талаар хэлж өгөх боломж байна уу? Ер нь энэ орд ашиглах хугацаанд улсын төсөвт, орон нутгийн төсөвт ямар хэмжээний татвар төлөх вэ? Энэ орд дээр хэдэн хүн ажиллаж, ажлын байр, цалин хөлстэй болох вэ гэсэн нэг асуулт байна.

Хоёрдугаарт, байгаль орчин, ойн модтой газар гээд хүмүүс их эмзэглэдэг. Байгаль орчны нарийвчилсан үнэлгээ зэрэг хийгдсэн байж таарна. Энэ ордын ашиглалт байгаль орчинд хэрхэн нөлөө үзүүлэх вэ? Урьд нь энэ компанийн ажиллаж байсан Бороо гоулд, Бороогийн орд дээр би телевизээр ч харж байсан, очиж үзсэн хүмүүс нь ч ярьж байсан. Энэ бол Монголд үлгэр жишээ болохуйц сайн нөхөн сэргээлтээ хийдэг компани байна гэж байсан. Энэ орд дээр байгаль орчны нөхөн сэргээлтийн үнэлгээ, нөлөөллийн талаар товч хэлэх арга байна уу?
Гуравдугаарт, төр хувьцаа эзэмших талаар, хувьцаа эзэмших бол хөрөнгө оруулж таарна. Энэ талаар сайд таны бодол ямар байгаа вэ? Их Хуралд дараагийн ээлжинд яригдах байх.
Дөрөвдүгээрх нь, энэ компани энэ орд дээр ажиллахдаа урьд Бороогийн орд дээр хөрөнгө оруулалтын гэрээгээр эдэлж байсан шиг татварын хөнгөлөлт, чөлөөлөлт эдлэхгүй байх гэж би бодож байгаа. Бусад аж ахуйн нэгжийн адилаар ердийн журмаар бүх төрлийн татвар, хураамж, роялтыг төлөөд явна гэсэн ийм ойлголт байгаа. Энэ маань зөв үү? Ийм асуултуудад хариулт авъя. Баярлалаа.
З.Энхболд:  -Жигжид сайд хариулъя.

Р.Жигжид: -Зоригт гишүүний асуултад хариулъя. Энэ ордын батлагдсан нөөц нь 50 тонн алт байгаа. Жилд 5 тонн алт олборлох тооцоо бий. Ингэснээр 229 сая буюу 400 тэрбум төгрөгийн борлуулалт хийх юм. Нийт 10 жилийн хугацаанд ашиглах явцад 3 их наяд гаруй төгрөгийн борлуулалт хийнэ. Ноогдол ашиг нь 70 тэрбум төгрөг байгаа. Энд татвар хураамжаар нийтдээ 660 тэрбум төгрөгийн орлого манайд орохоор ийм урьдчилсан тооцоо байгаа. Ажиллах хүчний хувьд нийтдээ 1000 орчим хүн ажиллах урьдчилсан тооцоо байгаа. Мөн түүнчлэн Бороогийн орд үндсэндээ үйл ажиллагаа нь зогсоход хүрээд байгаа. Энд ажиллаж байгаа 300 хүн ажлын байргүй болох юм. Тэрийг цааш нь шилжүүлээд ажиллах ийм бололцоо байгаа юм. 

Хоёрдугаар асуудал, байгаль орчны хувьд үндсэндээ Гацууртын ордын шороон ордыг олборлох явцад эвдэрсэн, эвдрэлд өртсөн талбайг нөхөн сэргээх ажил хийгдэх ёстой. Бидний төсөөлж байгаагаар энэ орд ашиглалтад ороод сүүлд нь хаалт хийгдсэнээр хоёр хиймэл нуур, дээр нь шургаж алга болсон уулын горхийг сэргээх, түүнчлэн овоолго талбай дээрээ нэг хиймэл уул хийгээд аялал жуулчлалын таатай бүс болгож хөгжүүлнэ гэсэн ийм төлөвлөгөө байгаа юм билээ.
Төрийн эзэмшлийн хувийн хувь хэмжээний хувьд үүнийг дахин Их Хурлаар хэлэлцүүлж батлуулна. Бидний одоогийн хөрөнгө оруулалт талтай ярьж байгаагаар бол 20 хувь, 34 хувь гэдэг дээр ярьж байгаа. Төрд ачаалал ирэхгүй. Энэ хамтарсан компанийн онцлог нь эхний, өөрийн хөрөнгөө тухайлбал, 100 мянган доллар гэхэд түүнийг 20/80-ын харьцаатайгаар тохироод түүнийгээ цааш нь хөдөлгөхгүйгээр явах ийм зарчим барьж байгаа юм. Татвар хураамжийн хөнгөлөлт эдлэхийн хувьд татвар хураамжийн ямар нэг хөнгөлөлт эдлэхгүй байх ийм яриатай байгаа.
З.Энхболд:  -Баянсэлэнгэ гишүүн асууя.

З.Баянсэлэнгэ: -Баярлалаа. Би бас ажлын хэсгийн танилцуулгаас сонслоо л доо. Эхлээд энэ компаниуд нь стратегийн орд газарт аваач ээ гэдэг хүсэлтээ өгсөн юм байна. Энэ хуулийн хэлэлцүүлгийн хэлэлцэх эсэх асуудал Засгийн газар дээр яригдаад ажлын хэсэг дээр ярьж байх үед эсэргүүцээд стратегийн орд газраасаа гаръя гэсэн ийм эсэргүүцэл тавьсан юм байна гэж сая ажлын хэсгийн танилцуулгад сонсогдлоо. Энэ ямар учиртай, нэг болохоор аваач гээд, нэг болохоор эсэргүүцээд байдаг ийм зүйл байдаг юм бэ гэсэн нэг асуулт байна.

Бид Их Хурал дээр ийм жишиг тогтлоо л доо. Байж байгаад л нэг ордыг стратегийн ордод авч байна гэж яриад, эсвэл гаргаж байна гэж яриад. Энэ ер нь хэр зохимжтой юм бэ? Миний хувьд энэ орд газруудын үнэхээр дараа, дараагийнх нь компаниуд стратегийн орд газарт аваач ээ гээд төрд хүсэлтээ тавиад ороод ирэх ийм магадлал өндөртэй олон компани байгаа юм байна гэдэг сураг сонсогдоод байгаа юм. Энэ дараа, дараагийн энэ компаниудын энэ хүсэлтээс хамаараад олон сөрөг үр дагавар гарах вий гэдэг ийм болгоомжлол төрөөд байна л даа.
Ер нь ажлын хэсэг гараад энэ ордуудыг үнэхээр ямар орд газрууд байгаа юм бэ? Хүсэлт гаргах магадлалтай, хүсэлт гаргаж байгаа энэ ордуудын талаар ажлын хэсэг гараад ажиллавал яасан юм бэ? Үнэхээр тодруулах, стратегийн орд газарт авах зайлшгүй шаардлага байна уу, үгүй юу гээд. Эсвэл стратегийн ордоос чөлөөлөх энэ асуудлуудыг олон талаас нь ярилцаж шийдвэрлэвэл яасан юм бэ гэдэг ийм асуулт байна.

Дараагийн асуулт нь энэ стратегийн ордын асуудлыг нэг нэгээр нь уван цуван үхрийн баас шиг явуулж байхаар ер нь малгай хуулиа янзалбал яасан юм бэ? Ашигт малтмалын тухай хуулиа бид нар өөрчилбөл яасан юм бэ? Өнөөдөр үнэхээр Монголын төрд ашигтай юу, Монголын ард түмэн, иргэнд ашигтай юу? Бид хамгийн их ярьдаг Үндсэн хуульд заасан өмч өнөөдөр ард иргэдийн өмч байж чадаж байна уу, үгүй юу гээд бид ингээд яриад байдаг энэ асуудлуудыг нэг тийш нь шийдвэрлэх энэ том гарч бол Ашигт малтмалын тухай хуульдаа өөрчлөлт оруулах асуудал. Энэ суурь, малгай хуулиа өөрчилж байж дараа дараагийн орд газартай холбоотой асуудлуудаа ярихгүй бол үүнийгээ дагаад улс төржилт, нөгөө хардалт, сэрдэлт чинь үнэхээр зогсохгүй шүү. Энэ хардалт байна. Урт нэртэй хуулийн энэ гацаа, дагаж мөрдөх журмын тухай энэ асуудал гээд, энэ өнөөдөр стратегийн орд газарт авах тухай Улсын Их Хурлын тогтоолын төслийг дагаад маш олон хардалт явж байна.
Энэ урт нэртэй хуулиас ер нь авч гарахын тулд энэ олон ордуудын асуудал орж ирж байна гэдэг ийм хардалт төрж байгаа байхгүй юу. Ингээд Ашигт малтмалын тухай хуулиа ер нь яагаад бид өөрчилж болохгүй байгаа юм бэ? Үүнийг түрүүлж ярих шаардлага байна шүү дээ. Өнөөдөр улс, эх орны нийгэм, эдийн засгийн хүндрэлтэй байдлыг даван туулах санхүүгийн боломж, энэ хөрөнгө оруулагчдаа дэмжих энэ асуудал үнэхээр уул уурхай дээр суурилж байгаа гэдгийг бид бүгд хүлээн зөвшөөрч байгаа. Гэхдээ өнөөдөр ард иргэддээ хохиролтой тэр хуулийг бид хэрэгжүүлээд цаашид яваад байх нь зөв үү, буруу юу гэдэг дээр та бүхэн маань.

З.Энхболд:  -Жигжид сайд хариулъя.

Р.Жигжид: -Баянсэлэнгэ гишүүний асуултад хариулъя. Стратегийн орд байх эсэх тухай асуудал бол үндсэндээ бидний эрдэс баялгийн талаар төрөөс баримтлах бодлого, мөн түүнчлэн Ашигт малтмалын хуульд тодорхой заагдсан байж байгаа. Ашигт малтмалын хуульд нэмэлт, өөрчлөлт оруулах тухай асуудал хэлэлцэх үед энэ асуудал бас нэлээн эрчимтэй яригдсан гэж ойлгож байгаа. Тэгээд стратегийн ордын тодорхойлолт нь үндсэндээ тэр хэвээрээ үлдсэн. Бидний хүчин төгөлдөр мөрдөж байгаа хуульд тийм тодорхойлолт байж байгаа. Тэгээд бид стратегийн ордод оруулах тухай асуудлыг оруулж ирж байгаа нь үндсэндээ эрэл хайгуул хийгээд нөөц нь тогтоогдчихсон ийм ордууд ашиглалтад бэлэн болчихсон ордуудыг яах вэ гэдэг асуудлыг яах вэ гэдэг асуудлыг шийдүүлэхээр Их Хурал дээр оруулж ирж танилцуулж байгаа юм. Энэ ордын хувьд урт нэртэй хуулиас зориудаар зайлсхийж байгаа юм бас байхгүй. Яагаад гэхээр урт нэртэй хууль гарахаас өмнө нөөц нь тогтоогдсон, түүнийг ашиглах бэлтгэл нь хангагдаж байсан юм билээ. 
З.Энхболд:  -Баянсэлэнгэ гишүүн тодруулъя.

З.Баянсэлэнгэ: -Харин тийм л дээ. Би ойлгоод байна. Гэхдээ эхлээд болохоор стратегийн ордод авахаа хэлэлц, дараа нь төр хэдэн хувиа гээд. Үүнийг чинь нэг мөр шийдэж болдоггүй юмуу гэж би нэгдүгээрт асуугаад байна шүү дээ.

Дээр нь, хоёрдугаарт төрийн мөнгөөр ордыг хайж, эрж нөөцийг нь тогтоосон бол төр өнөөдөр 50 хүртэлх хувь эзэмшинэ гэж байна. Гаднынхан өнөөдөр ашиг олохын тулд тэр компаниуд орж ирж байгаа шүү дээ. Тэгээд манайд өнөөдөр тэр ордыг илрүүлээд нөөцийг нь тогтоогоод, тэгээд ашгаа олох эрхийг нь тэд нарт нээлттэй гээд. Гагцхүү төр өнөөдөр тэндээс төдөн хувийг авна гэж үзвэл тэр хувийн компаниуд ашгаа бодоод ороод ирэх тэр үүд хаалгыг нь нээгээд өгчих гэж л би бодоод байгаа юм. Түүнээс биш, орд болгон дээр ингэж оруулах шаардлага ер нь байсан юмуу. Тэртэй тэргүй газрын доорх баялаг чинь бидний өмч юм байгаа биз дээ?

З.Энхболд: -Хариулъя даа. Уг нь хуулиа уншиж байж яримаар байгаа юм. Дөнгөж саяхан баталсан хуулиа одоо дахиж яаж өөрчлөх вэ. Батлаад жил болоогүй байна шүү дээ. Олонхын саналаа баталсан хуулиа дагаж мөрдөөд л явна шүү дээ.

-Жигжид хариулъя.

Р.Жигжид: -7 дугаар сарын 1-нд батлагдсан Ашигт малтмалын хуулиар Засгийн газрын бүрэн эрхэд тухайлбал, 9.1.4-т нь эхэлж өргөн мэдүүлэх, стратегийн ордод хамруулах эсэх асуудлаа шийдүүлэх. Дараа нь 9.1.5-д нь төрийн эзэмших хувь хэмжээг тогтоох гээд бүр тодорхой заачихсан байгаа. Үүний дагуу л бид асуудлыг оруулж байгаа юм.

З.Энхболд: -Баярцогт гишүүн.

С.Баярцогт: -Оруулж ирж байгаа асуудалтай холбогдуулан Жигжид сайдаас хэд хэдэн зүйлийг асууя. Нэгдүгээрт нь, стратегийн ордод оруулахдаа орон нутгуудаас нь ямар хэмжээний дэмжлэг, зөвшөөрөл авсан бэ? Үүнийг би Улсын Их Хурлын протоколд тусгуулах үүднээс асууж байгаа юм. Та бүгдийг нь баримт бичгээр нь хэлж өгнө үү.
ПРОТОКОЛД ТУСГАСАН: УИХ-ын гишүүн С.Баярцогт

Хоёрдугаарт нь, та дөнгөж сая хэллээ. Ашигт малтмалын хуульд байгаа тодорхой хувийг нь төр авч болно. Үүнийг Засгийн газрын өргөн мэдүүлснээр Улсын Их Хурал тогтооно гэдэг ийм асуудал байгаа юм. Өмнөх Цагаан суваргын ордын хувь хэмжээг тогтоох асуудал дээр би Засгийн газраас орж ирэхдээ нэлээн учир дутагдалтай орж ирсэн гэж бодоод байгаа юм. Тэр бол худалдаж авна, эсвэл авахгүй гэсэн ганцхан шийдэлтэйгээр орж ирсэн. Одоо энэ Ашигт малтмалынхаа хуульд өөрчлөлт хийгээд 34 хувь, 51 хувийгаа бид “тусгай роялт” гэдэг шинэ нэмэгдсэн роялт гаргаад энэ хоёр аргачлалын аль нэгийг хэрэглэнэ гэсэн ийм нэмэлтийг хиймээр байгаа юм. Би бол Цагаан суваргатай холбогдуулаад энэ саналаа хэлж байсан. Тэгээд энэ санал маань ямар нэгэн байдлаар дэмжлэг аваагүй. Ер нь авна, авахгүй гэдгээр шийдэгдчихсэн.
Тэгээд үүнийгээ шийддэг болох вэ гэвэл хөрөнгө оруулалтын юмуу тогтворжуулалтын гэрээнүүд байгуулна шүү дээ. Энэ үед нь яг тухайн ордынх нь техник, эдийн засгийн үндэслэл, тухайн металлаас нь шалтгаалаад танайх дээр төдийг тавья гээд ингээд тохиролцоод хувь авах эрхээ тодорхой хэмжээний рояалтаар сольдог энэ механизмыг хуульдаа суулгамаар байгаа юм. Ингэж чадвал бид нар маш олон толгойны өвчнөөсөө салаад, Монгол орондоо оруулж ирэх ашгаа байнга нэмэгдүүлээд байх ийм боломж байна гэж ингэж харагдаж байгаа юм. Энэ бол хоёр дахь нь. Энэ дээр бас таны байр суурийг сонсъё.

Гурав дахь нь, бид нар 2011 оны 12 сард оруулсан байх, нэмэлт хийгээд, роялтынхоо хувь хэмжээг алт дээр 2,5 гээд буулгачихсан. Энэ байр сууриа хэзээ өөрчлөх вэ? Хуучин 5 байсан, тэгээд 2,5 болгосон. Борлуулалтын хэмжээ эрчимтэй нэмэгдсэн. Монголбанкинд тушаах, энэ нь өөрөө эрчимтэй нэмэгдсэн. Ер нь хувь хэмжээг нь. Би ийм юм хэлэх гээд байгаа юм. Жишээлбэл, Гачууртын ордын хувьд үйлдвэр нь бэлэн. Зардал багатай гэсэн үг байхгүй юу. Одоо бол бэлэн гаргаж ирээд үйлдвэр рүүгээ зөөгөөд үйлдвэрийн зардал ерөөсөө байхгүй учраас ашгийн IRR маш өндөр гарах ёстой гэж би хувьдаа бодоод байгаа юм. Ийм нөхцөл дээр роялт өндөр баймаар байгаа юм.
Жижиг шороон ордууд дээр бол зардал өөрөө өндөртэй, эсвэл шинээр орж байгаа ордууд бол үйлдвэрээ барина гээд зардал өндөртэй. Тэгээд ийм, ийм нөхцөл дээр нь тогтворжуулалтын гэрээ, эсвэл хөрөнгө оруулалтын гэрээ хийхэд онцгой байдлаар хандаад, нэмэлт, тусгай роялт гэдэг энэ зүйлээ яг хөрөнгө оруулалтаас нь өмнө хуульдаа нэмэлт хийгээд ийм боломжоо нээж өгмөөр байгаа юм. Тэгэхгүй бол ерөөсөө авна, авахгүй гэдэг хоёр шийдлийн дунд яваад байвал их буруу үр дагавар авчрах болов уу гэсэн ийм бодолтой байгаа юм. Энэ гурав дээр таны байр суурийг асуух гэсэн юм. Баярлалаа.

З.Энхболд:  -Жигжид сайд хариулъя.
Р.Жигжид: -Баярцогт гишүүний асуултад хариулъя. Орон нутгийн зүгээс нэлээн олон албан бичиг ирсэн байгаа. Тухайлбал, Сэлэнгэ аймгийн иргэдийн Төлөөлөгчдийн Хурал тогтоол гаргаж энэ ордыг ашиглая гэдгээ илэрхийлсэн. Гэхдээ аймаг хувь эзэмшье гэсэн тийм саналыг ирүүлсэн байсан. Мөн түүнчлэн Сэлэнгэ аймгийн Мандал сумын Түнхэл тосгоны ахмадын хорооноос энэ ордыг ашиглая гэдгээ илэрхийлсэн бичиг ирсэн байгаа. Мөн түүнчлэн Баянгол сумын ахмадын хорооноос адилхан утгатай бичиг ирсэн, Баянгол сумын Монголын залуучуудын холбооны залуучуудын байгууллагаас Түнхэл салбараас Гачууртын ордыг ашиглах нь зүйтэй гэдгээ илэрхийлж бичиг ирүүлсэн. Дөнгөж сая, энэ сард Түнхэл хорооны ахмадын хорооноос дахин манайд хандсан. Ер нь орон нутаг ашиглая гэдэг дээр 100 хувь санал нийлж байгаа гэж бид ойлгож байгаа.

Хувь эзэмшихгүй, роялтыг нь өсгөөд явах тухай саналын хувьд бол, одоогийн хүчин төгөлдөр байгаа хуулийн хүрээнд хэрэгжүүлэх боломжгүй байгаа. Тэгэхээр энд хуулийг л өөрчлөх шаардлагатай болох юм гэж бодож байна.
Алтны худалдаанд ил тод байдлыг хангахтай холбогдуулаад Ашигт малтмалын хуульдаа бид өөрчлөлт оруулсан. Энэ татварын 2,5 болсон энэ нөхцөл бол таван жилийн хугацаанд үргэлжлэхээр байгаа.

З.Энхболд:  -Баярцогт гишүүн тодруулъя.

С.Баярцогт: -Би 2,5 таван жил үргэлжилнэ гэдгийг мэдэж байгаа. Би үүнийг онцлогтой орд гээд байгаа байхгүй юу. Нэгдүгээрт, энэ бол шороон орд биш, үндсэн орд. Тэгээд баяжуулах үйлдвэр нь бэлэн байгаа байхгүй юу. Тэгэхээр өөрөөр хэлбэл, хөрөнгө оруулалтын зардалгүй гэсэн үг юм. Одоо үндсэндээ тээврийн зардал гараад л замаа сайжруулчихна. Тэгэхээр энэ дээр компани дээр ирэх ашиг өөрөө их өндөр. Тэгээд би, тодорхой хэмжээгээр гэрээ хийхэд өмнө нь тогтворжуулалтын гэрээтэй байсан, одоо энэ зардлаа нөхчихсөн ийм үйлдвэр дээр өөрөө ажиллагаагаа явуулж байгаа учраас уг нь Монголд ирэх татвар дээр нь бид нар гэрээн дээрээ нөхцөл тавих хэрэгтэй. Тэгвэл тэр компани нь угаасаа ашигтай ажиллана, Монголын талд оногдох ашиг нь бас нэмэгдэх ийм зүйлийг бид нар хуульдаа оруулж өгөхгүй бол орд бүр өөрөө онцлогтой. Ийм боломжийг орд дахиж.
З.Энхболд: -Сайд Баярцогт өөрөө хуулиа санаачил.

-Баасанхүү гишүүн.

О.Баасанхүү: -Баярлалаа. Би асуулт асууя. Хоёр янзын мэдээлэл би авсан юм. Нэг нь алт үйлдвэрлэгчдийн ажлын тайлантай би танилцаж байхад энэ жил 12 тонн алт авлаа, дээр нь урт нэртэй хуулийг хүчингүй болговол 5 тэрбум доллар улсад тушаана гээд. Энэ хэр бодитой байдгийг би мэдмээр байна.
Хоёр дахь мэдээ нь юу вэ гэвэл ерөнхийдөө 3, 4 сар гэхэд Монгол Улс элгээрээ хэвтэх гээд байна гэж. Мөнгө төгрөг ч байхгүй, хэцүүдлээ гэж. Тэгэхээр энэ орд орж ирснээр хэчнээн хэмжээний мөнгөн гэдэг юмуу, төгрөг орж ирээд бид нар чинь эхчүүдийн болон өчнөөн хүмүүсийн мөнгийг хасъя гээд байгаа шүү дээ. Тэрийг хасуулахгүй байх дорвитой юм хэзээ яг бодитой орж ирнэ гэсэн тийм судалгаа байна уу? Тэрийг нэгдүгээрт асуумаар байна.

Дараа нь, ер нь стратегийн орд болгохын тулд бид мөнгө төлөх ёстой л гэх юм. Тэгээд мөнгөгүй улсаас мөнгө авч чадахгүй байдаг. Уг нь бид авчихмаар л байна. Тэгвэл нөгөө урт нэртэй хууль чинь хүчинтэй, хүчингүй болсноос үл хамааран ашиглалтад орох гээд байдаг. Тэгээд мөнгөгүй байхад, одоо энд гишүүд ч бас цөөхөн байна. Энэ тохиолдолд орж ирж байдаг, энэ ер нь яах ёстой юм бэ? Өөрөөр хэлбэл, миний асуулт бол үнэгүйгээр өгье гээд ороод ирж болдоггүй юм уу? Тэгээд яахав алтаа авна биз. Төрд авч байгаа болохоос би хувьдаа авч байгаа юм биш шүү дээ. Үнэгүй өгье гээд компани өөрөө санаачлаад хэлээд явчихаж болох болов уу?
Нөгөө талаас ажлын хэсэгт яагаад компанийг оруулдаггүй юм бэ? Би тэгж асуумаар байгаа юм. Эцсийн эцэст тэгээд компанийн эрх ашиг нэртэй л байгаа. Ер нь дэд ажлын хэсэг дотор тодорхой ажлын хэсэг байгууллага. Гэхдээ энэ стратегийн юм ярьж байгаа юм чинь яг хийж байгаа байгууллагыг нь оруулах боломж байдаггүй юмуу? Үүнийг бас тодруулж асуумаар байна.

Би нэгэнт Уул уурхайн сайд байгаа учраас нэг зүйлийг асуумаар байна. 5 сараас ерөнхийдөө нүүрс явах юм шиг байна гээд. Яг хэзээ ерөнхийдөө алдагдалтай компани чинь өөрийнхөө алдагдлыг нөхөх гээд явна. Дээр нь дөнгөж 5 сард хамаг нүүрсээ гаргах гээд явна. Гэхдээ хэзээ Монгол Улсад хэдэн төгрөг орж ирнэ.
З.Энхболд:  -Алт ярьж байна, нүүрс яриагүй байна.

О.Баасанхүү: -Хамт ярьж болохгүй юу?

З.Энхболд:  -Давхар болохгүй ээ.

О.Баасанхүү: -За, уучлаарай. Хамгийн гол нь энэ ард түмэнд ойлгуулахын тулд нэг үгээр юм ойлгуулахад хэцүү байна шүү дээ, дарга аа. Ганбат гишүүн өнөөдөр зөв хэлсэн шүү дээ. Гол юм руугаа орохын тулд ерөнхийгөөс тодорхой руу явдаг бас философийн зарчим байна шүү дээ. Та бас тэрийг бод л доо. Нээрэн шүү дээ. Би энд хамгийн гол нь эдийн засгийн өнөөдөр бид 5 сар гэхэд ерөөсөө Монгол Улс дампуурчих гээд байна гэдэг ноцтой мэдээ бий. Би энэ хоёр дахь мэдээ авчхаад санаа зовоод яриад байгаа байхгүй юу. Би уг нь урт нэртэй хуулийг эсэргүүцдэг ч гэдэг юмуу, тодорхой хэмжээгээр байгалиа боддог ч гэсэн одоо бид яаралтай мөнгө олж ард түмнээ босгох ёстой болчхоод байгаа учраас би нүүрсний чинь тухай асуугаад байгаа юм. Нүүрс гэдэг маань бид нарт мөнгө болох хамгийн эхний алхам л гэж бодоод би асуусан байхгүй юу. Түүнээс, нүүрс яадаг нь надад сонин биш шүү дээ. Тийм байна. Энэ маань түрүүний асуулттай яг адилхан буугаад байна л даа. Тэгэхээр би Гацууртын ордыг өнөөдөр стратегийн болгоё гэдэг нь урт нэртэй хуулиас давах гэсэн л санаа юмуу, эсвэл ерөөсөө л энэ стратегийн болгож Монгол Улсад өгөөжөө өгье гэж бодож байгаа юмуу?

Хэрэв өгөөжөө өгье гэж бодож байгаа бол мөнгөгүй улсаас яаж авъя гэж бодож байгаа юм бэ? Одоо бүр дүүрч гэж бодоод байна шүү дээ. Би бол 300 сая доллар гэлүү, 350 сая доллараар авъя гэж байхад би бас л мөнгөгүй гэж хэлээд аваагүйгээсээ болоод луйвардуулчихсан шүү дээ. 500 ч билүү. Үүнийг яах вэ гэж хэлмээр байна. Дээр нь Бороо гоулд бол ноцтой шүү. Хэрэв шударга ёс гэж байдаг бол тэр бол татварын маш том гэмт хэрэг хийсэн шүү. Би түүнийг баттай хэлж чадна. Шударга ёс өнөөдөр хэзээ тогтохыг цаг хугацаа харах байх, ард түмэн харах байх. Ийм байгаа тохиолдолд өнөөдөр үүнийг.

З.Энхболд:  -Алтны тухай л хариулаарай. 
О.Баасанхүү: -Компанитай холбоотой асууж байна шүү дээ. Энэ чинь алт л гэсэн үг шүү дээ.
З.Энхболд: -Тэр компани нүүрс олборлодоггүй юм, алт л олборлодог.
-Жигжид сайд хариул.

Р.Жигжид: -Бид Уул уурхайн яамнаас эдийн засгийн эргэлтэд хамгийн ойрын хугацаанд оруулж болох ордуудыг судалж үзэж байгаа. Ер нь түүний нэг нь энэ Гацууртын орд гэж үзэж байгаа. Өөрөөр хэлбэл, Бороо гоулд дээр үйлдвэрлэлийн бааз нь бэлэн байж байгаа. Бороо гоулд хүртэл засчихсан зам байж байгаа. Ингээд үзэхэд эдийн засгийн өнөөгийн байдалд энэ ордыг ашиглалтад оруулах нь Монгол Улсын эдийн засагт хэрэгтэй юм гэж үзэж байгаа.

Түрүүн гишүүний хэлсэн, энэ жилийн алт тушаалтын хувьд шороон ордын олборлолт нь 11 тонн орчим тушаагдсан гэсэн мэдээ бий. Ер нь урт нэртэй хуулийн хязгаарлалтад бол нийтдээ ашиглалтын 355 тусгай зөвшөөрөл хамаарагдаж байгаа. Энд нийтдээ газар доор 130 тонн алт байгаа гэсэн тийм судалгаа байгаа. Энэ Гацууртын ордыг хэзээнээс эхэлж ашиглаж болох вэ гэдэг асуултын хувьд 2015 онд бэлтгэл нь хангагдаад, үндсэндээ 2015 оны сүүл, эсвэл 2016 оны эхээр ашиглагдах ийм урьдчилсан төсөөлөл байгаа.

З.Энхболд: -Компанийг нь яагаад оролцуулаагүй гэж байна.
Р.Жигжид: -Бидэнд тийм зар хүргээгүй. Улсын Их Хурлаас ажлын хэсэг Уул уурхайн яам, Ашигт малтмалын газар ирэхийг зарласны дагуу бид ирж оролцож байгаа юм.

З.Энхболд:  -Отгонбаяр гишүүн.

Ё.Отгонбаяр: -Баярлалаа. Энэ ордын хувьд ерөнхийдөө нөхцөл байдлыг нь ойлгож байна. Асуудал нь ингээд явчих байлгүй. 

Баярцогт гишүүний яриад байсантай л адилхан асуулт асуух гээд байна. Ер нь төр муу менежер гэдгээ Тавантолгой дээр бүрэн харуулсан байх. Тийм ч учраас сая оператор компани шалгаруулаад, төр өөрөө тэр бизнесээ хийгээд гүйгээд байдгаа больж байх шиг байна. Оюутолгой дээр байгаа 34 хувь ч гэсэн тэгээд асуудал дагуулаад, тэнд хөрөнгө оруулалт, зээл нэмэгдэхээр биднийх. Бид өөрсдөө зээл нэмэгдүүлээд байгаа юм шиг ийм нөхцөл байдал үүсээд яваад байгаа л даа. Тэгээд ер нь энэ хуулийн өөрчлөлтийг санаачилбал Засгийн газар дэмжих үү? Үндсэндээ бүтээгдэхүүн хуваах гэрээний зарчим шиг хийгээд тэгээд төр тэнд хувьцаа эзэмшихийг нь болиулаад 1 ширхэг алтан хувьцаатай болгоод, тэр алтан хувьцаа хүсэмжит бус этгээдэд хувьцаагаа зарах вето тавьж байдаг, байгаль орчны сэргээлт ч гэдэг юмуу, онцгой хэдэн асуудал дээр вето эрхтэй алтан хувьцаатай болоод ингээд явчихвал яах вэ?
Мэдээж, бүтээгдэхүүн хуваах гэрээний зарчмаар гэхээр жишээлбэл, Оюутолгой дээр гэхээр одоо байгаа гэрээгээр би санаж байгаа бол техник, эдийн засгийн үндэслэл дээрээ нийт ашгийн 53 хувь нь Монголд үлдээд 44 хувь нь хөрөнгө оруулагч руугаа явахаар тийм тооцоо хийгдэж байсан санагдаж байна. Тэгэнгүүт роялт татваруудаа нэмж байгаад тэр ашгийн зөрүүг нь онцгой татвар тавиад авчихдаг. Түүнийгээ стратегийн орд учраас гээд орд, ордоор нь татвар тавьдаг ийм байр суурь руу шилжвэл Засгийн газар үүнийг хүлээн зөвшөөрөх юмуу гэдэг ийм асуулт байна.
Хоёрдугаарт, ийм ордуудын асуудал танилцуулахдаа шууд ажлын байрнаас гадна шууд бус ажлын байрны тооцоог хийж танилцуулж байвал зүгээр байна. Оюутолгой чинь шууд ажлын байр нь 3 мянга, шууд бус нь 10 мянга гэсэн тооцоо байдаг шүү дээ. Тэгээд бид нар Оюутолгойг гацаасан дээрээ 3 мянган хүний ажил нь ч яахав, 10 мянган хүн ажилгүй болж байгаа гэдгийг тооцож байх ёстой байдаг. Энэ орд дээр чинь энэ тоонууд нь бий юу?
Гуравдугаарт, ажиллах хүчнээ бэлтгэх. 300 хүн бол яахав, одоо Бороогоос яваад очих юм байна. Үлдсэн 700-г нь бэлдэх ажлаа яаж хийж байгаа вэ? Энэ дээр тэднийхээс мөнгө гаргуулж байгаад мэргэжлийн сургалт, үйлдвэрлэлийн төвүүд дээр зориуд бэлдэж байсан ийм хэлэлцээ наад яриан дотор чинь явж байгаа юу гэж асуумаар байна. 
З.Энхболд: -Жигжид сайд хариулъя.

Р.Жигжид: -Отгонбаяр гишүүний асуултад хариулъя. Нэгдүгээр асуултын хувьд Засгийн газар дээр энэ асуудлаа яриад нэгдмэл байр суурьтай болж байгаад саналаа хэлье гэж бодож байна. Миний хувийн бодол нийт энэ төслийн хувьд 1000 ажлын байр гэж байгаа боловч шууд ажлын байр нь 400, шууд бус нь 600 хүнийг ажлын байраар хангана гэсэн тийм урьдчилсан тооцоотой байгаа. Боловсон хүчин сургах, дахин сургах, давтан бэлдэх талаар бас тодорхой зорилтууд тавьж ажиллах юм билээ.
З.Энхболд:  -Цог гишүүн.
Л.Цог: -Бороо гоулдыг ашиглаж алт авсан нөхдүүд л ийшээгээ орж байгаа шүү дээ. Монголын талын хувь эзэмшигч ч ялгаа байхгүй. Тэгээд Канадын нэртэй Оросын хэдэн хүн л байгаа юм билээ л дээ. Түрүүн Болорчулуун гишүүн хэллээ. Бороо гоулдын 60 тонн алтыг 5 жилд нь чөлөөлнө гээд 4 жилд нь хамаад явчихсан шүү дээ.
Хоёрдугаарт, би анх бодохдоо одоо энэ стратегийн ордоос гаргаж байгаа явдал өөрөө хэрэгтэй гэж бодоод байгаа юм. Гэтэл урт нэртэй хуулийн хаалтаас гаргаж аваад сүүлд нь өөр асуудал болгоно гэвэл энэ бас төвөгтэй л байдал руу орно гэж бодож байна. Ер нь үзвэл стратегийн орд хэмжээний маш олон ордууд хувийн хүний гарт байгаа шүү  дээ. Үүнийг бид бас үзэх ёстой гэж бодож байна. Би нэмж байгааг буруу гэж хэлээгүй, зөв гэж бодож байгаа.

Оюутолгойн гэрээ бидэнд ямар сургамж өгсөн бэ гэхээр өөрийнхөө том ордыг саалийн үнээг бүхэл бүтэн ордоо хүнд үнэгүй өгчхөөд, тэгээд авсан сүүгээ хуваах тухай яриад байгаа шүү  дээ. Үнээгээ үнэлэхгүй байгаа байхгүй юу даа. Тэр ордын үнэ цэнийн тухай огт ярихгүй байгаа юм. Өнөөдөр бас тэгж ярьж байгаа байхгүй юу. Нэгдүгээрт энэ. Хоёрдугаарт, үндсэндээ Үндсэн хуулийн заалтыг дараа гарсан бүх хууль нь зөрчөөд байгаа юм. 1990 оноос хойш, 1994 онд энэ Ашигт малтмалын хууль гарсан, Чимид гуай, Хурц гуай нар хийсэн маш сайн хууль болсон. Сайн гэдэг нь Монголын нийт ард түмний эрх ашгийг хамгаалах үүднээсээ, эдийн засгаа өөд нь татах үүднээсээ үнэхээр сайн хууль болсон. Үүнийг 1997 онд нурааж хаясан, 2007 онд бүр дордуулсан. Тэгээд саяын хэлсэн нэмэлтэд ч гэсэн бид санал нийлээгүй байсан. Одоо Уянга бид үүрэг авсан байгаа, энэ он гарангуут Ашигт малтмалын хуульд өөрийнхөө концепцийн дагуу нэмэлт өргөн барина гэж бодож байна. Тэгээд миний ойлгож байгаа зөв үү? Урт нэртэй хуулийн үйлчлэлээс гаргаж авч аргалж байгаа гэдэг аргыг чинь би буруу мушгиж ойлгоод байна шүү дээ. Миний энэ мушгиж байгаа явдал зөв үү, буруу юу гэдэг тайлбар авмаар байна.

Хоёрдугаарт, төрийн өмчийг хараадаг явдлаа бид болих хэрэгтэй. Төр орж байгаа юм ерөөсөө биш, төрийн өмчтэй аж ахуйн нэгж орж байгаа тухай ярих ёстой байхгүй юу. Төр гэвэл энд сууж байгаа Их Хурлын гишүүд бүгдээрээ орж байгаа, сайд нар орж байгаа, яамдынхан орж байгаа. Бид орж байгаа юм биш шүү дээ. Харин бид эзэн бол цаагуураа далдуур орж байгаа нь тодорхой байгаа. Энэ хоёрын ялгаа байгаа шүү дээ. Тэгэхээр аливаа нэгэн аж ахуйн өмчийн ялгааг ялгаруулж болохгүй гэсэн Үндсэн хуулийн заалт бий шүү дээ. Ашгийн төлөө явж байгаа аж ахуйн байгууллага. Тэр нь төрийн өмчтэй тухай л ярьж байгаа болохоос төр өөрөө орж байгаа гэж ярьдаг чинь үндсээрээ буруу гэж бодож байна. Үүний ялгааг бид бас ойлгох ёстой.
Дараагийн нэг юм бол, яахав, хараагаад, ерөөгөөд төр буруу ойлгоод ингээд явсан мөртлөө ашгаа авах болохоороо хувьд очъё гэж бодвол тэр татвараа өгнө, бусад нь тэр хэсэг хүний л ашиг болно шүү дээ. Хуримтлал үүсэхгүй. Энэ нөхцөлд нийгэм буруу ойлгоод ингээд явбал нээрэн, роялтыг хөндөхөөс өөр ямар ч аргагүй болно, нэмэхээс өөр ямар ч аргагүй болно. Дэлхийн жишгийг харахад роялт чинь 40 хувь хүртэл байдаг юм байна. Тэгж л авдаг юм байна. Өөрөө орохгүй гэж үзвэл. Буруу ойлгосноос болж шүү дээ. Энэ утгаараа Баярцогт гишүүний санад их үнэтэй юм бас яваад байгаа юм. Үүнийг бид бас бодох нь зүйтэй гэж бодож байна. Ингэж бид яривал яам, өнөөгийн сайд ямар ойлголттой байх вэ гэж би эцсийн утгаараа асуумаар байгаа юм.
Бид үнэхээр Үндсэн хуулийн тэр заалтыг маш буруу тайлбарлаж байгаа. Төрийн аж ахуйн нэгж өөрийнхөө хөрөнгөөр хийсэн бол, төсвийн хөрөнгөөр хийсэн бол 50 хүртэл хувь гэдэг чинь өгөхгүй байсан ч болно гэсэн үг шүү дээ. 0 байсан ч болно, 3 байсан ч болно гэсэн үг шүү дээ. Үүнийг бид ийм олон жил Үндсэн хуулийн утгаар ярихгүй төөрч яваад, сүүлдээ тэр нь үнэн юм шиг болж байгаа байхгүй юу. 

З.Энхболд:  -Хариулъя.

Р.Жигжид: -Цог гишүүний асуултад хариулъя. Нэгдүгээр асуултын хувьд бол хэлбэр дээрээ урт нэртэй хуулиас гарч байгаа юм шиг боловч чухамдаа энэ процесс нь урт нэртэй хууль гарахаас өмнө үргэлжлээд эхэлчихсэн байсан, бэлтгэл нь хангагдчихсан байсан ажил байгаа.

Өнөөдөр энэ байдлаар нь ингээд орхивол Монгол Улсад хохиролтой юм шиг харагдаад байгаа юм. Тухайлбал, өнөөдөр тэнд шороон ордыг нь ашиглаад газрыг нь сэндийчээд хаячихсан, тэр нь нөхөн сэргээлт хийгээгүй талбай тэр чигээрээ байж байдаг. Хэрэв үүнийг ашиглавал бид эргээд байгаль орчноо сэргээх, нөхөн сэргээлтийг номоор нь хийлгэх. Дээр нь улс орны эдийн засагт оруулах хувь нэмрийг нь хүртэх, ялангуяа эдийн засаг хүндрэлтэй энэ нөхцөлд хамгийн богино хугацаанд улсын алтны нөөцийг нэмэгдүүлэхэд чухал үүрэг гүйцэтгэх юм гэдгээрээ, том утгаараа Монгол Улсад хэрэгтэй гэж бид харж байгаа. Дээр нь орон нутгийг хөгжүүлэх, ажлын байр хангах зэрэг эерэг зүйлүүд их байгаа юм.
Хоёрдугаар асуулт, саналын хувьд би санал нэг байна. Төр эзэмших биш, төрийн өмчит компани хамтрагч болж орно. Үүнийг эзэмших дээрээ хүрвэл орд ашиглах гэрээ байгуулна, хамтарсан компани байгуулна. Ингээд тэр дотроо нарийн зүйлүүдээ тохирч авна. Энэ Гацууртын ордын хамтарсан компани, цаашдаа авч явах модель нь Оюутолгойгоос их өөр юм байгаа. Өөрөөр хэлбэл, эхлээд байгуулсан компанийн өөрийн хөрөнгө нь цаашдаа хөдлөхгүй байхаар хатуу тогтохоор бид ярьж байгаа.
Гуравдугаар асуултын хувьд үндсэндээ Баярцогт гишүүн, Отгонбаяр гишүүний ярьж байсан сэдэв гэж ойлгож байна. Энэ талаар Засгийн газар дээрээ яриад энэ хуульд өөрчлөлт оруулах эсэх асуудлаа бид саналаа танилцуулна. Миний хувьд тантай санал нэг байгаа.

Д.Ганхуяг: -Баярлалаа. Эхлээд нэг зүйл хэлэхэд, төр бол ямар ч үйл ажиллагаа явуулж байгаа аж ахуйн нэгжүүдээс татвар авдаг. Тэгээд төр хэрэв хувь эзэмшвэл ноогдол ашиг авдаг. Хувь эзэмших, стратегийн орд хоёр чинь хоёулаа нэг ойлголт шүү дээ. Нэг юмны хоёр тал. Хэрэв хувийн компани жишээлбэл, төртэй хамтарч ажиллая, ноогдол ашиг ав, үүнийгээ олон түмнийхээ төлөө зарцуул гээд байхад үгүй гээд байхыг бас ойлгохгүй. Тухайлбал, энэ миний хувьд, олон түмний төлөөх, улсын төлөөх нийтлэг эрх ашигт нийцэхгүй юм гэж ингэж ойлгоод байгаа юм.
Төр муу менежер гэж ярьдаг. Гэхдээ нээлттэй хувьцаат компани төрийн өмчийн оролцоотой, маш сайн ажиллаж байна шүү дээ. ТУЗ-ийнх нь гишүүдийг улс төрөөс томилдоггүй. Тухайн орных нь мэргэжлийн холбоодоос томилдог. Засгийн газар, Улсын Их Хурал нь жилд нэг удаа тайланг нь сонсчихдог ийм л сайн, new public management гээд гарчихсан байна шүү дээ. Ингэж явах болов уу гэж ойлгож байгаа. Энэ дээр ямар бодолтой байна вэ?
Хоёрт нь, одоо тэгээд янз, янзын гэрээ гээд байдаг. Хөрөнгө оруулалтын гэрээ, тогтвортой байдлын гэрээ гээд нэлээн их улс төр, нийгэмд нь тогтворгүй байдал үүссэн ийм газар хийдэг гэрээ байхгүй юу. Ихэнх юмыг тухайн улсынхаа хуулийн дагуу явуулах нь их ойлгомжтой байдаг. Томхон шиг орд дээр ганц нийтлэг гэрээ байгаа. Тэр нь орд ашиглах гэрээ. Энэ орд ашиглах гэрээнд компанийн өөрийн хөрөнгө. Энэ төслийн хугацаанд өөрчлөгдөхгүй шүү. Өөрийн хөрөнгө, зээлийн харьцаа гэж том үзүүлэлт байдаг. Тэрийг бас өөрийн хөрөнгө, зээлийн харьцааг өөрчлөхгүй шүү. Ийм л юмыг суулгах асуудал байгаа шүү дээ.
Хэрэв стратегийн ач холбогдол бүхий ордод хамарчихвал орд ашиглах олон улсын зүгээр л нэг нийтлэг байдаг гэрээгээр энэ асуудлыг шийдээд ороод ирнэ гэж ойлгож байгаа шүү дээ. Тэр гэрээ бэлэн болж байгаа юу? Мөн ч их ярьсан даа. Одоо Оюутолгой дээр юу болсон бэ гэхээр, хөрөнгө оруулагчид буруугүй. Буруутай гэвэл төр л буруутай байх. Хойд талын Улсын Их Хурлын гишүүд суудаггүй суудлын хамгийн дээд тал дээр тухайн Эрдэс баялаг, эрчим хүчний сайд Зоригт сууж байсан юм. Тэгээд би “сайд аа, энэ гэрээг чинь харахаар ерөөсөө ойлгомжгүй байна, ойлгомжгүй юм бол аюултай байдаг, хаанахын загварын гэрээ вэ” гэж асуусан юм. Африкын загварын гэрээ гээд. Өнөөдөр Африкчууд сайн гэрээ хийж байгаа. Тухайн үеийн Африкын загварын гэрээ аюултай гэрээ байдаг байхгүй юу. Тэр нь хувь өгдөг, зээлээр өгдөг, тэгээд түүнийгээ өсгөчихдөг. Тийм л гэрээ хийгдсэн шүү дээ.

Тэгээд одоо энэ компани дээр бол өөрийн хөрөнгө нь 100 мянгахан доллар. 20 хувь эзэмшвэл 20 мянган доллар гаргана, 34 хувь эзэмшвэл 34 мянган доллар гаргана. Төслийн эдийн засгийн үзүүлэлттэй холбоотой дээр ТЭЗҮ зэрэг бүх юм нь байгаа шүү дээ. Манайх татварын албатай, тэр зардал зэргийг чинь тооцно шүү дээ. Тэр өнцгөөс нь. Цаашид Уул уурхайн яамныхан заримдаа эдийн засагч хүмүүсийг оруулж ирж байх хэрэгтэй. Хүмүүс шинэ асуулт гарахад шинээр сэтгэсэн, судалчихсан байх хэрэгтэй байхгүй юу. Ийм байдлаар явна гэж ингэж ойлгоод байгаа шүү дээ. 
Оюутолгой дээр зээлийн харьцаа, өөрийн хөрөнгийн хэмжээг нь 60 хувиар хийсэн. 2,4 тэрбум доллар. Эндээс 800 сая долларыг нь Монгол хүүтэйгээр хөрөнгө оруулагчдаас зээлэх, 1,6-г нь тэд гаргахаар болсон. Гэхдээ энэ зардал хэтэрвэл хувь нийлүүлэгч тал хариуцахгүй шүү гэсэн ширхэг ч заалт байхгүй.
З.Энхболд:  -Ганхуяг гишүүн нэмж 1 минут.

Д.Ганхуяг: -Тэгээд одоо жишээлбэл, Эрдэнэт борлуулалтаас роялт төлж байхад гэрээндээ бүтээгдэхүүн гээд явчихсан. Тэр дээр нь бас будлиад байж байгаа л даа. Гол асуудал ийм байгаа юм. Хувь эзэмшихийн оронд роялт эзэмшвэл яадаг юм бэ гэсэн сонголт өгчих асуудал. Үүнийг судалж Засгийн газар дээр аваад ирмээр байгаа юм л даа. Роялт авдгаараа авна. Гэхдээ хувь эзэмшихээр болсон тохиолдолд хувийнхаа оронд роялт авдаг байж болно шүү дээ. Зардал гэж хэрүүл хийж байхаар борлуулалтаас авчихаж байгаа юм чинь ойлгомжтой болчих ийм асуудал байгаа юм.
Хоёр дахь асуудал, бодлого хэлэлцэж байхад, хууль хэлэлцэж байхад Улсын Их Хурлаар нэг юм шийдүүлэх гээд болоогүй юм. Түүнийг бас дахиж оруулж ирвэл зүгээр байгаа юм. Тэр нь юу гэж байна вэ гэхээр хувийн хэвшлийн хөрөнгөөр Оюутолгой шиг, Оюутолгойгоос том орд нээгддэг байж. Гэтэл давхиж очоод байх юм уу, эсвэл хамтраад ашиглая гэхээр нь үгүй гэх юм уу, яах юм бэ?

З.Энхболд:  -Ганхуяг гишүүн голдуу санал хэллээ.

-Асуултад нь хариулъя.

Р.Жигжид: -Ганхуяг гишүүний асуултад хариулъя. Энэ ордын тусгай зөвшөөрөл эзэмшигч талтай бид нэлээн олон удаа уулзсан. Хэрэв энэ асуудал шийдэгдээд цаашаа явбал хэрхэн ашиглах вэ гэдэг тал дээрээ орд ашиглах гэрээг ямар нөхцөлөөр хийх вэ гэдэг дээр ярилцаж байгаа ийм зүйл бий. Тэгээд бусад улс, орнуудад бас байгуулсан гэрээний загварыг судалж байгаа. Ойрын үед үүнийг гүйцээж танилцуулна.
З.Энхболд:  -Сумъяабазар гишүүн.

Д.Сумъяабазар: -Баярлалаа. Гацууртын ордыг стратегийн ордод авахыг дэмжиж байгаа юм. Үүнийг авсан нь зүйтэй байх. Харин Ганхуяг гишүүний хэлдгээр бид нар хувь яриад байдаг. Хувь яриад ирэхээрээ бид дахиад алдчих болов уу гэсэн тийм болгоомжлол төрөөд байгаа юм. Оюутолгойгоос хойш ийм бодол бас хурдаг болчхоод байгаа юм. Тэгэхээр бид хувь ярихын оронд роялтыг нь өндөр тогтоогоод өгөх ийм боломж бололцоо байх болов уу гэж бодож байна. Гэхдээ Ашигт малтмалын хуулиараа янз бүрийн зүйл, заалт зөрчигдөх юм болоод байх шиг байгаа юм. Үүнтэй холбоотойгоор Гацууртын орд дээр тусгайлсан байдлаар нь яг өөрт нь тохирсон ийм хуульчилсан байдлаар зохицуулж болдоггүй юмуу? Үүнийг бас асуумаар байна. Ийм боломж байна уу? Хэрвээ Ашигт малтмалын тухай хуулийн 5.45.5-ыг бас мөрдөхгүй гээд заачих ийм боломж, бололцоо байна уу?

Ер нь улс орны эдийн засаг хүндрээд байгаа энэ үед бид яах аргагүй хамгийн эхний ээлжинд амар, боломжит аргаар үйлдвэрлэл нь явчих нөхцөлтэй ийм алтны ордуудаа түшиглээд үйлдвэрлэлээ сайжруулаад ингээд олборлолтыг нэмэгдүүлээд улс орны алтны нөөцийг нэмэгдүүлэх, валютын нөөц нэмэгдүүлэх ийм л арга хэмжээг түргэн шуурхай авах ёстой гэж бодож байгаа юм. Тэгэхээр бид яг энэ сууж байгаа 76 гишүүн бол үнэхээр Монгол Улсаа бодоод байгаа юм уу, эсвэл хувь хүний улс төрийн тоглолт хийгээд байгаа юм уу гэдэг нь үнэхээр зарим талаараа ойлгомжгүй байгаад байгаа юм. Ялангуяа популист маягаар дүрдээ орох байдал сүүлийн үед харагдаад байгаа юм. Ерөөсөө л ард иргэддээ байгалийн баялгаа ч юм уу, ард иргэдэд таалагдах өнцгөөс нь яриад эхэлнэ гэдэг бол зохимжгүй байгаа юм.

Би улс орон маань хөгжөөсэй л гэж бодож байгаа юм. Хөгжихийн тулд эдийн засгаа чадавхтай болгох хэрэгтэй, валютын нөөцөө сайжруулах хэрэгтэй, алтны нөөцтэй болох хэрэгтэй. Энд мэргэжлийн ийм хүмүүсээр багийг нь бүрдүүлэх нь зүйтэй гэж бодож байгаа юм. Тэгэхээр энэ Уул уурхайн яамнаас түрүүний миний асуусан асуултад бас хариулж өгөөч ээ гэдгийг хүсэж байна. Биднийг энд ингээд мунгинаж байх хооронд ОХУ зэсийн том, том ордуудаа нээгээд эхэлчихсэн, 2009 оноос хойш. 2009 оноос хойш Оюутолгойгоо ярьсаар байтал, мунгинасаар байтал нөгөө нь хөдөлдөггүй, оросууд Эрдэнэтээс хэд хэдэн хоёр том орд нээчихсэн байгаа юм. Дээр нь оросууд нүүрсээ экспортлоод Монголын нүүрс гадаадад экспортод гаргадгаас илүүг гаргаад ирсэн байх жишээтэй. Бид үнэхээр энэ эх орноо бодоод, хөгжлөө бодож байгаа бол ялангуяа уул уурхайн салбарыг тойрч мөлжихөө болих хэрэгтэй. Энэ салбар хөгжиж байж дараагийн салбарууддаа нөлөөлж олон, олон асуудлууд үе шаттайгаар шийдэгдэнэ гэж бодож байгаа юм. Баярлалаа.

З.Энхболд:  -Асуусан уу?

-Жигжид хариулъя.

Р.Жигжид: -Сумъяабазар гишүүний асуултад хариулъя. Хувь эзэмших, эсвэл роялтыг нь өсгөж авах тухай асуудал бол өмнө нь ярьсан гишүүдийн ярьсан саналтай ижил санал гэж ойлгож байна. Одоогийн хүчин төгөлдөр мөрдөж байгаа хуулийн хүрээнд үүнийг шууд хэрэгжүүлэх бас боломжгүй юм. Иймээс хуулийг өөрчлөх тухай асуудлыг Засгийн газар дээрээ бид гишүүдийн саналыг ярилцаад саналаа нэгтгээд танилцуулъя гэж бодож байна.

З.Энхболд:  -Гишүүд асуулт асууж дууслаа. Үг хэлэх гишүүдийн нэрийг авъя. Дэмжсэн гурав, дэмжээгүй гурав хүртэл.
-Батцэрэг гишүүнээр тасаллаа.
Зоригт гишүүн.

Д.Зоригт: -Би дэмжиж үг хэлнэ. Нэгдүгээрт, алтны олборлолт, тушаалт бол сүүлийн хэдэн жил их мунгинаж явлаа. 68 хувийн татвар тавигдаж, тэгээд сүүдрийн далд, хулгайн үйлдвэрлэл болж хувирсан. Монголбанк Монгол Улсын эрдэнэсийн санд тушаагдах ёстой алт хулгайгаар хил давж татвар ч төлөхгүй олон жил явж ирсэн. Дараа нь өсгөн нэмэгдүүлсэн роялт гэж хууль гарч 10 хувь болгосон. Энэ бол хулгайн үйлдвэрлэл, худалдааг зогсоож чадаагүй, үргэлжилсэн. Тэгээд Ашигт малтмалын тухай хуульд нэмэлт, өөрчлөлт оруулж татварыг 2,5 хувь хэмжээнд аваачсанаар одоо харин алтны үйлдвэрлэл, борлуулалт ил болж энэ жил анх удаа бараг 3 тонн хүртэл уначихсан байсан алтны олборлолт 12 тонн хүрч байгаа таатай мэдээ байгаа.

Алтнаас орох татвар нь гэхээсээ илүү Монгол Улсын валютын нөөцийг шууд нэмэгдүүлдэг, шууд валютын нөөцөд тооцогддог гэдэг нь маш чухал ийм стратегийн бүтээгдэхүүн байдаг. Зөвхөн Монголд ч биш, олон улсад тэгж үнэлэгддэг байгаа. Тийм ч учраас 50 тонн алтны нөөц бүхий энэ ордыг Монгол Улсын эдийн засагт үр өгөөжтэй, бүс нутгийн, энэ дотроо Сэлэнгэ аймгийн ард иргэдэд үр өгөөжтэй хэлбэрээр аж ахуйн эргэлтэд оруулах нь зүйтэй юм гэж ингэж үзэж байгаа. Манайд нэг ийм болгоомжлол байдаг. Аж ахуйн нэгжүүдэд тогтворжуулалтын хууль, элдэв нэрээр татварын хөнгөлөлт, чөлөөлөлт үзүүлэх гээд байдаг. Бид Хөрөнгө оруулалтын тухай хуулийг баталсан байгаа. Хөрөнгө оруулалтын хуулиар хөнгөлөлт, чөлөөлөлтийг үзүүлэхгүй. Харин ихээхэн том хэмжээний хөрөнгө оруулалт хийж байгаа аж ахуйн нэгжүүдэд бүс нутгаас нь хамааруулаад тодорхой хэмжээний татварыг тогтворжуулж болно. Дараа нь ирэх жил юмуу хоёр, гурван жилийн дараа бизнес төлөвлөгөөг нь тодорхой байлгах үүднээс дөрвөн төрлийн татварыг тогтворжуулна гэсэн нь томоохон дэмжлэг болох учиртай. Энэ хүрээнд явна уу гэхээс биш, хөнгөлөлт, чөлөөлөлт элдэв юм байхгүй байх гэж ингэж найдаж байгаа. Төрийн хувь эзэмшихийн хувьд удахгүй Засгийн газар дээр яриад Их Хуралд саналаа оруулж ирж хэлэлцүүлэх байх гэсэн ийм бодолтой байгаа.

Байгаль орчны хувьд үнэхээр 20 жил Ашигт малтмалын үйлдвэрлэл, энэ дотроо алтны үйлдвэрлэл байгаль орчинд сөрөг нөлөөтэй. Ард иргэдийн дунд их сөрөг муу ойлголт төрүүлэх хэмжээнд Монгол Улс явж ирсэн. Үүнийг засаж залруулах нь Монголын төрийн, Засгийн газрын, Уул уурхайн яамны, Байгаль орчны яамны маш чухал үүрэг байгаа. Энэ зорилгоор урт нэртэй хуулийг гаргаж олон төрлийн ашиглалтын үйл ажиллагааг ус, гол горхины эх үүсвэр, ой модтой газраасаа тодорхой хугацаанд хориглож байгаа нь ач холбогдолтой хууль. Гэхдээ энэ хуулийг яг одоогийн мөрдөж байгаа байдлаар хатуу дагаж мөрдвөл энэ хууль нь эргэж үйлчлээд, энэ хууль гарахаас өмнө лицензээ авчихсан үйлдвэрлэл эрхэлж байгаа, хайгуул хийсэн маш олон компанийг тодорхойгүй байдалд оруулж хохирол учруулж байгаа.
Үүнийг бид бас ярих ёстой. Тэгээд Улсын Их Хурлаас байгуулсан ажлын хэсэг харамсалтай нь үр дүн муутай, их цаг хугацаа алдаж ажиллаж байгаа. Үүнийг бид Их Хурал дээр ярьж нэг тийш нь болгохгүй бол цаана нь олон зуун аж ахуйн нэгжүүд нөхөн олговроо хүлээгээд хайгуулаа ч хийж чадахгүй, ашиглалтаа ч явуулж чадахгүй ийм байдалд орсныг Засгийн газар, Уул уурхайн яам онцгой анхаарах ёстой. Энэ урт нэртэй хуулийг дагаж мөрдөх журмын тухай хуульд оруулах нэмэлт, өөрчлөлтийг намрын чуулган дуусах хугацаанд бас оруулж ирж хэлэлцүүлэхэд анхаарч ажиллаасай гэж хүсэж байна. Би энэ асуудлыг дэмжиж байна.

З.Энхболд:  -Нэг гишүүн дэмжлээ. Болорчулуун гишүүн.

Х.Болорчулуун: -Дэмжихгүй. Ер нь бид Монгол алтаар баялаг гэж их бодож төөрөлддөг байсан л даа. Жигжид сайд Японд байсан хүн. Япон гэхэд л алтны бас их нөөцтэй юм байна шүү дээ. Эд нар хамгийн гол нь байгаль орчноо хайрладаг, алтыг нь авахаасаа илүү байгаль орчин сүйтгэхээс, байгаль орчноо хайрладаг. Манайх бол нэг хэсэг замбараагүй болж яасныг нь мэдэж байгаа. Үнэхээр хөдөө, орон нутгийн ард иргэд голоосоо ууж чадахаа больсон шүү дээ. Гол нь бузартаж булингартаж алт олборлолтын гайгаар хордож, үнэхээр тийм аюул байсан. Харин урт нэртэй хууль гарснаараа бас нэлээн цэгцэнд орсон юм. Гэхдээ одоо энэ Гацууртын ордыг стратегийн ордод оруулж байгаа нь үндсэндээ урт нэртэй хуулийн хязгаараас гаргаж байна л гэсэн үг. Бид ашиглалаа гэхдээ татвараа олигтойхон авмаар байна. 2,5-хан хувийн татвартай болчихсон, дөрөв дахин буурчихсан. Энэ бол татвар биш юм. Зүгээр нэг гадаад явж байгаа, гадаад картны шимтгэл гэхэд 3 хувь авдаг шүү дээ. 

Ер нь Ашигт малтмалын хуулиа бид өөрчилж байж энэ стратегийн ордуудаа оруулах ёстой байсан юм. Өөрийнхөө баялгийг өөрөө худалдаж авахгүй, 34 хувь хүртэл эзэмшинэ. Тэгээд 34 хувиа харин алтан хувьцаа гэнэ үү, эзний хувь гэнэ үү, тэр байдалд шилжүүлж /зардалтай нь холбоотойгоор/. Ер нь роялт гэдэг бол татвар биш юм. Энэ бол эзний л хувь гэсэн үг. Энэ роялтоо л бид авахаас биш, яг төдөн хувиа эзэмшинэ гэдэг бол манайд түүнийг хянаад, оролцоод байхад маш төвөгтэй, бодит байдлыг харахад хянаж чадах ч үгүй байна. Цаашдаа энэ хуулийг, Ашигт малтмалын хуулиа сайжруулж орж ирэх хэрэгтэй байна. Бид роялтоо л авдаг болмоор байна. Гаднын жишгээр. Гаднынхан бол металлаараа төдөн хувь нь гээд авчихдаг юм байна шүү дээ. Ер нь тэгээд энэ хуулийг ингэж ганц нэгээрээ стратегийн ордод оруулахаар оруулж ирж байгаа энэ байдлыг дэмжихгүй ээ гэж хэлье. Баярлалаа.

З.Энхболд: -Дэмжсэнгүй. 
-Ганбаатар гишүүн.

С.Ганбаатар: -Дэмжихгүй ээ. Жигжид сайд аа, энэ янзаараа бол таныг огцруулахыг өргөн барихаас өөр аргагүй байдалд орж байна гэдгээ нэгдүгээрт илэрхийлье. Дараа нь гэнэтхэн зуудаг нохой шиг тэгж өргөн барихгүй, урьдчилж эхэлж хэлье.

Учир нь гэвэл энэ Гацууртын орд Мандал сумын нутагт Бороогийн алтны үндсэн ордоос 45 км-т байрладаг. Маш өндөр, дэд бүтцэд ойрхон, нөөц өсөх магадлалтай, 50 тонн алтны нөөц одоо байгаа ийм орд. Алт ба хүнцлийн их өндөр агуулга тогтоогдсон. Хүнцэл гэж байгаа шүү дээ, цианет. Тэгээд 1970 оноос 1991 он гэхэд Монголчууд үүнийг илрүүлчихсэн байсан, 1998 онд Каскадиа гэдэг компани нарийвчилсан зураглалыг төв болон үндсэн бүсийн ордын хүрээнд нь хийчихсэн. Үндсэндээ Монголын төр өнөөдөр үүнийг илрүүлсэн орд юм. Энэ дээр таны оруулж ирж байгаа санал дээр нэгдүгээрт, ёолканы үеэр орж ирж байна. Чоно борооноор гэдэг шиг л юм болж байна.
Үүнийг хөндлөнгийн бие даасан шинжээчдийн дүгнэлт гаргасан уу? Оюутолгой дээр ч би ингэж ярьдаг байсан, яг энэ дээр техникийн асуудлыг улс төрийн хүрээнд шийдэл гаргахдаа жаахан азнаад яг мэргэжлийн ШУТИС-ийн багш нар байна уу, хөндлөнгийн бие даасан шинжээчдийн дүгнэлт гаргаад ингэхээс өөр арга алга гэдгээ нэгдүгээрт гаргаж байж үүнийгээ танилцуулж дүгнэлтээ улс төрчид тойрч ярьдаг байя.
Хоёрдугаарт танд хэлэх санаа бол уул уурхайн хөрөнгө оруулалтын эсрэг бид хэзээ ч байдаггүй. Энэ хөрөнгө оруулалтаас Монголын ард иргэд ашиг шим хүртэх үү гэдэгт л гол асуудал байгаа юм. Сентерра гоулд өнгөрсөн удаад 50 тонн алт гаргасан, бөөн луйвар хийсэн гээд ярьж байгаа. Тэр алдаа давтагдахгүй гэсэн тооцоо судалгаа, үндэслэл, харьцуулсан тооцоолол байгаа юу? Байхгүй гэдгийг би мэдэж байгаа.

Хоёрдугаарт, өнөөдөр хувь эзэмшиж байгаа бол заавал хөрөнгө оруулалт хийнэ гэж Монголыг яриад байх юм. Наад газрын доор байгаа баялаг чинь Монголын түүхий эд. Канадад бид нар газрын доор байгаа баялгийг ухах тухай яриад, хөрөнгө оруулалт хийх тухай ярьж байгаа бол хувьцааг нь худалдаж авах тухай ярьж болно. Бид түүхий эдээрээ хөрөнгө оруулалт хийж байгаа юм. Түүнийгээ 34 гэнэ үү, 44 гэнэ үү, 54 гэнэ үү, энэ дараагийн асуудал. Газар доор байгаа энэ түүхий эдээ яагаад үнэлдэггүй юм бэ? Үүнийгээ үнэлэхийн тулд заавал 34 хувь эзэмшихгүй байж болно. Үүнийгээ нэмээд 10-15 хувиар роялтоо нэмэх хувилбар байж болно. Энэ хамгийн сайн хувилбар. Энэ тухайгаа ярихын оронд газрын доор байгаа баялгаа бид ерөөсөө үнэлэхгүйгээр энэ компанийн тодорхой хувийг бид яаж худалдаж авах тухай ярина гэдэг бол энэ цэвэр, Монголын ард түмнийг доромжилж байгаа хэрэг. Би өөрийнхөө санаагаа илэрхийлье л дээ. Би олон жил ярьж байгаа.
Зүгээр л 200 кг алтны шороон ордтой монгол залуу нэг хятад залуутай нийлээд, чи хоёр усан буу оруулчих, 3 экскаватор оруулчих, тэгээд гарч ирсэн алтны 50 хувийг би 100 хувь авна шүү, ямар ч маргаангүй авна шүү. Зүгээр л 100 кг алтны шороон ордтой монгол залуу ингэж ярьж байгаа юм. Монголын төр зүгээр жирийн монгол залуугаас долоон дор байх ч гэж дээ. Тэр хүн чинь доор байгаа 100 кг алтаа, тэр лицензээ Монголын нутаг дээр байгаа лицензээ өөрөө үнэлээд гарч ирсэн алтны 50 байна уу, 30 байна уу хувийг дуугүй авна, чи хөрөнгө оруулалтаа 100 хувь хий. Би ийм л юм гуйгаад яриад байгаа юм. Жигжид гуай, би таныг хүндэлж байгаа. Та энэ дээр хэцүүг нь ярих хэрэгтэй, хөндлөнгийн шинжээчдийн дүгнэлт гаргая. Оюутолгой дээр би олон жил яг ингэж ярьж байгаа. Доор байгаа үнээгээ үнэлье. 

Эцэст нь ганцхан зүйл хэлээд би яриагаа өндөрлөе. Зүгээр нэг малчин хүн хэлж байна шүү дээ. Фридланд хүрч ирээд манай үнээг саав, тэр хүн 8-ын хувингаа авчирсан нь үнэн, саалчингаа авчирсан нь үнэн. Гарсан 100 литр сүүний 34 хувийг ь бид яаж худалдаж авах тухай л гэрээ болохоос биш, миний үнээг үнэлж байгаа юм алга. Тэр миний үнээг саасан, надад буцаагаад 34 литр сүүг нь зах зээлийн үнээр худалдах гэрээ болчихлоо гэж жирийн малчин хүн ингэж ярьж байна.  Жигжид гуай, энэ дээр эргэж харъя. Энэ хуулийг би одоо энэ орж ирж байгаа саналыг дэмжихгүй байна, эргэж хараач ээ, татаад авчих боломж байна уу? Хөрөнгө оруулалтын эсрэг ерөөсөө ярьсангүй. Энэ орж ирж байгаа хөрөнгө оруулалт гадаадын энэ улсууд Монгол оронд яаж ашигтай байх вэ. Бидний ийм арчаагүй байдлаас болж төсөв 1 их наяд төгрөгөөр тасарчхаад байна. Танаас учирлаж байна.
З.Энхболд:  -Дэмжсэнгүй.

-Батсуурь гишүүн.

Ж.Батсуурь: -Аль, аль орон тоо байгаа гэж ойлгож байгаа, тийм ээ. Дэмжих, дэмжихгүй дээр. Бид бас Монгол улс өөрөө хөгжих, өөрөөр хэлбэл, хүн хөгжих таатай орчин бүрдүүлэх шаардлагатай байгаа. Үүнийгээ хийж хэрэгжүүлэхийн тулд бид баялгаа ашиглах ийм шаардлага эн тэргүүнд тулгарч байгаа ийм цаг үе гэж би хувьдаа ойлгож байгаа. Бид хүүхдээ сургуульд сургах хэрэгтэй байна, цэцэрлэгт хамруулах хэрэгтэй байна. Одоо тэгээд цэцэрлэгийнхээ стандартыг жаахан бууруулаад, стандартын цэцэрлэгээр хангаж чадахгүй болонгуутаа хүүхэд харах үйлчилгээний газар гээд тийм юм ярьж байгаа ийм цаг үед энэ асуудал яригдаж байна л даа.
Хэлбэрээ харин яаж олох вэ, байгаа хууль, эрх зүйн орчноо хэр зэрэг хэрэгжүүлж байна вэ гэдгээс шалтгаалаад бидэнд дунд маш их хэрүүл тэмцэл явж байх шиг байна. Урьд өмнө нь хуулиа ч хэрэгжүүлээгүй, байгаль орчноо сүйтгэсэн, түүнээс гарч багйаа хор хохирлыг тооцоогүй гээд олон, олон асуудал дээр бид маргаантай байгаа нь үнэн. Гэхдээ нэг зүйл дээр л бид аль, аль талаасаа хатуу тохирчихмоор байна. Хөрөнгө оруулагч нь өөрөө үүрэг, хариуцлагаа хуулийн дагуу ягштал биелүүлдэг. Энэ үүрэг, хариуцлагаа биелүүлж чадаагүй нь өөрийнхөө гэм бурууг хүлээгээд явдаг ийм зарчмыг баримталмаар байна. Урьд өмнө гаргасан олон хуулиуд, урт нэртэй хууль гэж ярьж байгаа, энэ хуулийг тухайн үед нь би бас олон талаас нь авч үзэж байсан л даа. Гэхдээ өнөөдрийн байдлаар хэрэгжүүлсэн ч юм байхгүй, хэрэгжих ямар ч боломж, нөхцөлийг нь бид өөрсдөө бүрдүүлж өгч чадаагүй учраас хэрүүл тэмцэл нь цаашаа үргэлжлээд, энэ дундаас төр ч хохироод, ард иргэд хохироод, хөрөнгө оруулагч ч хохирсон ийм зүйл одоогоор байж байна. Тийм учраас энэ хуулийг хэрэгжүүлэх боломжийг нь авч үзэж хууль, эрх зүйн орчныг өөрчлөх ийм зүй ёсны шаардлага бий болж байгаа. Тийм учраас энэ ордыг стратегийн ордод хамааруулах, хамааруулахгүй тухай маргаан бол үүнээс үүдэлтэй. Ихээхэн бэрхшээл, хохирлыг дагуулаад ингээд маргалдаад явж байна. Тийм учраас дэлхийн улс орнуудын хөгжлийн түүхийг аваад үзэхэд байгалиа ашиглаж байгалийнхаа баялгийг ашиглаж хөгжсөн ийм түүхтэй. 
Гэхдээ үүнийг ашиглахдаа гарцыг нь зөв олоод, хэн хэнийгээ аль болохоор хохироохгүй байх талаас нь. Бид ярьдаг шүү дээ. Солонгосын Инчон олон улсын нисэх онгоцны буудлыг барихад газар байхгүй учраас далайгаас усыг нь ширгээж байгаад, уул, толгодыг нурааж авчирч хийж байгаад газрыг нь бий болгосон. Тэр газар бий болгох зардал нь онгоцны буудал барьсан барилгын хөрөнгө оруулалтаас хэд дахин илүү давсан гэж ийм цаг үе ирэхгүйн тулд бид байгальтайгаа ч зөв харьцъя, байгалийнхаа баялгийг ч ашиглая. Хөрөнгө оруулалтаа ч гэсэн дэмжье гэсэн ийм бодолтой байгаа. Тийм учраас аль, аль талаас нь бүгдээрээ зөв гарцаа олж үүнийгээ зөв ойлгож. Тэгээд бас энэ салбарын мэдээлэл муутай байгаа ард иргэддээ зөв ойлголт өгөхгүй бол буруу ойлголт өгөөд буруу тийш нь явчихвал бид бүгдээрээ асар их хохирол амсах ийм нөхцөл бололцоо бүрдэнэ шүү гэдгийг энд би бас давтаж хэлмээр байна.
Ер нь  хийж байгаа алхам, гарц нь зөв. Ийм байдлаар ашиглахаас өөр арга байхгүй. Тийм учраас бид энэ ордыг энэ зарчмаар стратегийн ордод шилжүүлээд цаашдаа хувь, гарц дээрээ яаж ашиглах дээрээ бас анхааръя. Монголын төр, хууль тогтоогчид бид ч гэсэн анхаарч хууль, эрх зүйн орчноо зөв бүрдүүлэх, аль болохоор хэрэгжих боломжтой, гарах үр дүн нь тодорхой байх ёстой гэж бид ойлгож байгаа. Баярлалаа.
З.Энхболд:  -Дэмжиж үг хэллээ. Хоёр гишүүн дэмжлээ, хоёр гишүүн дэмжсэнгүй.

-Цог гишүүн.

Л.Цог: -Бид урт нэртэй хууль гаргаснаар Байгалийнхаа сүйрлийг зогсоох амьсгаа авсан гэж би боддог юм. Гэхдээ тэнд олон арван аж ахуйн нэгжийг хохироох алхам бид хийж болохгүй шүү дээ. Аль, аль талыг нь бодох ёстой гэж бодож байгаа.

Стратегийн ордод оруулж байгаа явдлыг өнгөц харвал сайн гэж би бодож байгаа. Түүний буруу гэж байхгүй. Яагаад гэвэл стратегийн ордын чинээний том, том ордууд нөөцийг нь дарчихсан хэсэг бүлэг хүмүүсийн гарт байгаа ийм юм зөндөө байгаа шүү дээ. Үүнийг бодвол харин дэвшил юм уу гэж бодож байгаа. Яг өнөөдөр ашиглах тухай асуудлыг ярихдаа арай эрт байна. Ашигт малтмалынхаа одоогийн хуульд ард түмэндээ наалдахаар, нялзахаар эдийн засагт үнэхээр төсөвтөө тус дөхөм болохоор тийм өөрчлөлт хийсний дараа энэ асуудлыг ярих нь зүйтэй гэж бодож байгаа юм. Сая намайг, биднийг ярьж байх хооронд олон түмэн харж байгаа юм байна, олон мессеж энд ирж байна шүү дээ. Зүүнхараа, Түнхэлийн олон хүн хэлж байна. Ахмадын хорооноос бичиг аваад явсан байсан, бусад ард түмэн дэмжихгүй байгаа шүү гэж ярьж байна. Энд бид бодитой хандах ёстой. Сайд үүнийг анхаарах ёстой. Ахмадын хороо бол ард түмний төлөөлөл биш шүү дээ. Нийтийг хамраагүй шүү дээ. Төрийн эрх барих дээд байгууллагад асуудал оруулахдаа ингэж нийтийг хамарсан санаа бодлыг судлаагүй өм цөм санал оруулж ирэх нь хортой л доо.

Хоёрдугаарт, би нэг болгоомжлол байгаа юм. Цагаан суваргын ордыг бид бүгдээрэ мэдэж байгаа. Манай Их Хурлынхан дэмжээд төр эзэмших хэрэггүй гээд ингээд явуулчихсан байгаа юм. Бид Цэц рүү хандсан, 5 сар болж байна, 3 сар дарсан. Эргээд очсон чинь таны материал байхгүй гэж хэлсэн. Түүнтэй адилхан оруулсныхаа дараа төрд мөнгө байхгүй, 34 гээд тэр компани бүгдэд нь өгчих юм биш биз дээ гэдэг ийм болгоомжлол байгаа юм. Магадгүй шүү дээ, чадахгүй гэсэн, хүчээр тийм юм хийвэл би хэлэх үг олдохгүй л болох байх, хориг тавьж чадахгүй л болох байх. Ингэж болмооргүй байна. Одоо 6 цаг өнгөрч байна. 6 хагас болж байна. Санал хураах боломжгүй гэж бодож байна. Үүнийг Их Хурлын дарга бас тооцох байх гэж бодож байна. Өнөөдрийн хувьд шийдэх боломжгүй гэж ингэж бодож байна.

З.Энхболд:  -Цог гишүүн дэмжсэнгүй.

-Батцэрэг гишүүн алга байна, Бат-Эрдэнэ гишүүн алга байна, Отгонбаяр гишүүн алга байна.

Хоёр гишүүн дэмжиж, гурван гишүүн дэмжсэнгүй. Гишүүд үг хэлж дууслаа.

-Санал хураах боломжгүй байна. Маргааш өглөө эхний асуудлаар хураая. Өнөөдрийн хурал дууслаа.
Бичлэг буулгасан:

